
 

 

 

 

 
 

 

ᓄᓇᕗᑦ   ᑲᓇᑕᒥ 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

 

 

ᐊᐃᑉᐹᓂᒃ ᑲᑎᒪᓂᖅ ᑎᓴᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 
 

ᐅᓪᓗᖅ 29 
 

ᐱᖓᑦᓯᖅ, ᓄᕕᐱᕆ 5, 2014 
 

 

ᖁᑉᐱᕐᓂᓖᑦ 1526ᒥᒃ 1582ᒧᑦ 
 

 

 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᔪᐊᔾ ᖁᓚᐅᑦ, ᒪᓕᒐᓕᐅᖅᑎ



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 

 

ᐅᖃᖅᑎ 

ᐊᖓᔪᖅᑳᖅ ᔪᐊᔾ ᖁᓚᐅᑦ 

(ᐊᒥᑦᑐᖅ) 
 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᒃᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  
 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᑑᓂ ᐋᑯᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐹᑦ ᐊᖕᓇᑲᖅ 

(ᐃᖃᓗᐃᑦ-ᓂᐊᖁᓐᖒ) 

 

ᐊᖓᔪᖅᑳᖅ ᒫᓂᑲ ᐃᐊᓪ 

(ᐃᖃᓗᐃᑦ-ᒪᓂᕋᔭᒃ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

 

ᔫ ᐃᓄᒃ 

(ᑐᓄᓂᖅ)  

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

 

ᑕᐃᕕᑦ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

 

ᐊᖓᔪᖅᑳᖅ ᔪᐊᔾ ᑯᒃᓱᒃ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

ᓯᑏᕝ ᒪᑉᓴᓚᒃ 

(ᐊᐃᕕᓕᒃ) 

 

ᐊᖓᔪᖅᑳᖅ ᔮᓂ ᒪᐃᒃ 

(ᐸᓐᓂᖅᑑᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ 

 

ᓯᒥᐅᓂ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐊᖓᔪᖅᑳᖅ ᐹᓪ ᐅᑲᓕᖅ 

(ᐃᖃᓗᐃᑦ-ᓯᓈ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᒪᓕᒐᓕᕆᓂᕐᒧᑦ; ᒥᓂᔅᑕ ᐅᖃᐅᓯᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓂᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᖦᑕ 

ᑲᒪᒋᔭᓕᒃ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᕗᑦ ᓯᓚᑦᑐᖅᓴᕐᕕᒻᒥ 

ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᓂᒋᐊ) 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-

ᐃᒡᓗᓕᒑᕐᔪᒃ) 

ᒥᓂᔅᑕ ᓄᓇᓕᓐᓂᑦ ᒐᕙᒪᒃᑯᓐᓂᓗ 

ᐱᔨᑦᑎᖅᑎᒃᑯᓐᓂᑦ 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 
 

ᐊᐃᓴᑭ ᓲᔪᖅ 

(ᖁᑦᑎᒃᑐᖅ) 
 

ᓯᕗᓕᖅᑎ ᐲᑕ ᑕᑉᑐᓇ 

(ᖁᕐᓗᖅᑑᖅ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᓕᒃ ᐃᑯᒻᒪᖅᑯᑏᑦ 

ᐊᑭᖏᓐᓂᑦ ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐊᖓᔪᖅᑳᖅ ᔩᓂ ᐅᒡᔪᒃ 

(ᓇᑦᓯᓕᒃ) 

 ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 

ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐱᖓᑦᓯᖅ, ᓄᕕᐱᕆ 5, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1526 

ᐃᖃᓗᐃᑦ, ᓄᓇᕗᑦ 

ᐱᖓᑦᓯᖅ, ᓄᕕᐱᕆ 5, 2014 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᑑᓂ ᐋᑯᐊᖅ, ᐹᑦ ᐊᖕᓇᑲᖅ, ᐊᖓᔪᖅᑳᖅ ᒫᓂᑲ 

ᐃᐊᓪ, ᔫ ᐃᓄᒃ, ᔪᐊᔾ ᕼᐃᒃᔅ, ᑕᐃᕕᑦ ᔪᐊᓇᓯ, ᓯᑏᕝ 

ᒪᑉᓴᓚᒃ, ᐊᖓᔪᖅᑳᖅ ᔪᐊᔾ ᖁᒃᓱᒃ, ᐊᖓᔪᖅᑳᖅ ᔮᓂ 

ᒪᐃᒃ, ᓯᒥᐅᓂ ᒥᑭᓐᖑᐊᖅ, ᐊᖓᔪᖅᑳᖅ ᐹᓪ 

ᐅᑲᓕᖅ, ᐊᖓᔪᖅᑳᖅ ᑮᑦ ᐲᑕᓴᓐ, ᐊᖓᔪᖅᑳᖅ ᐹᓪ 

ᖁᐊᓴ, ᐅᖃᖅᑎ ᔪᐊᔾ ᖁᓚᐅᑦ, ᐋᓚᓐ ᕋᒻᐴᑦ, ᐋᓕᒃᔅ 

ᓴᒻᒧᖅᑐᖅ, ᐊᖓᔪᖅᑳᖅ ᑖᒻ ᓴᒻᒧᖅᑐᖅ, ᔫ ᓴᕕᑲᑖᖅ, 

ᐊᐃᓴᑭ ᓲᔪᖅ, ᓯᕗᓕᖅᑎ ᐲᑕ ᑕᑉᑐᓇ, ᐊᖓᔪᖅᑳᖅ 

ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 13:31ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ: ᑐᒃᓯᐊᓂᒃᑯᑦ ᐅᒃᑯᐃᕈᓐᓇᖅᐱᐅᒃ, ᒥᔅᑐ 

ᖁᐊᓴ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᓐᓄᓴᒃᑯᑦ ᒪᓕᒐᓕᐅᖅᑏ, 

ᒥᓂᔅᑕᐃᓪᓗ ᐊᒻᒪᓗ ᓄᓇᕗᑦᒥᐅᓕᒫᑦ, 

ᑐᓐᖓᓱᑦᑎᐊᕆᑦᓯ. 

 

(ᑐᓵᔨᑎᒍᑦ) 2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ 

ᖁᐊᓴ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 084 - 4(2): ᐊᖏᕐᕋᒥ 

ᐱᒋᐊᓲᑦ, ᐊᖓᔪᖅᑳᑦ 

ᐃᓚᐅᑦᑎᐊᕆᐊᖃᕐᓂᖏᑦ: ᐃᓕᓐᓂᐊᕈᑎᑦ 

ᐃᓕᓐᓂᐊᕕᓐᓄᑦ ᓄᓇᕗᒻᒥ (ᖁᐊᓴ) 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑏ. 

ᐊᒻᒪᓗ ᐅᓪᓗᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ 

ᓄᓇᕗᑦᒥᐅᑦ, ᐃᒡᓗᓕᒃᒥᐅᓪᓗ, ᑕᒪᕐᒥᓕᒫᖅ ᑖᒃᑯᐊ  

ᑕᐅᑐᒃᑐᑦ. 

 

ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓᐃᓛᒃ ᑖᒃᑯᐊ 

ᓇᓗᓇᐃᔭᕈᒪᓪᓗᒋᑦ ᓴᖅᑭᑎᓐᓂᐊᖅᑕᕗᑦ ᓄᑖᖑᔪᐃᑦ 

ᐃᓕᓐᓂᐊᕐᕕᖁᑎᑦᑎᓐᓄᑦ ᑐᕌᖓᔪᑦ. ᑖᓐᓇ ᐊᑎᖃᑦᑐᖅ 

ᐊᖏᕐᕋᒥ ᐱᒋᐊᓲᑦ, ᐊᖓᔪᖅᑳᑦ 

ᐃᓚᐅᑦᑎᐊᕆᐊᖃᕐᓂᖏᓐᓂᒃ ᐊᒻᒪᓗ ᑕᒪᒃᑯᐊ 

ᐊᑐᖅᑕᐅᖃᑦᑕᕆᐊᖃᑦᑐᐃᑦ ᐃᓕᓐᓂᐊᕐᕕᒻᒥ. 

 

ᓄᓇᕗᑦ ᒐᕙᒪᒋᓕᖅᑕᖏᑦ ᑖᒃᑯᐊ ᓇᓗᓇᐃᔭᖅᓯᒪᒻᒪᑕ 

ᓯᕗᒧᐊᕈᑎᔅᓴᒥᓂᒃ ᑕᒪᓐᓇ ᐃᓕᓐᓂᐊᕐᓂᖅ 

ᐱᔾᔪᑎᒋᔭᐅᒻᒪᕆᒃᖣᓂ ᐊᒃᓱᕉᑎᒋᔭᐅᓂᐊᖅᑐᖅ ᑕᕝᕙᓂ 

ᓇᓗᓇᐃᕐᔭᖅᓯᒪᔪᖅ, “ᓯᕗᒧᑦ ᐊᓪᓗᖅᑕ” 

ᑐᕌᕈᑎᒋᓂᐊᖅᑕᑎᓐᓂᒃ. 

 

ᐅᖃᖅᑎᑦᑎᔩ, ᑖᓐᓇ ᑐᕌᒐᕆᓇᓱᒃᑕᕗᑦ 

ᓄᓇᕗᑦᒥᐅᑕᓕᒫᑦ ᐃᓕᓐᓂᐊᖅᑐᐃᑦ ᐃᓕᓐᓂᐊᕈᑎᒥᓂᒃ 

ᐱᐅᔪᒥᒃ ᐃᓕᓐᓂᐊᖁᓪᓗᑎᒍ. ᐊᒻᒪᓗ ᑖᒃᑯᐊ 

ᐃᓕᓐᓂᐊᖅᑐᓕᕆᔩᑦ ᑖᒃᓱᒥᖓ ᑐᕌᒐᖃᑦᑎᐊᕐᒪᑕ 

ᖃᓄᖅ ᐊᖏᔪᖅᑳᖑᔪᐃᑦ ᐃᓚᐅᑦᑎᐊᑲᓐᓂᕈᓐᓇᕐᒪᖔᑕ. 

 

ᖃᐅᔨᒪᑦᑎᐊᕐᒥᒐᑦᑕ ᑖᒃᑯᐊ ᐊᖏᔪᖅᑳᖑᔪᐃᑦ 

ᓯᕗᓪᓕᐹᑦᑎᐊᖑᖃᑦᑕᕐᒪᑕ ᓄᑕᖅᑲᒥᓄᑦ 

ᐃᓕᓴᐃᔨᐅᓪᓗᑎᒃ. ᐊᖏᔪᖅᑳᖑᔪᓪᓗ ᐃᓚᖏᓪᓗ 

ᑖᒃᑯᐊ ᐃᑲᔪᖅᑐᑎᐊᖅᑎᓪᓗᒋᑦ 

ᐃᓕᓐᓂᐊᖅᑐᖁᑎᑦᑎᓐᓄᑦ ᑖᓐᓇ 

ᐃᑲᔫᑎᖃᓪᓚᕆᑉᐸᒻᒪ ᐃᓕᓐᓂᐊᖅᑎᐊᖁᓪᓗᒋᑦ 

ᐊᒻᒪᓗ ᓈᒻᒪᑦᑐᒥᒃ ᐊᑐᖁᓪᓗᒋᑦ 

ᐃᓕᓐᓂᐊᖅᑐᖁᑎᐊᓐᓄᑉᐳᑦ. 
 

(ᑐᓵᔨᑎᒍᑦ) ᐅᖃᖅᑏ, ᑖᒃᑯᐊ ᑎᑎᖅᑲᑦ 

ᑎᑎᕋᖅᑕᐅᓚᐅᖅᑐᑦ ᐱᖃᑎᒋᔭᐅᓪᓗᑎᒃ ᓄᓇᕗᑦᒥ 

ᐃᓕᓴᐃᔩᑦ ᑲᑐᔾᔨᖃᑎᒌᖏᑦ ᐃᓕᓐᓂᐊᕐᕕᒻᒥ ᐊᒻᒪ 

ᐃᓚᒌᑦ ᑐᓴᒐᔅᓴᓂᒃ ᑐᓂᖁᓪᓗᒋᑦ ᐊᒻᒪᓗ 

ᐅᐸᓗᖓᐃᔭᐅᑎᖃᖁᓪᓗᒋᑦ ᐅᓄᖅᓯᒋᐊᓂᐊᕐᒪᑕ 

ᐃᓚᒋᔭᐅᔪᑦ ᐃᓚᐅᓂᕆᔭᖏᑦ ᐃᓕᓐᓂᐊᕐᕕᐅᑉ 

ᐃᓗᐊᓂ ᓄᓇᕗᑦᒥ. ᖃᐅᔨᓴᖅᑕᐅᔭᕇᖅᓯᒪᔪᑦ 

ᑐᓴᒐᔅᓴᖅ ᐊᒻᒪᓗᒃᑕᐅᖅ ᐅᐸᓗᖓᐃᔭᐅᑏᓐ ᑕᕝᕙᓂ 

ᒪᓕᒐᕐᓂ ᐃᑲᔪᖅᓱᐃᔪᓐᓇᖅᑐᑦ ᐃᓕᓐᓂᐊᕐᕕᓐᓂ 

ᐃᓚᒌᓂᓪᓗ ᐃᑲᔪᖅᑐᐃᑎᓪᓗᒋᑦ 

ᐃᓕᓐᓂᐊᖅᑐᖁᑎᒥᓐᓂᒃ. ᑕᐃᒪᓐᓇ 

ᐃᓕᓐᓂᐊᑦᑎᐊᕈᓐᓇᕐᓂᖏᑦ ᐊᑐᕐᓗᒋᑦ 

ᐃᓕᓴᖅᑕᐅᖁᓪᓗᒋᑦ.  
 

ᐱᒋᐊᕐᕕᖃᖅᑐᖅ ᐊᖏᕐᕋᖓᓐᓂ ᐃᓚᒌᑦ 

ᐃᓚᐅᑎᑕᐅᓗᑎᒃ ᑖᒃᑯᐊ ᐊᑐᖅᑕᐅᓕᕈᓐᓇᖅᑐᑦ 

ᓄᓇᕗᒻᒥ ᐃᓕᓐᓂᐊᕐᕕᖏᓐᓂᑦ. ᑖᒃᑯᐊ 

ᑐᓴᒐᒃᓴᖃᖅᑎᑦᑎᔪᑦ ᖃᓄᖅ ᐃᓚᒌᑦ 

ᐃᓚᐅᑦᑎᐊᕈᓐᓇᕐᒪᖔᑕ ᐊᒻᒪᓗᑦᑕᐅᖅ ᐃᓚᖓᑦ 

ᐃᓕᓐᓂᐊᖅᑏᑦ ᖃᐅᔨᓴᖅᑕᐅᔾᔪᑎᖏᑦ ᐃᓕᓴᐃᔩᑦ  



ᐱᖓᑦᓯᖅ, ᓄᕕᐱᕆ 5, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᓪᓗ ᑲᑎᒪᖏᑦ ᐊᖏᕐᕋᕐᒥᑦ ᐃᓕᓐᓂᐊᕐᓂᖅ 

ᖃᕋᓴᐅᔭᒃᑯᑦ ᐊᑦᑕᕐᓇᖏᑦᑐᒃᑯᑦ ᖃᕋᓴᐅᔭᓕᕆᓂᖅ.  

(ᑐᓵᔨᑎᒎᖅᑐᖅ ᓄᖅᑲᖅᑐᖅ) ᐅᖃᖅᑎᑦᑎᔩ, ᑕᐃᒪ 

ᑖᓐᓇ ᑐᕌᒐᕆᒐᑦᑎᒍ ᐃᓚᒋᔭᐅᔪᖅ ᓄᓇᓖᓪᓗ, 

ᐃᓕᓐᓂᐊᕐᕕᒻᒥᓗ ᓴᓇᕙᑦᑐᑦ 

ᓴᓇᖃᑎᒌᑦᑎᐊᖁᓪᓗᒋᑦ ᐊᒻᒪᓗ ᐃᓅᑉ 

ᐃᓕᖅᑯᓯᐊᓂ ᐃᓕᖅᑯᓯᖃᑦᑎᐊᖁᓪᓗᑎᒍ. ᑖᓐᓇ 

ᑕᕝᕙ ᓴᓐᖏᔾᔪᑕᐅᑦᑎᐊᕐᓂᕐᒪᑦ ᐃᓕᓐᓂᐊᕐᕕᑦᑎᓐᓂᑦ 

ᐃᓕᓐᓂᐊᖅᑐᖁᑎᕗᓪᓗ ᐱᐊᓂᑦᑎᐊᖁᓪᓗᑎᒍ. 

ᑖᓐᓇ ᐊᖏᕐᕋᒥ ᐱᒋᐊᓲᖅ ᑕᕝᕙ ᑖᓐᓇ 

ᐃᑲᔫᑎᖃᑦᑎᐊᕐᓂᐊᖅᑐᖅ ᖃᓄᖅ ᑕᒪᓐᓇ 

ᐃᓕᓐᓂᐊᕐᓂᖅ ᑲᔪᓯᑦᑎᐊᕈᓐᓇᕐᒪᖔᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ  

  

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᒥᔅ 

ᐃᐊᓪ. 

 

ᐊᖓᔪᖅᑳᑉ ᐅᖃᐅᓯᖓ 085 - 4(2): ᓄᕙᓐᓇᒧᑦ 

ᑲᐱᔭᐅᒍᑕᐅᓂᐊᖅᑐᖅ (ᐃᐊᓪ) 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒥᒃᑲᓐᓂᖅ ᐃᓚᒋᔭᐅᓂᐊᕋᒪ 

ᖃᓂᒪᑦᑕᐃᓕᒪᔾᔪᑎᒧᑦ ᑲᐱᔭᐅᖃᑕᐅᓗᖓ ᑕᕝᕙᓂ 

ᒪᓕᒐᓕᐅᕐᕕᐅᑉ ᐃᓗᐊᓂ.  

 

ᑕᒪᓐᓇ ᖃᓂᒪᓯᕐᓇᖅ, ᓄᕙᓐᓇᐅᑉ ᐃᓚᔅᓴᔭᖓ 

ᐱᔾᔪᑎᒋᓗᒍ ᐅᖃᖅᑎᑦᑎᔩ, ᑎᓕᐅᕆᒋᐊᑦᑎᐊᖅᐳᖓ 

ᓄᓇᕗᒻᒥᐅᑕᓂᒃ ᑕᐃᒫᒃ ᑲᐱᔭᐅᒍᓐᓇᖅᑲᑕ 

ᖃᓂᒪᑦᑕᐃᓕᒪᔾᔪᑎᐅᔪᒥᑦ ᐊᑲᐅᓛᖑᒻᒪᑦ 

ᓴᐳᑦᑎᔾᔪᑎᒋᓗᑎᒍ, ᐃᓚᔅᓯᓐᓂᓪᓗ ᐱᖃᓐᓂᓯᓐᓂᓪᓗ 

ᑕᐃᒫᒃ ᖃᓂᒪᖁᔨᓐᖏᓪᓗᑕ. ᑕᐃᒫᓪᓕ 

ᑲᐱᔭᐅᓯᒪᓕᕈᑕ ᑕᐃᒪ ᖃᐅᔨᒪᓂᐊᕋᒪ ᑖᓐᓇ 

ᖃᓂᒪᓯᐅᔪᖅ ᐊᓯᓐᓄᑦ ᐊᐃᑦᑐᐃᔾᔮᖏᓐᓇᒪ, 

ᐱᓗᐊᖅᑐᒥᑦ ᑖᒃᑯᓂᖓ ᒥᑭᔫᑕᐅᓛᓂᑦ 

ᐃᓐᓇᐅᓂᖅᓴᓂᓪᓗ, ᑲᒋᔭᐅᓯᒪᓗᓂ ᑖᓐᓇ 

ᐊᑲᐅᓛᖑᒻᒪᑦ ᐱᔭᕆᐊᑭᓐᓂᖅᐹᖑᓪᓗᓂᓗ ᑕᐃᒫᒃ 

ᖃᓂᒪᓯᖅᑖᖅᑎᓐᖏᓂᕐᒥᒃ ᑖᑦᓱᒥᖓ ᖃᓂᒪᒥᐅᔪᒥᑦ. 

 

ᐅᖃᖅᑎᑦᑎᔩ, ᑖᒃᑯᐊ ᖃᓂᒪᖃᖅᑕᐃᓕᒪᔪᓕᕆᔨᒃᑯᑦ 

ᓈᒻᒪᑦᑐᒥᒃ ᑲᐱᔭᐅᔾᔪᑎᓂᒃ ᐊᕝᕙᓪᓗᐊᖏᑕ 

ᐅᖓᑖᓂ ᓄᓇᕗᒻᒥᐅᓄᑦ ᐱᑕᓖᑦ ᑕᕝᕙᓂ 

ᐊᕐᕌᒍᑦᑎᓐᓂᑦ ᑖᓐᓇ ᓱᕐᓗᒃᑯᑦ ᑎᒻᒥᑳᑦᑎᑦᓯᓂᖅ 

ᐱᑕᖃᕐᓂᐊᕐᒥᔪᖅ ᖃᓂᒪᑦᑕᐃᓕᒪᔾᔪᑎᐅᔪᖅ  

ᑖᒃᑯᓄᖓ ᓄᑕᖅᑲᓄᑦ ᐅᑭᐅᓕᓐᓄᑦ ᒪᕐᕉᓐᓂᒃ 

ᑕᐃᑯᖓ 17-ᒧᑦ ᑎᑭᓪᓗᒍ. ᑖᓐᓇᓗ ᑲᐴᑎ  

ᐱᔭᐅᔪᓐᓇᕐᓂᐊᖅᑐᖅ ᑖᒃᑯᓄᖓ ᓘᑦᑖᓕᐊᕐᕕᓕᒫᓄᑦ 

ᑕᒫᓂ ᓄᓇᕗᒻᒥ ᐊᑭᖃᕋᓂᓗ.  

 

ᐅᖃᖅᑎᑦᑎᔩ, ᑕᒪᓐᓇ ᖃᓂᒪᓐᓂᐅᔪᖅ 

ᐊᑦᑐᐃᖃᑦᑕᖅᑐᖅ ᓄᓇᕗᒻᒥᐅᓂᑦ, ᑕᐃᔅᓱᒪᓂ 

2013-ᖑᑎᓪᓗᒍ 2014-ᒧᑦ ᓄᕙᓐᓇᖅ 

ᖃᓂᒪᓯᐅᔪᖅ ᑕᒪᓐᓇ ᐃᓱᒪᒋᓗᒍ ᒫᓂ 108-

ᖑᓚᐅᖅᓯᒪᔪᐃᑦ ᑕᐃᒫᒃ ᖃᓂᒪᓯᖅᑖᖅᑐᑦ 

ᑕᐃᔅᓱᒥᖓ ᐊᑎᓕᒻᒥᑦ influenza a ᐊᒻᒪᓗ 

ᑕᐃᒃᑯᐊ 8-ᖑᓪᓗᑎᒡᒎᖅ influenza b-ᖑᓂᕋᖅᑕᒥᑦ 

ᓄᕙᓐᓇᐅᔪᒥᑦ ᖃᓂᒪᓯᖅᑖᓚᐅᖅᑐᖅ. ᑖᒃᑯᐊ 

ᖃᓂᒪᑦᑕᐃᓕᔪᓕᕆᔨᒃᑯᑦ ᓂᕆᐅᓐᓂᖃᖅᑐᑦ 

ᐊᒥᓲᓂᖅᓴᐅᓚᐅᕆᐊᖏᓐᓂᑦ ᑕᐃᒫᒃ ᖃᓂᒪᓯᓖᑦ, 

ᑭᓯᐊᓂ ᐃᓘᓐᓇᑎᒃ ᐋᓐᓂᐊᕕᓕᐊᖅᐸᖏᒻᒪᑕ 

ᐊᒻᒪᓗ ᐋᓐᓂᐊᕐᕕᓕᐊᖅᑑᒐᓗᐊᑦ ᐃᓘᓐᓇᑎᒃ 

ᖃᐅᔨᔭᐅᓇᓱᐊᓲᖑᓇᑎᒃ ᑖᔅᓱᒧᖓ.  

 

ᐅᖃᖅᑎᑦᑎᔩ, ᑕᐃᒫᒃ ᐱᔪᐃᓐᓇᐅᒍᓐᓇᕋᑦᑕ ᑕᕝᕙᓂ 

ᐊᕐᕌᒍᒥ ᖃᓂᒪᑦᑕᐅᓕᒪᓂᕐᒧᑦ ᑲᐱᔭᐅᓗᑕ, 

ᑎᓕᐅᕆᒋᐊᖅᐳᖓ ᐃᓘᓐᓇᓯᓐᓂᑦ ᐃᓚᒋᔭᐅᖁᓪᓗᓯ 

ᐊᒻᒧᐊᓕᖅᐸᑦ ᓄᖅᑲᖓᑲᐃᓐᓈᕐᔪᑦᑎᓪᓗᑕ 

ᑲᐱᔭᐅᖃᑎᒋᔪᒪᓪᓗᓯ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᔅᓴᖏᑦ. 

ᒥᔅᑐ ᓴᒻᒧᖅᑐᖅ. 

 

ᐊᖓᔪᖅᑳᑉ ᐅᖃᐅᓯᖓ 086 - 4(2): 

ᒪᓕᒐᕋᓛᓕᕆᔨᓄᑦ 

ᐃᓕᓐᓂᐊᕐᓂᖃᖅᑎᑦᑎᓂᖓᑦ ᓄᓇᓕᓐᓂ 

ᕼᐋᒻᓚᓄᑦ ᐃᓕᓐᓂᐊᕈᑎᓕᕆᔨᒃᑯᓐᓄᑦ 

(ᓴᒻᒧᖅᑐᖅ) 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᓐᓇ ᐅᖃᐅᓯᕆᓂᐊᖅᑕᕋ 

ᖃᓪᓗᓈᑎᑐᑦ ᐅᖃᐅᓯᕆᓂᐊᕋᒃᑯ. 

 

(ᑐᓵᔨᑎᒍᑦ) ᐅᖃᖅᑏ, ᖁᕕᐊᓱᑦᑐᖓ 

ᓂᑯᕕᑦᑕᕆᐊᔅᓴᖅ ᐅᓪᓗᒥ ᓴᖅᑭᑦᑎᔭᕆᐊᔅᓴᖅ 

ᓄᑖᓂᒃ ᐃᓕᓐᓂᐊᕈᑕᐅᖃᑦᑕᕐᓂᐊᓕᖅᑐᓂᒃ 

ᓄᓇᕗᒻᒥᐅᓄᑦ ᐊᑐᖅᑕᐅᓗᑎᒃ ᑕᐃᒃᑯᐊ ᓄᓇᓖᑦ 

ᒐᕙᒪᖏᑕ ᐃᓕᓐᓂᐊᖅᑎᑦᑎᓂᕐᒧᑦ ᑎᒥᖁᑎᒋᔭᖓᑦ.  



ᐱᖓᑦᓯᖅ, ᓄᕕᐱᕆ 5, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1528 

ᓄᓇᓕᓐᓄᑦ ᒐᕙᒪᒃᑯᓄᓪᓗ ᐱᔨᑦᑎᑎᒃᑯᑦ 

ᐱᓕᕆᕕᖓᓐ. 

 

ᓄᓇᓖᑦ ᒐᕙᒪᖏᑕ ᐃᓕᓐᓂᐊᖅᑎᑦᑎᓂᕐᒧᑦ 

ᑎᒥᖁᑎᖓᓐᓂᒃ ᐱᖃᑎᖃᒃᖣᑎᒃ 

ᑮᓇᐅᔭᖃᑦᑎᑦᑎᖃᑦᑕᖅᑐᑦ ᓄᓇᕗᑦᒥᐅᑦ 

ᐃᓕᓐᓂᐊᕈᒪᑎᓪᓗᒋᑦ ᓄᓇᓕᓐᓂ ᐊᐅᓚᑦᑎᓂᕐᒥᒃ. 

ᑖᓐᓇ ᒪᓕᒐᐅᔪᖅ ᐃᓕᓐᓂᐊᖅᑎᑦᑎᔾᔪᑎᐅᖃᑦᑕᖅᑐᖅ 

ᓄᓇᕗᑦᒥ ᓯᓚᑦᑐᖅᓴᕐᕕᒃᑰᖅᑎᑕᐅᓗᓂ 

ᑮᓇᐅᔭᖃᑦᑎᑕᐅᓪᓗᓂ ᓄᓇᓖᑦ ᒐᕙᒪᖏᑕ 

ᐱᓕᒻᒪᔅᓴᐃᓂᕐᒧᑦ ᑎᒥᖁᑎᒋᔭᖏᑦ ᐊᒻᒪᑦᑕᐅᖅ 

ᐱᓕᕆᕕᑦᑕ. ᑖᒃᑯᐊ ᐃᓕᓐᓂᐊᖅᑎᑦᑎᖃᑦᑕᖅᑐᑦ 

ᐊᓪᓚᒡᕕᓕᕆᓂᕐᒥᒃ ᐊᒻᒪ ᐃᓕᓴᕆᔭᐅᔾᔪᑎᑖᖅᖢᑎᒃ 

ᓄᓇᓖᑦ ᐊᐅᓚᑕᐅᓂᖏᓐᓄᑦ. 

 

ᐃᓚᒋᓪᓗᓂᐅᒃ ᑖᒃᓱᒧᖓ ᐱᓕᕆᐊᔅᓴᓄᑦ 

ᐃᓕᓐᓂᐊᖅᑏᑦ ᐃᓕᓴᕆᔭᐅᔾᔪᑎᑖᕈᓐᓇᖅᑐᑦ 

ᓯᓚᑦᑐᖅᓴᕐᕕᒻᒥ ᐃᖅᑲᓇᐃᔮᖏᓐᓄᑦ ᐃᓕᓐᓂᐊᑎᓪᓗᒋᑦ. 

ᐃᓚᖏᓐᓂᒃ 7-ᐸᐅᔪᓂᒃ ᑖᒃᑯᓇᓂ ᐃᓕᓴᒐᔅᓴᓂᒃ 

ᑮᓇᐅᔭᓕᕆᔨᐅᓂᕐᒧᑦ, ᐊᖓᔪᖅᑳᖑᓂᕐᒧᑦ ᐊᓪᓚᕕᒻᒥ, 

ᐊᖏᔪᖅᑳᖑᓂᖅ ᓴᓇᔪᓕᕆᔨᒃᑯᓐᓂ, 

ᐱᓐᖑᐊᖅᑐᓕᕆᔨᒃᑯᓐᓂ, ᐊᒡᓚᕕᒻᒥ 

ᐃᖅᑲᓇᐃᔭᖅᑎᐅᓂᖅ, ᐱᕙᓪᓕᐊᔪᓕᕆᔨᐅᓂᖅ, 

ᐊᒻᒪᒃᑕᐅᖅ ᐸᕐᓇᐃᓂᕐᒧᑦ ᓄᓇᓕᕆᓂᕐᒧᓪᓗ 

ᐱᓕᕆᔨᐅᓂᕐᒧᑦ. 

 

ᐅᖃᖅᑏ, ᐊᓕᐊᓇᐃᒍᓱᑦᑐᖓ ᑐᓴᖅᑎᑦᑎᔮᕆᐊᔅᓴᖅ 

8-ᒋᓕᖅᑕᖓᓂ ᐃᓕᓐᓂᐊᖅᑎᑦᑎᔾᔪᑎᔅᓴᖅ 

ᐃᓚᒋᔭᐅᓯᒪᓕᕐᒪᑦ ᑕᕝᕗᖓ ᐊᕐᕌᒍᒋᔭᑦᑎᓐᓄ 

ᐃᓕᓐᓂᐊᕐᕈᒪᔪᑦ ᑕᐃᒃᑯᐊ ᐊᑦᑕᓇᕐᔭᐃᖅᓯᒪᓂᕐᒧᑦ 

ᓄᓇᓕᓐᓂ ᐊᒻᒪ ᐸᓖᓯᓐᖑᐊᖑᓂᕐᒧᑦ. 

 

ᐃᓕᓐᓂᐊᕈᑎᐅᖃᑦᑕᓂᐊᖅᑐᖅ 

ᐱᓕᒻᒪᔅᓴᖅᑕᐅᖃᑦᑕᖅᑐᑦ ᑐᐊᕕᓐᓇᖅᑐᖃᑦᑎᓪᓗᒍ 

ᐊᖏᖃᑎᒌᒍᓐᓇᐃᓕᔪᖃᑦᑎᓪᓗᒍ ᖁᑭᐅᓯᕆᓂᕐᒧᓪᓗ 

ᐊᒻᒪᓗᒃᑕᐅᖅ ᐸᓖᓯᓐᖑᐊᖑᓂᕐᒧᑦ, 

ᓄᓇᓯᐅᓯᕆᓂᕐᒧᓪᓗ ᐱᓕᒻᒪᔅᓴᖅᑕᐅᖃᑦᑕᖅᑐᑦ, 

ᐃᖅᑲᓇᐃᔭᓕᒻᒪᓴᖅᑕᐅᓪᓗᑎᒃ. 

 

ᐃᓕᓐᓂᐊᕐᕈᑎᔅᓴᐃᖅ ᓴᓇᔭᐅᓯᒪᔪᑦ 

ᐊᕐᕌᓂᐅᓚᐅᖅᓯᒪᔪᖅ ᑖᒃᑯᓇᓐᖓᑦ MTO-ᑯᓐᓄᑦ 

ᓄᓇᓕᓐᓄᑦ ᒐᕙᒪᒃᑯᓐᓄᓪᓗ ᐱᔨᑦᓯᑎᒃᑯᓐᓄᑦ 

ᐱᖃᑎᒋᔭᐅᓪᓗᑎᒃ ᑕᐃᒃᑯᐊ ᐸᓖᓯᓐᖑᐊᑦ ᓄᓇᕗᑦ 

ᐃᓗᐊᓂ. 

 

ᐱᓇᓱᐊᕈᓯᕆᔭᑦᑎᓐᓂ ᑖᒃᑯᐊ 

ᐃᓕᓐᓂᐊᖅᑎᑦᑎᒋᐅᓯᒪᓕᖅᑐᑦ ᒪᕐᕉᓐᓄᑦ 

ᑕᓪᓕᒪᐅᓪᓗᑎᒃ ᐃᓕᓴᕈᑎᔅᓴᐃᑦ. 

ᑕᐃᒃᑯᐊ ᐸᓖᓯᓐᖑᐊᖑᔪᑦ 

ᐃᓕᓴᕆᔭᐅᔾᔪᑎᔅᓴᖃᒃᖢᑎᒃ. ᑖᒃᑯᐊ ᐸᓖᓯᓐᖑᐊᑦ 

ᐃᓕᓐᓂᐊᕐᕕᒃᓴᖏᑦ ᓄᓇᓕᓐᓂ 

ᐊᐅᓚᑦᑎᔾᔪᑕᐅᖃᑦᑕᓂᐊᖅᑐᑦ ᑖᒃᑯᐊ  

ᑐᕌᒑᔅᓴᖃᒃᖣᑎᒃ ᐱᖁᔨᕗᖔᖅᑕᐅᓚᐅᖅᓯᒪᔪᖅ 

ᐊᕐᕌᓂ ᓄᓇᕗᑦᒥ ᓄᓇᓖᑦ ᒐᕙᒪᖏᑕ 

ᑲᑐᔾᔨᖃᑎᒌᖏᑦ ᑲᑎᒪᑎᓪᓗᒋᑦ ᐊᒻᒪ 

ᐊᓪᓚᒡᕕᓕᕆᔨᖏᑦ ᑲᑎᒪᑎᓪᓗᒋᑦ 

ᐃᓕᓐᓂᐊᖅᑎᑦᑎᑲᓐᓂᕈᒪᓪᓗᑎᒃ ᐸᓖᓯᓐᖑᐊᓂᒃ. 

ᐃᓚᒋᓪᓗᓂᐅᑉ ᐱᖁᔨᕗᖔᕈᑎᐅᑉ ᓄᓇᓕᓐᓄᑦ 

ᐱᓕᕆᕕᑉᐳᑦ ᐱᔨᑦᑎᕐᕕᐅᔪᖅ ᑖᒃᑯᓂᖓ ᓄᑖᓂᒃ 

ᐋᖅᑭᒃᓯᓯᒪᓕᖅᑐᑦ ᐸᓖᓯᓐᖑᐊᖑᓂᐊᖅᑐᓂᒃ 

ᐃᓕᓐᓂᐊᕐᕈᑎᔅᓴᐅᔪᓂᒃ ᓄᓇᕗᑦᒥ ᑖᓐᓇ 

ᓯᕗᓪᓕᐹᑦᑎᐊᖅ. 

 

ᑖᓐᓇ ᐱᕕᒃᓴᑦᑎᐊᕙᐅᒻᒪᑦ ᓄᓇᕗᑦᒥᐅᓄᑦ ᑕᐃᒪᓐᓇ 

ᐸᓖᓯᓐᖑᐊᖑᒍᒪᔪᓄᑦ ᐊᒻᒪ 

ᐊᑦᑕᓇᕐᔭᐃᖅᓯᓯᒪᒍᒪᓂᕐᒧᑦ ᓄᓇᓕᓐᓄᑦ. 

 

ᖁᔭᓐᓇᒦᕈᒪᔭᒃᑲ ᓯᓚᑦᑐᖅᓴᕐᕕᒻᒥ ᓄᓇᕗᑦᒥ 

ᐃᓕᓴᐃᔨᖃᑦᑕᕐᒪᑕ ᐃᓕᓴᕆᔭᐅᔾᔪᑎᑖᕈᓐᓇᒃᖣᑎᒃ 

ᓄᓇᓕᓐᓂ ᐱᓕᕆᔨᐅᓂᕐᒧᑦ ᐱᓕᕆᔾᔪᑎᑦ 

ᐊᑐᖅᑕᐅᓪᓗᑎᒃ. 

 

ᖁᔭᓐᓇᒦᕈᒪᒻᒥᔭᒃᑲ ᓄᓇᓖᑦ ᒐᕙᒪᖏᑕ 

ᐃᓕᓐᓂᐊᖅᑎᑦᑎᓂᕐᒧᑦ ᑎᒥᖁᑎᒋᔭᖏᓐᓂᒃ 

ᐃᓕᓐᓂᐊᕈᑎᔅᓴᓂᒃ ᓴᓇᓚᐅᕐᒪᑕ 

ᑕᖃᓚᐅᖅᓯᒪᖅᑰᔨᓐᖏᑎᐊᖅᖣᑎᒃ 

ᐊᖑᒻᒪᑎᓇᓱᒃᖣᑎᒃ ᓄᓇᓖᑦ ᑭᓐᖒᒪᔭᖏᓐᓂᒃ. 

ᐱᓕᕆᔨᕗᑦ ᐊᒃᓱᐊᓗᒃ ᐊᓕᐊᓇᐃᒍᓱᒃᑐᖅ 

ᐃᑲᔪᖅᑕᐅᓚᐅᕐᒪᑕ.  

 

ᑭᖑᓪᓕᖅᐹᒥ ᐅᖃᖅᑏ, ᓯᕗᒧᐊᑦᑎᐊᖁᓂᐊᖅᑕᒃᑲ 

ᑖᒃᑯᐊ ᐸᓖᓯᓐᖑᐊᑦ ᐃᓕᓐᓂᐊᖃᑕᐅᔪᒪᔪᑦ. 

ᐃᓕᓴᕆᔭᐅᔾᔪᑎᑖᑦᑎᐊᖁᓪᓗᒋᑦ ᐃᓕᓐᓂᐊᕐᓂᖏᑦ 

ᐱᔭᕇᖅᐸᑕ ᑕᕝᕘᓇ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᔅᑕ ᐲᑕᓴᓐ. 



ᐱᖓᑦᓯᖅ, ᓄᕕᐱᕆ 5, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᒃᑯᒋᔭᐅᓂᖏᑦ ᑮᓇᐅᔭᓕᕆᔨᒃᑯᑦ 

ᐊᓪᓚᑦᑎᐅᓂᕐᒥᒃ ᐃᓱᓕᒃᓯᓚᐅᖅᑐᓄᑦ 

(ᐲᑕᓴᓐ) 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᓕᐊᓇᐃᒍᓱᒃᑐᖓ ᐃᓕᓴᖅᓯᔭᕆᐊᔅᓴᖅ 

ᑮᓇᐅᔭᓕᕆᔨᒃᑯᑦ ᐃᖅᑲᓇᐃᔭᖅᑎᐅᔪᖅ 

ᒫᓐᓇᕋᑖᖑᓚᐅᖅᑐᖅ 

ᐃᓕᓴᕆᔭᐅᔾᔪᑎᑖᕋᑖᓚᐅᖅᑐᖅ. 

 

ᑎᐊᓂᔅ ᕘᒍᓴᓐ, ᑮᓇᐅᔭᓕᕆᔨᒃᑯᑦ ᐊᐅᓚᑦᑎᔨᒃᑯᑦ 

ᐱᓕᕆᕕᖓᓐᓂ. ᑖᒃᑯᐊ ᑮᓇᐅᔭᓕᕆᔨᒃᑯᓃᓐᖔᖅᑐᑦ 

ᐱᔭᕇᖅᓯᓚᐅᖅᑐᑦ ᐃᓕᓴᕆᔭᐅᔾᔪᑎᑖᖅᖣᓂ 

ᑮᓇᐅᔭᓕᕆᔨᐅᓂᕐᒧᑦ. 

 

ᕗᕌᓐᒃ ᓯᑰᑕ, ᑕᐅᕙᓃᑦᑐᖅ ᐃᒃᑲ. ᐊᑭᓕᖅᓱᐃᔾᔪᑏᑦ 

ᐱᓕᕆᕕᖓᓂ ᐃᓕᓐᓂᐊᕐᕇᓚᐅᕐᒥᔪᖅ 

ᐃᓕᓴᕆᔭᐅᔾᔪᑎᑖᖅᖢᓂ ᑮᓇᐅᔭᓕᕆᓂᕐᒧᑦ. 

 

ᑖᓐᓇ ᐊᓕᐊᓇᐃᒍᓱᑦᑎᐊᖅᑐᖅ ᑎᐊᓂᔅ ᐊᒻᒪᓗ 

ᕗᕌᓐ ᓄᓇᕗᓪᓗ ᒐᕙᒪᒃᑯᖏᑦ ᑮᓇᐅᔭᓕᕆᔩᑦ 

ᐊᒃᓱᐊᓗᒃ ᐱᒻᒪᕆᐅᒻᒪᑕ. 

 

ᒐᕙᒪᒃᑯᑎᓐᓂ ᐱᓕᕆᖃᑦᑕᖅᑐᑦ ᐸᕐᓇᐃᓪᓗᑎᒃ 

ᐊᑦᑕᓇᕐᔭᐃᖅᓯᓯᒪᓪᓗᑎᒃ ᐊᑐᕈᒫᖅᑐᓂᓪᓗ, 

ᑖᒃᓯᓂᓪᓗ ᐊᑭᓕᖅᓱᐃᔾᔪᑎᓂᒃ ᑲᒪᓪᓗᑎᒃ. 

 

ᑎᐅᓂᔅ ᐃᖅᑲᓇᐃᔭᖅᓯᒪᓕᖅᑐᖅ ᓄᓇᕘᑦ 

ᒐᕙᒪᒃᑯᖏᓐᓄᑦ ᐊᕐᕌᒍᓄᑦ 11-ᐸᓄᑦ. ᐊᕐᕌᒎᑉ 

ᐃᓗᐊᓂ ᑮᓇᐅᔭᓕᕆᔨᒃᑯᓐᓂ 

ᐃᓕᓐᓂᐊᖃᑦᑕᓚᐅᖅᑐᖅ ᐊᒻᒪᓗᒃᑕᐅᖅ ᓄᓇᕘᑦ 

ᒐᕙᒪᒃᑯᖏᓐᓄᑦ ᐃᖅᑲᓇᐃᔭᖃᑦᑕᓚᐅᖅᑐᖅ 

ᓄᓇᕗᑦᒥ ᐃᓪᓗᓕᕆᔨᕐᔪᐊᑯᓐᓄᑦ ᑭᓐᖓᕐᓂ. ᑖᓐᓇ 

ᐊᖏᔪᖅᑳᕆᔭᐅᔪᖅ ᑎᐊᓂᔅ ᑖᓐᓇ 

ᐋᖅᑭᓱᖅᓯᒪᑦᑎᐊᖃᑦᑕᑐᒡᒎᖅ 

ᐱᓕᕆᐊᕆᖃᑦᑕᖅᑕᖏᑦ ᐊᒻᒪᓗ ᐅᓄᖅᑐᐃᓱᖅᖣᓂ 

ᑮᓇᐅᔭᓕᕆᔨᐅᖃᑦᑕᖅᑐᑦ ᑮᓇᐅᔭᐃᓪᓗ 

ᐊᐅᓚᑦᑎᐊᖅᖣᓂᒋ. 

 

ᑮᓇᐅᔭᓕᕆᔨᐅᓂᕐᒧᓪᓗ ᕿᒥᕐᕈᓇᒃᑎᐅᓯᒪᔪᖅ 

2012-ᒥ, ᕘᕌᓐ ᑖᓐᓇ ᓇᐅᑦᑎᖅᓱᐃᔨᐅᔪᖅ  

ᒐᕙᒪᒃᑯᑦ ᑮᓇᐅᔭᖁᑎᒋᔭᖏᓐᓂᒃ 

ᒐᕙᒪᑐᖃᒃᑯᓃᓐᖔᑐᓂᓪᓗ. 

ᐅᖃᐅᔾᔨᒋᐊᕆᖃᑦᑕᖅᖢᓂᓗ ᑮᓇᐅᔭᓕᕆᔨᒃᑯᑦ 

ᑲᑎᒪᔨᖏᓐᓂᒃ ᐅᔾᔨᖅᓱᑦᑎᐊᖅᑐᓂ 

ᐊᑐᖅᑐᐊᖅᑕᕗᓪᓗ ᐊᑭᓕᒃᓴᖅᑖᕆᒍᓐᓇᖅᑕᕗᓪᓗ 

ᑲᒪᒋᕙᓪᓗᓂᒋᑦ. 

 

ᑖᒃᑯᐊᓗ ᐃᓕᓴᕆᔭᐅᔾᔪᑎᖏᑦ ᐊᒃᓱᐊᓗᒃ 

ᐱᔭᕐᓂᖏᒻᒪᑕ ᐃᖅᑲᓇᐃᔭᕐᔪᐊᖃᑦᑕᕆᐊᖃᕐᒪᑕ  

ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᐅᐱᒋᖃᑎᒋᔪᒪᔭᒃᑲ 

ᕙᓂᓴ ᕘᒋᓴᓐ ᐊᒻᒪᓗ ᕗᕌᓐ ᑰᑕ 

ᐱᔭᕇᖅᓯᑦᑎᐊᓚᐅᕐᒪᑎᒃ ᐃᓕᓐᓂᐊᖅᑕᒥᓂᒃ 

ᑮᓇᐅᔭᓕᕆᔨᐅᓂᕐᒧᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃ ᐅᖃᐅᓯᔅᓴᖏᑦ. 

ᐊᑎᖁᑎᖃᕈᓐᓃᕋᒪ. 3. ᒪᓕᒐᓕᐅᖅᑏᑦ 

ᐅᖃᐅᓯᔅᓴᖏᑦ. ᒥᔅᑐ ᐋᑯᐊᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᐸᓂᐊᑕ ᒪᓕᒐᓕᐅᖅᑎᐅᓂᕐᒧᑦ 

ᐅᖃᐅᓯᒃᓴᓕᐊᖓ (ᐋᑯᐊᖅ) 

 

ᐋᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓐᓄᓴᒃᑯᑦ ᓄᓇᕗᒻᒥᐅᑕᐃᑦ ᐅᖅᓱᖅᑑᕐᒥᐅᓪᓗ. 

 

ᐅᓪᓗᒥ ᓂᑯᕕᑉᐳᖓ ᐃᖅᑲᐃᑎᑦᑎᒋᐊᖅᑐᖓ 

ᒪᓕᒐᓕᐅᖅᑎᑐᐃᓐᓇᕐᓂᒃ, ᒥᓂᔅᑕᓂᓪᓗ, 

ᑕᑯᕋᓐᓈᖅᑐᓂᒃ ᑲᑎᒪᕐᔪᐊᖅᑎᓪᓗᑕ. 

ᐱᕙᓪᓕᐊᔪᓕᕆᔨᑐᐃᓐᓇᐅᓐᖏᑦᑐᑦ, 

ᐃᓐᓇᑐᐃᓐᓇᐅᓐᖏᑦᑐᑦ ᐊᒻᒪᓗ 

ᐃᓅᓱᑦᑐᑐᐃᓐᓇᐅᖏᒻᒥᔪᑦᑕᐅᖅ ᐊᑕᖏᑦᑎᐊᕐᓗᓯ, 

ᓱᕈᓯᓛᑦ ᑕᐃᒪᑦᑕᐅᖅ ᐃᕐᖑᑕᒃᑲ ᑕᑯᕋᓐᓈᕐᖓᑕ, 

ᒪᕐᕉᓐᓂᒃ ᐊᕐᕌᒍᓕᒃ ᒪᓕᒐᓕᐅᖅᑏᑦ ᐊᑎᖏᓐᓂᑦ 

ᐅᖃᕈᓐᓇᓚᐅᖅᑐᖅ ᑕᐃᓐᓇ. 

 

>>ᐸᑦᑕᑐᖅᑐᑦ 

 



ᐱᖓᑦᓯᖅ, ᓄᕕᐱᕆ 5, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒫᓐᓇᓕ ᐊᔪᕈᓐᓃᕐᖓᑦ ᑕᐃᒫᒃ ᒫᓐᓇ ᑕᐃᒫᒃ 

ᒪᓕᒐᓕᐅᖅᑎᐅᓪᓗᓂ ᐅᖃᐅᓯᒥᓐᓂᒃ 

ᓴᓇᓐᖑᐊᖅᐸᓕᕐᒥᔪᖅ. 

 

>>ᐃᓪᓚᖅᑐᑦ 

 

ᐃᑦᑎᕐᕕᐅᔭᑲᓪᓚᐅᑉ ᖄᖓᓃᑦᑐᓂ ᐊᒻᒪᓗ 

ᐅᖃᕈᑎᓐᖑᐊᖃᖅᑐᓂ ᑎᒍᒥᐊᖅᑐᓂ 

ᒪᓕᒐᓕᐅᖅᑎᐅᓐᖑᐊᖅᑐᓂ ᐅᖃᓐᖑᐊᖃᑦᑕᖅᑐᖅ 

ᐊᒻᒪᓗ ᐱᔭᕇᕋᐃᒐᒥ ᖁᔭᓐᓇᒦᓚᐅᖅᑐᓂ 

ᐅᑯᒐᓛᓐᖑᐊᑲᐃᓐᓇᖃᑦᑕᕆᓪᓗᓂᑦᑕᐅᖅ. ᑕᐃᒪ 

ᑕᑯᓐᓈᖅᑐᐊᐱᐅᒻᒪᑦ ᒫᓐᓇ. 

 

>>ᐃᓪᓚᖅᑐᑦ 

 

ᒥᓂᔅᑕ ᖁᐊᓴ ᖁᔭᓐᓇᒦᕈᒪᔭᕋ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕᐅᔪᖅ ᐊᖏᕐᕋᒥᑦ 

ᐱᒋᐊᓲᖑᒻᒪᑦ ᐅᖃᖅᑲᐅᒻᒪᑦ, ᑕᕝᕙ ᑕᐃᒫᒃ. 

 

ᑭᖑᓪᓕᖅᐹᒥ, ᐅᖃᖅᑏ ᐅᓪᓗᒥ 

ᐊᔾᔨᐅᖏᓪᓚᕆᒻᒥᔪᖅ ᐅᕙᑦᑎᓐᓄᑦ ᓄᓕᐊᕋᓗ 37-

ᓂᒃ ᐅᑭᐅᓂᒃ ᑲᑎᑎᑕᐅᓯᒪᓕᕋᓐᓄᒃ ᐅᓪᓗᒥ 

ᑲᑎᒻᒪᓐᖏᒋᐅᕋᓐᓄᒃ ᑲᑎᑎᑕᐅᓂᒥᓂᖅᐳᒃ 

ᓇᓪᓕᐅᓂᖅᓯᐅᖅᑎᓪᓗᒍ. ᑕᐃᒪ ᒫᓐᓇ 

ᖁᕕᐊᒋᔪᒪᕙᕋᐃᓛᒃ ᓇᓪᓕᐅᑎᒻᒪᑦ 

ᑲᑎᑎᑕᐅᕕᒥᓂᖅᐳᒃ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐊᐃᕕᓕᒻᒧᑦ, ᒥᔅᑐ 

ᒪᑉᓴᓚᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 180 - 4(2): 

ᐃᖅᑲᐅᒪᓂᖓ ᓄᓕᐊᑕ 

ᐱᕐᕈᓗᐊᕿᕐᔪᐊᓚᐅᖅᓯᒪᓂᖓᓂᒃ (ᒪᑉᓴᓚᒃ) 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ 

ᓂᑯᕕᔾᔪᑎᖃᖅᐳᖓ ᖁᕕᐊᓲᑎᖃᕈᒪᓪᓚᕆᑦᑐᖓ 

ᐅᓪᓗᒥ ᐱᔾᔪᑎᒋᓗᐊᖅᑐᒍ ᑖᓐᓇ ᐅᓪᓗ ᒪᑉᐱᕌᖓᑦ 

ᐃᖅᑲᐃᔾᔫᒥᖃᑦᑕᕋᒪ ᖁᔭᓕᔾᔪᑎᔅᓴᓪᓚᕆᒻᒥᑦ. 

 

ᐱᔾᔪᑎᒋᓪᓗᒍ ᑖᓐᓇ ᐅᖃᐅᓯᕆᕙᕋ ᓄᕕᐱᕆ 5, 

2012-ᒥ ᓄᓕᐊᖅᑎᖃᑎᒐᓗ, ᑕᐃᓐᓇ ᓄᓕᐊᕋ  

ᓇᓪᓕᒋᔭᕋ ᐊᖏᕐᕋᐅᓪᓗᓂ ᓯᑭᑑᒃᑯᑦ 

ᓯᓚᑦᑎᐊᕙᐅᓐᖏᑦᑐᒃᑯᑦ ᐃᓐᓈᖁᒃᑯᑦ 

ᑲᑕᓚᐅᖅᓯᒪᒐᑦᑕ. ᐊᒻᒪᓗ ᐅᖃᖅᑎᑦᑎᔩ, ᑲᑕᒃᑲᑦᑕ 

ᑖᓐᓇ ᓄᓕᐊᕋ ᑮᓇᖓ ᖃᐃᔭᐅᓚᐅᖅᓯᒪᒻᒪᑦ 

ᖃᒧᑏᓐᓄᒃ 400 ᐸᐅᓐ ᐅᖓᑖᓂ 

ᐅᕿᓐᖏᓐᓂᖃᖅᑐᔅᓴᐅᔪᑦ ᐊᒻᒪᓗ ᑮᓇᖓ ᓱᕋᑦᑐᓂ. 

 

ᐅᖃᖅᑎᑦᑎᔩ, ᑭᓯᐊᓂ ᒫᓐᓇ ᐅᖃᕈᓐᓇᖅᑐᖓ 

ᖃᓄᐃᓐᖏᑦᑎᐊᖅᑐᖅ ᐃᒻᒪᓇ ᐃᒻᒥᓂᒃ 

ᑕᑯᔅᓴᐅᑎᒋᓕᖅᑐᖅ ᐊᒻᒪᓗ 

ᐃᑲᔪᕐᓂᖃᕈᓐᓇᒃᑲᓐᓂᖅᑐᓂ. ᐅᖃᖅᑎᑦᑎᔩ, 

ᐱᔾᔪᑎᒋᔭᕋ ᑖᓐᓇ ᖁᕕᐊᓲᑎᒋᓪᓚᕆᑦᑕᕋ ᐅᓪᓗᒥ 

ᒫᓐᓇ ᖃᓄᐃᓐᖏᓐᓇᑦᑕ ᐊᒻᒪᓗ ᒫᓐᓇ 

ᑕᕝᕙᓃᑦᑐᓐᓇᕋᒪ ᐊᒻᒪᓗ ᓄᓕᐊᑦᑕᐅᖅ 

ᐊᖏᕐᕋᐅᒪᔪᓐᓇᖅᑐᓂ ᐃᑲᔪᕈᓐᓇᖅᑐᓂᓗ 

ᓄᑕᕋᑦᑎᓐᓄᑦ ᐊᒻᒪᓗ ᑭᒃᑯᒥᐊᕐᓄᑦ.  

 

ᐅᖃᖅᑎᑦᑎᔩ, ᑖᓐᓇ ᒪᓕᒐᓕᐅᖅᑎᐅᖃᑎᓐᓄᑦ 

ᐊᒻᒪᓗ ᓄᓇᕗᒻᒥᐅᑕᐅᖃᑎᓐᓄᑦ ᐅᓪᓗᒥᐅᔪᖅ 

ᐅᕙᓐᓄᑦ ᖁᕕᐊᓲᑎᒋᒐᔪᓪᓚᕆᒃᑲᒃᑯ ᐱᔾᔪᑎᒋᓪᓗᒍ 

ᑕᒫᓃᒐᑦᑕ ᓱᓕ. ᐊᒻᒪᑦᑕᐅᖅ ᑕᐃᒃᑯᐊ 

ᐃᑲᔪᓪᓚᕆᓚᐅᖅᑐᑦ ᐅᕙᑦᑎᓐᓂᑦ, ᐊᐃᔅᓯᖅᑐᓪᓗ 

ᐊᒃᓱᕈᖅᑐᑎᒃ ᐊᐃᔅᓯᕋᓱᑦᑐᑎᒃ 

ᖁᔭᓐᓇᒦᖅᓯᒪᓪᓚᕆᑉᐸᒃᑲ ᐅᓪᓗᒥᐅᔪᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑐ 

ᓲᔪᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 181 - 4(2): 

ᐱᒃᑯᒍᓱᓐᓂᖓ ᓄᓕᐊᒥᓂᒃ (ᓲᔪᖅ) 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓇᖏᖅᓯᔾᔪᑎᖃᖅᑐᖓ ᐅᐱᒍᓱᓐᓂᕐᒥᑦ. ᐅᓪᓗᒥ 

ᐅᓪᓗᖃᖅᑐᖓ ᖁᕕᐊᒋᔭᓐᓂᑦ, 

ᖁᕕᐊᓇᓪᓚᑦᑖᖅᑐᓂ ᑖᓐᓇ. ᓄᓕᐊᕋ ᐱᔾᔪᑎᒋᓪᓗᒍ 

ᐅᐱᒋᒐᒃᑯ, ᐅᐱᒋᓪᓚᑖᖅᖢᒍ ᓄᑕᖅᑲᓂᒃ 12-ᔭᓂᒃ 

ᐱᓕᕆᐊᖃᖅᓯᒪᒻᒪᑦ ᐊᒃᓱᕈᓐᓇᕐᒪᕆᑦᑐᒃᑯᑦ. ᑖᓐᓇ 

ᐱᔭᕆᐊᑐᔫᓚᐅᖅᑐᖅ ᓇᓗᓇᓐᖏᒻᒪᑦ. 

 

ᐅᖃᖅᑎᑦᑎᔩ, ᑖᓐᓇ ᐅᐱᒋᓪᓚᑦᑖᕋᒃᑯᑦ 

ᐱᔾᔪᑎᖃᒃᖣᖓ ᐅᐱᒍᓱᑉᐳᖓ ᕿᑐᓐᖓᓂ 

ᐊᔪᓐᖏᓐᓂᓕᒫᒥᓄᑦ ᐸᐃᕆᖃᑦᑕᖅᓯᒪᒻᒪᒋᑦ  



ᐱᖓᑦᓯᖅ, ᓄᕕᐱᕆ 5, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᓪᓗᒥᒧᑦ ᐃᓐᓇᐅᖃᑎᒋᓕᕋᓗᐊᖅᖢᓂᒋᑦ. 

ᖄᒃᑲᓐᓂᐊᒍᑦ ᐊᒻᒪ ᐱᔭᔅᓴᖃᒻᒥᒻᒪᑦ ᐅᓪᓗᒥ, 

ᐃᕐᖑᑕᓂ ᐊᒻᒪ ᐃᓗᓕᓂ ᐊᔪᓐᖏᓐᓂᓕᒫᒥᓄᑦ 

ᐱᓕᕆᐊᕆᖃᑦᑕᕐᒪᒋᑦ, ᐃᑲᔪᖃᑦᑕᕐᒪᒋᑦ ᐃᓐᓇᕐᒧᑦ 

ᐊᔪᓕᖅᐸᓪᓕᐊᒐᓗᐊᖅᖢᓂ. ᑖᒃᑯᐊ ᑕᒪᕐᒥᑦᑎᐊᖅ 

ᐸᖅᑭᓯᒪᒻᒪᒋᑦ ᑕᒪᓐᓇ ᐅᐱᒋᓪᓚᑦᑖᕋᒃᑯ. 

 

ᐅᓇ ᑭᖑᓪᓕᖅᐹᖅ ᐅᐱᒍᓲᑎᒋᔭᕋ 

ᐅᕝᕙᐅᓂᐊᖅᐳᖓᐃ. ᐊᕐᕌᒍᓂᒃ 55-ᓂᒃ 

ᑲᑎᒪᓕᕋᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ-

ᓂᐊᖁᓐᖒ, ᒥᔅ ᐊᖕᓇᑲᖅ. 

ᐱᒃᑯᒍᓱᓐᓂᖅ ᖃᔪᖅᑕᕐᕕᒃᑯᓐᓂᒃ (ᐊᖕᓇᑲᖅ) 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐅᓪᓗᒥ ᓂᑯᕕᑦᑐᖓ ᐃᓕᓴᖅᓯᒍᒪᓪᓗᖓ ᑎᒥᐅᔪᓂᒃ 

ᐃᖃᓗᓐᓂ. ᑕᐃᒃᑯᐊ ᐃᑲᔪᓪᓗᐊᑲᓪᓚ,ᖃᑦᑕᖅᑐᐃᑦ 

ᓄᓇᖅᑲᑎᑦᑎᓐᓂᒃ. 

 

ᑖᓐᓇ ᖃᔪᖅᑐᕐᕕᒃ ᑎᒥᖁᑎᖓ ᐊᐅᓚᑦᑎᖃᑦᑕᖅᑐᖅ 

ᐃᖃᓗᓐᓂ ᖃᔪᖅᑐᕆᐊᖅᑐᕕᒻᒥᒃ. ᖃᐅᑕᒫᑦ 

ᐆᓇᖅᑐᒥᒃ ᓂᕆᑎᑦᑎᖃᑦᑕᖅᑐᑦ, 7 ᐅᓪᓗᑦ 

ᐱᓇᓱᐊᕈᓯᑦ, 365 ᐅᓪᓗᐃᑦ ᐊᕐᕌᒍ. ᑕᐃᒃᑯᓄᖓ 

ᐃᓄᑑᒐᔭᖅᑐᓄᑦ, ᑳᒃᑲᔭᖅᑐᓄᑦ ᐅᕝᕙᓗᓐᓃᑦ 

ᑳᒃᑲᔭᖅᑐᓄᑦ ᐃᓄᑑᓗᑎᒃ. 500-ᓚᐅᓗᐊᖅᑐᓂᒃ 

ᐱᓇᓱᐊᕈᓯᑕᒫᑦ ᓂᕿᓕᐅᖅᐸᑦᑐᐃᑦ, ᐃᓛᒃ 

ᓂᕆᔭᐅᒍᓐᓇᖅᑐᓂᒃ ᓴᓇᕙᑦᑐᐃᑦ ᑮᓇᔾᔭᔅᓴᒐᑎᒃ 

ᐊᒻᒪ ᑖᒃᑯᐊ ᓂᕿᖏᑕ ᐊᑭᖏᑦ ᐃᑲᔪᖅᑕᐅᓪᓗᑎᒃ 

ᓂᐅᕕᐊᖑᕙᑦᑐᐃᑦ ᓇᒻᒥᓂᖃᑦᑐᓄᑦ ᐃᖃᓗᓐᓂ. 

 

2006-ᒥᓂᒃ ᑳᑉᑕᓐ ᓴᐅᕆᔅ ᐸᓛᓐᓱᐊᑦ ᐋᓐᖏᓕᑲᓐ 

ᐃᑲᔪᖅᑎᖏᓐᓂᒃ ᑖᓐᓇ 

ᐊᐅᓚᑦᑎᓪᓚᕆᖃᑦᑕᖅᓯᒪᒻᒪᑦ ᖃᔪᖅᑐᕕᒻᒥᒃ. ᑳᑉᑕᓐ 

ᕋᔅ ᐊᒥᓱᓄᑦ ᑕᐃᒫᒃ ᖃᐅᔨᒪᔭᐅᔪᖅ. 

ᐃᓐᓇᐅᕐᓂᕐᒥᓂᒃ ᓄᖅᑲᕈᑎᖃᕐᓂᐊᕐᓕᒥᒻᒪᑦ 

ᑭᓯᐊᓂᓕ ᕿᒪᐃᑦᑎᐊᕐᓂᐅᓴᔪᐊᓗᒃ ᖃᔪᖅᑐᕕᒻᒥᒃ 

ᐅᓄᖅᑐᒐᓵᓗᓐᓂᒃ ᑮᓇᐅᔾᔭᔅᓴᒐᑎᒃ ᐃᖃᓗᓐᓂ  

ᐃᑲᔪᖅᑎᐅᖃᑦᑕᓕᖅᑐᓂᒃ ᐊᒻᒪᑦᑕᐅᖅ 

ᓂᕆᔭᖅᑐᕕᑦᑎᐊᕚᓗᒻᒥᒃ. 

 

ᐃᖃᓗᓐᓂ ᑕᐃᒪᐃᑦᑐᖅᑕᖃᕈᓗᔭᖅᑐᖅ, ᐅᖃᖅᑏ, 

ᐃᑲᔪᖅᑎᐅᓲᓂᒃ ᐃᑲᔪᖅᑕᐅᔭᕆᐊᓕᓐᓄᑦ ᑮᓇᐅᔭᓂᒃ 

ᓄᐊᓴᐃᓲᓄᑦ ᐃᑲᔪᖅᑕᐅᔭᕆᐊᓕᓐᓄᑦ. 

ᑕᐃᒫᔅᓴᐃᓐᓇᖅ ᖃᔪᖅᑐᕕᑦᑎᑐᑦ ᑕᒪᒃᑯᐊ 

ᑎᒥᐅᔪᐃᑦ ᑲᑐᔾᔨᓲᑦ ᑲᑎᑎᑦᑎᓲᑦ 

ᐊᔾᔨᒌᖏᑦᑐᕈᓗᔭᕐᓂᒃ ᐃᓕᖅᑯᓯᓕᓐᓂᒃ. ᐊᒻᒪ  

ᓄᑖᓂᒃ ᐅᑭᐅᖅᑕᖅᑐᒥᐅᑕᑯᑖᓂᓪᓗ ᐃᓄᓐᓂᒃ 

ᐃᓅᖏᑦᑐᓂᓪᓗ. ᑕᐃᒫᒃ ᑲᑎᓐᖓᑎᑦᑎᐊᖅᑐᑎᒃ 

ᐃᓅᖃᑎᒌᑦᑎᑕᐅᑲᐃᓐᓇᖃᑦᑕᖅᑐᑎᒃ. ᓄᓇᕗᑦ 

ᓄᓇᓕᑉᐳᑦ ᑖᓐᓇ ᐱᐅᓂᖅᓴᐅᓕᖅᑯᖅ ᐱᔾᔪᑎᒋᓪᓗᒍ 

ᑕᐃᒪᐃᑦᑐᖅᑕᖃᕐᖓᑦ. 

 

ᒫᓐᓇᐅᔪᖅ ᖁᔭᓐᓇᒦᖅᑕᐃᓐᓇᕆᔪᒪᕙᒃᑲ 

ᐊᑭᓕᖅᓱᖅᑕᐅᒐᑎᒃ ᐃᑲᔪᖃᑦᑕᖅᑐᓕᒫᑦ ᑕᐃᑲᓂ 

ᐱᓕᕆᖃᑦᑕᖅᑐᑦ ᓂᕿᖃᖅᑎᑦᑎᓂᕐᒥᒃ. ᖁᔭᓐᓇᒦᒃ 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅᑐ 

ᒪᐃᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 183 - 4(2): 

ᐃᕐᖑᑕᖓᑕ ᐊᕝᕙᕆᐊᕈᑖ (ᒪᐃᒃ) 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᓪᓗ ᐱᕕᖃᑦᑎᑕᐅᒐᒪ. ᑕᐃᒪ 

ᐸᖕᓂᖅᑑᕐᒥᐅᑦ ᐅᓪᓗᖃᑦᑎᐊᖁᒋᓪᓗᒋᑦ, ᐃᓚᒃᑲᓗ 

ᐱᓗᐊᖅᑐᒥᒃ. 

 

ᐃᓛᒃ ᒫᓐᓇ ᑖᒃᑯᐊ ᒥᓂᔅᑕᐃᑦ ᓇᓗᓇᐃᖅᓯᑎᓪᓗᒋᑦ 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ 

ᓇᓗᓇᐃᖅᓯᕋᑖᕐᖓᑦ ᑕᒫᓐᖓᑦ ᐱᒋᐊᖅᐸᒻᒪᑕ, 

ᐱᒋᐊᕐᓂᖃᑉᐸᒻᒪᑕ ᐊᖏᕐᕋᒥᒃ ᓱᓇᑐᐃᓐᓇᐃᑦ. ᑖᓐᓇ 

ᖁᕕᐊᒋᓪᓗᒍ ᑕᐃᒪᐃᓕᓯᒪᓂᖅ ᑕᕝᕙᓂ 

ᓇᓗᓇᐃᖅᑕᐅᑎᓪᓗᒍ ᐃᓪᓗᒥ.  

 

ᑕᐃᒪᑦᑕᐅᖅ ᖁᕕᐊᓱᓪᓚᕆᓚᐅᕋᒪ ᑕᒪᓐᓇ 

ᐱᔾᔪᑎᒋᓪᓗᒍ ᐊᖑᓇᓱᖃᑦᑕᕐᓂᖅ ᑖᓐᓇ 

ᐃᕐᖑᑕᓪᓗᐊᕆᔭᕋ. ᐃᕐᖑᑕᓪᓗᐊᒐᒃᑲᒃᑯ, ᐃᕐᖑᑕᕐᒪᑦ  

ᐃᓚᖓᓐ. ᓇᐃᑦᒥᒃ ᐊᑎᖃᑦᑐᓂ, 6-ᓯᓂᒃ 

ᐊᕐᕌᒍᖃᑦᑐᓂ. ᑕᒫᓐᖓᑦ ᐊᑖᑕᒌᒃ, ᐊᒃᑲᒌᒃ 

ᐅᒥᐊᖅᑐᑎᓪᓗᒋᑦ ᐃᖃᓗᓐᓂᒃ ᐸᖕᓂᖅᑑᒧᑦ ᒫᓐᓇ 

ᐅᑭᐊᒃᓵᖅ ᐊᐃᕝᕙᕆᐅᓚᐅᕐᖓᑦ ᓇᒻᒥᓂᖅ. 

ᐱᔪᓐᓇᖅᓯᑎᑕᐅᒋᐊᓂᖅ ᐊᖏᕐᕋᒥ ᐱᒋᐊᖅᐸᒻᒪᑦ 

ᖃᓄᑐᐃᓐᓇᖅ. ᖃᓄᑐᐃᓐᓇᕐᓗ ᐊᖏᕐᕋᐅᓪᓗ 

ᓯᓚᑖᓂ ᐱᒋᐊᖅᐸᒻᒪᑕ. 

 

ᐱᒋᐊᕐᓂᖃᑉᐸᒻᒪᑕ, ᑖᓐᓇ ᖁᕕᐊᒋᓪᓚᕆᑦᑐᒍ 

ᒥᓂᔅᑕ ᖁᐊᓴ ᓇᓗᓇᐃᖅᓯᑎᐊᖅᑲᐅᒻᒪᑦ ᑕᒪᒃᑯᐊ 

ᐃᑉᐱᒋᑦᑎᐊᖃᑦᑕᕆᐊᖃᕋᑦᑎᒍ ᓇᓗᓇᓐᖏᒻᒪᑦ 

ᑕᐃᒪᐃᑕᐅᓯᒪᒐᑦᑕ ᐊᖏᕐᕋᒥᓗ, ᐊᖏᕐᕋᐅᓪᓗ 

ᓯᓚᑖᓂ. ᑕᐃᒃᑯᐊᓗ ᓱᕈᓯᓕᒫᑦᑎᐊᑦ, ᓄᑲᑉᐱᐊᑦ 

ᑕᒪᒃᑭᑦᑐᒋᑦᑕᐅᖅ ᐆᒪᔪᕆᐅᓚᐅᖅᑐᑦ ᖁᕕᐊᒋᕙᒃᑲ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐃᖃᓗᒃᑑᑦᑎᐊᕐᒧᑦ, 

ᒥᔅᑐ ᐲᑕᓴᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 184 - 4(2): 

ᒨᕕᐱᕆ - ᐱᒃᑯᒋᔭᐅᓂᖓ ᕗᕆᑦ ᐃᓕᐊᔅ 

(ᐲᑕᓴᓐ) 

ᐊᖓᔪᖅᑳᖅ ᑮᑦ ᐲᑕᓴᓐ (ᑑᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓂᑯᕕᑦᑐᖓ ᐅᐱᒋᔪᒪᓪᓗᒋᑦ ᕿᑎᕐᒥᐅᑦ 

ᕗᕆᐊᑦ ᕌ ᐃᓚᐃᐊᔅ ᐊᑦᑏᓂᕐᖓᑕ, 

ᐃᓅᒍᓐᓃᖅᓯᒪᓕᖅᑑᒐᓗᐊᒥᒃ. 

 

ᑕᐃᓐᓇ ᐃᑉᐱᒋᔭᐅᑦᑎᐊᓪᓚᕆᓚᐅᖅᓯᒪᒻᒪᑦ 

ᕿᑎᕐᒥᐅᓂ ᐊᓪᓚᑦᑎᐅᓯᒪᓪᓗᓂ ᖁᓪᓗᖅᑑᒥ 

ᐊᕐᕌᒎᒐᓛᓗᓐᓂᒃ KIA-ᑯᓐᓄᑦ ᐊᖏᔪᖅᑳᕈᓚᐅᕋᓂ 

1993-ᒥ. ᐃᖅᑲᓇᐃᔭᖃᑎᒋᔪᓐᓇᓚᐅᖅᓯᒪᒐᒃᑯ 

ᖃᓂᒋᓪᓗᒍ KIA-ᑯᓐᓂ.  

 

ᐅᖃᖅᑏ, ᑕᐃᓐᓇ ᕗᕆᐊᑦ 

ᐊᖏᖅᓯᒪᓂᖃᑦᑎᐊᓚᐅᖅᑐᖅ ᕿᑎᕐᒥᐅᓄᑦ 

ᐃᓄᖏᓐᓄᑦ. ᑕᐃᓐᓇᓗ ᐃᓪᓗ ᐊᑎᖃᓕᖅᑐᖅ. 

 

ᑕᐃᒃᓱᒥᖓ ᐃᐳᕈ 16, 2010-ᖑᑎᓪᓗᒍ ᑕᐃᑲᓂ 

KIA-ᑯᓐᓂ ᓯᕗᓕᖅᑎᖏᑦ ᑲᑎᒪᔪᒻᒪᑕ 

ᐅᓂᒃᑳᕆᔭᐅᓪᓗᓂ ᑕᐃᓐᓇ ᖁᔭᒋᔭᐅᓪᓗᓂᓗ 

ᐃᖅᑲᓇᐃᔭᖃᑎᒋᕙᔪᔭᕗᑦ. 

 

ᑕᐃᒃᓱᒪᓂ ᕗᕆᐊᑦ ᐋᖅᑭᒃᑕᐅᒍᓐᓇᖏᑦᑐᒥᒃ 

ᐋᓐᓂᐊᖃᑦᑐᓂ  

ᐊᔪᕈᔪᓕᖅᑎᓪᓗᒎᓕᓚᐅᖅᓯᒪᒻᒪᑦ. ᐃᓚᒥᓂᒃ 

ᐱᖃᑎᒥᓂᒃ ᓄᓇᒥᓂᒃ 

ᓯᕗᓪᓕᐅᑎᑦᑏᓐᓇᖃᑦᑕᓚᐅᖅᑐᖅ ᐊᒻᒪ 

ᖁᔭᓕᖃᑦᑕᖅᑐᓂ ᑲᑐᔾᔨᖃᑎᒌᑦᑐᐊᐱᐅᖃᑦᑕᕐᖓᑕ 

ᑭᒃᑯᑐᐃᓐᓇᐃᑦ. ᕗᕆᐊᑦᑕᐅᖅ ᐅᕙᑦᑎᓐᓂᒃ 

ᑲᔪᖏᖅᓴᐃᕙᓚᐅᖅᑐᖅ ᐱᔨᑦᑎᕋᖃᑦᑕᖁᔨᓪᓗᓂ 

ᐃᓄᓐᓂᒃ ᓄᓇᕗᑦ ᐱᐅᓂᖅᓴᕈᖁᓪᓗᒍ 

ᐃᓅᕝᕕᒋᒋᐊᖓ ᓯᕗᓂᕆᓛᖅᑕᑎᓐᓄᑦ. 

 

ᐅᖃᖅᑏ, ᒪᑯᐊ ᐋᖅᑭᒃᑕᐅᒍᓐᓇᖏᓐᓂᕋᖅᑕᐅᓱᐃᑦ 

ᑳᓐᓱ ᐊᒃᑐᐃᖃᑦᑕᕐᖓᑕ ᐃᓅᓯᓕᒫᑦᑎᐊᑎᓐᓂᒃ. 

ᐅᐱᒍᓱᓪᓚᕆᑦᑐᖓᓕ ᓄᓇᕗᒻᒥᐅᑕᐅᒐᑦᑕ 

ᑎᒥᕈᓗᔭᐃᑦ ᑮᓇᐅᔾᔭᔅᓴᓐᖏᑦᑐᐃᑦ ᐃᑲᔪᖅᑏᑦ 

ᓴᖅᑭᔮᖅᑎᑦᑎᒋᐊᖃᑦᑕᕐᖓᑕ ᑳᓐᓱᒥᒃ. ᑮᓇᐅᔭᓂᓪᓗ 

ᓄᐊᓴᐃᔾᔪᔾᔨᖃᑦᑕᖅᑐᑎᒃ ᐋᖅᑭᒍᑎᔅᓴᓯᐅᖅᑐᓄᑦ. 

 

ᑕᐃᒪᓕ ᓅᕖᕙᒥ ᐊᖑᑏᑦ ᐊᕐᓇᐃᓪᓗ 

ᐋᓐᓂᐊᖃᓐᓇᖏᑦᑐᓕᕆᓂᕐᒥᒃ ᑐᓴᐅᒪᑎᑦᑎᓂᕐᒥᒃ 

ᓴᖅᑭᔮᖅᑎᑦᑎᒋᐊᕐᓂᐊᕐᒥᒻᒪᑕ ᐊᖑᑎᓂᒃ 

ᐱᔾᔪᑎᓕᓐᓂᒃ. ᐊᒥᓲᓪᓗᑕ ᐅᒥᑖᕋᓱᑉᐸᑦᑐᒍ 

ᑕᐃᒪᐃᓕᕋᐃᒻᒪᑦ ᑮᓇᐅᔭᓂᒃ ᓄᐊᓴᐃᒍᔾᔨᒐᓱᒃᑐᑕ. 

ᐃᓕᓴᑎᑦᑎᖁᔨᓪᓗᑕ ᐊᒻᒪ 

ᖃᐅᔨᓴᖅᑕᐅᑲᓐᓂᖁᔨᓪᓗᑕ ᑳᓐᓱᒥᒃ. 

ᐅᖃᖅᑎ, ᑕᐃᒪ ᒪᓕᒐᓕᐅᖅᑎᐅᖃᑎᒃᑲ 

ᖁᔭᓕᖃᑎᒋᔪᒪᔭᒃᑲ ᕗᕆᐊᑦ ᐃᓚᐃᐊᔅᒥᒃ, 

ᓄᓇᕗᑦᒥᐅᓕᒫᓂᒃ ᐃᑲᔪᖅᓯᒪᒻᒪᑦ ᐊᒻᒪᑦᑕᐅᖅ 

ᑕᐃᒃᑯᓂᖓ ᑮᓇᐅᔾᔭᔅᓴᒐᑎᒃ 

ᐃᑲᔪᖃᑦᑕᓂᐊᕐᒥᔪᓂᑦᑕᐅᖅ 

ᓄᐊᓴᐃᖃᑦᑕᓐᖑᓱᓕᕐᒥᒻᒪᑕ. 

 

ᑭᒃᑯᓕᒫᑦᑎᐊᖅ ᐃᓚᐅᓂᐊᖅᑯᓯ 

ᓄᐊᓴᐃᓇᓱᒃᑐᖃᑦᑎᓪᓗᒍ ᑕᐃᒫᒃ ᑲᓇᑕᒥ 

ᓱᒋᐊᕋᓱᑦᑎᓪᓗᒋᑦ ᑳᓐᓱᒥᒃ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ 

ᐊᒻᒪᓗ ᑎᑭᕌᕐᔪᐊᕐᒧᑦ, ᒥᔅᑐ ᖁᒃᓱᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 185 - 4(2): 

ᔪᐊᑕᓐ ᑯᓂᒃ ᐊᕐᕕᐊᕐᒥᐅᖅ (ᖁᒃᓱᒃ) 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᒡᓗᐊᕕᒃ, 

ᐅᖃᖅᑎᑦᑎᔩ. ᐊᒻᒪᓗ ᐅᑉᓗᒃᑰᖅᖣᒋᑦ 

ᓄᓇᕗᑦᒥᐅᑕᐅᖃᑎᒃᑲ ᐊᒻᒪᓗ 

ᐊᕐᕕᐊᕐᒥᐅᑕᐅᖃᑎᒃᑲᓗ ᑎᑭᕋᔾᔪᐊᕐᒥᐅᑉᓗ. 

 

ᐅᖃᖅᑎᑦᑎᔩ, ᐅᑉᓗᒦᓛᒃ ᓇᖏᖅᓯᔾᔪᑎᖃᕋᒪ 

ᐅᐱᒍᕼᐅᐊᖅᖣᖓ ᒪᒃᑯᑦᑐᒥᒃ ᑕᒫᓂ 

ᐱᓕᕆᔭᖅᑐᖅᕼᐃᒪᔪᒥᒃ 

ᓄᓇᓕᖁᑎᒋᔭᑉᓃᖔᖅᕼᐃᒪᒡᓗᓂ. 

ᖃᐅᔨᒪᒻᒪᖔᖅᖣᖓᓗ ᐊᒥᕼᐅᑎᒍᑦ ᖃᐅᔨᒪᔭᕼᐃ. 

ᐱᓕᕆᐊᕐᖓ ᐱᔾᔪᑎᒋᓗᒍ 

ᐅᖃᖃᑎᒋᔭᐅᕼᐊᖅᓯᒪᓂᐊᔭᖅᐳᕼᐃ ᑕᕝᕙᓃᒻᒪᑦ 

ᐅᑉᓗᒥ, ᔪᐊᑕᓐ ᑰᓐᓂ. ᑖᑉᓇ ᐅᐱᒋᔪᒪᑉᓗᒍ 

ᑕᒫᓃᖃᑎᒋᔭᑉᐳᑦ ᐅᑉᓗᒥ. 

 

(ᑐᓵᔨᒃᑯᑦ) ᐅᖃᖅᑏ, ᔪᐊᑕᓐ ᑖᓐᓇ 

ᐃᓅᓱᒃᑐᑦᑎᐊᕙᒻᒪᕆᐊᓗᔪᖅ ᐃᓚᐅᖃᑦᑕᖅᓯᒪᓪᓗᓂ 

ᖃᓄᕈᓗᔭᓗᒃ ᐃᓅᓱᒃᑲᓗᐊᖅᑐᓂᒃ. ᖃᐅᔨᒪᒐᒃᑯ 

ᑖᓐᓇ ᐱᒋᐊᖅᑎᑦᑎᖃᑕᐅᐸᒐᓱᐊᓲᖅ ᐊᒻᒪ 

ᐃᑉᐱᒍᓱᑦᑎᐊᖅᑐᓂᒃ ᐃᓚᒥᓂᒃ ᓄᓇᖁᑎᒥᓂᓪᓗ. 

ᐊᒻᒪᑦᑕᐅᖅ ᐃᑲᔪᖅᓯᑎᐊᒃᑳᓗᒃ ᐃᑦᑐᒃᑯᒥᓂᒃ 

ᓂᖏᐅᒃᑯᒥᓂᒃ ᐊᕐᕕᐊᑉ ᐅᐊᓐᓇᖓᓂᒃ 

ᐊᖏᕐᕋᖃᑦᑐᑎᒃ. 

 

ᑖᓐᓇ ᔪᐊᖅᑕᓐ ᐱᔾᔪᓯᐊᖅᑎᑕᐅᕋᑖᓚᐅᕐᒥᔪᖅ 

ᑕᕝᕙᓂ 2014-ᒥ ᐃᓄᐃᑦ ᐃᓅᓱᒃᑐᖁᑎᖏᓐᓄᑦ. 

ᑖᓐᓇ ᐱᔾᔪᓯᐊᖅ ᐃᓄᐃᑦ ᐃᓅᓱᒃᑐᖁᑎᖏᓐᓄᑦ 

ᐱᑎᑕᐅᓲᖅ ᓴᖅᑭᔮᖅᑎᑦᑎᓯᒪᔪᓄᑦ 

ᐃᖅᑲᓇᐃᔭᑦᑎᐊᕈᓐᓇᓂᕐᒥᓂᒃ. 

 

ᒫᓐᓇᓕ ᔪᐊᖅᑕᓐ ᓰᕖᓰᒃᑯᓐᓄᑦ 

ᐃᖅᑲᓇᐃᔭᖃᑦᑕᖅᑐᑦ ᐱᕙᓪᓕᐊᔪᓕᕆᔨᐅᓪᓗᓂ 

ᐊᒻᒪᓗ ᔪᐊᖅᑕᓐᒧᑦ ᐊᐱᖅᓱᖅᑕᐅᓚᐅᖅᓯᒪᓪᓗᖓ 

ᓂᕈᐊᖅᑕᐅᔪᒐᒪᓂᒃ. ᐅᖃᐅᑎᒍᓐᓇᕆᑦᓯ ᑖᓐᓇ 

ᐊᐱᖅᓱᑎᓪᓚᕆᐅᓪᓗᓂ ᐊᐱᖅᓱᓲᖅ. 

 

ᐅᖃᖅᑏ, ᒪᓕᒐᓕᐅᖅᑎᐅᖃᑎᓕᒫᑦᑎᐊᒃᑲ 

ᐅᐱᒍᓱᖃᑎᒋᔪᒪᔭᒃᑲ ᔪᐊᑕᓐᒥᑦ  

ᐱᔾᔪᓯᐊᖅᑎᑕᐅᓚᐅᕐᖓᑦ ᐊᒻᒪᑦᑕᐅᖅ 

ᑲᔪᓯᑦᑎᐊᖁᓂᐊᖅᑕᕗᑦ ᐃᖅᑲᓇᐃᔮᖓᓄᑦ 

ᓯᕗᓂᕆᓂᐊᖅᑕᑎᓐᓄᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ  

  

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ 

ᒥᑭᓐᖑᐊᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 186 - 4(2): 

ᐃᓕᓴᕆᔭᐅᓂᖏᑦ ᕿᓂᖅᑎᐅᓂᕐᒧᑦ 

ᐸᕐᕆᔨᐅᓂᕐᒧᓪᓗ ᐊᑭᓕᖅᓱᖅᑕᐅᒐᓂ ᐅᕌᐳᑦ 

ᐅᓚᒥᒃ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

ᖃᒪᓂᑦᑐᐊᕐᒥᐅᑕᐃᑦ, ᓄᓇᕗᒻᒥᐅᑕᐃᑦ 

ᐅᓪᓗᒃᑰᑦᑎᐊᖅᑐᕼᐃ. 

 

>>ᐃᓪᓚᖅᑐᑦ 

 

ᐅᖃᖅᑎᑦᑎᔩ, ᓇᖏᖅᓯᔾᔪᑎᖃᖅᑐᖓ ᐅᓪᓗᒥ 

ᐃᓕᑕᖅᓯᔪᒪᓪᓗᖓ ᖃᒪᓂᑦᑐᐊᕐᒥᑦ 

ᐊᑦᑐᐃᓂᖃᓪᓚᕆᒃᕼᐃᒪᖕᒪᑦ ᓄᓇᕗᒻᒥᐅᑕᕐᓄᓪᓗ 

ᐃᑉᐸᒃᕼᐋᓂ ᖃᒪᓂᑦᑐᐊᕐᒥ ᕿᓂᖅᑎᖏᑦ ᑲᑎᒪᒻᒪᑕ 

ᑖᓐᓇ ᕿᓂᖅᑎᓂᑦ ᐃᑲᔪᕐᔪᐊᖅᕼᐃᒪᔪᕐᔫᒻᒪᑦ 

ᕿᓂᖅᑎᐅᖃᑎᒋᑦᑕᒻᒫᓚᐅᖅᑐᒍ. 

 

ᕌᐳᑦ ᐅᓚᒥᖅ ᑭᕙᓪᓕᕐᒥᐅᑕᓄᑦ 

ᖃᐅᔨᒪᔭᐅᑦᑎᐊᖅᑐᖅ, ᑭᕼᐃᐊᓂ ᑖᓐᓇ 

ᑲᑎᒪᔨᐅᖃᑎᒥᓂᒃ ᖃᐅᔨᒪᔭᐅᑦᑎᐊᖅᑐᖅ 

ᐊᑎᖃᖅᑎᑕᐅᕗᑦᑐᓂ ᑕᕗᕐᒪᓐ. ᐃᑉᐸᒃᕼᐋᓂ  

ᓇᓗᓇᐃᔭᐃᓚᐅᕐᒪᑦ ᖃᒪᓂᑦᑐᐊᑉ ᕿᓂᖅᑎᖏᓐᓄᑦ, 

ᑲᑎᒪᔨᐅᖃᑎᒋᔭᒥᓄᑦ ᐊᕐᕌᒍᓂᑦ ᐊᒥᕼᐅᓂᑦ 

ᖄᖏᖅᑐᓂᑦ ᕿᓂᖅᑎᓂᒃ 

ᐃᓚᐅᖃᑕᐅᑦᑕᖅᕼᐃᒪᓪᓗᓂ 

ᑮᓇᐅᔭᓕᐅᕐᓂᖃᓐᖏᑦᑎᐊᕐᓗᐊᕕᒃᑐᓂ. 

 

ᑭᕼᐃᐊᓂ ᓇᒻᒥᓂᖅ ᐃᓅᕼᐃᕐᒥᓂᒃ 

ᐃᓅᖃᑎᒋᔭᒥᓂᒃ ᐃᑲᔪᕈᒪᓪᓗᓂ ᐊᕐᕌᒍᓄ 30 

ᐅᖓᑖᓄᑦ ᐃᑲᔪᖃᑦᑕᖅᓯᒪᓕᖅᑐᖅ 

ᐊᑭᓕᖅᓱᖅᑕᐅᒐᓂ (ᑐᓵᔨᑎᒍᑦ) ᐊᑯᓂᐊᓗᒃ 

ᐊᑭᓕᖅᓱᖅᑕᐅᓐᖏᑦᑐᓂ ᐱᓕᕆᓯᒪᓕᕐᒪᑦ, 

ᐊᑭᓕᖅᓱᖅᑕᐅᓐᖏᑦᑐᓂ ᐊᒻᒪᓗ 

ᐃᓕᓴᕆᔭᐅᓕᑕᐃᓐᓇᖅᑐᖅ ᒫᓐᓇ, ᓄᕕᐱᕆ 3, 

2014-ᖑᖅᑎᓪᓗᖑ.  

 

(ᑐᓵᔨᒃᑰᕈᓐᓃᖅᑐᖅ) ᐃᑲᔪᕐᔪᐊᖅᕼᐃᒪᔪᒃᑑᒻᒪᑦ 

ᐃᓅᖃᑎᒋᔭᒥᓂᒃ ᐃᒃᓯᕙᐅᑕᐅᓚᐅᖅᕼᐃᒪᓪᓗᓂ, 

ᐃᒃᕼᐃᕙᐅᑕᐅᑉ ᑐᒡᓕᕆᑦᑕᖅᕼᐃᒪᓪᓗᓂᐅᒃ 

ᐊᕐᕌᒍᓂᑦ ᖄᖏᖅᑐᓂᒃ, ᐊᓐᓇᑦᑐᐃᑦᑕᖅᕼᐃᒪᓪᓗᓂ 

ᐃᓚᖏᓐᓂᓪᓗ ᐊᒃᕼᐅᕈᕐᓇᓪᓗᐊᕕᑦᑐᓂᒃ 

ᐊᑐᖅᕼᐃᒪᓪᓗᓂ. ᑭᓯᐊᓂ ᑖᓐᓇ 

ᓯᕙᓂᒐᐅᑐᐊᕌᖓᒥ ᕿᓂᒐᒃᓴᖅᑕᖃᓕᕌᖓᑦ 

ᐅᐸᓗᕆᐊᓪᓚᒃᕼᐃᓐᓇᖅᐸᓚᐅᕐᒪᑦ.  

 

ᐅᖃᖅᑎᑦᑎᔨ, ᐅᖃᐅᕼᐃᒃᕼᐊᕋ ᑲᔪᕼᐃᐊᓂᖁᓪᓗᒍ 

ᐊᐱᕆᕙᒃᑲ ᒪᓕᒐᓕᐅᖅᑎᐅᖃᑎᒋᔭᒃᑲ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᒻᒪᑦ ᐅᖃᐅᓯᔅᓴᒥᓂᒃ 

ᐱᔭᕇᖅᓯᔪᒪᓪᓗᓂ. ᐋᒡᒑᖅᑐᖃᖅᐹ?. ᖁᔭᓐᓇᒦᒃ. 

ᐋᒡᒑᖅᑐᖃᓐᖏᒻᒪᑦ, ᒥᔅᑐ ᒥᑭᓐᖑᐊᖅ 

ᑲᔪᓯᑐᐃᓐᓇᕆᑦ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

ᒪ’ᓈᒻᒫᖅᑐᒋᑦ ᒪᓕᒐᓕᐅᖅᑎᐅᖃᑎᒋᔭᒃᑲ. 

 

ᐃᑲᔪᖅᑐᐃᖏᓐᓇᖅᐸᒃᑲᒪ ᖃᒪᓂᖅᑐᐊᑉ 

ᕿᓂᖅᑎᖏᓐᓂᑦ, ᑭᕼᐃᐊᓂ ᑖᓐᓇ ᑐᕼᐊᖅᑕᕗᑦ 

ᐃᑉᐱᓐᓇᓪᓗᐊᕕᓚᐅᕐᒪᑦ. ᐃᑲᕐᕋᓂᒃ  

ᐊᒥᕼᐅᑦᑎᐊᒥᐊᓂᒃ ᑐᓂᑦᑕᖅᕼᐃᒪᒻᒪᑦ 

ᐃᑉᐱᒍᕼᐅᓪᓚᕆᑦᑐᓂ, ᐅᓐᓄᐊᓗᑦᑖᖅ ᐃᓛᓐᓂᒃᑯᑦ 

ᕼᐃᓂᑉᐸᖏᑦᑐᓂ ᐊᓪᓛᑦ. 

 

ᐃᓚᒋᔭᕐᒥᓄᓪᓘᓐᓃᑦ ᐅᕐᓂᒍᑎᖏᓚᐅᖅᐸᑦᑐᓂ 

ᐅᓪᓗᓂᒃ ᖃᑦᑎᓂᒃ ᕿᓂᖅᑐᓂ 

ᐊᒃᕼᐅᕉᑎᖃᓪᓚᕆᒃᑲᒥ. ᕼᐋᓐᑕᑯᓪᓘᓐᓃᑦ, 

ᓄᓇᒃᑰᕈᑎᒃᑯᓪᓘᓐᓃᑦ, ᐅᒥᐊᒃᑯᓪᓘᓐᓃᑦ 

ᑎᒻᒥᕼᐆᒃᑯᑦ ᐊᓪᓛᑦ ᕿᓂᕐᓂᕐᒥᑦ 

ᐃᓕᓐᓂᐊᖅᕼᐃᒪᓪᓗᓂ.  

 

ᑕᐃᑲᓂᓗ ᕿᓂᖅᑏᑦ ᕿᓂᕆᐊᕐᓂᐊᖅᑐᑦ 

ᐅᕐᓂᕐᕕᒃᕼᐊᖃᕐᒥᒻᒪᑕ, ᐃᓛᓐᓂᒃᑯᑦ ᑕᐃᑲᓃᑉᐸᑦᑐᓂ 

ᐅᓐᓄᐊᓕᒫᖅ, ᐅᓪᓗᓕᒫᖅ ᐊᒃᕼᐅᕈᕐᓗᐊᕕᑦᑐᓂ, 

ᑖᒃᑯᐊᓗ ᕿᓂᕆᐊᕐᓂᐊᖅᑐᑦ 

ᐱᖁᑎᖃᑦᑎᐊᕋᓗᐊᕐᒪᖔᑕ 

ᐅᐃᒪᐃᔭᐃᓐᓇᕐᓂᓗᑉᐸᑦᑐᓂ. 

 

ᑭᕼᐃᐊᓂ ᑖᓐᓇ ᕿᓂᖅᑎᓂᒃ 

ᐊᒃᕼᐅᕉᑎᖃᓪᓚᕆᑦᑕᖅᕼᐃᒪᓪᓗᓂ. ᐊᕐᕌᓂᓘᓐᓃᑦ 

ᐅᖓᑖᓂ, ᐅᖓᓕᐊᓐᓂᓘᓐᓃᑦ ᖃᐅᔨᒐᒥ ᐊᕐᕕᐊᓂ 

ᕿᓂᖅᑕᐅᔪᖃᖅᑎᓪᓗᒍ ᐅᑭᐊᒃᕼᐋᖑᑎᓪᓗᒍ 

ᐊᕐᕕᐊᓄᐊᓚᐅᖅᕼᐃᒪᒻᒪᑦ ᐊᓪᓛᑦ 

ᐃᑲᔪᖅᑐᐃᒋᐊᓪᓚᒃᑐᓂ ᕿᓂᖅᑎᐅᔪᓂᑦ.  

 

ᑖᓐᓇ ᐊᑦᑐᐃᓂᖃᓪᓚᕆᔅᓯᒪᒻᒪᑦ 

ᕿᓂᖅᑎᐅᑕᖅᓯᒪᓪᓗᓂ, ᐃᑲᔪᕈᒪᓂᓪᓚᕆᖓ 

ᑮᓇᐅᔭᓕᐊᖏᑦᑎᐊᕐᓗᐊᕕᒃᑐᓂ.  

ᑕᐃᒪᓐᖓᓂᑦ ᐃᓚᐅᒋᐊᓕᓵᕋᒥ ᑖᒃᑯᓇᓂ 

ᖃᒪᓂᖅᑐᐊᖅ ᕿᓂᖅᑎᖏᓐᓂ ᐃᓕᓯᓚᐅᖅᑐᖅ 

ᐃᓐᓇᕆᔭᒥᓂᒃ, ᓯᕗᓪᓕᕆᔭᒥᓂᒃ. ᐃᓄᐃᑦ 

ᐱᖅᑯᓯᐊᓂᒃ ᐊᑐᖅᐸᑦᑐᓂ ᒪᒃᑯᓐᓂᖅᓴᓄᑦ 

ᕿᓂᖅᑎᐅᔪᓄᑦ ᐃᓕᓐᓂᐊᑎᑦᑎᓂᓗᒻᒫᖅᑐᓂ 

ᐊᒃᓱᕈᕐᓇᖅᑑᒐᓗᐊᖅᑎᓪᓗᒍ. ᑭᓯᐊᓂ ᑕᒪᓐᓇ 

ᑲᔪᓯᓂᐊᕐᒪᑦ ᓇᓗᓇᓐᖏᑦᑐᖅ 

ᐃᓕᓐᓂᐊᖅᑎᑦᑎᓯᒪᓂᖓ. 

ᐅᖃᖅᑑᓪᓗᐊᖅᑐᖓ ᐊᓪᓛᑦ ᐃᑲᔪᖅᑐᐃᓗᐊᕐᓂᑯᒧᑦ 

ᕿᓂᖅᑎᓂᒃ ᑕᐃᔅᓱᒪᓂ ᐃᓚᖓᓐᓂ 

ᕿᓂᖅᑕᐅᔪᖃᖅᑎᓪᓗᒍ. ᒥᑖᕐᕕᒋᔭᐅᔫᒐᓗᐊᑦ 

ᐳᑭᖅᑕᓕᒻᒥ ᐅᕐᓂᒍᑎᔭᐅᓪᓗᓂ, 

ᒥᑖᕐᕕᒋᔭᐅᔫᒐᓗᐊᖅ ᐳᑭᖅᑕᓕᒻᒥᒃ 

ᐊᓄᓪᓚᖅᓯᕐᓗᑎᒃ ᐊᐃᑎᓚᐅᕆᐊᖃᕋᒃᑭᑦ 

ᑕᖃᐃᖅᓯᕆᐊᖃᕋᕕᑦ, ᓯᓂᒋᐊᖃᕋᕕᑦ, ᑭᓯᐊᓂ 

ᑖᓐᓇ ᑕᕗᕐᒪᓐ ᕌᕘᕐᑦ ᐅᓚᒥᒃ ᐳᑭᖅᑕᓕᒻᒧᑦ ᓵᓪᓗᓂ 

ᐅᖃᓚᐅᖅᐳᖅ ’ᐃᖅᑲᖅᑐᐃᔨᒃᑯᑎᒍᑦ 

ᐊᑭᓖᑎᓛᕆᒃᑭᑦ’. 

 

ᕿᓂᖅᑐᓂ ᐊᒃᓱᕉᑎᖃᓪᓚᕆᓚᐅᕋᒥ. ᑕᐃᒪᓐᖓᓂᑦ 

ᑭᓯᐊᓂ ᑖᓐᓇ ᖃᒪᓂᖅᑐᐊᕐᒥᐅᓄᑦ  

ᐃᑉᐱᒋᔭᐅᓪᓚᕆᔅᓯᒪᒻᒪᑦ, ᓄᓇᕘᓗᑦᑖᒥᓗ 

ᕿᓂᖅᑎᐅᔪᓂᑦ ᐃᑲᔪᖅᑐᐃᑕᖅᓯᒪᓪᓗᓂ. 

ᓄᖅᑲᕐᓂᐊᓕᕐᓂᖓ ᑖᓐᓇ ᐃᑉᐱᓐᓇᓪᓚᕆᓚᐅᕐᒪᑦ 

ᓄᕕᐱᕆ 3, 2014 (ᑐᓵᔨᑎᒍᑦ) ᐊᕐᕌᒎ 30 

ᐅᖓᑖᓄᑦ ᐃᖅᑲᓇᐃᔭᓚᐅᖅᑐᓂ. 

 

ᖁᔭᓕᖃᑎᒋᔪᒪᕙᒃᑲ ᒪᓕᒐᓕᐅᖅᑎᐅᖃᑎᒃᑲ 

ᐊᔅᓱᕈᑦᑎᐊᖅᑐᓂ ᕿᓂᖅᑎᓄᑦ 

ᐃᖅᑲᓇᐃᔭᖃᑦᑕᓚᐅᖅᓯᒪᒻᒪᑦ ᕌᕘᕐᑦ ᑕᕗᕐᒪᓐ 

ᐅᓚᒥᒃ ᐊᑭᓕᖅᓱᖅᑕᐅᖏᑦᑐᓂ 

ᕿᓂᖅᑎᐅᖃᑕᐅᓯᒪᒻᒪᑦ ᐸᖅᓴᐃᔨᐅᓯᒪᓪᓗᓂᓗ. 

ᖁᔭᓐᓇᒦᒃ ᐅᖃᖅᑎ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ, ᐊᑎᖁᑎᖃᕈᓐᓃᕋᒪ. 3. ᒪᒥᐊᓇᖅ. 

4. (ᑐᓵᔨᑎᒍᑦ) ᑭᐅᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ, ᒥᔅ ᐅᒡᔪᒃ.  

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 252 - 

4(2): ᐃᑲᔫᑎᑦ ᐃᓄᑐᖃᕐᓄᑦ (ᐅᒡᔪᒃ) 

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑎ. ᒪᓕᒐᓕᐅᖅᑎ ᐃᖃᓗᐃᑦ ᑕᓯᓗᒃᒧᑦ ᔪᐊᔾ 

ᕼᐃᒃᔅ ᐊᐱᖅᑯᑎᒋᓚᐅᖅᓯᒪᔭᖓ ᓈᓴᐅᑎᓕᒃ 252-

4(2), ᐅᓪᓗᖓ ᐅᑐᐱᕆ 29, 2014 ᐱᔾᔪᑎᓕᒃ 

ᐃᓐᓇᕐᓄᑦ ᐃᑲᔫᑏᑦ. 

 

ᐊᐱᖅᑯᑎᒃ:  

 

ᓄᓇᕗᑦ ᒐᕙᒪᒃᑯᑦ ᖃᐅᔨᒪᔪᖓ ᐃᑲᔪᖃᑦᑕᖅᑐᑦ 

ᐃᓐᓇᑐᖃᕐᓂᒃ ᐊᑭᑭᓪᓕᒋᐊᖅᑎᑦᑎᓪᓗᑎᒃ 

ᐊᑭᓕᖅᓱᕆᐊᖃᖅᑕᖏᓐᓂᒃ. 

 

ᐃᓚᖓᓐᓂᒃ ᑐᓴᖅᓯᒪᓐᖏᑦᑐᖓ ᑲᓇᑕᐅᑉ ᒐᕙᒪᒃᑯᑦ 

ᖃᐅᔨᒪᒐᓗᐊᕐᒪᖔᖏ ᐃᓅᔪᑎᓄᑦ ᑮᓇᐅᔭᖅᑐᕈᑏᑦ 

ᐊᖏᓂᖅᓴᕐᔪᐊᒻᒪᕆᐊᓘᒻᒪᑕ ᑕᒫᓂ ᓄᓇᕗᑦᒥ, 

ᑲᓇᑕᒥᐅᑕᐅᖃᑎᑦᑕ ᓄᓇᖁᑎᖏᑦ 

ᑕᑯᓐᓇᕐᓂᕈᑦᑎᒃᑯ. ᑖᓐᓇ ᑐᑭᓯᒃᑲᓐᓂᕈᒪᓚᐅᖅᑐᖅ 

ᒥᓂᔅᑕᒥᒃ ᖃᓄᖅ ᐅᖃᖃᑎᖃᖃᑦᑕᕐᒪᖔᖅ ᑲᓇᑕᐅᑉ 

ᒐᕙᒪᒃᑯᖏᓐᓂᒃ, ᐊᒻᒪᓗ ᐅᖃᖃᑎᒋᖃᑦᑕᕐᒪᖔᒋ 

ᐅᓪᓗᒥᒧᑦ ᑎᑭᑦᑐᒍ. ᖁᔭᓐᓇᒦᒃ, ᐅᖃᖅᑏ.” 

 

ᑭᐅᔾᔪᑎᒃ: 

 

ᐃᓄᓕᕆᔨᒃᑯᑦ ᒫᓐᓇ ᐃᓚᒋᔭᐅᖃᑦᑕᖅᑐᑦ 

ᒐᕙᒪᐅᖃᑎᒌᑦ ᐱᔭᕆᐊᑭᓪᓕᑎᑦᑎᔩᑦ 

ᑲᑎᒪᔨᕋᓛᖏᓐᓂ ᐃᓚᒋᔭᐅᖃᑕᐅᓪᓗᑎᒃ 

ᑎᒥᓐᖑᖅᓯᒪᔭᖏᓪᓗ ᑲᓇᑕᒥᐅᓄᑦ ᓂᐱᖏᑦ 

ᑐᓴᖅᑕᐅᓂᐊᕐᒪᑕ. ᐱᕕᖃᓕᑐᐊᕌᖓᑦᑕ 

ᑕᐃᒪᐃᑦᑐᓄᑦ ᑲᑎᒪᓂᕐᓄᑦ ᐅᐸᖃᑦᑕᖅᑐᒍᑦ 

ᓂᓪᓕᐅᑎᒋᕙᒃᑐᑎᒃᑯᓪᓗ ᐃᓅᔪᑎᓄᑦ 

ᑮᓇᐅᔭᖅᑐᕈᑏᑦ ᐊᑭᑐᓗᐊᕐᓂᖏᓐᓂᒃ ᐊᓯᕗᑦ 

ᑕᑯᓐᓇᕐᓗᒋᑦ, ᐊᒻᒪᓗ ᓴᖅᑭᔮᖅᑎᑦᑕᕆᐊᖃᖅᑐᒋᑦ 

ᐱᓕᕆᐊᖑᖅᑎᑕᐅᓯᒪᔪᑦ ᐱᓕᕆᒃᔪᑏᓪᓗ.  

 

ᐅᑯᐊᖑᕗᑦ ᐊᑭᑭᓪᓕᒋᐊᕈᑎᒋᔭᐅᖃᑦᑕᖅᑐᑦ 

ᐃᓐᓇᕐᓄᑦ, ᐱᖃᓯᐅᓪᓗᑎᒃ ᐅᑯᐊ: 

 

 ᐃᓐᓇᐃᑦ ᐅᖅᓱᐊᓗᖕᓄᑦ ᐊᑭᓕᖅᓱᕈᑏᑦ, 

ᐃᓛᒃ ᐊᑭᑭᓪᓕᒋᐊᕈᑏᑦ ᓇᒻᒥᓂᖃᖅᐸᑕ 

ᖃᑦᑎᓂᒃ ᖃᓪᓗᑎᓂᒃ ᐊᑐᕐᓂᖏᑦ ᒪᓕᑦᑐᒋᑦ 

ᐅᕝᕙᓗ ᐃᒪᓐᓇ ᐅᓄᖅᑎᒋᔪᓄᑦ ᑎᑭᑦᑐᒋᑦ 

ᐊᑭᓪᓕᒋᐊᖅᑎᑦᑎᔩᖃᑦᑕᖅᑐᒍᑦ ᓄᓇᕗᑦᒥ. 

2014-ᒥᑦ 100 ᐃᓐᓇᑐᖃᐃᑦ ᓄᓇᕗᑦᒥ  

ᐅᖅᓱᐊᓗᖅᑐᕐᓂᖏᑦ 

ᐊᑭᑭᓪᓕᒋᐊᖅᑕᐅᓯᒪᖃᑦᑕᖅᑐᑦ. 

 

 ᐃᓐᓇᕐᓄᑦ ᐃᓚᒋᐊᕈᑏᑦ, ᓄᖅᑲᕈᒻᒪᓯᐊᑦ  

ᑖᒃᑯᐊ  ᐊᐅᓚᑕᐅᖃᑦᑕᖅᑐᑦ 

ᐱᖁᔭᕐᔪᐊᖅᑎᒍᑦ. ᑮᓇᐅᔭᓕᐅᖏᓗᐊᖅᑐᑦ 

ᓄᓇᕗᑦᒥ ᑲᓇᑕᐅᑉ ᒐᕙᒪᒃᑯᖏᓐᓂ 

ᑮᓇᐅᔭᓕᐊᖏᑕ ᐃᓚᒋᐊᕈᑎᖏᓐᓂᒃ 

ᐱᑎᑕᐅᖃᑦᑕᖅᑐᑦ ᓄᓇᕗᑦ ᒐᕙᒪᒃᑯᖏᓐᓂᒃ 

$175 ᑕᖅᑭᑕᒫᑦ ᐱᑎᑕᐅᖃᑦᑕᖅᑐᑦ. ᑖᒃᑯᐊ 

ᐊᐅᓚᑕᐅᔪᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐊᒻᒪᓗ 

ᑕᖅᑭᑕᒫᖅᓯᐅᑏᑦ ᐃᑦᑐᖅᓯᐅᑎᓂᒃ 

ᓯᒃᑭᑖᕌᖓᑕ ᑕᕝᕗᖓ 

ᐃᓕᖃᓯᐅᔾᔭᐅᓯᒪᖃᑦᑕᖅᑐᑦ. ᐃᓐᓇᐃᑦ 

ᑕᒪᒃᑯᓂᖓ ᐃᑲᔫᑎᓂᒃ ᐊᑐᖅᑐᑦ ᐅᓄᕐᓂᖏᑦ 

ᐊᔾᔨᒌᖃᑦᑕᖏᑦᑑᒐᓗᐊᓐ ᑭᓯᐊᓂ ᐅᑐᐱᕆᒥᒃ 

477 ᐃᓐᓇᑐᖃᐃᓐ ᐃᓚᒋᐊᕈᑎᓂᒃ 

ᑮᓇᐅᔭᖅᑖᑲᓐᓂᓚᐅᖅᑐᑦ. 

 

 ᑖᒃᑯᐊ ᐃᓄᓕᕆᔨᒃᑯᑦ ᐃᓐᓇᐃᑦ 

ᐃᓪᓗᖁᑎᖏᓐᓂᒃ ᐊᑭᓕᖅᓱᐃᖃᑦᑕᖅᑐᑦ 

ᐃᖃᓗᓐᓂ, ᖃᒪᓂᖅᑐᐊᕐᒥ, ᐊᕐᕕᐊᕐᒥᓗ. 

ᐃᓅᓕᓴᖅᑕᐅᓂᖅᐸᑕ ᐊᒻᒪᓗ ᑕᐃᒃᑯᐊ 

ᐱᖓᓱᑦ ᐃᓐᓇᕐᓄᑦ ᑐᕌᖓᔪᑦ 22-ᓂᒃ 

ᐃᓪᓕᖃᑦᑐᑦ ᐊᒻᒪᓗ ᑕᓪᓕᒪᑦ ᐊᔪᓕᖅᑐᓄᑦ 

ᐅᕝᕙᓗᓐᓃᑦ ᐃᓅᔪᓐᓃᓕᖅᑐᓄᑦ 

ᐊᑐᖅᑕᐅᔪᔅᓴᐅᑕᐅᓪᓗᑎᒃ. 

 

 ᕿᒥᕐᕈᓇᓐᓂᐊᖅᑕᕗᑦ ᒫᓐᓇ 

ᕿᒥᕐᕈᓇᑉᐸᓪᓕᐊᔭᕗᑦ ᐃᑲᔫᑏᓐ 

ᐊᓯᔾᔨᖅᑕᐅᔪᓐᓇᓂᐊᕐᒪᑕ ᐃᓐᓇᕐᓄᑦ 

ᑭᓐᖒᒪᔭᐅᔪᑦ ᑕᒪᒃᑯᐊ ᐊᖑᒻᒪᑎᔾᔫᒥᓂᐊᕐᒪᑕ 

ᐃᓅᔾᔪᑏᑦ ᑮᓇᐅᔭᖅᑐᕈᑎᖏᓐᓄᑦ. 

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. 5. ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᓂᖅ. ᒥᓯᔅ ᐊᖕᓇᑲᖅ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑏ. 

ᐃᓕᓴᖅᓯᒍᒪᔪᖓ ᑳᑉᑕᓐ ᕋᔅ, ᑐᓄᓐᓃᑦᑐᖅ 

ᐃᖃᓗᓐᓃᓯᒪᓕᖅᑐᖅ ᐊᑯᓂᕈᓗᒃ ᐊᒻᒪᓗ 

ᖃᔪᖅᑐᕕᒻᒥᒃ ᑖᓐᓇ ᐊᐅᓚᑦᑎᓪᓚᕆᑦᑐᖅ. ᐊᕐᕌᒍ 

ᐃᓱᓕᑎᓪᓗᒍ ᑖᓐᓇ ᓄᖅᑲᕕᓚᐅᕐᒪᓐ 

ᑭᖑᓂᓕᐊᓗᓂᐊᖅᑐᖅ ᑖᓐᓇ ᓄᖅᑲᖅᓯᒪᓕᕐᒪᑦ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᒻᒧᑦ 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒥᔅᑐ ᓲᔪᖅ. 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓕᓴᖅᓯᔪᒪᒐᒪ 

ᓇᖏᖅᓯᓕ, ᓘ. ᑖᓐᓇ ᐃᓕᓴᕆᔪᒪᒐᒃᑯ 

ᐸᓖᓯᒥᓂᐅᓪᓗᓂ ᐊᔪᓐᖏᑎᐊᓚᐅᕐᒪᑦ 

ᑐᖁᑕᐅᓚᐅᕋᓂ ᐃᓱᓕᑦᑎᓂᑰᒻᒪᑦ. 

 

>>ᐃᓪᓚᖅᑐᑦ 

 

ᐅᐱᒋᑦᑎᐊᖅᑕᕋ. 

 

ᐊᒻᒪᓗᒃᑕᐅᖅ ᓂᕈᐊᖅᑎᒋᓯᒪᔭᓐᓂᒃ ᑕᑯᖅᑲᐅᒻᒥᒐᒪ 

ᖁᑦᑎᓂᖅᐹᓂ, ᐊᒻᒪᑦᑕᐅᖅ ᓂᑯᕕᓪᓕ, ᓚᐃᓴ 

ᓂᖏᐅᖅ. ᑕᐃᓐᓇ ᐃᓛᒃ ᖃᐅᔨᒪᓗᐊᖏᑕᕋᓗᐊᕋ 

ᑕᒪᐅᓐᖓᓐᖑᐊᑕᖅᓯᓇᕐᒪᑦ ᐅᓄᖅᑐᕐᔪᐊᓂᑦᑕᐅᖅ 

ᐱᓕᕆᐊᖃᖅᓯᒪᓪᓗᓂ ᑲᑎᒪᔨᐅᓂᕐᒥᓄᑦ. 

ᐅᐱᒋᑦᑎᐊᖅᑕᕋ ᓂᕈᐊᖅᑕᐅᕕᒋᓯᒪᔭᓐᓂᒃ 

ᑕᒪᐅᓐᖓᖅᓯᒪᒻᒪᑦ. ᖁᔭᓐᓇᒦᒃ. ᐅᖃᖅᑎᑦᑎᔩ. 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᑦᑎᐊᕆᑦᓯ 

ᒪᓕᒐᓕᐅᕐᕕᒻᒧᑦ ᐳᓛᕆᐊᖅᓯᒪᔪᑎᒍᑦ. ᐊᒻᒪ 

ᒪᓕᒐᓕᐅᕐᕕᒻᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᒥᔅᑐ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎ. ᐅᖃᖅᑏ, ᐃᓕᓴᖅᓯᔪᒪᒻᒥᔪᖓ ᐱᖓᓱᓂᒃ, 

ᑐᖏᓕᕋ ᑮᓇᐅᔭᕆᔨᒃᑯᓐᓄᑦ ᑯᕇᔅ ᑖᓯ, 

ᑮᓇᐅᔭᓕᕆᔨᐅᖃᑕᐅᒻᒥᔪᖅ ᕘᕌᓐ ᒎᑕᒃ, ᑐᓐᖓᓱᒋᑦ 

ᐊᒻᒪᓗ ᐃᖃᓗᒃᑑᑦᑎᐊᕐᒥᐅᖅ, ᐱᖃᑎᐊᓗᒐ ᔨᒥ 

ᕼᐊᓃᓕᐊᒃ, Little Jimmy-ᓂᕋᖅᑕᐅᖃᑦᑕᖅᑐᖅ. 

 

ᑖᓐᓇ ᔨᒥᑯᓗᒃ ᐅᖃᐅᓯᕆᑐᐃᓐᓇᕐᓗᒍ, ᔨᒥᐅᓇ 

ᕿᓂᖅᑎᓄᑦ ᐸᖅᓴᐃᔨᓄᑦ ᐃᓚᒋᔭᐅᓯᒪᔪᖅ 1967-

ᕙᒥᓂᒃ. 2012-ᒥ ᓄᖅᑲᓕᓚᐅᕋᓗᐊᖅᑎᓪᓗᒍ ᓱᓕ 

ᐊᐅᓚᐅᔾᔨᔨᐅᖃᑦᑕᕐᒥᔪᖅ. 

 

ᓴᐳᔾᔨᔨᐅᖃᑦᑕᕐᒪᑦ ᓄᓇᑦᑎᓐᓂ ᐊᒃᖥᓗᐃᑦ, ᑕᐃᒃᑯᐊ 

ᐊᒃᖥᓗᓐᓄᑦ ᑎᑭᕋᖅᑕᐅᖃᑦᑕᑎᓪᓗᒍ 7:30 8:30-

ᒧᑦ ᑖᓐᓇ ᑕᖅᑳᓃᓕᖃᑦᑕᖅᑐᖅ ᑲᒪᔨᐅᓪᓗᓂ 

ᐅᕙᑦᑎᓐᓂᒃ. 

 

>>ᐸᑦᑕᑐᖅᑐᑦ 

 

ᖁᔭᓐᓇᒦᒃ, ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᒻᒧᑦ 

ᑐᓐᖓᓱᑦᑎᐊᕆᑦ. ᒪᓕᒐᓕᐅᕐᕕᒻᒧᑦ 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 

ᐱᓇᓱᐊᕈᓯᐅᓚᐅᖅᑐᓂ ᐃᓕᓴᖅᓯᓚᐅᕋᒪ 

ᐃᓕᓴᕆᐅᖅᓴᖅᑐᓄᑦ ᐃᑲᔪᕆᐊᖅᑐᖅᓯᒪᔪᓂᑦ ᐊᒻᒪᓗ  

ᖁᕕᐊᓱᒃᑎᐊᖅᑐᖓ ᐅᐃᖓ ᐅᕙᓃᒻᒪᑦ 

ᐃᓕᓐᓂᐊᕐᓂᓕᕆᓂᖅ ᐱᔾᔪᑎᒋᓪᓗᓂᐅᒃ 

ᑕᒫᓃᓕᕐᒥᔪᖅ ᒪᓕᒐᕋᓛᑦ. 

 

ᑭᐊᓐ ᕘᒋᓴᓐ ᐅᑭᐅᖅᑕᖅᑐᒦᓕᖅᑐᖅ ᐊᑯᓂᐊᓗᒃ, 

ᐋᑐᕚᒧᑦ ᓄᒃᑎᕈᒪᓕᓚᐅᖅᓯᒪᒻᒪᑦ, ᐅᑎᖅᑐᐊᓐᓅᒻᒪᑦ 

ᑐᓐᖓᓱᒃᑎᒃᑲᓐᓂᕆᕙᕋ ᑕᒪᐅᖓ ᐅᑎᕐᒥᒻᒪᑦ. 

ᖁᔭᓐᓇᒦᒃ, ᐅᖃᖅᑎ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᕐᕕᒻᒧᑦ ᐳᓛᕆᐊᖅᓯᒪᔪᓯᒍᑦ 

ᑐᓐᖓᓱᒃᑎᐊᕆᔅᓯ. ᒪᓕᒐᓕᐅᕐᕕᒻᒧᑦ 

ᐳᓛᕆᐊᖅᓯᒪᓂᖅ ᐃᓕᓴᖅᓯᓂᖅ, ᒥᔅᑕ ᑕᑉᑑᓇ.  

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐅᓐᓄᓴᒃᑯᑦ ᒪᓕᒐᓕᐅᖅᑎᐅᖃᑎᒃᑲ, 

ᓄᓇᕗᑦᒥᐅᑦ, ᖁᕐᓗᖅᑑᕐᒥᐅᓪᓗ. ᐅᖃᖅᑎ 

ᐃᓕᓴᖅᓯᔪᒪᓪᓗᖓ ᐃᓕᓐᓂᐊᖃᑕᐅᔪᒥᒃ 

ᐸᓖᓯᓐᖑᐊᖑᓂᕐᒧᑦ, ᖁᕐᓗᖅᑑᒦᓐᖓᖅᓯᒪᔪᖅ 

2,200 ᑭᓛᒥᑕᓂᒃ ᐅᖓᓯᑦᑎᒋᔪᖅ ᒫᓐᖓᑦ. 

 

>>ᐃᓪᓚᖅᑐᑦ 

 

ᐱᐅᒋᓂᖅᐹᓐᓂ ᓄᓇᒥ, ᑳᓚᓐ ᓇᑦᑕᓈᑦᑎᐊᖅ. 

ᖁᔭᓐᓇᒦᒃ, ᐅᖃᖅᑎ 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. 

ᒪᓕᒐᓕᐅᕐᕕᒻᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ, 

ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᐊᓱᐃᓪᓛᒃ ᐱᒋᐊᓯᕗᖅ. 

 

(ᑐᓵᔨᒃᑰᖏᑦᑐᖅ) ᒪ`ᓇᓪᓗᐊᕕᒃ ᐅᖃᖅᑎᑦᑎᔨ. 

ᐅᓪᓗᒥ ᐃᓕᑕᖅᓯᔫᓪᓗᐊᓕᑕᐃᓐᓇᕐᒥᒐᒪ  

ᑕᐃᒪᓐᖓᓂᑦ ᓂᕈᐊᖅᑕᐅᓚᐅᖅᑎᓪᓗᖓ 

ᐃᓕᑕᖅᓯᓚᐅᖅᓯᒪᓪᓗᖓ ᓄᓕᐊᓐᓂᓪᓗ, 

ᓄᑕᖅᑲᓂᓪᓗ. ᑭᓯᐊᓂᓕ ᑭᒡᒐᖅᑐᖅᑕᕐᓂᒃ 

ᐃᓕᑕᖅᓯᔫᓪᓗᐊᕋᒪ ᐅᓪᓗᒥ ᖁᕕᐊᓱᓪᓚᕆᑦᑐᖓ. 

ᑖᓐᓇ ᐊᐱᕆᕙᕋ ᓯᕗᓪᓕᖅᐹᒥ 

ᓇᖏᖅᓯᔫᓪᓗᐊᕐᒪᖔᖅ, Hᐃᐅ ᑐᓗᕆᐊᓕᒃ. ᑕᒫᓂ 

ᐃᓐᓇᕆᔭᐅᖃᑕᐅᓪᓗᓂ ᑲᑎᒪᔭᖅᑐᖃᑕᐅᓯᒪᔪᖅ 

ᑕᒪᒃᑯᓄᖓ ᐊᕙᑎᓕᕆᔨᒃᑯᓐᓄᑦ ᑲᑎᒪᑎᓪᓗᒋᑦ. 

 

ᑭᓯᐊᓂ ᐃᒪᓐᓇ ᐅᖃᕈᓐᓇᖅᑑᓪᓗᐊᒻᒫᖅᑐᖓ, 

ᒥᓂᔅᑕ ᖁᐊᓴ ᒪ`ᓈᑑᓪᓗᐊᑲᑦᑕᐅᖅ 

ᐃᓕᓐᓂᐊᖅᑎᑦᑎᖃᑕᐅᕙᒻᒪᑦ ᐃᓄᐃᑦ ᐱᖁᓯᐊᓂ 

ᐃᓕᓐᓂᐊᕐᕕᐊᓂ ᑕᐃᑲᓂ ᖃᒪᓂᑦᑐᐊᕐᒥ ᔫᓇ 

ᐊᒥᑦᓈ ᐃᓕᓐᓂᐊᕐᕕᐊᓂ, ᐊᒻᒪᓗᑦᑕᐅᖅ 

ᐅᖃᖅᑑᓪᓗᐊᖅᑐᖓ ᐃᓐᖏᖅᑎᐅᕙᒻᒪᑦ ᓄᓕᐊᖓᓗ 

ᐃᖏᖅᑕᖅᓯᒪᒻᒪᑕ ᐃᓚᖏᑎᒍᑦ ᑐᓵᓯᒪᓕᕇᕋᑉᓯᐅᒃ. 

 

ᐊᒻᒪᓗᑦᑕᐅᖅ ᑖᓐᓇ ᐱᖃᑖ ᐃᓕᑕᕆᔪᒪᔭᕋ 

ᖃᓪᓗᓈᑎᑑᕐᓂᐊᕋᒃᑯ (ᑐᓵᔨᑎᒍᑦ) ᐃᓕᓴᕆᔪᒪᔭᕋ  

ᐱᖃᑖ ᑕᒫᓃᑦᑐᖅ, ᓂᑯᕕᒃᑐᓐᓇᕈᕕᑦ, ᕆᑦᓱᕐᑦ 

ᕋᒻᐴᑦ. ᑖᓐᓇ ᐸᓖᓯᓐᖑᐊᖅ ᖃᒪᓂᖅᑐᐊᒥ. 

ᐃᖅᑲᐅᒪᔪᒃᓴᐅᒐᕕ ᐊᕐᕌᓂ ᒪᓕᒐᓕᐅᖅᑏᑦ 

ᐅᖃᐅᓯᖏᑎᒍᑦ ᑕᐃᔅᓱᒧᖓ ᐆᒻᒪᖅᑎᑦᑎᑲᓐᓂᕈᑎᒥᒃ. 

 

ᑕᕝᕙ ᑖᓐᓇ ᐃᕐᓂᕆᔭᐅᔪᖅ ᑖᓐᓇ ᐃᓕᓴᕆᔪᒪᓪᓗᒍ 

ᑐᓐᖓᓱᒃᑎᑦᑐᒍᓗ ᒪᓕᒐᓕᐅᕐᕕᒻᒧᑦ, ᐊᒻᒪ 

ᐊᓕᐊᓇᐃᒍᓱᒃᑎᐊᖅᑐᖓ ᖃᒪᓂᖅᑐᐊᕐᒥᐅᑕᓂᑦ 

ᑕᑯᒐᒪ. ᖁᔭᓐᓇᒦᒃ, ᐅᖃᖅᑎ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᓂᖓᐅᒃ, ᒪᓕᒐᓕᐅᕐᕕᒻᒧᑦ 

ᐳᓛᕆᐊᖅᓯᒪᒐᕕᑦ ᑐᓐᖓᓱᒃᑎᐊᕆᑦ, ᐊᒻᒪ ᑕᐃᓐᓇ 

ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. ᒪᓕᒐᓕᐅᕐᕕᒻᒧᑦ 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ, ᒪᓕᒐᓕᐅᖅᑎ, 

ᒥᔅᑐ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᖁᕕᐊᓱᓪᓚᕆᑦᑐᖓ ᒫᓐᓇ ᒥᓂᔅᑕᐅᓪᓗᖓ ᑕᕝᕗᖓ  

ᑐᓐᖓᓱᒃᑎᑦᑎᒍᒪᒐᒪ ᑖᒃᑯᐊᓗ 

ᐃᓕᓴᕆᔭᐅᑦᑎᐊᖁᓪᓗᒋᑦ ᑕᕝᕙᓃᑦᑐᑦ ᐃᓪᓗᒥ. 

ᑖᒃᑯᐊ ᐊᕙᑎᓕᕆᔨᒃᑯᓐᓄᑦ ᐃᓐᓇᐃᑦ ᑲᑎᒪᔨᖏᑦ 

ᑖᒃᑯᓄᖓ ᐊᕙᑎᓕᕆᔨᒃᑯᑦ ᐃᑲᔪᖅᑕᓪᓚᕆᐅᕙᒻᒪᑕ 

ᐊᒻᒪ ᐱᓕᕆᖃᑎᖃᕆᐊᖃᖅᑐᑎ ᑖᒃᑯᓂᖓ 

ᐃᓐᓇᕐᓂᒃ ᑲᑎᒪᔨᐅᔪᓂᒃ ᑕᒪᔅᓱᒧᖓ 

ᐊᕙᑎᓕᕆᓂᕐᒧᓪᓗ ᐆᒪᔪᓕᕆᓂᕐᒧᓪᓗ, 

ᐱᓗᐊᖅᑐᒥᓪᓗ ᐃᓄᐃᑦ ᖃᐅᔨᒪᔭᑐᖃᖓᓄᑦ 

ᖃᐅᔨᒪᔭᑐᖃᖓᓂᑦ ᑕᓯᐅᖅᓯᔨᐅᖃᑦᑕᖅᑐᐃᑦ 

ᑕᒪᒃᑯᓄᖓ ᐊᕙᑎᓕᕆᔨᒃᑯᑦ ᐱᓕᕆᐊᖏᓐᓄᑦ, ᐊᒻᒪ 

ᐱᔨᑦᑎᕈᑎᒋᔭᖏᓐᓄᑦ. ᑕᒫᓃᓯᒪᒻᒪᑕ ᐃᖃᓗᓐᓂ, 

ᕿᑭᖅᑖᓗᒥ ᑐᑦᑐᓕᕆᓂᕐᒧᑦ ᑲᑎᒪᖃᑕᐅᓪᓗᑎᒃ, 

ᐊᒻᒪᓗ ᑕᕝᕙᓂ ᑕᒫᓂ ᐃᖃᓗᓐᓃᓂᕐᒥᓂᒃ 

ᑲᑎᒪᓂᕆᔭᒥᓂᒃ ᐱᓕᕆᓪᓗᑎ ᒫᓐᓇᐅᔪᖅ. 

 

ᐅᖃᖅᑎᑦᑎᔩ, ᑖᒃᑯᐊ ᑐᓐᖓᓱᒃᑎᑕᐅᖁᓪᓗᒋᑦ 

ᐊᑎᖏ ᑕᐃᒫᑦᑎᐊᖅ ᑕᐃᓂᐊᕈᒃᑭᑦ: 

 

Hᐃᐅ ᑐᓗᕆᐊᓕᒃ 

ᔫ ᐋᕐᓗᑦᑐᖅ, ᑖᓐᓇ ᒪᓕᒐᓕᐅᖅᑎᐅᖃᑦᑕᖅᓯᒪᒻᒥᔪᖅ 

ᓘ ᕕᓕᑉ 

ᓚᐃᓴ ᓂᖏᐅᖅ 

ᔨᒥ ᕼᐊᐃᓐᓄ 

ᑕᐃᕕᑦ ᓯᒃᓯᒃ 

ᕙᑖᓚᒥᐅ ᓂᕐᓗᖓᔪᖅ, ᑖᓐᓇ ᑐᖏᓕᕆᓕᖅᑕᒪ 

ᒐᐃᕗᕆᐅᓪ ᐊᑖᑕᖓ. 

 

ᐊᒻᒪᓗ ᓱᓕ ᑖᒃᑯᐊ ᑕᕝᕙᓃᓐᖏᑦᑑᒃ ᒪᕐᕉᒃ ᔩ ᐊᓕᑯ 

ᐊᒻᒪᓗ ᔪᐊᓇᓯ ᓇᑯᓛᖅ. 

 

ᑖᒃᑯᐊ ᑐᓐᖓᓱᑦᑎᑕᐅᓕᑦ ᑕᕝᕙᓂ ᐃᓪᓗᒥ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ  

 

ᐅᖃᖅᑎ: ᖁᔭᓐᓇᒦᒃ. ᑲᔪᓯᑐᐃᓐᓇᕆᑦ, ᒥᔅᑐ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᐅᖃᐅᑎᖃᕐᒥᒻᒪᑦ, ᑖᒃᑯᐊ ᐸᓐᓂᖅᑑᒥᑦᑕᐅᖅ 

ᕙᐃᓛᖑᓂᕐᒧᑦ ᐃᓕᓐᓂᐊᕆᐊᖅᓯᒪᔫᒃ ᓴᐃᓚᓯ 

ᓇᐅᔪᖅ ᐊᒻᒪᓗ ᐃᐅᕆᒃ ᓛᓗ, ᑖᒃᑯᐊ 

ᑐᓐᖓᓱᑦᑎᑕᐅᓕᒃ ᑕᕝᕗᖓ ᐳᓛᕐᕕᒻᒧᑦ. ᖁᔭᓐᓇᒦᒃ, 

ᐅᖃᖅᑏ.  

>>ᐸᑦᑕᑐᖅᑐᑦ  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᒻᒧᑦ 

ᐳᓛᕆᐊᖅᓯᒪᔪᑦ ᑐᓐᖓᓱᑦᑎᐊᕆᔅᓯ. ᒪᓕᒐᓕᐅᕐᕕᒻᒧᑦ 

ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. ᒪᓕᒐᓕᐅᖅᑎ, 

ᒥᔅᑐ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᒫᓐᓇ 

ᐃᓕᓴᖅᓯᒍᒪᓪᓗᖓ ᒍᕋᐃᑦ 9-ᒥ ᐃᓕᓐᓂᐊᖅᑐᖅ 

ᑕᕝᕙᓂ ᐅᓇ ᒪᐃᒐᓐ ᐋᓚᓐ ᑖᓐᓇ ᐃᖅᑲᓇᐃᔭᖅᑐᖅ 

ᐅᓐᓄᓴ ᐅᕙᓂ ᒪᓕᒐᓕᐅᖅᑎᐅᓂᕐᒥᑦ 

ᐃᓕᓐᓂᐊᖅᑐᑯᓗᒃ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ  

 

ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. 

ᒪᓕᒐᓕᐅᕐᕕᒻᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᒪᓕᒐᓕᐅᖅᑎ, ᒥᔅ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑕᐅᕙᒃᑯᐊ ᐊᓂᕙᓪᓕᐊᓕᖅᑑᒐᓗᐃᑦ,  

ᒪᓕᒐᓕᐅᕐᕕᒻᒥ ᑰᒑᕐᔪᒻᒥᐅᖅᑕ ᐸᖅᑕᓚᒥᐅ 

ᓂᕐᓗᖓᔪᖅ ᓇᓗᓇᐃᕈᒪᕙᕋ, ᑖᓐᓇ ᓇᑦᑎᓕᒻᒥᐅᑦ 

ᑕᕐᕆᔮᖑᑎᓪᓗᒋᑦ ᐃᓚᐅᖃᑕᐅᖃᑦᑕᖅᑐᖅ 

ᓄᓕᐊᖓᓗ ᓄᑕᕌᓗ ᑕᐃᒃᕼᐅᒪᓂᐅᑎᓪᓗᒍ. 

ᑐᒃᕼᐃᐊᕐᕕᒻᒥᓗ ᑕᐃᑲᓂ ᐱᔨᑦᑎᖃᑦᑕᖅᑐᓂ 

ᑰᒑᕐᔪᒻᒥ, ᑕᐅᕙᓂ ᕿᑎᕐᒥᐅᓂ ᐃᑲᔪᖃᑦᑕᕐᒪᑦ 

ᑐᒃᕼᐃᐊᖅᑎᑦᑎᔨᐅᔪᑦ ᖁᔭᒋᕙᑉᐳᑦ ᑕᒪᐅᖓ 

ᑲᑎᒪᔭᖅᑐᖅᕼᐃᒪᒻᒪᑦ ᐆᒪᔪᓕᕆᔨᒃᑯᓐᓄᑦ 

ᐃᑲᔪᑦᑎᐊᖃᑦᑕᕐᒪᑦ, ᖁᔭᒋᕙᕋ ᐸᖅᑕᓕᒥᐅ 

ᓂᕐᓗᖓᔪᖅ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ  

 

ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. 

ᒪᓕᒐᓕᐅᕐᕕᒻᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᒥᔅᑐ ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᒃᑯᐊ ᐃᓕᑕᕆᓂᐊᖅᑲᐅᔭᒃᑲ  

ᓄᖑᑕᐅᖅᑲᔭᕐᒪᑕ. ᑭᓯᐊᓂ ᑕᐃᒪ ᐅᐊᑦᑎᐊᖅ 

ᐅᖃᓗᒃᑲᒪ ᑕᐃᒃᑯᐊ ᕙᐃᓛ officers training 

ᒥᒃᓵᓄᑦ ᑖᒃᑯᐊ ᐃᓕᑕᕆᔪᒪᓪᓗᒋᑦ ᐃᓕᓐᓂᐊᖅᑐᑦ. 

(ᑐᓵᔨᑎᒍᑦ) ᐊᑏᑦ ᑕᐃᔭᕌᖓᒃᑯ ᓂᑯᕕᖃᑦᑕᕆᔅᓯ. 

 

ᑐᐊᐃᑦ ᑭᓕ ᐃᑉᐱᐊᕐᔪᒻᒥᐅᑕᖅ; 

ᕆᑦᓱᑦ ᕋᒻᐴᑦ ᖃᒪᓂᑦᑐᐊᕐᒥᐅᑕᖅ; 

ᑎᐅᕆ ᒪᓐᓂᒃ ᓴᓪᓕᕐᒥᐅᑕᖅ; 

ᔪᐊᔾ ᓇᖕᒪᓕᒃ ᓴᓂᕋᔭᒻᒥ; 

ᓚᐃᓴ ᐃᐊᑦᕗᑦ ᐃᓪᓗᓕᒻᒥ; 

ᑕᐃᓴᓐ ᐆᓂᐅᓪ ᐃᓪᓗᓕᒻᒥᑦ; 

ᑳᓕᓐ ᓇᑦᑕᓈᑦᑎᐊᖅ ᖁᕐᓗᖅᑐᕐᒥᐅᑕᖅ; 

ᐃᐅᕆᒃ ᓛᓗ ᐸᓐᓂᖅᑑᕐᒥᐅᑕᖅ; 

ᓴᐃᓚᓯ ᓇᐅᔪᖅ ᐸᓐᓂᖅᑑᕐᒥᐅᑕᖅ; 

ᐃᓕᓴᐃᔨᖓ ᑭᐊᓐ ᕘᒋᓴᓐ ᐋᑐᕚᒥ. 

ᐊᒻᒪᓗ ᐃᖃᓗᓐᓂ ᒥᓯᐊᓪ ᕆᐆᓪ ᑖᓐᓇᑦᑕᐅᖅ 

ᑖᔅᓱᒪ ᑎᒥᖁᑎᒋᔭᖓᓃᓐᖔᖅᑐᖅ. 

 

(ᑐᓵᔨᑎᒎᖅᑐᖅ ᓄᖅᑲᖅᑐᖅ) ᑐᓐᖓᓱᑦᑎᑕᐅᖁᕙᒃᑲ 

ᑕᕝᕙᓃᑦᑐᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ  

 

ᐅᖃᖅᑎ:ᖁᔭᓐᓇᒦᒃ. ᑐᓐᖓᓱᒋᔅᓯ ᒪᓕᒐᓕᐅᕐᕕᒻᒧᑦ. 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒥᔅᑐ ᐋᑯᐊᖅ.  

 

ᐋᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓕᓴᕆᓂᐊᖅᑲᐅᔭᕋᓗᐊᕋ ᐊᓯᐊᒻᒪᑦ, ᑕᕝᕙᓐᖓᑦ 

ᐊᓂᒻᒪᑦ. ᐃᓕᓴᕆᔭᐅᔭᕇᖅᑲᐅᔪᖅ ᒥᓂᔅᑕ ᒪᐃᒃᒧᑦ. 

ᐃᓐᓇᑐᖃᐅᖅᑲᐅᔪᖅ ᐅᖅᓱᖅᑑᕐᒥᐅᑕᖅ, ᑕᐃᕕᑦ 

ᓯᒃᓯᒃ-ᒥᑦ ᐊᑎᓕᒃ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ  

 

ᐅᖃᖅᑎ: ᖁᔭᓐᓇᒦᒃ. ᐳᓛᕆᐊᖅᓯᒪᔪᑎᒍᑦ 

ᑐᓐᖓᓱᑦᑎᐊᕆᔅᓯ. ᐊᑎᖁᑎᖃᕈᓐᓃᕋᒪ. 



ᐱᖓᑦᓯᖅ, ᓄᕕᐱᕆ 5, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇᑦᑕᐅᖅ ᐃᓕᓴᕆᔪᒪᒻᒥᔭᕋ ᑭᒡᒐᑐᒻᒥᔭᕋ 

ᐊᓂᕙᓪᓕᐊᒻᒪᑦ ᔪᐊᔾ ᓇᒻᒪᓕᒃ. ᐊᒻᒪᑦᑕᐅᖅ ᑖᒃᑯᐊ 

ᒪᕐᕉᒃ ᐃᓚᐃᓴ ᐃᐊᑦᕗᑦ, ᐃᒡᓗᓕᒃᒥᐅᑕᖅ 

ᐊᒻᒪᑦᑕᐅᖅ ᑕᐃᓴᓐ ᐅᓂᐅᓪ. ᑖᒃᑯᐊ 

ᐃᓕᓴᕆᐅᒪᑦᑎᐊᐸᒃᑲ ᐊᒻᒪ ᖁᔭᓐᓇᒦᖅᖣᒋᑦ 

ᑕᒪᐅᖓ ᐳᓛᕆᐊᖅᓯᒪᒻᒪᑕ. 

 

(ᑐᓵᔨᑎᒍᑦ) 6. (ᑐᓵᔨᒃᑰᖏᑦᑐᖅ) ᐅᖃᐅᓯᒃᑯᑦ 

ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒᑦ, 

ᒥᔅ ᐊᖕᓇᑲᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 299 - 4(2): ᐅᖅᓱᐊᓗᒃᓴᓕᕆᓂᖅ 

ᐳᓪᓚᒃᓴᓕᕆᓂᕐᓗ (ᐊᖕᓇᑲᖅ) 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᓂᐊᖅᑲᐅᔭᒃᑲ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔪᑎᓕᕆᔨᒃᑯᓪᓗ. ᖃᐅᔨᒋᐊᒃᑲᓐᓂᕈᒪᔪᖓ 

ᐅᓪᓗᒥ ᐅᖅᓱᐊᓗᒃᓯᐅᓂᕐᒧᑦ ᒑᓴᓖᔅᓴᓯᐅᕐᓂᕐᒧᑦ 

ᐱᕙᓪᓕᐊᑎᑦᑎᓂᕐᒧᑦ. 

 

ᒥᓂᔅᑕ ᑭᐅᑎᓪᓗᒍ ᐊᐱᖅᑯᑎᒋᓚᐅᖅᑕᓐᓄᑦ 

ᐅᖃᐅᓯᒃᑯᑦ ᐱᓕᕆᕕᖓᒎᖅ ᐋᖅᑭᒃᓱᐃᓕᕐᒪᑕ 

ᓄᓇᕗᑦᒥ ᐅᖅᓱᐊᓗᒃᓴᓯᐅᕐᓂᕐᒧᑦ ᑲᑎᒪᕐᔪᐊᓂᕐᒥᒃ 

ᑖᒃᑯᐊ ᐃᖃᓗᓐᓂ ᑖᒃᑯᐊ ᑲᑎᒪᔾᔪᐊᕐᓂᐊᖅᑐᑦ 

ᔮᓂᐊᕆ 2015-ᖑᓕᖅᐸᑦ. ᒥᓂᔅᑕ ᑐᓂᓯᔪᓐᓇᖅᐹ 

ᑐᑭᓯᒋᐊᖅᑎᑎᔾᔪᑎᐅᔪᓂᒃ ᖃᓄᐃᑦᑐᓂᒃ ᑎᒥᐅᔪᑦ 

ᐃᓚᐅᓂᐊᕐᒪᖔᑕ ᑕᕝᕙᓂ ᑲᑎᒪᓂᕐᔪᐊᕐᓂᐅᔪᒥ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᑎᔩ. ᑕᐃᒃᑯᐊ ᐊᐱᖅᑯᑎᒋᔭᖓᐃᓛᒃ 

ᐊᒥᕼᐆᓂᐊ’ᒪᑕ ᑕᐃᑲᓂ ᐃᓚᐅᓂᐊᖅᑐᑦ. ᐅᕙᒍᑦ 

ᒐᕙᒪᐅᓗᑕ, ᐊᒻᒪᓗ ᑕᒪᒃᑯᐊ ᐃᓄᐃᑦ  

ᑲᑐᔾᔨᖃᑎᒌᒃᑯᖏᑦ, ᒐᕙᒪᒃᑯᓃᓐᖔᑐᓪᓗ ᐊᕼᐃᖏᑦ, 

ᒐᕙᒪᑉᑕ ᕼᐃᓚᑖᓂ. ᒪ’ᓇᒡᓗᐊᕕᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅ 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒫᓐᓇᐅᔪᖅ ᐸᕐᓇᐅᑎᒋᔭᖓ ᐱᓕᕆᕕᒋᖓᑦᑕ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔾᔪᑎᓕᕆᔨᒃᑯᓪᓗ 

ᐅᖃᖅᓯᒪᒻᒪᑕ ᒫᓐᓇᐅᔪᖅ ᓯᕗᓪᓕᐅᑎᓯᒪᔭᖏᑦ 

ᑲᔪᖏᖅᓴᐃᖁᓗᒋᑦ ᒪᓕᒐᖅᑎᒍᑦ 

ᐃᖏᕐᕋᓂᐅᖃᑦᑕᕋᔭᖅᑐᖅ ᑕᖅᑲᒃᑯᐊ ᑲᒪᑦᑎᐊᕐᓗᑎᒃ 

ᐱᕙᓪᓕᐊᑎᑦᑎᔩᑦ ᑕᒪᐅᖓ ᑎᑭᖁᓪᓗᒋᑦ ᐊᒻᒪ 

ᒥᓂᔅᑕᐅᑉ ᑭᒡᒍᓯᕆᓚᐅᖅᑕᖓ ᐅᖃᐅᓯᒃᑯᑦ 

ᐊᐱᖅᑯᑎᖓ ᐅᖃᓚᐅᕐᒥᒻᒪᑦ, ᒐᕙᒪᒃᑯᒡᒎᖅ 

ᓯᕗᒧᐊᑦᑎᑦᑎᔪᒪᒻᒪᑕ ᑲᑉᐸᓂᐅᔪᑦ ᕿᓂᖅᑎᐅᔪᑦ 

ᐅᖅᓱᐊᓗᒃᓴᓂᒃ ᖃᐅᔨᒪᑦᑎᐊᕐᓗᑎᒃ ᒪᓕᒐᑦᑎᓐᓂᒃ. 

 

ᒥᓂᔅᑕ ᐅᖃᓚᐅᒥᒻᒪᑦ ᒐᕙᒪᑐᖃᒃᑯᒡᒎᖅ ᑖᒃᑯᐊ 

ᓴᓇᕙᓪᓕᐊᓕᕐᒪᑕ ᐅᐸᓗᖓᐃᔭᐅᑎᓂᒃ ᐊᕙᑎᐅᑉ 

ᕿᒥᕐᕈᔭᐅᔾᔪᑎᔅᓴᕆᓂᐊᖅᑕᖓᓂᒃ Baffin Bay-ᒥ 

ᐊᒻᒪᓗᒃᑕᐅᖅ Davis Strait ᐃᒪᖓᓐᓂ, ᐃᑭᕋᓴᓐᓂ 

ᑕᐅᕙᓂ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᖓᒃᑯᑦ 

ᖃᐅᔨᓴᐃᔪᒫᒻᒪᖔᑕ ᑖᒃᑯᐊ ᐃᑭᕋᓴᖏᓐᓂᒃ? 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᑎᔩ. ᑕᒪᓐᓇᐃᓛᒃ ᐊᐱᖅᑯᑎᒋᔭᖓ 

ᑲᒪᒋᔭᐅᓂᐊᒻᒪᑦ ᐊᒥᕼᐅᓄᑦ. ᐅᐊᑦᓯᐊᖅ 

ᐅᖃᓚᐅᕋᒪᓗ ᑲᑐᔾᔨᖃᑎᒌᒃᑯᖏᓪᓗ ᐃᓄᐃᑦ 

ᑕᒪᒃᑯᐊ ᑎᒥᖁᑎᒋᔭᖏᑦ ᐃᓚᐅᓪᓚᕆᓐᓂᐊᖅᖢᑎᒃ, 

ᓄᓇᓖᓪᓗ ᑕᒪᒃᑯᐊ ᐊᑦᑐᖅᑕᐅᓇᔭᖅᑐᑦ 

ᐱᔾᔪᑎᒋᓪᓗᒍ ᐅᖅᕼᐊᓗᓐᓂᐊᓂᕐᒧᓗᓐᓃᑦ 

ᐊᕼᐃᖏᑉᓗ ᑕᒪᒃᑯᓄᖓ ᑎᐊᓐᓇᐊᑦᑐᓂᒃ 

ᐱᓕᕆᕙᓪᓕᐊᓂᐊᕐᓂ’ᒥᒃ.  

 

ᐊᒻᒪᓗ ᐅᖃᖅᑎᑦᑎᔩ, ᐅᕙᒍᑦ ᒐᕙᒪᐅᓪᓗᑕ 

ᑕᒪᑦᓱᒥᖓ ᐅᔾᔨᕈᓱᖃᑕᐅᑉᓗᐊᕕᒃᓯᒪᓂᐊᕋᑉᑕ 

ᕼᐃᕗᒧᐊᑦᑐᖃᑉᐸᓪᓕᐊᓂᖅᐸᑦ ᑕᒪᓐᓇ  

ᐊᐱᖅᑯᑎᒋᔭᖓ ᐱᔾᔪᑎᒋᓗᒍ. ᐅᖃᖅᑎᑦᑎᔩ, ᐅᑉᓗᒥ 

ᓇᓗᓇᐃᖅᓯᕝᕕᖏᓐᓂᒃ ᐊᔪᕋᒃᑯ ᖃᖓᒍᒧᑦ ᑕᐃᓐᓇ 

ᕿᒥᕐᕈᕙᓪᓕᐊᓂᖅ ᑕᒪᑉᓱᒪ ᒥᒃᕼᐋᓄᑦ ᖃᖓᒍᒧᑦ 

ᓂᕆᐅᒋᓇᔭ’ᒪᖔᑦᑎᒍ ᖃᖓᒍᒧᓪᓗ 

ᐃᓂᓪᓚᒃᑎᑕᐅᕼᐃᒪᒐᔭᕐᒪᖔᑦ ᑕᒪᓐᓇ ᐅᑉᓗᒥ 

ᑭᐅᔪᓐᓇᖏᒃᑲᖢᐊᖅᖣᒍ ᑭᕼᐃᐊᓂ ᐅᖃᐅᑎᒍᒪᔭᕋ 

ᒪᓕᒐᓕᐅᖅᑎᐅᖃᑎᒐ ᐊᑐᐃᓐᓇᕈᑦᓯᐊᖅᐸᑕ 

ᑕᒪᒃᑯᐊ ᑐᕼᐊᕈᒪᔭᕗᑦ ᐊᒥᖅᑳᖃᑎᒋᔪᑉᓗᐊᕋᔭᕋᒃᑭᑦ 

ᑕᕝᕙᓂᓗᓐᓃᑦ ᐅᕝᕙᓗᓐᓃᑦ ᒪᓕᒐᓕᐅᖅᑎ 

ᓇᒻᒥᓂᖅ ᑐᓂᒍᓐᓇᕋᔭᖅᖣᒍ. ᒪ’ᓇᒡᓗᐊᕕᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ. ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓱᒫᓗᑎᖃᖃᑦᑕᖅᓯᒪᓕᕐᒪᑕ ᑕᖅᑭᓂᒃ ᐊᓂᒍᖅᑐᓂᒃ 

ᖄᑦᑎᕆᓗᑎᒃ ᖃᐅᔨᓴᐃᒍᒪᑎᓪᓗᒋᑦ ᓄᓇᕗᑦ 

ᐃᑭᕋᓴᖏᓐᓂ. ᑖᒃᑯᐊ ᓯᕗᓪᓕᐹᑦᑎᐊᖑᒻᒪᑕ 

ᐱᓕᕆᐊᔅᓴᐅᑎᓪᓗᒋᑦ ᐅᖅᓱᐊᓗᒃᓴᓂᒃ 

ᕿᓂᖅᑎᓪᓗᒋᑦ ᐱᕙᓪᓕᐊᑎᑦᑎᓇᓱᑦᑎᓪᓗᒋᑦ. 

ᒐᕙᒪᒃᑯᓪᓗᓕ ᖃᓄᖅ ᐃᓱᒪᕙᑦ ᖄᑦᑎᕆᖃᑦᑕᕐᓗᑎᒃ 

ᖃᐃᔨᓴᐃᖃᑦᑕᓂᐅᑉ ᒥᒃᓵᓄᑦ? ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑕᒪᓐᓇᐃᓛᒃ 

ᐅᖃᐅᓯᕆᔭᖓ ᐃᓱᒫᓘᑎᒋᔭᐅᓯᒪᒻᒪᑦ ᓄᓇᓖᑦ 

ᐃᓚᖏᓐᓂᒃ ᐊᒥᓱᓂᑦ ᐊᒻᒪᓗ, ᐅᖃᖅᑎᑦᑎᔩ, 

ᑕᒪᓐᓇ ᐊᒥᓱᓄᑦ ᑎᒥᐅᔪᓄᑦ ᐅᕙᒍᑦ 

ᓯᓚᑎᑦᑎᓐᓃᑦᑐᓄᑦ ᑲᒪᒋᔭᐅᒻᒪᑦ, ᑭᓯᐊᓂ ᐅᕙᖓ 

ᐅᖃᕈᓐᓇᖅᐳᖓ ᒐᕙᒪᐅᔪᒍᑦ ᐅᕙᒍᑦ ᑖᓐᓇ 

ᐱᔾᔪᑎᒋᓗᒍ ᓇᐅᒃᑯᑦ ᐃᓚᐅᓂᖃᓐᓂᐊᓕᕈᑦᑕ 

ᑕᒪᒃᑯᐊ ᓄᓇᓖᑦ ᓄᓇᕗᒻᒥᐅᓪᓘᓐᓃᑦ 

ᖃᐅᔨᒋᐊᕐᕕᐅᑦᑎᐊᓚᐅᕐᓗᑎᑦ ᑭᓯᐊᓂ ᐅᕙᒍᑦ 

ᓯᕗᒻᒧᒋᐊᕈᑎᒋᓇᔭᕋᑦᑎᒍ ᑕᕝᕘᓇ ᑖᓐᓇ 

ᐅᖃᐅᓯᕆᔪᓐᓇᖅᐸᕋ ᒫᓐᓇ. ᒪ’ᓇᓪᓗᐊᕕᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒃ, ᒥᔅᑐ ᕼᐃᒃᔅ. 

 

ᐊᐱᖅᑯᑦ 300 - 4(2): ᐃᑲᔫᑎᑦ ᐃᓄᑐᖃᕐᓄᑦ 

(ᕼᐃᒃᔅ) 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, 

ᐅᑎᕆᐊᑲᐃᓐᓇᕈᒪᔪᖓ ᐅᖃᐅᓯᕐᒧᑦ 

ᐊᐱᖅᑯᑎᒥᓂᕐᓄᑦ ᑭᐅᔾᔪᑎᒥᓂᕐᓄᑦ. 

 

ᑕᐃᑲᓂ ᑭᐅᔾᔪᑎᒥᓂᖓᓂ ᐅᖃᐅᓯᖃᖅᑲᐅᒻᒪᑦ 

ᐱᕕᖃᕐᓂᕐᒪᑕᒎᖅ ᐊᑕᐅᓯᐅᓐᖏᑦᑐᒥᒃ ᑲᑎᒪᓂᕐᒥᒃ 

ᐅᖃᐅᓯᖃᕐᓗᑎᒃ ᐊᑭᑐᓂᐊᓗᐊᓂᒃ ᐃᓅᒐᓱᓪᓗᓂ 

ᒫᓂ ᑲᓇᑕᒥᐅᑕᐅᖃᑎᑦᑎᓐᓄᑦ 

ᐱᔨᑦᑎᕋᕋᓱᓕᕋᐃᒐᑦᑕ ᐊᑭᑐᓂᐊᓗᒋᕙᑦᑕᖓᓂᒃ. 

 

ᐅᕙᖓᓗ ᑕᐃᒪᐃᑉᐸᒻᒥᔪᖓ ᖃᖓᓕᒫᓪᓚᕆᒃᑯᑦ 

ᐱᕕᖃᕋᐃᒐᒪ ᑲᓇᑕᒥᐅᑕᐅᖃᑎᕗᑦ  

ᐅᖃᐅᑎᖃᑦᑕᓲᒃᑲ ᑕᐃᒫᒃ, ᑭᓯᐊᓂ ᒥᓂᔅᑕᐃᑦ 

ᐊᓯᑦᑎᓐᓂᒥᐅᑕᐃᑦ ᐅᖃᖃᑎᒋᔪᓐᓇᖅᐸᓐᖏᓇᑦᑎᒍ. 

 

ᒥᓂᔅᑕᐃᑦ ᒥᓂᔅᑕᐅᖃᑎᒥᓄᑦ ᐅᖃᐅᓯᕆᓪᓗᓂᐅᒃ, 

ᐅᖃᐅᓯᖃᓚᐅᖅᓯᒪᕕᓰ ᐃᑲᔫᑎᒃᑲᓂᔅᓴᓂᒃ 

ᐃᓐᓇᑐᖃᕐᓄᑦ ᓴᖅᑮᒐᓱᒋᐊᒃᓴᖅ? ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᐅᑉᓗᒥᒧᑦ ᑎᑭᒻᒪᕆᓪᓗᒍ ᓇᒻᒥᓂᒻᒪᕆᒃᑯᓪᓕ 

ᑲᑎᒪᖃᑕᐅᒋᐊᓐᖏᑦᑐᖓ, ᑭᓯᐊᓂ ᕼᐊᓇᔨᒃᑯᑦ 

ᑕᕝᕙᓂ ᒐᕙᒪᐅᑉ ᐃᓗᐊᓂ ᑖᑉᑯᓂᖓ 

ᐅᖃᒻᒪᑎᖃᖃᑦᑕᖅᑐᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖃᓄᖅ 

ᐊᐱᕆᒋᐊᔅᓴᖅ ᓇᓗᓕᑲᐃᓐᓇᕋᒪ. 

ᑲᔪᓯᒋᐊᑐᐃᓐᓇᕐᓗᖓ ᒪᓕᒐᓕᐅᖅᑎᐅᖃᑎᒃᑲ 

ᐊᐱᖅᓱᑲᓐᓂᓂᐊᖅᑐᓴᐅᒻᒥᔪᑦ ᑖᔅᓱᒥᖓ. 

 

ᑭᐅᔾᔪᑎᒃᑲᓐᓂᖓᓂᒃ ᐅᖃᐅᓯᖃᖅᑲᐅᒻᒪᑦ 

ᖄᖓᒍᒃᑲᓐᓂᖅ ᐃᓐᓇᑐᖃᕐᓄᑦ 

ᐃᑲᔫᓯᐊᖑᖃᑦᑕᖅᑐᓂ. ᐃᓐᓇᑐᖃᐃᑦ 

ᐃᑲᔫᓯᐊᒃᓴᓕᕆᓂᐅᑉ ᑲᒪᒋᔭᐅᖃᑦᑕᖅᑐᑦ 

ᐃᓚᒋᔭᐅᓲᑦ ᑕᐃᒃᑯᐊ ᐃᑦᑐᓄᑦ ᓂᖏᐅᓄᓪᓗ, ᑖᓐᓇ 

$175-ᖑᔪᖅ. 

 

ᐅᖃᑏ, ᖃᓄᖅ ᐋᖅᑭᑕᐅᓐᓂᖅᑲ ᑖᓐᓇ 

ᑕᐃᒪᓐᓇᐃᖁᔭᐅᓪᓗᓂ ᐊᒻᒪ ᖃᖓ ᑭᖑᓪᓕᖅᐹᒥ 

ᐊᑭᑦᑐᕆᐊᖅᑕᐅᓂᖅᑲ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ, 

ᖁᔭᓐᓇᒦᓪᓗ ᑖᒻᓇ ᒪᓕᒐᓕᐅᖅᑎᐅᖃᑎᒐ 

ᑐᑭᓯᔪᒪᒻᒪᑦ. ᑖᑉᑯᐊ ᒪᓕᒐᖅ ᒪᓕᒃᖢᒍ ᑕᐃᒪᓐᓇᒃ 

ᐃᓗᐊᖅᓯᓯᒪᒻᒪᑦ ᑖᑉᑯᐊ ᐊᑮᑦ ᐅᓐᓂᖅᑕᐅᓯᒪᔪᑦ. 

ᑕᐃᑲᓂ ᑭᖑᓪᓕᔾᔪᒥ ᐊᓯᒡᒋᖅᑐᕕᓂᖅ ᔭᓐᓄᐊᕆ 7, 

2008-ᖑᑎᓪᓗᒍ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ, ᒥᔅᑐ 

ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᕐᕌᒍᐃᑦ 

6 ᐊᓂᒍᖅᓯᒪᓕᖅᑐᑦ ᐊᓯᒡᒋᒋᐊᖃᓕᖅᑐᖅ.  

 

ᒥᓂᔅᑕᑦᑕᐅᖅ ᐅᖃᐅᓯᖃᖅᑲᐅᒥᒻᒪᑦ ᑭᐅᓪᓗᓂ 

ᑕᐃᒫᒃ ᖃᔅᓯᐅᓂᖏᓐᓂᖏᓛᒃ ᐃᓄᑐᖃᐃᑦ 

ᐃᑲᔫᓯᐊᖅᐸᒃᑐᐃᑦ ᐊᒻᒪ ᐊᓯᔾᔨᐸᒻᒪᒡᒎᖅ ᑕᖅᑭᑕᒫᑦ.  

ᐅᑐᐱᕆᒥ 477-ᖑᑦᑕᓂᖅᑯᖅ ᐃᑲᔫᖅᑕᐅᔪᑦ 

ᖄᖓᒍᒃᑲᓐᓂᖅ. 

 

ᐊᐱᕆᒃᑲᓐᓂᕈᒪᔪᖓᐃᓛᒃ ᑭᖑᓪᓕᖅ 

ᐊᐱᖅᑯᑎᒋᓇᓱᑦᑕᕋ ᑮᓇᐅᔭᓕᕆᓂᕐᒥ ᐊᐱᖅᓱᕋᒪ 

ᐅᖅᓱᐊᓗᒻᒧᑦ ᐃᑲᔫᓯᐊᖑᖃᑦᑕᖅᑐᓂᓪᓕ 

ᐊᒥᓲᓂᖅᓴᐅᔪᒻᒪᑕ. ᐅᑯᐊᖃᐃ 

ᑐᓴᐅᒪᔭᐅᓐᖏᓗᐊᕐᓂᑯᒧᑦ 

ᐊᑐᖅᑕᐅᖏᓗᐊᖃᑦᑕᖅᑲᑦ. ᖃᓄᖅ ᑕᖅᑭᑕᒫᑦ 

ᐊᓯᔾᔨᑕᐃᓐᓇᖅᑲᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᓄᓕᕆᔨᒃᑯᓐᓄᑦ ᒥᓂᔅᑑᔪᖅ, 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ. ᐅᖃᖅᑎᑦᑎᔩ. 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑐᑭᕼᐃᔪᒪ’ᒪᓐ. 

ᑖᑉᑯᐊ ᐃᓄᑐᖃᐃᓐ ᐃᓐᑲᒻᑖᒃᓯ ᒪᓕᒃᖣᒋᑦ 

ᐃᓇᕼᐊᖅᕼᐃᐅᑎᑖᖅᑎᑕᐅᖃᑦᑕᕐᒪᑕ 

ᒐᕙᒪᑐᖃᒃᑯᓐᓂᑦ. ᑕᐃᒪᓐᓇᑦᑕᐅᖅ 

ᐃᓐᓇᕼᐃᐅᑎᑖᕈᓐᓇᕋᖓᑕ ᑮᓇᕋᐃᑦ ᒪᓕᒃᖣᒋᑦ 

ᐃᑲᔫᑎᓂᒃ ᓄᓇᕗᒃᑯᓐᓄᑦ ᐱᖃᑦᑕᖅᑐᑦ. ᖁᔭᓐᓇᒦᒃ. 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᕿᑭᖅᑖᓗᑉ ᓂᒋᐊᓄᑦ, ᒥᔅᑐ ᔪᐊᓇᓯ. 

 

ᐊᐱᖅᑯᑦ 301 - 4(2): ᑐᓴᐅᒪᖃᑦᑕᐅᑎᓂᖏᑦ 

ᓯᕗᐊᓃᑉᐸᒃᑐᑦ ᐃᖅᑲᓇᐃᔭᖅᑏᑦ 

ᐊᑯᓐᓂᖓᓂ (ᔪᐊᓇᓯ) 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᖃᕋᒪ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ. 

 

ᐅᖃᖅᑎᑦᑎᔩ, ᑭᒡᒐᑐᖅᑕᖃᕋᒪ 

ᓈᒻᒪᖏᓕᐅᕈᑎᖃᖅᓯᒪᓪᓗᓂ ᓱᕈᓯᕐᒥᒃ 

ᐋᓐᓂᐊᕕᓕᐊᕈᔾᔨᓯᒪᓚᐅᖅᑐᓂᒃ ᑐᐊᕕᓐᓇᕈᔪᑦᑐᒥᒃ. 

ᐃᓱᒫᓗᑎᖃᕋᒦᓛᒃ, ᐊᓱᐃᓪᓛᒃ ᖃᐅᑉᐸᕈᒻᒪᑦ 

ᐃᓄᓕᕆᔨᒃᑯᓐᓄᑦ ᕿᑐᕐᖓᕆᔭᐅᔪᒥᒃ 

ᐊᖅᓵᖅᑕᐅᒐᓱᐊᖅᑐᕕᓂᐅᓕᕐᓂᖅᖣᓂ. 

ᐃᑉᐱᒍᓱᑦᑐᔅᓴᐅᒐᓗᐊᖅᑯᓯ ᑕᒪᓐᓇ  



ᐱᖓᑦᓯᖅ, ᓄᕕᐱᕆ 5, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᑉᐱᕈᓱᒍᓐᓃᕈᑕᐅᓲᖑᓂᖓᓂᒃ ᑕᒪᒃᑯᓂᖓ 

ᐃᖅᑲᓇᐃᔭᖅᑎᐅᔪᓂᒃ 

ᐃᑲᔪᕋᓱᐊᖃᑦᑕᕋᓗᐊᖅᑎᓪᓗᒋᑦ. 

 

ᒥᓂᔅᑕ ᑐᑭᓯᑎᑦᑎᒋᐊᕈᓐᓇᖅᑳ ᖃᓄᐃᑦᑐᓂᒃ 

ᑐᓴᐅᒪᑎᑦᑎᒋᐊᖃᖃᑦᑕᐸᒻᒪᖔᑕ ᐋᓐᓂᐊᓯᐅᖅᑏᑦ 

ᐃᖅᑲᓇᐃᔭᖅᑎᖏᑦ ᐃᓄᓕᕆᔨᒃᑯᓐᓄᑦ 

ᐱᓕᕆᖃᑎᖃᓕᕌᖓᒥᒃ ᐃᑲᔪᖅᑕᐅᒋᐊᖅᑐᖅᑐᓂᒃ 

ᐅᕝᕙᓗᓐᓃᑦ ᐃᑲᔪᖅᑕᐅᒋᐊᖅᑐᖅᓯᒪᔪᐃᑦ 

ᕿᑐᕐᖓᖏᓐᓂᒃ ᐱᓕᕆᐊᖃᑦᑎᓪᓗᒋᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᑦᑕᐃᓕᒪᑎᑦᑎᓂᕐᒧᑦ ᒥᓂᔅᑕ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᒻᒦᑦ, ᐅᖃᖅᑎᑦᑎᔩ 

ᐊᒻᒪ ᓇᑯᒻᒦᒃᖣᒍ ᑖᓐᓇ. ᑕᒪᒃᑯᐊ 

ᐋᓐᓂᐊᕐᕕᓕᐊᖅᐸᑦᑐᐃᑦ ᐅᓄᖅᑐᒻᒪᕆᐊᓗᕙᒻᒪᑕ 

ᖃᐅᔨᒪᓚᖓᖏᓇᒃᑭᓐ ᐊᑕᐅᓯᕐᒥᓗᓐᓃᑦ 

ᖃᐅᔨᓇᓱᐊᓲᖑᖏᓐᓇᒪ ᓱᔪᖃᑉᐸᓕᐊᒻᒪᖔᑦ 

ᐃᖏᕐᕋᓂᖏᓐᓂᒃ. 

 

ᑭᓯᐊᓂ ᐱᖁᔭᕐᒥᒃ ᑖᑉᓱᒥᖓ ᖃᐅᔨᒪᒐᒪ. ᑖᓐᓇ 

ᐱᖁᔭᖅ ᐅᖃᖅᓯᒪᒻᒪᑦ ᑭᓇᑐᐃᓐᓇᖅ 

ᐊᑲᐅᖏᓕᐅᕈᑎᖃᖅᑲᑦ 

ᐋᓐᓂᐊᕕᓕᐊᖅᐸᓪᓕᐊᒍᑎᐅᑉ ᒥᒃᓵᓄᑦ. ᑕᐃᒃᑯᐊ 

ᑲᒪᔨᖏᑦ ᓯᕗᓪᓕᕐᒥ ᐅᖃᕝᕕᐅᒍᓐᓇᖅᑐᑦ ᐊᒻᒪ 

ᑭᖑᓐᓂᖓᒍᑦ ᐊᖓᔪᖅᑳᖏᑦ 

ᐊᑲᐅᖏᓕᐅᕈᑎᖃᑦᑐᐃᓐᓇᐅᑉᐸᑕ. ᑕᐃᒃᑯᐊᓗ 

ᖃᖓᑦᑕᐅᑎᓕᕆᔩᑦ, Medical Travel-ᖑᓂᕋᖅᑕᐃᑦ 

ᐊᒻᒪᓗ ᑭᖑᓪᓕᖅᐹᖓᓂ ᐅᓐᓄᓗᒃᓴᕐᕕᐅᖃᑦᑕᖅᑐᑦ 

Patient Relations Officer-ᖑᓂᕋᖅᑕᐅᔪᐃᑦ. 

 

ᑕᐃᒪ ᑕᐃᒃᑯᐊ ᐊᖅᑯᑎᒋᔭᐅᒍᓐᓇᖃᑦᑕᖅᑐᑦ 

ᑭᒃᑯᑐᐃᓐᓇᕐᓄᑦ ᐊᑲᐅᖏᓕᐅᕈᑎᔪᖃᓐᓂᖅᐸᑦ 

ᐃᖏᕐᕋᓂᖏᓐᓂᒃ. ᑕᒪᓐᓇ ᓗᑦᑖᓕᐊᖃᑦᑕᕐᓂᐅᔪᖅ 

ᐋᓐᓂᐊᕐᕕᓕᐊᖃᑦᑕᕐᓂᐅᔪᖅ. ᐄ, 

ᐱᓕᕆᖃᑎᖃᖃᑦᑕᖅᑐᒍᑦ ᑖᒃᑯᓂᐊ 

ᐃᓄᓕᕆᔨᒃᑯᓐᓂᑦ. ᑕᒪᓐᓇ ᐋᖅᑭᒃᓯᒪᐃᓐᓇᓲᖅ 

ᐃᓚᖏᑦ ᐋᓐᓂᐊᕐᕕᓕᐊᖅᑐᐃᑦ 

ᐃᓄᓕᕆᔨᒃᑯᑎᒎᓲᖑᒻᒥᒻᒪᑕ. ᓇᑯᒻᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑖᒃᑯᐊ 

ᐃᑉᐱᒋᑦᓯᐊᕋᓗᐊᖅᑕᒃᑲ ᐋᓐᓂᐊᓯᐅᖅᑏᑦ 

ᐃᓄᓕᕆᔩᓪᓗ. ᕿᑐᓐᖓᕆᔭᐅᔪᓂᒃ 

ᑲᒪᒋᔭᖃᑦᓯᐊᕋᓱᐊᖅᐸᒻᒪᑕᐃᓛᒃ ᑭᓯᐊᓂ 

ᑐᑭᓯᓇᕆᐊᖃᑦᓯᐊᕐᒪᑦ 

ᐋᓐᓂᐊᕐᕕᓕᐊᕈᔾᔭᐅᔪᖃᑦᑎᓪᓗᒍ 

ᕿᑐᕐᖓᕆᔭᐅᔪᓂᒃ. ᑖᒃᑯᐊᑦᑕᐅᖅ ᕿᑐᕐᖓᓖᑦ 

ᐸᐃᕆᑦᓯᔨᐅᔪᓪᓗᓐᓃᑦ 

ᑲᒪᒋᔭᖃᑦᓯᐊᕋᓱᐊᕐᒥᒻᒪᑕᑦᑕᐅᖅ ᕿᑐᕐᖓᕆᔭᒥᓂᒃ 

ᐸᐃᕆᔭᒥᓂᓪᓗᓐᓃᑦ. ᒥᓂᔅᑕ ᑐᑭᓯᑎᑦᑎᒋᐊᕈᓐᓇᖅᑳ 

ᐋᓐᓂᐊᓯᐅᖅᑏᑦ ᖃᓄᐃᓕᐅᕆᐊᖃᓲᖑᒻᒪᖔᑕ 

ᐋᓐᓂᐊᕕᓕᐊᖅᓯᒪᔪᓂᒃ ᐃᓱᒫᓗᑎᖃᑐᐊᕌᖓᒥᒃ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᑦᑕᐃᓕᒪᑎᑦᑎᓂᕐᒧᑦ ᒥᓂᔅᑕ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐅᖃᖅᑎᑦᑎᔩ. 

ᐃᓛᒃ, ᐅᓂᒃᑳᖅᓲᔭᕋᑖᕋᓗᐊᖅᑐᖓ ᑭᒃᑯᓐᓄᑦ 

ᐅᖃᕈᓐᓇᕐᒪᖔᑕ ᑕᒪᒃᑯᐊ ᐋᓐᓂᐊᕐᕕᓕᐊᖅᓯᒪᔪᐃᑦ, 

ᓇᓗᓇᐃᒃᑲᓐᓂᕐᓗᒍᖃᐃ. ᐃᓄᓕᕆᔨᒃᑯᓐᓅᕐᓂᖅᐸᑕ, 

ᐃᓄᓕᕆᔨᒃᑯᓐᓄᑦ ᐊᐱᕆᑦᑎᐊᕆᐊᓖᑦ  

ᐃᖏᕐᕋᔾᔪᑎᒥᓂᒃ, ᓘᑦᑖᓕᐊᖅᓯᒪᑉᐸᑕ 

ᖃᓄᒪᖃᖅᑕᐃᓕᔪᓕᕆᔨᒃᑯᑦ ᑖᒃᑯᓄᖓ medical 

travel-ᓂᕋᖅᑕᐅᕙᑦᑐᑦ ᑕᐃᒃᑯᐊ 

ᖃᖓᑦᑕᐅᑎᓕᕆᔨᒃᑯᑦ ᐅᕐᓂᓗᖅᓴᕐᕕᐅᒍᓐᓇᖅᑐᑦ, 

ᐊᑲᖅᓴᖏᑉᐸᑕ ᑕᐃᒃᑯᓂᖓ patients relations 

officer-ᓂᕋᖅᑕᖅ ᑕᐃᒃᑯᐊ ᐅᕐᓂᓗᔅᓴᕐᕖᑦ 

ᐋᖅᑭᑦᑕᐅᓯᒪᔪᑦ ᑕᐃᒃᑯᓄᖓᑦᑕᐅᖅ 

ᐅᖃᕈᓐᓇᑦᑎᐊᖃᑦᑕᕐᒥᔪᐃᑦ. ᓇᑯᕐᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑐ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇ 

ᖃᐅᔨᒪᔭᐅᑦᑎᐊᖅᑐᖅ ᐅᕐᓂᓪᓗᖅᓴᕐᕕᑦᑕᖃᕐᒪᑦ 

ᐊᒻᒪᓗ ᐊᑐᖅᑕᐅᓂᖓ ᑐᑭᓯᐅᒪᓇᓗᐊᕋᓂ, ᑭᓯᐊᓂ 

ᐊᐱᕆᐊᒃᑲᓐᓂᕈᒪᔭᕋ. 

 

ᐅᖃᖅᑎᑦᑎᔩ, ᐅᔾᔨᕈᓱᒃᑲᓗᐊᖅᑐᖓᑦᑕᐅᖅ ᑖᒃᑯᐊ 

ᑐᑭᓯᐅᒪᖃᑦᑕᐅᑎᒍᓐᓃᕐᓇᕐᒪᐃᓛᒃ, 

ᐃᓛᓐᓂᒃᑯᓪᓘᓐᓃᑦ ᐃᑲᔪᖅᑎᐅᕙᑦᑐᑦ 

ᑕᒻᒪᖃᑦᑕᖅᑐᔅᓴᐅᒻᒪᑕ ᐃᓛᓐᓂᒃ 

ᖃᓄᐃᓕᖓᓂᐅᓯᒪᔪᓂᑦ 

ᓇᓗᓇᐃᖅᓯᒐᓱᐊᖃᑦᑕᖅᑎᓪᓗᒋᑦ. ᒥᓂᔅᑕ 

ᐊᖏᕈᓐᓇᖅᑳ ᐋᓐᓂᐊᓯᐅᖅᑏᑦ ᒪᓕᒋᐊᓕᖏᓐᓂᑦ 

ᐊᑐᑦᑎᐊᖃᑦᑕᖁᓪᓗᒋᑦ 

ᑐᓴᐅᒪᑎᑦᑎᒐᓱᐊᖃᑦᑕᖅᑎᓪᓗᒋᓪᓗ ᐃᓱᒫᓘᑎᓂᒃ 

ᐊᓯᖏᓐᓄᑦ ᐃᑲᔪᖅᑎᐅᕙᑦᑐᓄᑦ ᑐᓴᖅᑎᑦᑎᓕᕈᑎᒃ 

ᐋᓐᓂᐊᕕᓕᐊᖅᐸᑦᑐᐃᑦ ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  



ᐱᖓᑦᓯᖅ, ᓄᕕᐱᕆ 5, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᑦᑕᐃᓕᒪᑎᑦᑎᓂᕐᒧᑦ ᒥᓂᔅᑕ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐅᖃᖅᑎᑦᑎᔩ. 

ᐊᒻᒪᓗ ᑖᓐᓇ ᖁᔭᓐᓇᒦᖅᑐᒍ. ᑕᒪᒃᑯᐊ 

ᐋᓐᓂᐊᖅᓯᐅᖅᑏᑦ ᑕᒪᐅᖓ 

ᐅᑭᐅᖅᑕᖅᑐᒨᓐᖑᐊᑕᖅᓯᓐᓇᖅᐸᑦᑐᐃᑦ 

ᐃᓕᓐᓂᐊᖅᑎᑕᐅᖃᑦᑕᓲᖑᒻᒥᔫᒐᓗᐊᑦ ᑕᒪᒃᑯᓂᖓ 

ᐅᑭᐅᖅᑕᖅᑐᒦᓐᓂᐊᖅᑎᓪᓗᒋᑦ ᐊᒻᒪᓗᑦᑕᐅᖅ 

ᑕᒪᒃᑯᐊ ᓘᑦᑖᓕᐊᖅᑐᐃᑦ ᐸᐃᑉᐹᑯᓗᓐᓂᑦᑕᐅᖅ 

ᑐᓂᔭᐅᕙᒻᒥᔪᐃᑦ ᐋᓐᓂᐊᕐᕕᓕᐊᕈᑎᖏᑦᑕ 

ᐃᓕᖅᑯᓯᕆᓂᐊᖅᑕᓕᒫᖏᓐᓂᑦ ᖃᓄᖅ, ᓇᒧᓪᓗ 

ᐅᖄᓚᒋᐊᖃᕐᓂᐊᕐᒪᖔᑕᓗ ᑕᒪᒃᑯᐊ 

ᐊᑐᐃᓐᓇᐅᕙᑦᑐᐃᑦ. ᓘᑦᑖᓕᐊᕐᕕᓐᓂᑦ, 

ᐊᓪᓚᕝᕕᓐᓂᑦ ᐸᐃᑉᐹᓂᑦ  

ᐊᑐᐃᓐᓇᖅᑕᖃᐃᓐᓇᖅᐸᑦᑑᒐᓗᐊᖅ 

ᐅᖄᓚᐅᑎᓂᓪᓗ ᑎᑎᖅᓯᒪᕕᐅᖃᑦᑕᖅᑐᑎᒃ 

ᑕᐃᒃᑯᐊ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑐ ᓴᒻᒧᖅᑐᖅ.  

 

ᐊᐱᖅᑯᑦ 302 - 4(2): ᓇᓕᕌᕈᑎᒃ 

ᐃᒡᓗᓕᐅᕐᓂᕐᒧᑦ (ᓴᒻᒧᖅᑐᖅ) 

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑲᖏᖅᖠᓂᕐᒥᐅᑕᐅᖃᑎᒃᑲ, ᓄᓇᕗᒻᒥᐅᑕᐅᖃᑎᒃᑲ 

ᐅᓪᓗᒃᑯᑦᑎᐊᖅ. 

 

(ᑐᓵᔨᑎᒍᑦ) ᐅᖃᖅᑏ, ᐃᓪᓗᓕᕆᔨᕐᔪᐊᒃᑯᑦ 

ᒥᓂᔅᑕᖓᓐᓄᑦ ᐊᐱᕆᒍᒪᔪᖓ ᐅᓪᓗᒥ. 

 

ᐅᖃᖅᑏ, ᑕᐃᒪ ᒥᓂᔅᑕ ᓱᖅᑯᐃᓱᓐᓂᐊᖅᑐᔅᓴᐅᒻᒪᑦ 

ᔫᓂᐅᑎᓪᓗᒍ ᐊᐱᕆᓚᐅᖅᓯᒪᒐᒃᑯ ᒪᑯᐊ 

ᐊᓯᖔᖏᓐᓂᑦ ᐃᓪᓗᖃᖅᑎᑦᑎᓂᐅᒍᓐᓇᕋᔭᖅᑐᓂᒃ 

ᓄᓇᑦᑎᓐᓂ. ᑕᐃᒪ ᖃᐅᔨᒃᑲᖅᑕᐅᓯᒪᓕᕋᒪ 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᐃᓪᓗᓕᐅᕈᒪᓂᐊᖅᑐᓄᑦ ᑳᓐᑐᕌᒐᔅᓴᓂᒃ 

ᓴᖅᑮᒐᐃᒻᒪᑕ ᑕᐃᒪᐃᑦᑑᖏᓐᓇᐸᒻᒪᑕ ᑕᓪᓕᒪᓄᑦ 

ᖁᓕᓄᓪᓘᓐᓃᑦ ᑲᑎᒪᓐᖓᒐᔭᖅᑐᓄᑦ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ 

ᐃᓱᒪᒋᐊᖅᑐᖃᓚᐅᖅᓯᒪᒻᒪᖔᖅ ᒥᑭᔫᑕᐅᓂᖅᓴᓂᒃ 

ᑳᓐᑐᕌᒐᔅᓴᓂᒃ ᓴᖅᑮᖃᑦᑕᖅᑲᑕ ᐊᑕᐅᓯᕐᒧᑦ 

ᐅᕝᕙᓘᓐᓃᑦ ᒪᕐᕉᓐᓄᒃ ᑲᑎᓐᖓᒐᔭᖅᑑᓐᓄᒃ 

ᐊᖏᕐᕋᔅᓵᓐᓄᒃ. ᑕᐃᒫᒃ ᑕᒪᒃᑯᐊ ᒥᑭᔫᑕᐅᓂᖅᓴᐃᑦ 

ᑲᓐᑐᕌᑦᑏᑦ ᐱᒐᓱᐊᖃᑕᐅᖃᑦᑕᕈᓐᓇᕋᔭᕐᖓᑕ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᑎᔩ. ᑖᓐᓇᐃᓛᒃ ᐊᐱᖅᑯᑎᒋᔭᖓ 

ᑕᐃᒪᐃᑦᑐᒧᑦ ᕼᐃᕗᒧᐊᒋᐊᖅᕼᐃᒪᒐᑦᑕ,  

ᐱᓕᕆᔨᕐᔪᐊᒃᑰᓪᓗᑕ ᐱᔾᔪᑎᖃᖅᑐᑕ, ᐅᖃᖅᑎᑦᑎᔩ 

ᐃᓛᒃᑰᕐᓂᖅᕼᐊᐅᔪᑦ ᕼᐊᓇᔭᐅᔭᕌᖓᒥᒃ 

ᕼᐊᓇᔭᐅᔪᒥᒃ material-ᖏᑦ 

ᐊᑭᑐᓂᖅᕼᐊᐅᑦᑕᕐᓂᖓ ᐱᔾᔪᑎᒋᓪᓗᒍ ᒫᓐᓇ 

ᑕᐃᒃᑯᐊ ᐊᑐᖅᑕᕗᑦ ᓯᕗᒧᐊᕈᑎᒋᓯᒪᑐᐃᓐᓇᖅᑕᕗᑦ. 

ᒪ̀ᓇᓪᓗᐊᕕᒃ ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᖃᖅᑎᑦᑎᔨ 

(ᑐᓵᔨᑎᒍᑦ) ᖁᕕᐊᓱᒃᑐᖓ ᑕᐃᒃᑯᐊ ᑳᓐᑐᕌᒃ 

ᐱᔭᐅᖃᑦᑕᕐᒪᑕ ᐊᖏᓂᖅᓴᓄᑦ ᑳᒻᐸᓂᐅᔪᓄᑦ, 

ᐊᒻᒪᓗ ᑮᓇᐅᔭᓕᐅᕈᑎᒋᔭᐅᖃᑦᑕᖅᑐᒃ. ᑭᓯᐊᓂ 

ᑕᐃᒪᐃᑦᑑᒐᓗᐊᖅᑎᓪᓗᒍ ᒥᑭᓐᓂᖅᓴᐃᑦ 

ᓇᒻᒥᓂᖃᕐᕕᐅᔪᑦ ᐃᑲᔪᖅᓱᖅᑕᐅᑲᓐᓂᕆᐊᓖᑦ 

ᐊᒻᒪᓗ ᓄᓇᓕᒥᐅᑕᓂᒃ ᐃᓕᓐᓂᐊᖅᑎᑦᑎᓗᑎᒃ, 

ᐃᓕᓐᓂᐊᖅᓯᓐᓈᕐᓗ ᐃᖅᑲᓇᐃᔭᖅᑎᑦᑎᖃᑦᑕᕐᓗᑎ 

ᑮᓇᐅᔭᓕᐅᕈᑎᖃᕐᓂᖅᓴᐅᓗᑎᓪᓗ. ᒥᓂᔅᑕᖃᐃ 

ᐃᓱᒪᔅᓴᖅᓯᐅᕈᑎᖃᕈᓐᓇᖅᐸᐅᒃ ᒥᑭᓐᓂᖅᓴᓂᒃ 

ᐃᓪᓗᓕᐅᕈᑎᓂᒃ ᑳᓐᑐᕌᒃᓯᖃᑦᑕᕐᓗᑎᒃ ᓲᕐᓗ ᐃᓪᓗ 

ᐊᑕᐅᓯᐅᓗᓂ ᐅᕙᓘᓐᓃᑦ ᒪᕐᕉᒃ ᑲᑎᓐᖓᓗᑎᒃ. 

ᓄᓇᓕᖕᓂ ᑮᓇᐅᔭᓕᐅᖅᑐᓂᒃ ᑕᑯᒃᑲᓐᓂᕐᓂᐊᕋᑦᑕ. 

ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ`ᓇᓪᓗᐊᕕᒃ 

ᐅᖃᖅᑎᑦᑎᔨ. ᐅᖃᖅᑎᑦᑎᔨ, ᑕᐃᒪ ᐅᐊᑦᑎᐊᖅ 

ᐅᖃᓚᐅᕋᒪᐃᓛᒃ ᑕᒪᓐᓇ ᐃᓪᓗᓂᒃ ᑲᑎᓐᖓᔪᓂᒃ 

5-ᓂᒃ, ᐅᕝᕙᓘᓐᓃᑦ 10 ᑲᑎᓐᖓᔪᓂᒃ, 

ᑕᐃᓇᐃᑐᐃᓐᓇᐃᑦ ᑕᑯᔭᐅᒐᔪᓐᓂᖅᓴᐅᒻᒪᑕ 

ᓴᓇᔭᐅᕙᓪᓕᐊᔪᑦ ᐃᓪᓗᓕᕆᔨᕐᔪᐊᒃᑯᑎᒎᕐᓂᑯ. 

ᐅᖃᖅᑎᑎᔨ, ᑕᒪᓐᓇ ᓇᓗᓇᓐᖏᓪᓚᕆᓕᕐᖓᑦ 

ᐱᔾᔪᑎᒋᓪᓗᒍ ᐃᓛᒃᑰᖅᑐᑦ ᐃᒻᒥᑰᖅᑐᕐᓈᒥᒃ 

ᐊᑭᓗᓐᓂᖅᓴᐅᓪᓗᓂ, ᐊᒻᒪᓗ ᑖᕗᖓ ᑮᓇᐅᔭᖅ 

ᑖᓐᓇ ᐊᒥᐊᒃᑯᖓ ᐊᑑᑎᖃᒃᑲᓂᕐᓘᐊᖅᑕᕐᓂᖓ  



ᐱᖓᑦᓯᖅ, ᓄᕕᐱᕆ 5, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓪᓗᓕᕆᓂᖅ ᐱᔾᔪᑎᒋᓪᓗᒍ ᓄᓇᕘᒥ ᑕᒪᓐᓇ 

ᓯᕗᒧᐊᕈᑎᒋᑐᐃᓐᓇᕐᓂᐊᕋᑦᑎᒍᓗ. 

 

ᐊᒻᒪᓗ ᑕᒪᒃᑯᐊ ᑳᓐᑐᕌᒃᑑᔪᑦ 

ᓇᓗᓇᐃᕐᕕᐅᑦᑎᐊᖅᓯᒪᒃᑕᕐᒪᑕ ᓄᓇᓕᒻᒥᑎᑐᑦ  

ᒥᑭᓂᖅᓴᐅᔪᑦ ᑕᒪᒃᑯᓂᖓ ᐊᖏᔪᓂᒃ ᑳᓐᑐᕌᒃᓂᑦ 

ᐱᓂ ᐊᔪᖅᑐᑦ. ᐆᑦᑐᑎᖃᕐᓗᖓ M&I-ᖑᓂᕋᖅᑕᐅᔪᑦ 

ᑕᒪᒃᑯᐊ ᓄᑖᓐᖑᖅᑎᕆᓃᑦ ᓄᓇᓕᐅᑉ ᐃᓗᐊᓂ 

ᑕᒪᒃᑯᓇᓂ ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓂᒃ. 

ᐊᓯᖏᓪᓗ ᒪᑯᐊᓘᓐᓃᑦ ᓇᒻᒥᓂᕆᔭᐅᔪᑦ. ᑕᕝᕘᓇ, 

ᐅᖃᖅᑎᑦᑎᔨ ᑕᒪᒃᑯᐊ ᒥᑭᓂᖅᓴᐅᔪᑦ 

ᐃᑲᔪᖅᑐᖅᓯᒪᑐᐃᓐᓇᓂᐊᖅᑕᕗᑦ. ᒪ`ᓇᓪᓗᐊᕕᒃ, 

ᐅᖃᖅᑎᑦᑎᔨ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ, 

ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ, ᒥᔅᑐ ᕋᒻᐴᑦ.  

 

ᐊᐱᖅᑯᑦ 303 - 4(2): ᑎᒻᒥᓲᖃᕐᕕᒻᒥ 

ᐃᖏᕐᕋᔾᔪᑎᑦ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. 

ᐅᓐᓄᓴᒃᑯᑦ ᓴᓂᑭᓗᐊᕐᒥᐅᑦ, ᐊᒻᒪᓗ ᓄᓇᕗᑦᒥᐅᑦ. 

 

ᐅᓇ ᐊᐱᕆᔪᒪᓂᐊᖅᑕᕋ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᑎᓕᕆᓂᕐᒧᓪᓗ ᒥᓂᔅᑕᕆᐅᔪᖅ. 

 

ᒫᓐᓇᕈᓘᓚᐅᖅᑐᖅ ᐊᐱᖅᑯᑎᖃᓚᐅᕋᒪ 

ᒥᓂᔅᑕᕆᔭᐅᔪᒧᑦ ᐊᒥᐊᒃᑯᑦ ᑕᐃᒃᑯᐊ ᐱᖁᑎᖏᑦ 

ᐊᑐᖅᑕᐅᔪᓐᓃᖅᑐᑦ ᖃᓄᐃᑕᐅᖃᑦᑕᕐᒪᖔᖅ 

ᐊᑐᐊᒐᖅᑎᒍᑦ. ᐅᖃᓚᐅᖅᓯᒪᔪᖅ, ᑕᐃᒃᑯᐊᒎᖅ 

ᐱᓕᕆᕝᕖᑦ ᐃᓱᒪᖅᓲᑎᖃᖅᐳᑦ ᑕᑕᑎᕆᐊᓕᓐᓂᒃ 

ᑕᑕᑎᖅᓯᓗᑎᒃ ᑕᐃᒃᑯᐊ ᓂᐅᕈᑕᐅᓂᐊᕐᒪᑕ, 

ᐃᒋᑕᐅᓂᐊᕐᒪᖔᑕᓘᓐᓃᑦ ᐱᑐᖃᐃᑦ, 

ᐊᑐᕈᓐᓃᖅᑐᓪᓘᓐᓃᑦ ᓄᓇᓕᖕᓂ ᒐᕙᒪᒃᑯᓐᓂᑦ 

ᐱᔨᑦᑎᖅᑎᖏᓐᓄᑦ.  

 

ᐃᖅᑲᐅᒪᔪᔅᓴᐅᕗᖅ 2013-ᒥᑦ 

ᑮᓇᐅᔭᖅᑖᓚᐅᖅᓯᒪᒻᒪᑕ ᓴᓂᑭᓗᐊᕐᒥ ᒥᕝᕕᒻᒧᑦ 

ᐊᑐᖅᑕᐅᔪᒃᓴᐅᑕᐅᔪᖅ ᐊᒻᒪᓗ ᑖᓐᓇ  

ᐊᑐᖅᑕᐅᓯᒪᓕᖅᑐᓂ ᐊᕐᕌᒍᒥ. ᑭᓯᐊᓂ ᑕᓐᓇ 

ᒐᕙᒪᒃᑯᑦ ᐊᒥᐊᒃᑯᖁᑎᖏᓐᓅᖅᑕᐅᓯᒪᓂᖓ  

ᐱᔾᔪᑎᒋᓪᓗᒍ ᑕᖅᑳᓂ ᐊᑐᖅᑕᐅᖏᑦᑐᓂᑦ 

ᑕᐃᑲᓃᑐᐃᓐᓇᓕᖅᑐᖅ. 

 

ᓱᒻᒪᓪᓕᐅᑯᐊ ᑕᒪᒃᑯᐊ ᒥᓂᔅᑕ ᐅᓂᒃᑳᕈᓐᓇᖅᐸ 

ᓱᒻᒪᑦ ᐊᑯᓂᓗᐊᕌᓗᒃ ᑕᐃᒪᓐᓇ 

ᐱᕙᓪᓕᐊᑎᑦᑎᖃᑦᑕᓐᖏᓚᑦ? ᖁᔭᓐᓇᒦ, ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ`ᓇᓪᓗᐊᕕᒃ 

ᐅᖃᖅᑎᑦᑎᔨ. ᐅᖃᖅᑎᑦᑎᔨ ᑖᓐᓇ 

ᐊᐱᖅᑯᑎᒋᔭᖓᓄᑦ ᒪ`ᓈᖅᑐᒍ, ᑭᓯᐊᓂ 

ᐅᖃᖅᑎᑦᑎᔨ ᐅᓪᓗᒥ ᑕᒪᓐᓇ ᐊᐱᖅᑯᑎᓪᓚᕆᒋᔭᖓ 

ᓱᓇᒧᑦ, ᓱᓇᐃᓐᓇ ᐱᔾᔪᑕᐅᖃᑦᑕᕈᑕᐅᕙ 

ᑭᐅᓪᓚᕆᓐᓂᖅ ᐊᔪᕋᒃᑯ, ᑭᓯᐊᓂ ᐅᐊᑦᑎᐊᖅ 

ᓇᓗᓇᓐᖏᑦᑎᐊᖅᑐᒥᒃ ᐊᐱᖅᑯᑎᕐᖓᑕ ᐃᓚᖓᓂ 

ᐅᖃᐅᓯᖃᖅᑎᓪᓗᒍ ᑖᒃᑯᐊ ᐅᕙᒍᑐᐊᖑᓐᖏᑦᑐᖅ 

ᑕᒪᓐᓇ ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ 

ᐱᓕᕆᖃᑎᒌᒋᐊᖃᑦᑕᕋᑦᑕ. ᑭᓯᐊᓂ ᑕᐃᓐᓇᓪᓚᕆᒃ 

ᓇᓗᓇᐃᕐᓗᒍ ᑭᐅᓂᖅ ᐊᔪᕋᒃᑯ ᐅᓪᓗᒥ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᐊᑦᑎᐊᖅ ᐅᖃᖅᑲᐅᒐᒪᐃᓛᒃ ᐱᓕᕆᕝᕕᓯ 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᓄᑦ 

ᐊᐱᕆᓚᐅᖅᑳᓪᓗᓯᐅᔭᕆᐊᖃᓲᖑᔪᖅ. 

ᑕᐃᒪᐃᓕᖅᑲᐅᒐᓗᐊᖅᑐᖓ. 

 

ᐊᕐᕌᒍᑕᒫᑦ ᐱᕙᓪᓕᐊᔪᓕᕆᔨᒃᑯᑦ 

ᐃᖏᕐᕋᔾᔪᑎᓕᕆᔨᒃᑯᓪᓗ 

ᖃᑦᓯᕼᐊᓐᓇᓚᑦᑕᐅᓵᓗᓐᓂᒃ ᐊᑭᑐᔪᖅᑐᕈᑎᔅᓴᓂᒃ  

ᓴᓂᕐᕙᐃᔪᒪᖃᑦᑕᕐᒪᑕ ᑐᒃᓯᕌᖃᖃᑦᑕᕐᒪᑕ ᒥᒃᕕᒻᒥᒃ 

ᓄᑦᑕᐅᑏᑦ ᓂᐅᕕᖅᑕᐅᔪᓐᓇᓂᐊᕐᒪᑕ. 

 

ᑕᐃᒪᐃᓯᒪᔪᖅ ᓴᓂᑭᓗᐊᖅ ᐊᓯᖏᓐᓂᓪᓗ 

ᓄᓇᓕᓐᓂ. 

 

ᑖᓐᓇ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᓈᓴᖅᑕᐅᑎᐊᕐᓗᑎᒃ  

ᓄᓇᕗᑦᒥ ᐃᖏᕐᕋᔾᔪᑏᑦ ᓄᑦᑕᐅᑏᓪᓗ 

ᓇᓗᓇᐃᖅᓯᔪᓐᓇᓂᐊᕐᒪᑕ ᓇᓕᐊᒃ ᐊᑐᕈᓐᓃᖅᑐᖅ 

ᓇᓗᓇᐃᖅᑕᐅᔪᓐᓇᓂᐊᕐᒪᑦ ᐊᒻᒪᓗ 

ᐃᒋᑕᐅᑐᐃᓐᓇᓂᐊᖏᒻᒪᑕ ᐊᑦᑕᕕᒻᒧᑦ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᒡᓗᐊᕕᒃ, 

ᐅᖃᖅᑎᑦᑎᔩ. ᑕᒪᑉᓇ ᐊᐱᖅᑯᑎᒋᔭᖓ 

ᐱᓕᕆᕕᒋᔭᒻᒪ ᑕᑯᒋᐊᕈᓐᓇᑎᐊᕐᒪᒍ 

ᐊᐱᖅᑯᑎᒋᔭᖓᑕ ᐊᑐᕐᓗᒍ ᑕᒪᒃᑯᐊ 

ᐊᑐᕈᓐᓃᐸᓪᓕᐊᓂᐊᖅᑐᑦ ᖃᓄᖅ 

ᑲᒪᒋᔭᐅᒋᐊᒃᑲᓂᕐᓂᐊᕐᒪᖔᑕ. ᐅᖃᖅᑎᑦᑎᔩ, 

ᑕᒪᓐᓇ ᕿᒥᕐᕈᔭᐅᔪᓇᖃᑕᐅᑦᑎᐊᕐᒥᔪᖅ 

ᐱᓕᕆᕕᒋᔭᓐᓂᒃ. ᒪ’ᓇᒡᓗᐊᕕᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ. ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ 

ᐊᑕᐅᓯᑐᐊᑯᓗᒻᒥᒃ ᐆᑦᑑᑎᖃᕐᓂᐊᕐᕋᒪ ᓄᓇᕗᑦ 

ᒐᕙᒪᒃᑯᑦ ᓄᓇᓯᐅᑎᖏᑦ ᐊᑯᓂᐊᓗᒃ 

ᕿᑲᑐᐃᓐᓇᓕᖅᑐᖅ. ᒐᕙᒪᒃᑯᓐᓄᑦ 

ᐊᑦᑕᖅᓯᕙᓪᓕᐊᔾᔪᑎᖏᑦ ᐊᑐᖅᑕᐅᓚᐅᖏᒃᖣᑎᒃ. 

ᑕᐃᒪᐃᑦᑐᑑᔪᔅᓴᐅᖏᒻᒥᔪᒍᑦ ᓄᓇᕗᑦᒥ ᓄᓇᓕᓐᓂ 

ᐱᔾᔪᑎᒋᓪᓗᒋᑦ ᒐᕙᒪᒃᑯᑦ ᐱᖁᑎᖏᑦ. 

ᒥᓂᔅᑕᕆᔭᐅᔪᖅ ᐊᖏᕈᓐᓇᖅᐹ 

ᐃᖅᑲᓇᐃᔭᖃᑎᖃᕈᒪᓗᓂ ᐊᓯᖏᓐᓂᒃ ᒐᕙᒪᒃᑯᑦ 

ᐱᓕᕆᕝᕕᖏᓐᓂ ᑕᐃᒃᑯᐊ ᐱᕙᓪᓕᐊᔾᔪᓰᑦ  

ᐊᑐᖅᑕᐅᑦᑎᐊᖃᑦᑕᓂᐊᕐᒪᑕ ᓄᓇᕗᑦ 

ᒐᕙᒪᒃᑯᖏᓐᓄᑦ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᒡᓗᐊᕕᒃ, 

ᐅᖃᖅᑎᑦᑎᔩ. ᐅᐊᑦᓯᐊᕈ ᐅᖃᓚᐅᕋᒪ ᐊᒻᒪ 

ᐅᖃᖅᓯᒪᐃᓐᓇᖅᑐᑕ. ᐅᕙᖓᓕ ᒐᕙᒪᐅᓪᓗᑎ, 

ᐅᕙᖓᓕ ᐱᓕᕆᕕᖓ ᐱᔾᔪᑎᒋᓪᓗᒍ 

ᐊᐱᖅᑯᑎᒋᔭᖓᓄᑦ 

ᐱᓕᕆᖃᑎᖃᖅᕼᐃᒪᐅᓐᓇᖅᑐᒍᑦ. ᑕᒪᓐᓇ 

ᐱᓕᕆᕕᐅᑉ ᐊᕼᐃᖏᑦ ᑕᒪᓐᓇ ᐊᑐᕈᓐᓃᐸᓪᓕᐊᔪᑦ 

ᓄᓇᒃᑰᕈᑎᖁᑎᒋᔭᐅᔪᓪᓗᓐᓃᑦ 

ᐱᖁᑎᒋᔭᐅᔪᓪᓗᓐᓃᑦ ᐱᔾᔪᑎᒋᓗᒋᑦ ᐅᕙᖓ 

ᐱᓕᕆᕕᒋᔭᕋ ᑕᒪᑉᓇ ᐱᓕᕆᖃᑎᒌᓐᓂᖅ 

ᑲᔪᓰᓐᓇᑎᐊᖅᑐᖅ ᐱᓕᕆᕖᑦ ᐊᕼᐃᖏᑎᒍᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑐ ᓴᕕᑲᑖᖅ. 

 

ᐊᐱᖅᑯᑦ 304 - 4(2): ᐊᓂᑦᑎᕕᓕᕆᓂᖅ 

ᐊᕐᕕᐊᓂ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᕆᒍᒪᔭᕋ ᓄᓇᓕᓐᓂ ᒐᕙᒪᒃᑯᓂᓪᓗ ᒥᓂᔅᑕᖓᓐ. 

 

ᐅᖃᖅᑏ, ᐊᕐᕕᐊᑦ ᐱᖁᑎᕐᔪᐊᓕᕆᓂᕐᒧᑦ 

ᐸᕐᓇᐅᑎᖏᑦ ᑎᑎᕋᖅᑕᐅᕌᓂᓚᐅᖅᓯᒪᔪᓐ ᒫᑦᓯ 8, 

2011-ᕙᒻᒥ. ᐊᒻᒪᓗ ᐅᖃᖅᓯᒪᓪᓗᑎᒃ ᐊᕐᕕᐊᑦ 

ᐊᑦᑕᕐᕕᖓ ᑕᑖᑦᑎᐊᓕᕐᒪᑦ. 

 

ᐄ, ᖃᐅᔨᒪᔪᖓ ᑖᒃᑯᐊ ᒪᓕᒐᓕᐅᖅᑏᑦ 

ᒫᓐᓇᕈᓗᓚᐅᖅᑐᑦ ᐊᖏᖅᓯᓵᓚᐅᕐᓂᖏᓐᓂᒃ 2015-

16 ᐊᑭᑐᔪᖅᑐᑎᔅᓴᖏᓐᓂᒃ. ᐊᒻᒪᓗ 

ᓇᓗᓇᐃᖅᓯᓯᒪᓪᓗᑎᒃ $288,000-ᓂᒃ 

ᒐᕙᒪᐅᖏᑦᑐᓂᒃ ᑮᓇᐅᔭᖅᑖᖅᑎᑕᐅᓂᐊᕐᓂᖏᓐᓂᒃ.  

ᑕᐃᓐᓇ ᓴᓇᔭᐅᒃᑲᓐᓂᕈᓐᓇᓂᐊᕐᒪᑦ ᐊᑦᑕᕐᕕᒃ 

ᐊᕐᕕᐊᓂ. 

 

ᖃᐅᔨᒪᒻᒥᔪᖓ ᑲᑎᒪᑐᐃᓐᓇᑎᓪᓗᑕ ᒫᓐᓇᕈᓗᒃ 

ᐊᒻᒪᓗ ᐱᓕᕆᕝᕕᖓ ᐃᓱᒪᔅᓴᓯᐅᕈᑎᒋᔭᐅᑎᓪᓗᒋᑦ 

2015-16 ᐊᑭᑐᔪᖅᑐᕈᑎᔅᓴᖏᑦ. ᒥᓂᔅᑕ 

ᐅᖃᓚᐅᖅᓯᒪᔪᖅ ᐋᔩᖃᑎᒌᑉᐸᓪᓕᐊᔪᒡᒎᖅ ᑲᓇᑕᐅᑉ 

ᒐᕙᒪᒃᑯᖏᑦᑕ ᑮᓇᐅᔭᖁᑎᖏᓐᓂᒃ 

ᐊᑎᓕᐅᕆᔪᒪᓪᓗᑎᒃ ᑖᒃᑯᐊ ᒐᕙᒪᐅᖃᑎᒌᑦ. ᓱᓕ  

ᑕᐃᒪᐃᓕᐅᕐᓂᕋᖅᖢᓂᒋᑦ. 

 

ᓇᓗᓇᐃᖅᓯᔪᓐᓇᖅᐲᑦ ᐊᕐᕕᐊᓂ ᑕᐃᓐᓇ ᐊᑦᑕᕐᕕᒃ 

ᓯᕗᓪᓕᐅᔾᔭᐅᓂᐊᕐᒪᖔᖏᓐ ᐱᓕᕆᕝᕕᖓᓐᓄᑦ 

ᑲᓇᑕᐅᑉ ᒐᕙᒪᒃᑯᖏᓐᓂᒃ ᑮᓇᔭᖅᑖᖅᑎᑕᐅᑐᐊᕈᑎᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᕼᐋᒻᓚᓕᕆᔨᒃᑯᑦ 

ᒥᓂᔅᑕᖓᑦ, ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᑕᐃᑉᓇ 

ᐊᐱᖅᑯᓯᕆᔭᖓ ᑕᐃᒃᑯᐊᖏᓛᒃ ᑮᓇᐅᔭᑦ Building 

Canada Fund ᓱᓕ ᐊᖏᕈᓯᐅᕌᓂᒃᓯᒪᓐᖏᒻᒪᑦ 

ᑭᓯᐊᓂ ᑖᓐᓇ ᒑᓯ ᑖᒃᓯᖏᓐᓄᑦ ᑮᓇᐅᔭᑦ 

ᐊᖏᖅᓯᒪᓕᕋᑦᑎᒍᓕ. ᑕᐃᓐᓇ ᑕᕝᕙᓐᖓᑦ 

ᑮᓇᐅᔭᓂᒃ ᐊᑐᕈᓐᓇᓂᐊᕐᒪᑦ ᑕᐃᓐᓇ 

ᐱᓕᕆᐊᕐᕆᒋᐊᕈᑦᑎᒍ. ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 

ᒥᓂᔅᑕ ᐃᖅᑲᐅᒪᔪᔅᓴᐅᕗᖅ ᓯᕗᕐᖓᓂ 

ᐊᑕᐅᓯᐊᕐᓇᒍ ᐊᐱᖅᑯᑎᒋᖃᑦᑕᖅᓯᒪᒐᒃᑯ 

ᐊᑦᑕᕐᕕᓕᕆᓂᖅ ᓄᓇᓖᑦ ᐃᓗᐊᓂ 

ᐊᑦᑕᕐᕕᓕᕆᓂᖅ ᓄᓇᓖᑦ ᐃᓗᐊᓂ ᐊᓯᐊᓂᑦ. ᒫᔅᓯ 

19, 2014-ᖑᑎᓪᓗᒍ ᑖᓐᓇ ᒥᓂᔅᑕ 

ᐅᖃᓚᐅᖅᓯᒪᔪᖅ ᑲᑎᒪᖃᑎᖃᕐᓂᐊᕐᓂᕋᖅᑐᓂ 

ᕼᐋᒻᓚᒃᑯᓐᓂᑦ ᐱᔾᔪᑎᒋᓪᓗᒋᑦ ᐊᑦᑕᕐᕕᐅᑉ 

ᐊᐅᓚᑕᐅᓂᖓ ᓱᖁᒃᑭᖓᓃᒻᒪᖔᕐᓗ. ᑖᓐᓇ 

ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᑳ  

ᕼᐋᒻᓚᒃᑯᓐᓂᑦ ᑲᑎᒪᖃᑎᖃᖃᑦᑕᖅᓯᒪᓕᕐᒪᖔᑦ 

ᐊᒻᒪᓗ ᑭᓱᓂᒃ ᓴᖅᑭᑦᑐᖃᓚᐅᕐᒪᖔᖅ ᑕᐃᔅᓱᒪᓂ 

ᑲᑎᒪᖃᑦᑕᖅᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᕼᐋᒻᓚᓕᕆᔨᒃᑯᑦ 

ᒥᓂᔅᑕᖓᑦ, ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪᐃᓛᒃ ᒫᓐᓇ 

ᖃᐅᔨᓴᕐᓂᒃᑯᑦ ᐱᓕᕆᐊᖃᕋᑦᑕ ᑕᒪᒃᑯᐊ 

ᑕᑯᓯᕝᕕᐅᖃᑦᑕᖅᑐᑦ ᖃᓄᖅ ᐋᖅᑭᒃᓱᕋᔭᕐᒪᖔᑕ. 

ᓄᕕᐱᕆᒥ ᑕᐃᑲᓂ Nunavut Association of 

Administrators ᑲᑎᒪᓕᖅᐸᑕ ᑲᖏᖅᖠᓂᕐᒥ 

ᑕᐃᔅᓱᒥᖓ ᑎᑎᕋᖅᓯᒪᔪᒥᒃ ᓴᖅᑭᑦᑎᐅᑎᓂᒃ 

ᓴᖅᑭᑦᑎᕝᕕᒋᓂᐊᖅᑕᕗᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᒫᔅᓯ 

19, 2014-ᖑᑎᓪᓗᒍ ᑖᓐᓇ ᒥᓂᔅᑕ 

ᐅᖃᓚᐅᖅᓯᒪᒻᒥᔪᖅ ᐱᓕᕆᕝᕕᐊᒎᖅ 

ᖃᐅᔨᓴᐃᓂᐊᕐᖓᑕ ᑮᓇᐅᔭᐃᑦ 

ᖃᑦᑎᑖᓚᑐᕋᔭᕐᒪᖔᖅ ᑕᒪᒃᑯᐊ ᐊᑦᑕᕐᓗᑯᐃᑦ 

ᐃᑭᑎᑕᐅᖃᑦᑕᕐᓗᑎᒃ ᓄᓇᕗᒻᒥ. ᑕᐃᒪᓐᓇ 

ᐃᑭᑦᑎᕕᒻᒥᑦ ᐊᕐᕕᐊᓂ ᐃᓕᓯᓂᐊᕋᔅᓯ ᑕᒪᒃᑯᐊ 

ᐊᑦᑕᕐᓂᑯᐃᑦ ᐃᑭᑕᐅᖃᑦᑕᕐᓂᐊᕐᖓ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᕼᐋᒻᓚᓕᕆᔨᒃᑯᑦ 

ᒥᓂᔅᑕᖓᑦ, ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᑕᐃᓐᓇ ᐊᐱᖅᑯᑎᒋᔭᖓ, 

ᖁᔭᓐᓇᒦᒃ ᑖᔅᓱᒥᖓ ᐊᐱᕆᒐᕕᑦ. ᑕᐃᓐᓇ  



ᐱᖓᑦᓯᖅ, ᓄᕕᐱᕆ 5, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᒃᑯᓂᖓ ᐃᑭᑦᑎᕕᓐᓂᑦ (incinerators-ᓂᒃ) 

ᐅᖃᐅᓯᐊᕐᒪᑦ ᐊᐱᖅᑯᑎᒋᔭᖓ ᑕᕝᕙᓂ draft 

strategy-ᒥᑦ ᖃᓄᐃᓐᓇᔭᕐᒪᖔᑦ 

ᖃᐅᔨᓴᖅᑕᐅᖃᑕᐅᓯᒪᒻᒪᑦ, ᑭᓯᐊᓂ ᑕᐃᓐᓇ ᓱᓕ 

ᓴᖅᑭᖏᒻᒪᑦ ᖃᐅᔨᓴᕐᓂᐅᓚᐅᖅᑐᖅ ᓴᖅᑭᖅᐸᑦ 

ᑐᑭᓯᓇᖅᓯᑦᑎᐊᕐᔫᒥᓛᖅᑐᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓴᒻᒧᖅᑐᖅ. ᐅᖃᐅᓯᒃᑯᑦ 

ᐊᐱᖅᑯᑏᑦ. ᒪᓕᒐᓕᐅᖅᑎ ᐊᐃᕕᓕᒻᒧᑦ, ᒥᔅᑐ 

ᒪᑉᓴᓚᒃ.  

 

ᐊᐱᖅᑯᑦ 305 - 4(2): ᐃᒡᓗᓕᕆᔩᑦ ᓄᓇᓕᓐᓂ 

(ᒪᑉᓴᓚᒃ) 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᐱᖅᑯᑎᒋᓂᐊᖅᑕᕋ ᑖᓐᓇ ᑐᕌᖅᑎᓐᓂᐊᖅᑕᕋ 

ᐃᓪᓗᓕᕆᔨᕐᔪᐊᒃᑯᑦ ᒥᓂᔅᑕᖓᓐᓄᑦ. 

 

ᐅᖃᖅᑎᑦᑎᔩ, ᑕᒪᒃᑯᐊ ᐃᓪᓗᓕᕆᔨᐊᓛᑦ 

ᑎᒥᒋᖃᑦᑕᖅᑕᖏᑦ ᐊᔾᔨᒌᓐᖏᑦᑑᑕᐅᒻᒪᑕ ᓄᓇᕗᒻᒥ 

ᐊᒻᒪᓗ ᓄᑖᓐᖑᖅᐸᓪᓕᐊᓪᓗᑎᒃ association-ᖑᔪᑦ 

ᐅᕝᕙᓘᓐᓃᑦ authority-ᖑᖅᑎᑕᐅᕙᓪᓕᐊᔪᑦ.  

 

ᐅᖃᖅᑎᑦᑎᔩ, ᑐᑭᓯᑎᑕᐅᕚᓪᓕᕈᒪᓪᓗᖓ 

ᑖᔅᓱᒪᓐᖓᑦ ᖃᓄᖅ authority ᑖᒃᑯᐊ 

ᐱᔪᓐᓇᕐᓂᖃᕐᓂᖅᓴᐅᖃᑦᑕᕐᒪᖔᑕ authority-

ᖑᕌᖓᒥᒃ association-ᒥᑦ? ᓯᕗᓪᓕᕐᒥ ᑖᒃᓱᒥᖓ 

ᐊᐱᕆᐊᓪᓚᓪᓚᖓ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓪᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑎᒋᔭᖓ ᑖᒃᑯᐊ 

ᐊᔾᔨᒌᓐᖏᓐᓂᖏᑦ association-ᖑᔪᕐᓗ 

ᐱᓕᕆᓂᕐᒥᑦ, ᐱᓕᕆᔨᕋᓛᖑᓂᕋᖅᑕᐅᔪᑦ  

ᐅᕝᕙᓘᓐᓃᑦ authority-ᖑᔪᖅ, authority-ᖑᕌᖓᑦ 

ᖃᓄᖅ ᑕᒪᓐᓇ ᐊᔾᔨᒌᓐᖏᓐᓂᖃᖅᑎᒋᕙ? 

 

ᒪᑯᐊ ᓄᓇᓕᐅᑉ ᐃᓪᓗᓕᕆᔨᒃᑯᖏᑕ ᑲᒪᒋᔭᖏᑦ, 

ᐱᓕᕆᐊᕆᔭᖏᑦ ᐆᑦᑑᑎᒋᓗᒍ, ᓇᐅᒃ 

ᕼᐅᓐᓇᕐᓂᖅᑕᖃᓐᖏᑦᑐᖅ ᑕᒪᒃᑯᐊ ᖃᐅᑕᒫᑦ 

ᐱᓕᕆᐊᕆᔭᐅᕙᑦᑐᑦ ᑕᐃᑲᓂ 

ᐃᓪᓗᓕᕆᔨᕋᓛᒃᑯᓐᓂᑦ association-ᖑᖅᑎᓪᓗᒍ. 

 

ᑭᓯᐊᓂ authority-ᖑᐊᓕᕋᔭᕐᓂᖅᐸᑦ ᑕᒪᒃᑯᐊ 

ᑲᔪᓯᑐᐃᓐᓇᕋᔭᖅᑐᑦ, ᑲᔪᓯᑐᐃᓐᓇᕐᓂᐊᖅᑐᓂᓛᒃ 

ᓄᓇᓕᐅᑉ ᑖᒃᑯᐊ ᑲᒪᒋᔭᖏᑦ ᐊᒻᒪᓗ ᑖᒃᑯᐊ 

ᑎᒃᑯᐊᖅᕼᐃᓂᒐᓗᐃᓐ, ᑎᒃᑯᐊᖅᕼᐃᓂᒃᑯᑦ 

ᓇᓗᓇᐃᖅᕼᐃᓂᒃᑯᑉᓗᓐᓃᑦ ᐊᑐᖅᑕᐅᕙᑦᑐᖅ 

ᑕᒪᑉᑯᐊ Association Society Act ᒪᓕᒃᖢᒍ 

ᑕᐃᑲᓃᑦᑐᑦ Authority-ᖑᕌᖓᒥᒃ ᐊᔾᔭᒐᔮᖑᑉᒪᓐ 

ᑕᕝᕘᓇ ᐅᖃᐅᑎᒍᓐᓇᖅᐸᕋ. ᒪ’ᓇ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒪᑉᓴᓚᒃ. 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕᖃᐃ 

ᐅᖃᓵᕐᒪᑦ ᓱᖁᓯᓗᐊᕈᓐᓇᖏᑦᑐᒡᒎᖅ Authority-

ᖑᕋᓗᐊᕌᖓᑕ Association-ᒥ. 

ᑕᐃᒪᓐᓇᑐᑐᐃᓐᓇᖅ ᓂᕈᐊᖅᑕᐅᓲᖑᔫᑦ? ᖃᓄᖅ 

ᓂᕈᐊᖅᑕᐅᓲᖑᕙᑦ Authority-ᖑᕌᖓᒥᒃ? ᑭᒃᑯᓐᓂᑦ 

ᓂᕈᐊᖅᑕᐅᓲᖑᕙᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓪᓗᓕᕆᔨᕐᔪᐊᑯᓐᓄᑦ ᒥᓂᔅᑕ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᒡᓗᐊᕕᒃ, 

ᐅᖃᖅᑎᑦᑎᔩ. ᑖᓐᓇ ᑕᕝᕙ 

ᐊᔾᔨᒌᖏᒐᔮᒍᑎᒡᑐᐊᕆᓇᔭᖅᐹᖓ ᑕᒪᒃᑯᐊ 

ᑲᑎᒪᔨᓐᖑᐸᓪᓕᐊᓃᑦ Association-ᖑᑎᓪᓗᒋᑦ 

ᓂᕈᐊᖅᑕᐅᓂᒃᑯᑦ ᐱᑦᑕᔪᔪᑦ. ᑭᕼᐃᐊᓂ Authority-

ᖑᖅᕼᐃᒪᓕᕌᖓᒥᓪᓕ, ᐅᖃᖅᑎᑦᑎᔩ, ᓄᓇᓕᒃ  

ᑖᓐᓇ ᓇᓗᓇᐃᖅᑎᖅᖣᓂ ᑎᒃᑯᐊᖏᒃᖢᓂ ᓄᓇᓕᒃ 

ᑕᐃᒃᑲᓂ ᓄᓇᓕᐅᑉ ᐃᓗᐊᓂ ᑕᕝᕗᖓ ᒥᓂᔅᑐᒧᑦ 

ᑎᒃᑯᐊᖅᑕᐅᖁᔭᒥ’ᓂᒃ ᓇᓗᓇᐃᖅᕼᐃᑐᑎᒃ 

ᑕᐃᑲᓐᖓᑉᓗ ᒥᓂᔅᑕ ᑲᒪᒋᒋᐊᕈᓐᓇᑕᖅᖣᒋᑦ 

Authority-ᒍᕈᒥ. Authority-ᐅᐸᑦ ᑖᓐᓇ ᑎᒥᐅᔪᖅ 

ᓄᓇᓕᑦᑎᒍᑦ, ᓄᓇᓕᐅᑉ ᐃᓄᖁᑎᖏᑦ 

community ᐊᑎᕐᓂᒃ ᒥᓂᔅᑐᒧᑦ ᑐᓂᕼᐃᒍᓐᓇᑉᑐᖅ. 

ᑕᐃᑲᓐᖓᑉᓗ appoint-ᑕᐅᓂᖅ ᐊᔾᔨᒋᐊᕋᔭᖅᖣᓂ. 

ᒪ’ᓇ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒪᑉᓴᓚᒃ. 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᑕᐅᓯᒃᑲᓂᕐᒥᒃ 

ᐊᐱᖅᑲᓐᓂᕈᓐᓃᓚᐅᕋᑦᑕ 

ᑐᑭᓯᕚᓪᓕᕋᔭᓚᐅᕋᓗᐊᖅᑐᖓ. 

 

ᑭᓯᐊᓂ, ᐅᖃᖅᑎᑦᑎᔩ, ᒥᓂᔅᑕ ᖃᓄᖅ ᑖᒃᑯᐊ 

Authority-ᖑᕌᖓᒥᒃ ᓴᓐᖏᓂᖃᓐᓂᖅᓴᐅᓕᓲᖑᕙᑦ 

ᐃᒻᒥᖕᓂᒃ ᓄᓇᓕᖕᒥᒃ ᑭᒡᒐᖅᑐᐃᓇᓱᓐᓂᐊᕐᓗᑎᒃ 

ᓄᓇᓕᖁᑎᒥᓂᒃ. ᐃᓱᒪᓕᐅᕐᓂᖅᓴᐅᓕᓲᖑᕙᑦ 

Association-ᖑᓚᐅᕐᓂᕐᒥᓂᒃ ᓇᒻᒥᓂᖅ 

ᐱᔪᓐᓇᕐᓂᖃᓐᓂᖅᓴᐅᓕᓲᖑᕚᑦ ᑖᒃᓱᒥᖓ 

ᑐᑭᓯᑎᑦᑎᒋᐊᕈᓐᓇᖅᐹᖓ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓪᓗᓕᕆᔨᕐᔪᐊᑯᓐᓄᑦ ᒥᓂᔅᑕ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇ, ᐅᖃᖅᑎᑦᑎᔩ. ᐄ, 

ᑕᐃᒪ ᐅᐊᑦᓯᐊᖅ ᐅᖃᓚᐅᕋᒪ ᑕᒪᒃᑯᐊ 

ᐊᔾᔨᒌᖏᒃᑲᓗᐊᖅᑎᓪᓗᒋᑦ ᑭᓯᐊᓂ ᑕᒪᒃᑯᐊ 

Authority-ᖑᔪᑦ, Authority-ᖑᕐᓗᓂ 

Association-ᖑᖏᑦᑐᑦ ᐱᓕᕆᐊᕐᖏᑦ ᓇᓕᐊᒃᑯᑦ 

ᐱᒡᒍᓂᖅᕼᐅᓂᖃᖏᑉᑐᖅ ᑕᒪᒃᑯᓂᖓ 

ᑲᒪᒋᔭᕆᐊᖃᑦᑕᖏᓐᓂᒃ ᑕᐃᑲᓂ ᓄᓇᓕᓐᓂ 

ᑲᒪᑐᐃᓐᓇᑦᑎᐊᕋᔭᖅᑐᖅ Authority-

ᖑᕋᔭᕐᓂᕋᓗᐊᕈᓂ. ᒪ’ᓇᒡᓗᐊᕕᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑐ ᐃᓄᒃ. 

 

ᐊᐱᖅᑯᑦ 306 - 4(2): ᐊᑐᕐᓂᓗᖅᑕᐅᕙᓐᓂᖏᑦ 

ᐃᓄᓕᕆᔭᐅᔾᔪᑎᑖᑦ - ᐊᑐᐊᒐᖃᕆᐊᖃᕐᓂᖓ 

(ᐃᓄᒃ) 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ 

ᓄᓇᕗᑦᒥᐅᑦ, ᐱᓗᐊᖅᑐᒥᓪᓗ ᒥᑦᑎᒪᑕᓕᖕᒥᐅᑦ, 

ᕿᑭᖅᑕᕐᔪᐊᕐᒥᐅᑦ, ᑲᖏᖅᑐᒑᐱᒻᒥᐅᓪᓗ. 

ᒪᓕᒐᓕᐅᕐᕕᖕᒧᑦ ᑐᓐᖓᓱᒋᑦᓯ. 

 

ᐅᖃᖅᑎᑦᑎᔩ, ᐊᐱᕆᔪᒪᓪᓗᖓ ᐃᓄᓕᕆᔨᒃᑯᑦ 

ᓯᕗᓕᖅᑎᖓᓐᓄᑦ. 

 

ᐅᖃᖅᑎᑦᑎᔩ, ᖃᐅᔨᒪᒐᕕᑦ ᐊᒻᒪᓗ ᒥᓂᔅᑕ 

ᖃᐅᔨᒪᖕᒪᑦ ᐅᖃᐅᓯᖃᖃᑦᑕᖅᓯᒪᓚᐅᕋᒪ 

ᐃᓱᒫᓗᑎᖃᖃᑦᑕᖅᓯᒪᓪᓗᖓᓗ ᓄᓇᕗᑦᒥᐅᑎᒍᓪᓗ 

ᐃᓱᒫᓗᑎᖃᖃᑦᑕᖅᓯᒪᒐᑦᑕ ᑕᒪᒃᑯᐊ ᓂᕿᑖᕈᑏᑦ 

ᐊᑐᖅᑕᐅᓂᕐᓗᒐᓱᒋᖃᑦᑕᕋᑦᑎᒍᑦ ᐃᓛᑎᒍᑦ. 

ᐊᒻᒪᓗᑦᑕᐅᖅ ᐃᑉᐸᒃᓴᖅ ᒪᓕᒐᓕᐅᖅᑎᐅᖃᑎᒐ  

ᖁᑦᑎᒃᑐᒧᑦ, ᒥᔅᑕ ᓲᔪᖅ ᑕᒪᑐᒥᖓ 

ᐊᐱᖅᓱᕋᓱᓚᐅᕋᓗᐊᕐᒥᖕᒪᑦ. 

 

ᑖᒃᑯᐊ ᑐᓐᖓᕕᒋᓂᐊᖅᑕᒃᑲ ᐅᓪᓗᒥ 

ᐊᐱᖅᓱᖅᑎᓪᓗᖓ ᑲᑎᒪᔾᔪᑎᕕᓃᑦ ᑎᑎᕋᖅᓯᒪᓂᖓ 

ᐅᓪᓗᖓ ᐊᐃᑉᐹᑦ, ᓄᕕᐱᕆ 4, 2014, 

ᒪᒃᐱᖅᑐᕋᖓ 23. ᐅᖃᖅᑎᑦᑎᔩ, ᖃᐅᔨᒪᓪᓗᖓ 

ᐅᑯᐊ ᑲᑎᒪᔾᔪᑎᕕᓃᑦ ᑎᑎᕕᒃᓯᒪᖏᑦᑑᒐᓗᐊᑦ. 

ᐃᑉᐸᒃᓴᖅ ᒥᓂᔅᑕ ᐊᐱᕆᔭᐅᒐᒥ ᒥᔅᑕ ᓲᔪᕐᒧᑦ 

ᑕᒪᑐᒥᖓ ᓂᕿᑖᕈᑏᑦ ᖃᓄᖅ 

ᐊᑐᖅᑕᐅᑦᑎᐊᒃᑲᓐᓂᖅᑎᑕᐅᓇᓱᒍᓐᓇᕐᒪᖔᑕ. 

ᐃᒪᓐᓇ ᑭᐅᓚᐅᕐᒪᑦ ᒥᓂᔅᑕ, ᑕᐃᒧᓐᖔᕐᓚᒍᐊᐃ. 

ᐅᖃᖅᖢᓂ: ‘ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᕐᕉᖕᓂᒃ 

ᐊᐱᖅᑯᑏᖕᓂᒃ ᑐᓴᕋᒪ. ᐅᖃᐅᔾᔨᔪᓐᓇᖏᓐᓇᑦᑕ 

ᓂᕿᑖᕈᑎᑖᖅᐸᒃᑐᓂᒃ ᑖᒃᑯᐊ ᖃᓄᖅ ᑮᓇᐅᔭᑦ 

ᐊᑐᖅᑕᐅᔭᕆᐊᖃᕐᒪᖔᑕ, ᐱᔾᔪᑎᒋᓪᓗᒍ ᒫᓐᓇ 

ᒪᓕᒐᖅᑕᖃᓐᖏᒻᒪᑦ ᑕᐃᒪᐃᓕᖓᔪᒥᑦ’. 

 

ᑕᐃᒧᓐᖔᕇᖅᐳᖓ ᐅᖃᖅᑏ. ᐊᐱᕆᔪᒪᔪᖓ 

ᒪᓕᒐᖅᑕᖃᓐᖏᒻᒪᑦ ᒥᓂᔅᑕ ᒪᓕᒐᓕᐅᕐᓂᐊᓕᖅᐹ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓄᓕᕆᔨᒃᑯᓐᓄᑦ ᒥᓂᔅᑕ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. 

ᖁᔭᓐᓇᒦᓪᓗ ᑖᓐᓇ ᑐᓄᓂᐅᑉ ᒪᓕᒐᓕᐅᖅᑎᐊ 

ᑐᑭᕼᐃᔪᒪᒻᒪᑦ ᓂᕿᑦᑕᐅᑎᐅᑉ ᒥᒃᕼᐋᓄᑦ. ᑖᒃᑯᐊ  



ᐱᖓᑦᓯᖅ, ᓄᕕᐱᕆ 5, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᐅᔾᔪᑎᒋᔭᒃᑲᑦ ᖁᑦᑎᒃᑐᒧᑦ ᒪᓕᒐᓕᐅᖅᑎᒧᑦ 

ᐃᑉᐸᒃᕼᐊᖅ, ᐄ ᑖᓐᓇ ᕼᐅᓕᔪᖅ 

ᒪᓕᒐᖅᑕᖃᓐᖏᑦᑐᖅ ᖃᓄᖅ ᓂᕿᒃᕼᐊᐅᑏᑦ 

ᐊᑐᖅᑕᐅᒋᐊᖃᕆᐊᖏᑕ ᑭᕼᐃᐊᓂ ᐃᓄᐃᑦ 

ᓂᕿᑖᕌᖓᑕ, ᐅᑉᐱᕈᕼᐅᒃᑐᒍᑦ 

ᓂᕿᑖᕈᑎᒃᕼᐊᒥᓐᓂᑦ ᐊᐃᒃᕼᐃᖅᕼᐃᒪᔪᑦ. 

 

(ᑐᓵᔨᑎᒍᑦ) ᐃᓄᓕᕆᔨᒃᑯᑦ ᐃᖏᕐᕋᓂᖃᕐᒪᑕ 

ᐱᓕᕆᐊᒃᓴᖃᖅᖢᑎᒃ ᓇᓗᓇᐃᖅᓯᖃᑦᑕᕆᐊᓖᑦ 

ᐃᓄᓕᕆᔨᒃᑯᓐᓂᑦ ᓂᖃᐃᓱᖃᑦᑕᖅᑐᑦ ᖃᓄᕐᓗ 

ᐃᓄᓕᕆᔨᒃᑯᑦ ᑖᒃᑯᐊ ᑭᐅᖃᑦᑕᕐᒪᖔᑕ  

ᐊᑐᕐᓂᕐᓗᒃᑐᓂᒃ. ᐃᓄᓕᕆᔨᒃᑯᓐᓄᑦ 

ᓂᖃᐃᓱᕋᓱᐊᖃᑦᑕᖅᑐᓂᒃ ᐊᐅᓚᑕᐅᖕᒪᑕ 

ᐊᑐᐊᒐᕐᒧᑦ ᓇᓗᓇᐃᖅᓯᓯᒪᔪᓂᒃ ᒪᓕᒐᑎᒍᑦ. 

 

ᐊᒻᒪᓗ ᒪᓕᒐᕋᓛᓂᓪᓗ ᐊᒻᒪᓗᑦᑕᐅᖅ ᐱᕋᔭᒃᑐᑦ 

$1,000 ᑐᖔᓂ ᑕᐃᒃᑯᐊ ᓄᖅᑲᖅᑎᑕᐅᖃᑦᑕᖅᐳᑦ. 

ᐃᑲᔫᓯᐊᖏᓐᓂᒃ ᐅᓪᓗᓄᑦ 60-ᓄᑦ ᐊᒻᒪᓗᑦᑕᐅᖅ 

ᐅᑎᖅᑎᑦᑎᖃᑦᑕᕆᐊᓖᑦ ᑕᒪᒃᑯᓂᖓ ᐱᕋᔭᒃᓯᒪᔪᑦ, 

ᐊᑐᕐᓂᕐᓗᒃᓯᒪᔪᑦ $1,000 ᐅᖓᑖᓄᑦ. ᑐᖏᓕᖓᓄᑦ 

ᒥᓂᔅᑕᐅᑉ ᐃᓄᓕᕆᔨᒃᑯᑦ ᐅᖃᖃᑎᖃᓲᑦ 

ᑮᓇᐅᔭᓕᕆᔨᒃᑯᓐᓄᑦ ᐸᓖᓯᒃᑯᓐᓄᓪᓗ 

ᐅᖃᐅᑕᐅᓪᓗᑎᒃ ᑕᐃᒪᓐᓇᐃᓕᑎᓪᓗᒋᑦ. ᓲᕐᓗ ᑖᓐᓇ 

ᓂᖃᐃᓱᖃᑦᑕᖅᑐᖅ ᐊᑐᕐᓂᕐᓗᒃᑐᕕᓂᖅ 

ᐅᑎᖅᑎᑦᑎᔭᕆᐊᖃᖅᖢᓂ ᓄᖅᑲᖅᑎᑕᐅᓪᓗᑎᒡᓗ 

ᐊᑭᓕᖅᓱᕈᑎᐅᖃᑦᑕᖅᑐᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑐᑭᓯᒋᐊᒃᑲᓐᓂᓚᐅᕐᓚᖓ, ᐃᑉᐸᒃᓴᖅ ᒥᓂᔅᑕ 

ᐅᖃᓚᐅᕋᕕᑦ ᐊᑐᐊᒐᖅᑕᖃᓐᖏᑦᑎᐊᖅᑐᕉᖅ ᖃᓄᖅ 

ᑕᒪᒃᑯᐊ ᓂᐅᕕᐅᑕᐅᔪᓐᓇᕐᒪᖔᑕ. 

ᐅᖃᖅᑰᔨᓕᕆᓪᓗᑎᑦ ᐱᕋᔭᒃᑐᖃᖅᐸᒡᒎᖅ ᒪᔾᔭᒎᖅ 

ᐊᑭᓕᐅᑎᒃᓵᓘᔪᓐᓇᖅᑐᑦ. 

 

ᑐᑭᓯᖏᑦᑎᐊᖅᑐᖓ 

ᓯᕗᓪᓕᐊᑎᑐᐃᓐᓇᓕᕆᓪᓗᑎᒡᓗ ᖃᓪᓗᓈᑎᑐᑦ. 

ᐅᖃᓚᐅᖅᖢᑎᓪᓗ ᐅᑯᐊ ᒪᓕᒃᖢᒋᑦ, 

ᒪᓕᒐᖅᑕᖃᖏᑦᑎᐊᕐᒪᒡᒎᖅ ᑭᓱᑐᐃᓐᓇᑦᑎᐊᕐᒥᑦ 

ᓂᐅᕐᕕᑕᐅᔪᓐᓇᖅᑐᑦ. ᓇᓕᐊᖑᕙ, ᐅᖃᖅᑎᑦᑎᔩ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓄᓕᕆᔨᒃᑯᓐᓄᑦ ᒥᓂᔅᑕ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᓪᓗ ᑐᓄᓂᐅᑉ ᒪᓕᒐᓕᐅᖅᑎᐊ 

ᑐᑭᕼᐃᑦᑎᐊᕈᒪᒻᒪᑦ. ᑕᐃᒃᑯᐊ ᓂᕿᒃᕼᐊᐅᑏᑦ 

ᐊᑐᐊᒐᐃᑦ ᑕᕝᕙ ᕿᒥᕐᕈᑕᐅᕐᕈᑕᕆᖕᒪᑕ 

ᐊᖏᓂᖏᓪᓗ, ᑖᒃᑯᐊᓗ ᖃᐅᔨᒪᑦᑎᐊᖅᖢᑕ 

ᐃᓄᓕᕆᔨᐅᔪᒍᑦ ᑖᒃᑯᐊ ᐱᑐᖃᐅᖕᒪᑕ ᒪᓕᒐᐃᑦ 

ᓄᓇᑦᓯᐊᕐᒦᑦᑐᐃᑦ ᒐᕙᒪᐅᑎᓪᓗᒍ 

ᑎᒍᐊᖅᕼᐃᒪᒐᑉᑎᒍ, ᒪᓕᒐᐅᔪᑦ 

ᕿᒥᕐᕈᐊᖅᑕᐅᕙᓪᓕᐊᔪᑦ. ᑕᐃᑲᓂ 2015-ᒥ 

ᑐᑭᑖᖅᐸᓪᓕᐊᓂᐊᖅᑐᑦ ᐊᕼᐃᔾᔨᕆᐊᖃᕐᓂᐊᖅᑐᑦ. 

 

ᓂᕿᑖᖃᑦᑕᖅᑐᑦ ᓄᓇᕗᒻᒥ 

ᓂᕆᐅᒡᕕᒋᕼᐃᒪᓚᐅᒻᒪᑕ ᑐᑭᕼᐃᓐᓇᔾᔮᖏᒻᒪᑦ. 

(ᑐᓵᔨᑎᒍᑦ) ᓂᕆᐅᒡᕕᐅᖕᒪᑕ ᑕᐃᒃᑯᐊ 

ᐊᖑᒻᒪᑎᔭᕆᐊᖃᕐᒪᑕ 

ᓂᕿᑖᕈᑎᒃᓴᕆᔭᕆᐊᖃᖅᑕᖏᓐᓂᑦ ᐃᓚᒌᓄᓪᓗ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑐ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓄᓇᕗᒻᒥᐅᑎᒍᑦ 

ᓂᕆᐅᒃᑐᐃᓐᓈᓘᖅᑰᕋᓗᐊᖅᑐᒍᑦ ᑖᒃᑯᐊ ᑮᓇᐅᔭᑦ 

ᐊᑐᖅᑕᐅᑦᑎᐊᕆᐊᖃᕐᓂᖏᓐᓄᑦ. 

 

ᐊᒻᒪᓗ ᒥᓂᔅᑕ ᐅᖃᖅᑲᐅᒐᕕᑦ ᐅᒃᐱᕈᓱᒃᑐᑎᒡᒎᖅ 

ᐊᑐᖅᑕᐅᑦᑎᐊᖃᑦᑕᕋᓱᒋᓪᓗᓯᐅᒃ ᑖᒃᑯᐊ 

ᓂᕿᑖᕈᑏᑦ. ᐅᖃᖃᑦᑕᕋᓗᐊᖅᑎᓪᓗᑕ, 

ᑕᑯᖃᑦᑕᖅᑐᒍᑦ ᐊᑐᕐᓂᕐᓗᒃᑕᐅᔪᑦ. ᑕᑯᖃᑦᑕᕐᓂᕗᑦ  



ᐱᖓᑦᓯᖅ, ᓄᕕᐱᕆ 5, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1551 

ᓲᕐᓗ ᐅᒃᐱᓇᓐᖏᑦᑐᖅ. ᐅᒃᐱᕈᓱᒃᑲᔅᓯᒎᖅ 

ᐊᑐᖅᑕᐅᑦᑎᐊᖅᑐᐊᓘᓇᓱᒋᓪᓗᓯᐅᒃ. 

ᕿᒥᕐᕈᔭᐅᖕᒪᒡᒎᖅ ᑕᒪᓐᓇ. ᐊᐱᖅᓲᑎᒋᓪᓗᒍ. 

 

ᐅᖃᖅᑏ, ᐅᖃᐅᔾᔭᐅᓚᐅᖅᓯᒪᖕᒥᒐᒪ 

ᐊᑐᕋᒃᓴᐅᖏᒻᒪᒡᒎᖅ ᐃᓅᒡᒎᑉ ᓇᖕᒥᓂᖅ 

ᐱᔪᓐᓇᐅᑎᖓᓂᒃ ᐊᒃᑐᐃᔭᒻᒪᑦ. ᓱᓇᐅᕝᕙ 

ᑕᐃᒪᐃᖏᑦᑐᓐᓇᖅᑎᓪᓗᒎ? ᑖᓐᓇ 

ᓴᓂᖅᑯᑕᐅᔪᓐᓇᖅᑑᖅ ᐃᓕᓯᔪᓐᓇᕐᓂᐊᖅᐱᓰ 

ᐊᑐᖅᑕᐅᓕᕋᔭᖅᑐᓂᒃ ᐃᓱᒫᓘᑎᒋᖏᓪᓗᒍ ᐃᓅᑉ 

ᓇᖕᒥᓂᖅ ᐱᔪᓐᓇᐅᑎᖓ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓄᓕᕆᔨᒃᑯᓐᓄᑦ ᒥᓂᔅᑕ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑖᑉᓇ ᑭᖑᓪᓕᖅ ᐊᐱᖅᑯᑖ ᑐᑭᕼᐃᓐᖏᓐᓇᒃᑯᑦ. 

ᑐᑭᓯᑦᑎᐊᕈᒃᑯ ᐅᑎᕐᕕᒋᔪᓐᓇᖅᑕᕋ 

ᒪᓕᒐᓕᐅᖅᑎᐅᖃᑎᒐ. ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᐱᕕᖃᖅᑎᑉᐸᒋᑦ 

ᑐᑭᓯᖏᒪᒡᒎᖅ ᑐᑭᓯᓇᕐᔫᒥᔪᒥᒃ ᐊᐱᕆᔪᓐᓇᖅᐲᑦ, 

ᒥᔅᑐ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑐᑭᓯᓇᑦᑎᐊᖅᑲᐅᒐᓗᐊᖅᑐᖓ. ᐅᑭᐅᖅ, 

ᐅᐱᕐᖔᕐᓗᑭᐊᖅ ᐅᖓᑖᓂᓗᑭᐊᖅ ᐊᐱᖅᓱᖅᖢᖓ, 

ᖃᓄᐃᒻᒪᑦ ᐊᑐᐊᒐᖃᕈᓐᓇᓐᖏᓚᖅ, ᑖᒃᑯᐊ 

ᓂᕿᑖᕈᑎᑦ ᖃᓄᖅ ᑭᓱᒧᑦ ᓂᐅᕐᕈᑕᐅᔪᓐᓇᕐᒪᖔᑕ. 

ᐃᒪᓐᓇ ᐊᐱᖅᓱᖅᖢᖓ, ᒥᓂᔅᑕᐅᔪᒧᑦ 

ᐅᖃᐅᑎᓚᐅᖅᓯᒪᖕᒪᖓ, ᐃᓛᒎᖅ ᐃᓅᑉ ᓇᖕᒥᓂᖅ 

ᐱᔪᓐᓇᐅᑎᖓᓂᒃ ᐊᒃᑐᐃᔭᒻᒪᑦ. ᑕᐃᒪᓐᓇ 

ᑭᐅᓚᐅᖅᓯᒪᖕᒪᖓ. ᐊᒻᒪ ᐅᖃᖅᖢᓂ ᑕᒪᓐᓇᒎᖅ 

ᑕᑯᓇᒃᑕᐅᔪᖅ. ᑕᐃᒪᓐᓇ ᑐᑭᓯᕋᑖᖦᖤᕋᒪ. ᑕᐃᓐᓇ 

ᐅᖃᐅᓯᕆᓚᐅᖅᓯᒪᔭᖓ ᐃᖅᑲᐅᒪᔭᕗᑦ ᐅᕙᓂ 

ᒪᓕᒐᓕᐅᕐᕕᐅᑉ ᐃᓗᐊᓂ ᐅᖃᐅᓯᕆᓚᐅᖅᓯᒪᔭᖓ 

ᑕᒪᓐᓇᒎᖅ ᐱᓕᕆᐊᖑᔪᓐᓇᖏᒻᒪᑦ ᐃᓅᑉ ᓇᖕᒥᓂᖅ 

ᐱᔪᓐᓇᐅᑎᖓᓄᑦ ᐊᒃᑐᐃᔭᓐᓂᖓᓄᑦ. 

 

ᐊᐱᖅᑯᑎᒋᕙᕋ ᐱᓕᕆᐊᖑᓕᕐᒪᒡᒎᖅ ᑐᑭᓯᓇᖅᓯᖕᒫᑦ 

ᑖᓐᓇ ᓴᓂᖅᑯᓪᓗᒍ ᑕᒪᓐᓇ  

ᐊᑐᐊᒐᓕᐅᖅᑕᐅᔪᓐᓇᖅᓯᔪᖅ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓄᓕᕆᔨᒃᑯᓐᓄᑦ ᒥᓂᔅᑕ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑏ. 

ᖁᔭᓐᓇᒦᓪᓗ ᑐᓄᓂᐅᑉ ᒪᓕᒐᓕᐅᖅᑎᐊ ᑖᑉᓱᒥᖓ 

ᐊᐱᖅᑯᑎᖃᒻᒪ. ᑕᕝᕙᓂ ᓂᕿᒃᓴᐅᑏᑦ ᐱᖁᔮᓂ 

ᐊᑐᐊᒐᐃᓂᒃ. ᑖᒻᓇ ᓂᕿᒃᓴᖅᑐᖅ ᓂᕿᒃᓴᐅᑎᒥᒃ 

ᐱᔭᕌᖓᑦ ᒪᓕᒐᖅᑕᖃᖏᒻᒪ ᐱᔪᓐᓇᐅᑎᓂᒃ 

ᓂᕿᒃᓴᐅᕼᐃᕆᔨᓄᑦ ᖃᓄᖅ ᐊᑐᕆᐊᒃᓴᖅ ᑖᑉᓇ 

ᓂᕿᒃᓴᐅᑎᓂᒃ. ᑕᕝᕘᓇ ᑭᕼᐃᐊᓂ ᑭᐅᔪᓐᓇᖅᑕᕋ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᖃᒪᓂᖅᑐᐊᕐᒧᑦ ᒪᓕᒐᓕᐅᖅᑎ, ᒥᔅᑐ ᒥᑭᓐᖑᐊᖅ. 

 

ᐊᐱᖅᑯᑦ 307 - 4(2): ᐃᓄᑐᖃᐃᑦ ᐃᑲᔫᑎᓂᒃ 

ᐱᔪᓐᓇᕐᓂᕆᔭᖏᑦ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ, 

ᖃᒪᓂᑦᑐᐊᕐᒥᐅᓪᓗ, ᓄᓇᕗᑦᒥᐅᑕᐃᓪᓗ 

ᐅᑉᓗᒃᑰᖅᖢᒋᑦ. ᑖᑉᓇ ᐊᐱᖅᑯᑎᒋᓂᐊᕋᒐ 

ᒥᓂᔅᑑᔪᒧᑦ ᑐᕌᖓᓂᐊᖅᑐᖅ ᐃᓄᓕᕆᔨᒃᑯᓐᓄᑦ. 

(ᑐᓵᔨᑎᒍᑦ) ᐃᓄᓕᕆᔨᒃᑯᑦ ᒥᓂᔅᑕᖓᓐᓄᑦ. 

 

ᐊᐱᖅᑯᑎᒋᓂᐊᖅᑕᕋ. ᐃᓐᓇᑐᖃᕐᓂᒃ 

ᓂᕈᐊᖅᑎᖃᕋᒪ ᓄᓇᑦᑎᓐᓂ ᐊᒻᒪᓗ ᐅᒃᐱᕈᓱᒃᑐᖓ 

ᐊᐱᖅᓲᑎᒋᓚᐅᖅᓯᒪᔭᕋᓗᐊᒃᑲ ᐊᕐᕌᓂ ᐱᔾᔪᑎᒋᓪᓗᒍ 

ᑭᐅᔾᔪᑎᒋᔭᖓ ᐅᖃᐅᓯᒃᑯᑦ 

ᐊᐱᖅᓲᑎᒋᓚᐅᖅᑕᖓᓐᓄᑦ ᒥᔅᑕ ᕼᐃᒃᔅ. 

ᑭᐅᔾᔪᑎᖓᑕ ᒥᓂᔅᑕᐅᑉ ᑭᒡᒍᓯᕆᖅᑲᐅᔭᖓ 

ᐱᔾᔪᑎᖃᕐᓂᐊᖅᑐᖅ ᐃᓐᓇᐃᑦ ᐅᖅᓱᐊᓗᒃᑐᕈᑎᓄᑦ 

ᐃᑲᔫᓯᐊᖏᓐᓄᑦ ᐊᒻᒪ ᐃᓐᓇᑐᖃᐃᑦ 

ᐃᑲᔫᓯᐊᕆᕙᒃᑕᖏᑦ ᐊᐱᖅᑯᑎᒋᓂᐊᖅᑕᕋ. 

 

ᐱᔾᔪᑎᒋᓪᓗᒍ ᐊᐱᕆᓚᐅᖅᓯᒪᒐᒪ ᒥᓂᔅᑕᒧᑦ 

ᖃᑦᓯᓂᒃ ᐅᑭᐅᖃᕆᐊᖃᕐᒪᖔᑕ 

ᐅᑭᐅᖃᕆᐊᖃᖅᑕᖏᑦ ᑐᓐᖓᕕᒃᑯᑦ, ᒐᕙᒪᒃᑯᑦ, 

ᒐᕙᒪᑐᖃᒃᑯᓪᓗ ᐃᓐᓇᐅᓂᕋᐃᔪᑦ ᐅᑭᐅᖏᑦ 

ᐊᔾᔨᒌᖃᑦᑕᖏᒻᒪᑕ. ᑖᒃᑯᐊ ᑕᑯᓐᓇᖅᖢᒋᑦ ᒪᕐᕉᒃ  

ᐃᓐᓇᕐᓄᑦ ᐃᑲᔫᑏᑦ ᐊᔾᔨᑐᐃᓐᓇᕆᕙᐃᑦ ᐅᑭᐅᖐᑦ 

ᐃᓐᓇᐅᓂᕋᖅᑕᐅᔪᑦ? ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᒃᑕᐅᖅ ᑲᑎᒪᔨᖓ ᖃᒪᓂᑦᑐᐊᕐᒥ 

ᐊᐱᖅᓱᕐᒪᑦ. ᑲᓇᑕᐅᑉ ᒐᕙᒪᒃᑯᖏᑦ 2012-ᒥ 

ᑐᓴᖅᑎᑦᑎᓚᐅᖅᓯᒪᔪᑦ ᐅᑭᐅᖏᓐᓂᒃ 

ᐃᑦᑐᖅᓯᐅᑎᑖᖃᑦᑕᕐᓂᐊᖅᑐᑦ 

ᐃᓄᖅᓯᒋᐊᖅᐸᓪᓕᐊᕌᕐᔪᖕᓂᐊᖅᑐᖅ 65-ᒧᑦ 67-

ᖑᕐᓗᑎᒃ ᐊᕐᕌᒎᑉ 6 ᐃᓗᐊᓂ ᐃᐳᕈ 2023-ᒥ. 

ᐅᑭᐅᖏᑦ ᑕᐃᒃᑯᐊ ᐃᑦᑐᖅᓯᐅᑎᑖᕈᓐᓇᖅᓯᒐᔭᖅᑐᑦ, 

ᐊᐃᑉᐸᖃᕈᓐᓃᖅᑐᑦ ᐃᑲᔫᓯᐊᖏᑦ 60-ᒥᑦ, 62-

ᕈᖅᑎᑕᐅᖔᕐᓂᐊᖅᑐᑦ. ᔪᓚᐃ 2013-ᒥᑦ ᑖᒃᑯᐊ 

ᐃᑦᑐᖅᓯᐅᑏᑦ ᒪᓕᒡᓗᒋᑦ ᐱᔪᓐᓇᖅᑐᑦ 

ᐃᑦᑐᖅᓯᐅᑎᓄᑦ ᑕᖅᑭᓄᑦ 60-ᓄᑦ. ᑖᓐᓇ  

ᐱᔪᓐᓇᕇᖅᑐᖅ ᑕᖅᑭᑕᒫᑦ ᐊᑭᑦᑐᐊᕐᔪᖔᕐᓗᓂ. 

ᐅᖃᖅᑎᑦᑎᔩ, ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓱᖅᑯᐃᖅᓯᔪᖓ ᐊᓯᔾᔩᕙᓪᓕᐊᓕᕐᒪᑕ ᐊᑕᐅᑦᑎᒃᑯᓪᓗ 

ᕿᒥᕐᕈᓇᒃᖢᒋᑦ ᐊᓯᔾᔨᖅᑕᐅᕙᓪᓕᐊᔪᑦ ᐅᑭᐅᖏᑦ 

ᐃᑲᔫᓯᐊᕈᓐᓇᖅᑐᑦ, ᐃᑲᔪᕆᐊᖃᖅᑐᑦ ᐃᓐᓇᑐᖃᐃᑦ, 

ᓄᓇᕗᑦᒥᐅᑕᐅᔪᑦ. ᐃᓚᒋᐊᕈᑎᒋᓂᐊᖅᑕᕋ 

ᐊᐱᖅᑯᑎᓐᓄᑦ ᓯᕗᓪᓕᖅ, ᑖᒃᑯᐊ ᐊᓯᔾᔨᖅᑕᐅᔪᑦ 

ᕿᒥᕐᕈᓇᒃᖢᒋᑦ ᒥᓂᔅᑕ ᐊᔭᐅᖅᑐᐃᖃᑦᑕᖅᓯᒪᕙ 

ᑭᒡᒐᖅᑐᖅᑐᒋᑦ ᒥᓂᔅᑕᐅᒐᒥ ᓲᖃᐃᒻᒪ? ᐃᓱᒪᒋᓪᓗᒋᑦ 

ᐃᓅᔾᔪᑎᒋᔭᑦᑕ ᐊᑭᖏᑦ ᐊᑭᑐᓂᖅᓴᐅᖕᒪᑦ. 

ᑭᖑᓪᓕᖅᐹᒥ ᐊᑭᑦᑐᕆᐊᕈᑕᐅᓚᐅᖅᓯᒪᔪᖅ ᐃᑲᔪᕈᑎ  

ᐃᓐᓇᑐᖃᕐᓄᑦ 2008-ᖑᖅᑰᓚᐅᕐᒪᑦ. ᖁᔭᓐᓇᒦᒃ 

ᐅᖃᖅᑎ. ᐊᐃ, 2008-ᒥ. ᖁᔭᓐᓇᒦᒃ ᐅᖃᖅᑏ. 

 

>>ᐃᓪᓚᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. 

ᑖᓐᓇ ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ ᑐᑭᓯᒍᒪᒻᒪᑦ. 

ᑖᒃᑯᐊ ᓴᓇᔨᒃᑯᑦ ᑐᓵᒻᒪᑕ ᑕᕝᕙᐅHᐅᑕᕆᔪᖅ 

ᐊᐱᕆᔪᒫᖅᐸᒃᑲ ᑲᑎᑖᕈᑦᑕ ᑖᓐᓇ 

ᑐᑭᓯᒻᒪᕆᑦᑎᐊᕐᓂᐊᕋᑦᑎᒍᑦ, ᑐᑭᓯᑎᑕᐅᒍᒪ 

ᑐᓴᖅᑎᓐᓂᐊᖅᐸᕋ ᒪᓕᒐᓕᐅᖅᑎᐅᖃᑎᒐ. 

ᖁᔭᓐᓇᒥᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹ, ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒻᒪᕆᐊᓗᒃ, 

ᐅᖃᖅᑏ. ᒥᓂᔅᑕ ᕿᒥᕐᕈᓇᒍᓐᓇᕆᕚ, ᐃᓘᓐᓇᖏᑦ 

ᐱᓕᕆᔾᔪᑎᓕᒫᑦ ᕿᒥᕐᕈᓇᒃᖢᒋᑦ 

ᐊᑭᑦᑐᕆᐊᖅᓯᒪᓕᕐᒪᑦ ᐃᓅᔾᔪᑎᒋᔭᕗᑦ ᓄᓇᕗᑦᒥ. 

ᖃᐅᔨᒪᓪᓗᑕᓗ ᐃᓐᓇᑐᖃᐃᑦ ᓄᓇᕗᑦᒦᑦᑐᑦ 

ᐅᓄᕐᒪᑕ. ᐃᓕᓐᓂᐊᖅᑎᑦᑎᔾᔪᑎᒃᓴᓂᑦ 

ᐱᑕᖃᕐᓂᖅᓴᐅᒐᔭᖅᐸ ᐃᑲᔪᖅᑐᐃᔾᔪᑎᒃᓴᓂᒡᓘᓐᓃᑦ 

ᐃᓐᓇᑐᖃᕐᓄᑦ ᐊᑐᖅᑕᐅᖃᑦᑕᕐᓂᐊᖅᑐᓂᑦ 

ᓄᓇᕗᑦᒥ? ᑖᒃᑯᐊ ᐃᓚᖏᑦ 

ᐃᓱᓕᕝᕕᒃᓴᖃᑐᐃᓐᓇᕆᐊᖃᕐᒪᑕ. ᖁᔭᓐᓇᒦᒃ, 

ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐃᓄᓕᕆᔨᒃᑯᓐᓄᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᓱᓇᒧᑦ ᑭᓪᓕᖃᕆᐊᖓ ᑭᖑᓪᓖᖅᑐᒥᑦ ᐊᐱᕆᒻᒪᑦ 

ᑐᑭᓯᓐᖏᑕᕋ. ᑭᓯᐊᓂ ᑖᒃᑯᐊ ᐃᓱᒪᒋᔭᐃᑦ 

ᑮᓇᐅᔭᓕᕆᔨᒃᑯᑦ ᑖᒃᑯᐊ  



ᐱᖓᑦᓯᖅ, ᓄᕕᐱᕆ 5, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓴᓇᖃᑎᒌᒻᒪᕆᖃᑦᑕᕋᑦᑎᒍᑦ ᓱᓇᑐᐃᓐᓇᑦ ᐃᑲᔫᑏᑦ 

ᐊᓯᔾᔨᕐᓂᐊᖅᐸᑕ. ᑕᐃᒃᑯᐊ 2015-ᒥᑦ ᐊᕐᕌᒍ 

ᓂᕆᐅᒋᓇᓱᐊᖅᑕᒃᑯᑦ ᐊᓯᔾᔨᖅᑐᖃᕐᓂᐊᕐᓂᖅᐸᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᐃᖃᓗᐃᑦ ᓂᐊᖁᓐᖔ, ᒥᓯᔅ ᐊᖕᓇᑲᖅ.  

 

ᐊᐱᖅᑯᑦ 308 - 4(2): ᕿᑭᖅᑖᓗᒻᒥ 

ᐃᑲᔪᖅᑕᐅᕕᒃ (ᐊᖕᓇᑲᖅ) 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑏ, ᒪᓕᒐᓕᕆᔨᒃᑯᑦ ᒥᓂᔅᑕᖓᓄᑦ 

ᐊᐱᖅᓱᕈᒪᔪᖓ ᒫᓐᓇ. 

 

ᐅᖃᖅᑏ, ᖃᐅᔨᒪᒐᒪ ᑖᒃᑯᐊ ᒪᓕᒐᓕᕆᔨᒃᑯᑦ 

ᐊᖏᕋᑖᓚᐅᕐᖓᑕ ᒪᓕᒐᓕᕆᔨᒃᑯᑦ, ᒪᓕᒐᓕᐅᕐᕕᒃ 

ᐊᖏᕋᑖᓚᐅᕐᖓᑕ ᒪᓕᒐᓕᕆᔨᒃᑯᑦ 2015-16 

ᐊᑭᑐᔪᖅᑐᕈᑎᔅᓴᖏᓐᓂᑦ ᑖᓐᓇ ᐃᓚᖃᖅᑐᓂ 

$850,000 ᓴᓇᒋᐊᖅᓯᒍᑎᔅᓴᓂᒃ 

ᐊᑦᑕᓇᕈᓐᓃᑎᔾᔫᒥᓂᐊᕐᓗᒍ ᕿᑭᖅᑖᓗᒻᒥ 

ᐃᑲᔪᖅᑕᐅᕕᒃ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᑖᓐᓇ ᕿᑭᖅᑖᓗᒻᒥ 

ᐃᑲᔪᖅᑕᐅᕕᒃ ᒪᓕᒃᑲᓗᐊᕐᒪᖔᖅ ᒪᓕᒋᐊᓕᖏᓐᓂᒃ 

ᒐᕙᒪᑐᖃᒃᑯ ᒪᓕᒐᖏᓐᓂ ᐊᑦᑕᓇᖅᑐᓕᕆᓂᕐᒧᑦ 

ᐱᖁᔭᕐᒥᑦ, ᐊᒻᒪᑦᑕᐅᖅ ᐃᑭᑦᑕᐃᓕᒪᑎᑦᑎᓂᕐᒧᑦ 

ᐱᖁᔭᕐᒥ, ᐊᒻᒪᓗ ᒪᓕᒃᑎᐊᓂᓐᖏᑉᐸᑕ ᒥᓂᔅᑕ 

ᓇᓗᓇᐃᖅᓯᒍᓐᓇᖅᑳ ᖃᓄᖅ ᐊᒥᒐᖅᓯᕙᑦ ᑕᕝᕘᓇ 

ᐃᑲᔪᖅᑕᐅᕕᒻᒥ? ᖁᔭᓐᓇᒦᒃ, ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᒪᓕᒐᓕᕆᓂᕐᒧᑦ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᐅᖃᖅᑎᑦᑎᔩ, 

ᖃᐅᔨᒪᔪᖓᓕ ᑖᒃᑯᐊ ᑕᐃᓐᓇ ᐃᑲᔪᖅᑕᐅᕕᒃ 

ᕿᒥᕐᕈᔭᐅᖏᓐᓇᖅᑐᖅ ᓴᓇᒋᐊᖅᑕᐅᒐᓱᐃᓐᓇᖅᑐᓂ 

ᐊᒻᒪᓗ ᑖᒃᑯᓂᖓ ᒪᓕᒐᕐᓂᒃ ᒪᓕᒐᓱᐃᓐᓇᐸᑦᑐᓂᑎᒃ  

ᑕᐃᑲᓂ ᐊᐅᓚᑦᑎᑎᓪᓗᒋᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑖ ᓇᓗᓇᐃᖅᓯᒍᓐᓇᖅᑳ ᖃᓄᑎᒋᑦ 

ᖃᓂᒌᑦᑐᓂᒃ ᖃᐅᔨᓴᖅᑕᐅᕙᒻᒪᖔᑦ 

ᖃᑦᑎᕆᔨᒻᒪᕆᒃᑯᑦ ᖃᐅᔨᓴᖅᑎᖏᓐᓂᒃ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᒪᓕᒐᓕᕆᓂᕐᒧᑦ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᓂᖓ ᖃᑦᑎᕆᔨᓕᕆᔨᒃᑯᓐᓂᑦ 

ᒥᓂᔅᑖᐅᔪᒧᑦ ᑖᓐᓇ ᖃᐅᔨᒋᐊᒃᑲᓐᓂᕈᓐᓇᓂᐊᖅᑕᕋ 

ᐅᖃᕝᕕᒋᑦᑎᐊᕐᓗᒍᓗ ᑖᓐᓇ ᓴᓂᓪᓕᓃᑦᑐᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ 

ᑐᐊᕕᓐᓇᖅᑐᓕᕆᓂᕐᒧᑦ ᐸᕐᓇᐅᑎᖃᒻᒪᖔᑕ 

ᑎᒍᒪᐅᖓᔪᐃᑦ ᐊᐅᓛᖅᑎᑕᐅᓵᕈᑎᔅᓴᖏᓐᓂᒃ 

ᒪᑐᔭᐅᒋᐊᖃᓕᕐᓂᖅᐸᑦ, 

ᓱᕋᓪᓗᐊᑲᓪᓚᑦᑐᐊᓘᓐᓂᖃᓪᓘᓐᓃᑦ ᕿᑭᖅᑖᓗᒻᒥ 

ᐃᑲᔪᖅᑕᐅᕕᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᒪᓕᒐᓕᕆᓂᕐᒧᑦ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: 

ᕿᒥᕐᕈᔭᐅᕙᓪᓕᐊᖏᓐᓇᖅᑐᖅ ᖃᓄᒃᑲᓐᓂᖅ 

ᓴᓇᒋᐊᖅᑕᐅᒍᓐᓇᕐᒪᖔᑦ ᐊᒻᒪᓗ ᑖᒃᑯᐊ 

ᖃᓄᐃᓕᐅᕆᐊᖃᕐᓂᕐᒪᖔᑕ 

ᑐᐊᕕᓐᓇᖅᑐᖃᓕᕐᓂᖅᑲᑦ ᐊᑐᐃᓐᓇᐅᓇᓱᑉᐸᑦᑐᑦ  



ᐱᖓᑦᓯᖅ, ᓄᕕᐱᕆ 5, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1554 

ᑖᒃᑯᐊ ᐃᖅᑲᓇᐃᔭᖅᑎᕗᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ ᒪᑉᓴᓚᒃ. 

 

ᐊᐱᖅᑯᑦ 309 - 4(2): ᓄᓇᓕᓐᓂ ᐃᒡᓗᓕᕆᔩᑦ 

(ᒪᑉᓴᓚᒃ) 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᐊᐱᖅᑯᑎᒋᓂᐊᖅᑕᕋ ᒥᓂᔅᑕᒧᑦ 

ᐃᒡᓗᓕᕆᔨᕐᔪᐊᒃᑯᓐᓄᑦ ᒥᓂᔅᑕᕆᔭᐅᔪᒧᑦ. 

 

ᐅᖃᖅᑎᑦᑎᔩ, ᑕᐃᓐᓇ ᐊᐱᖅᑯᑎᒋᖅᑲᐅᔭᕋ 

ᐅᐊᑦᑎᐊᖅ ᐃᓚᒋᐊᕈᑎᒃᑲᓐᓂᖅᓴᖓᓂᒃ 

ᐊᐱᖅᓱᕈᒪᓪᓗᒍ ᐆᒥᖓ. ᑖᒃᑯᐊ ᐃᒡᓗᓕᕆᔨᕋᓛᒃᑯᑦ 

ᑎᒥᐅᑎᓪᓗᒋᑦ ᓂᕈᐊᖅᑕᐅᓯᒪᖕᒪᑕ 

ᓄᓇᓕᖁᑎᒥᓐᓂᒃ. ᑕᐃᒪᓕ ᓲᖃᐃᒻᒪ ᑖᒃᑯᐊ 

ᑲᑎᒪᔨᐅᔪᑦ ᓂᕈᐊᖅᑕᐅᓯᒪᔪᑦ ᑎᑎᕋᖅᑎᒃᓴᒥᓂᒃ 

ᓂᕈᐊᖅᑎᓲᖑᒻᒪᑕ. ᑕᐃᒪᓐᓇᐃᑦᑑᑎᓪᓗᒍ 

Authority-ᖑᕌᖓᑕ. ᑭᓇᓕ ᑖᒃᑯᐊᑦᑕᐃᓐᓇᐃᑦ 

ᑎᒃᑯᐊᖅᓯᒪᔭᖏᑦ ᐃᓱᒪᓕᐅᓲᖑᒋᕚᑦ ᑭᓇᒧᑦ 

ᐊᐅᓚᑕᐅᓂᐊᕐᒪᖔᑦ ᑖᓐᓇ ᓄᓇᓕᒻᒦᑦᑐᖅ 

ᐃᒡᓗᓕᕆᔨᒃᑯᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᐃᒡᓗᓕᕆᔨᕐᔪᐊᒃᑯᓐᓄᑦ ᓄᓇᕗᑦᒥ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᑎᔩ. ᐊᐱᖅᑯᑎᖓ ᑐᑭᓯᓐᓂᕈᒃᑯ ᑕᐃᒪ 

ᐅᐊᑦᓯᐊᖅ ᓯᕗᓪᓕᕐᒥ ᑕᒪᓐᓇ 

ᐊᐱᖅᑯᑎᒋᔭᐅᓚᐅᖅᑎᑉᓗᒍ. ᐅᖃᖅᑎᑦᑎᔩ, ᑕᒪᒃᑯᐊ 

ᑖᒃᑯᓄᖓ ᑎᒥᐅᔪᒧᑦ Authority-ᒥᒃ 

ᑕᐃᔭᐅᒐᓗᐊᖅᐸᑦ, ᑖᓐᓇ ᐃᒡᓗᓕᕆᔨᓂᒃ ᑲᒪᔪᖅ 

ᐃᒡᓗᓕᕆᔨᐅᔪᑦ ᓄᓇᓕᖕᓂ Association-

ᖑᒐᓗᐊᖅᐸᑦ. ᑖᒃᑯᐊ ᑐᓂᔭᐅᓂᖏᑦ ᑕᒪᒃᑯᓂᖓ 

ᐱᔨᑦᑎᕋᐅᑎᓄᑦ ᐅᕝᕙᓗᓐᓃᑦ ᐱᔭᒃᓴᓕᐊᖑᔪᑎᒍᑦ, 

ᑖᒃᑯᐊ ᐃᒡᓗᓕᕆᔨᐅᔪᑦ ᑲᒪᒋᔭᖏᑦ. 

ᑲᔪᓯᑐᐃᓐᓇᕐᓂᐊᖅᑐᖅ ᑖᑉᑯᓄᖓ 

ᓇᓕᐊᖑᒐᓗᐊᖅᐸᑦ ᐱᓕᕆᓂᖓ ᑕᒪᓐᓇ 

ᕼᐅᓐᓂᕐᓗᐊᖏᑦᑐᖅ. ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒪᑉᓴᓚᒃ. 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ, ᑕᐃᒪ 

ᐅᓇ ᑐᑭᓯᒋᐊᕋᓱᑐᐃᓐᓇᑦᑎᐊᖅᑕᕋ. ᑖᒃᑯᐊ 

ᐊᐅᓚᑦᑎᔨᒋᓂᐊᖅᑕᒥᓂᒃ ᐃᒡᓗᓕᕆᔨᒃᑯᑦ 

ᓄᓇᓕᖕᒦᑦᑐᖅ ᐃᒻᒥᓂᒃ ᓂᕈᐊᖅᓯᓲᖑᖕᒪᑕ. ᑕᐃᒪᓕ 

ᑕᐃᒪᓐᓇᑐᑐᐃᓐᓇᐅᒋᕚ Authority-ᖑᖅᐸᑕ, 

ᑖᒃᑯᐊ ᒥᓂᔅᑕᐅᑉ ᑎᒃᑯᐊᖅᓯᒪᔭᖏᑦ ᐃᓕᓯᒪᔭᖏᑦ 

ᑖᒃᑯᐊ ᐃᓱᒪᓕᐅᕋᔭᖅᑐᑦ ᐊᐅᓚᑦᑎᔨᒋᔪᒪᔭᕐᒥᓂᒃ. 

ᑖᒃᓱᒥᖓ ᑐᑭᓯᑦᑎᐹᖓᖃᐃ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᐃᒡᓗᓕᕆᔨᕐᔪᐊᒃᑯᓐᓄᑦ ᓄᓇᕗᑦᒥ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᑎᔩ. ᑐᑭᓯᓐᓂᕈᒃᑯᑦ, ᐅᖃᖅᑎᑦᑎᔩ, 

ᐊᐱᖅᑯᑎᒋᔭᖓ. ᐄ, ᑖᑉᑯᐊ ᓇᒻᒥᓂᖅ 

ᑲᑎᒪᔨᓐᖑᖅᑎᑕᐅᔪᑦ ᑎᒃᑯᐊᖅᑕᐅᔪᑦ 

ᑲᒪᒋᒋᐊᖅᑑᓪᓗᐊᖅᑐᑦ. ᐃᒃᓯᕙᐅᑕᖅ ᑐᓪᓕᕆᔭᖏᑦ, 

ᑐᓪᓕᖓᓘᓐᓃᑦ ᑕᒪᒃᑯᐊ. ᑕᐃᒃᑯᐊ ᐃᓗᐊᓂ 

ᑖᒃᕼᐅᒪ ᐱᔪᓐᓇᐅᑎᖃᕐᓂᐅᑉ ᐊᑐᐊᒐᕆᔭᐅᓇᔭᖅᑐᑦ 

ᐃᓪᓗᓕᕆᔨᐅᔪᒧᑦ ᑕᐃᑯᖓ ᓄᓇᓕᖕᒥᒃ. 

ᐊᑐᐊᒐᒃᕼᐊᖏᑦ ᑕᐃᒃᑯᐊ ᐊᑐᕐᓗᒋᑦ 

ᑲᒪᒋᔪᓐᓇᖅᑕᖏᑦ ᓇᒻᒥᓂᖅ ᑖᒃᑯᐊ  

ᑎᒃᑯᐊᖅᑕᐅᓯᒪᓕᒐᓂᒃᓯᒪᓕᖅᑎᓪᓗᒋᑦ ᑭᖑᓂᖓᒍᑦ. 

ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ, 

ᒥᔅᑕ ᒪᑉᓴᓚᒃ.  

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᑐᑭᓯᔭᐅᑦᑎᐊᖁᓐᓇᕐᒪᑦ, ᑕᐃᒪ ᐊᐅᓚᑦᑎᔨᖕᒥᑦ 

ᐃᒻᒥᓂᒃ ᐱᓕᕆᔨᒋᓂᐊᖅᑕᒥᓂᒃ ᑖᔅᓱᒥᖓ 

ᐃᓪᓗᓕᕆᔨᒃᑯᓐᓄᑦ authority-ᐅᒐᓗᐊᖅᑎᓪᓗᒋᑦ, 

ᒥᓂᔅᑕᒧᑦ ᑎᒃᑯᐊᖅᑕᐅᒐᓗᐊᖅᑎᓪᓗᒋᑦ. ᑖᓐᓇ 

ᐱᓕᕆᔨᑖᕆᔭᐅᔪᖅ ᐊᐅᓚᑦᑎᔨᐅᖁᔭᐅᓪᓗᓂ 

ᐃᓪᓗᓕᕆᔨᒃᑯᓐᓂᑦ ᒥᓂᔅᑕᐅᑉ ᖃᓄᐃᓕᓂᖅ 

ᐊᔪᖅᑕᖓ? ᑕᐃᒪᓐᓇᖃᐃ ᑐᑭᓯᕗᖓᐃ 

ᐅᕝᕙᓘᓐᓃᑦ ᑖᒃᑯᐊ ᐃᓪᓗᓕᕆᔨᕐᔪᐊᒃᑯᑦ 

headquarters-ᖏᓐᓄᑦ ᖃᓄᐃᓕᔭᐅᓂᖅ ᐊᔪᖅᑐᖅ 

ᑖᒃᑯᓇᓐᖓᑦ ᐃᓱᒪᓕᐅᕈᑕᐅᓂᖅᓴᐅᓂᖓᓄᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 



ᐱᖓᑦᓯᖅ, ᓄᕕᐱᕆ 5, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᐃᒡᓗᓕᕆᔨᕐᔪᐊᒃᑯᓐᓄᑦ ᓄᓇᕗᑦᒥ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᑎᔩ. ᐄᑯᓘᒐᓗᐊᖅ, ᐱᓕᕆᔨᒥᓪᓗ ᐅᕝᕙ 

ᐅᖃᐅᕼᐃᖃᕐᒪᖔᑦ ᑖᒃᑯᐊᓗ ᐅᕝᕙ 

ᑲᑎᒪᔨᓐᖑᖅᕼᐃᒪᔪᑦ, ᑎᒃᑯᐊᖅᑕᐅᕼᐃᒪᓕᖅᑐᑦ 

ᑎᒃᑯᐊᖅᑕᐅᓯᒪᔪᓃᓛᒃ ᐊᐅᓚᑦᑎᔨᐅᓂᕐᒥᒃ. 

ᑖᒃᕼᐅᒥᖓ, ᐅᖃᖅᑎᑦᑎᔩ ᑐᑭᕼᐃᑦᑎᐊᒃᑲᓐᓂᕐᓗᖓ 

ᐃᕼᐅᐊᕋᓗᐊᖅᐳᖓ, ᑐᑭᕼᐃᑦᑎᐊᖏᓐᓇᒃᑯ 

ᐄᑯᓘᒐᓗᐊᖅ ᐅᒥᖓ ᓱᓇᒥᒃ 

ᐊᐅᓚᑦᑎᔨᐅᓂᕋᐃᒻᒪᖔᖅ. ᒪᓕᒐᓕᐅᖅᑎᐅᖃᑎᒐ 

ᓇᓗᓇᐃᑦᑎᐊᕐᓗᒍ ᐊᐱᖅᑯᑖ ᐱᕼᐅᐊᕋᓗᐊᖅᐸᕋ. 

ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐱᕕᖃᖅᑎᓐᓂᐊᖅᐸᒋᑦ 

ᐊᒻᒪᓗ ᑐᑭᓯᓇᖅᓯᑦᑎᐊᒃᑲᓂᕐᓗᒍ ᓇᓕᐊᓐᓂᓪᓚᕆᒃ 

ᐊᐱᕆᒻᒪᖔᖅ ᑖᔅᓱᒪ ᒥᔅᑐ ᖁᖅᓲᑉ ᐊᐱᖅᑯᑎᒋᔭᖓ 

ᐃᓕᓐᓄᑦ ᐊᐱᖅᑯᑎᒋᑦᑎᐊᓚᐅᕈᒃ, ᒥᔅᑐ ᒪᑉᓴᓚᒃ.  

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ 

ᐊᐅᓚᑦᑎᔨᐅᓂᕋᖅᐸᕋ ᐊᖏᔪᖅᑳᕆᔭᐅᔪᖅ  

ᑖᒃᑯᓇᓐᖓᑦ ᐃᓪᓗᓕᕆᔨᒃᑯᓐᓂᑦ ᑖᓐᓇ ᑲᒪᔨᐅᓲᖅ 

ᐊᖏᔪᖅᑳᖅ ᑖᔅᓱᒥᖓ ᐊᐱᖅᑯᑎᖃᖅᑐᖓ, 

ᐊᐱᖅᑯᑎᖃᖅᑲᐅᔪᖓ ᑖᒃᑯᓇᓐᖓᑦᑕᐃᓐᓇᖅ, 

ᑭᓯᐊᓂ ᓈᒻᒪᒋᔭᐅᔪᓐᓃᕋᔭᕐᓂᖅᐸᑦ 

ᐲᖅᑕᐅᔪᓐᓇᕋᔭᕐᒪᖔᖅ ᑎᒃᑯᐊᖅᓯᒪᔭᓂ ᑖᒃᑯᐊ 

ᐃᓪᓗᓕᕆᔨᕐᔪᐊᒃᑯᑦ ᑲᒪᓚᐅᓐᖏᑎᓪᓗᒋᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᐃᒡᓗᓕᕆᔨᕐᔪᐊᒃᑯᓐᓄᑦ ᓄᓇᕗᑦᒥ, ᒥᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑕᐃᓐᓇ 

ᐅᖃᓚᐅᕋᒪᐃᓛᒃ ᑕᒪᓐᓇ ᐱᓕᕆᔨᖏᑦ ᑕᐃᑲᓂ 

ᐃᓪᓗᓕᕆᔨᐊᓛᖑᔪᑦ ᑎᑎᕋᕐᕕᖓᓂ, 

ᐱᓕᕆᕝᕕᖓᓂᓘᓐᓃᑦ ᑕᒪᒃᑯᐊ maintenance-

ᓕᕆᔨᐅᒐᓗᐊᖅᐸᑕ, manager-ᒐᓗᐊᖅᐸᑕᓘᓐᓃᑦ 

TRO-ᖑᒐᓗᐊᖅᐸᑕ, ᐊᔾᔨᒌᓐᖏᑑᒻᒪᑕ ᑕᐃᑲᓂ 

ᐃᓪᓗᓕᕆᔨᐊᓛᒃᑯᑦ ᑲᒪᒋᔭᖏᑦ. ᑕᒪᒃᑯᐊᓕ 

authority-ᖑᕐᓂᐊᕐᓂᕐᒧᑦ ᐱᓕᕆᔭᐃᑦ 

ᖃᓄᐃᓕᐅᕆᐊᖃᕐᓂᓐᖑᕆᐊᕋᔭᖅᑐᖅ. ᑖᒃᑯᐊ 

ᐊᖏᖃᑎᒌᒍᑦ ᑕᐃᑲᓂ ᐊᖏᕈᑎᐅᓂᐊᖅᑐᖅ 

ᑯᐊᐳᕋᐃᓴᓐ-ᖑᓂᕐᒧᑦ, ᑕᐃᒃᑯᐊ ᐃᓗᓕᖏᑦ 

ᐊᑐᐊᑐᐃᓐᓇᕐᓗᒋᑦ ᐱᓕᔩᑦ ᑖᒃᑯᐊ  

ᕼᐅᖁᖅᑐᓐᓂᓚᓐᖏᓐᓇᔭᖅᑐᑎᒃ 

ᑲᔪᕼᐃᑦᑎᐊᑐᐃᓐᓇᕐᓗᑎᒃ ᑭᕼᐃᐊᓂ association-

ᒥᑦ authority-ᖑᕐᓂᕐᒧᑦ ᑕᒪᒃᑯᐊ ᐃᓗᓕᖏᑎᒍᑦ 

ᐊᖏᖃᑎᒌᓐᓂᐅᓇᔭᖅᑐᖅ 

ᑲᒪᒋᔭᐅᒋᐊᑐᐃᓐᓇᕋᔭᖅᑐᖅ ᐃᓪᓗᓕᕆᔨᕋᓛᖑᔪᒥᒃ. 

ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᐱᕕᖃᕈᓐᓃᕐᒪᑦ, ᑕᕝᕗᖓ ᓈᓴᐅᑎᓕᒻᒧᑦ 7-ᒧᑦ 

ᐱᒋᐊᓕᕋᑦᑕ. 7. ᑎᑎᖅᑲᑎᒍᑦ ᐊᐱᖅᑯᑏᑦ. 8. 

ᑭᐅᔾᔪᑏᑦ ᑎᑎᕋᖅᓯᒪᔪᓄᑦ ᐊᐱᖅᑯᑎᓄᑦ. 9. 

ᑭᐅᔾᔪᑏᑦ ᒪᑐᐃᖅᓯᒍᑎᓄᑦ ᐅᖃᐅᓯᕐᓄᑦ. 10. 

ᑎᑎᕋᖅᓯᒪᔪᑦ ᑐᒃᓯᕋᐅᑏᑦ. 11. ᑭᐅᔾᔪᑏᑦ 

ᐊᑎᓕᐅᖅᓯᒪᔪᓄᑦ. 12. ᐅᓂᒃᑳᓕᐊᒥᓃᑦ 

ᑲᑎᒪᔨᕋᓛᓄᑦ ᐊᒻᒪᓗ ᑲᑎᒪᔨᕋᓛᖑᑲᐃᓐᓇᖅᑐᓄᑦ 

ᐱᖁᔭᒃᓴᐃᑦ ᐱᓪᓗᒋᑦ ᐊᓯᖏᓪᓗ. 13. ᑎᑎᖅᑲᓂᑦ 

ᓴᖅᑮᓂᖅ ᒪᓕᒐᓕᐅᕐᕕᒻᒧᑦ. ᒥᔅᑕ ᐅᑲᓕᖅ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 075 - 4(2): 

ᒐᕙᒪᑐᖃᒃᑯᓐᓄᑦ ᐊᕕᑦᑐᖅᓯᒪᔪᓄᓪᓗ 

ᒥᓂᔅᑕᐃᑦ ᐃᓕᖅᑯᓯᓕᕆᓂᕐᒧᑦ ᑲᑎᒪᓂᖓ 

ᓯᑎᐱᕆ 9, 2014-ᒥ (ᐅᑲᓕᖅ) 

 

ᓴᖅᑭᑕᐅᔪᖅ ᑎᑎᖅᑲᒃ 076 - 4(2): 

ᒐᕙᒪᑐᖃᒃᑯᓐᓄᑦ ᐊᕕᑦᑐᖅᓯᒪᔪᓄᓪᓗ 

ᒥᓂᔅᑕᐃᑦ 19-ᒋᔭᖓᓂ ᑲᑎᒪᓂᖓ ᑲᓇᑕᒥ 

ᐅᐃᕖᒃᑯᑦ “ᑲᓇᑕᓕᒫᒥ ᑕᑯᑎᑦᑎᓂᖓᑦ: 

ᒐᕙᒪᐃᑦ ᐃᑲᔫᑎᖏᑦ ᒫᓐᓇᓂᓴᕐᓄᑦ 

ᐅᐃᕖᓂᒃ” (ᐅᑲᓕᖅ) 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᒃᑯᓂᖓ 

ᐊᓚᒃᑲᐃᔪᒪᓕᕐᒥᔪᖓ ᑖᒃᑯᓂᖓ 

ᑲᑎᒪᒃᔪᑎᒥᓂᖅᑎᓐᓄᑦ ᑖᒃᑯᐊ ᒥᓂᔅᑑᖃᑎᒌᑦ 

ᑲᓇᑕᓕᒫᒥ ᑲᑎᒪᑎᓪᓗᒋᑦ ᐃᓕᖅᑯᓯᓕᕆᔨᒃᑯᓐᓄᑦ. 

ᑖᒃᑯᐊ ᓰᑎᕙ 9, 2014-ᒥ. 

 

ᐊᒻᒪᓗ ᐊᐃᑉᐸᖏᑦ, ᑖᒃᑯᐊ ᑲᑎᒪᔾᔪᑎᒥᓃᑦ 

ᒥᓂᔅᑑᖃᑎᒌᑦ ᐅᐃᕖᓕᕆᔨᓄᑦ ᐅᖃᐅᓯᖏᓐᓄᑦ. 

ᑖᒃᑯᐊ ᐊᓚᒃᑲᐅᒪᑎᑦᑎᒋᐊᒃᑲᓂᖅᑎᓪᓗᒋᑦ ᖃᓄᖅ 

ᐅᐃᕖᓂᑦ ᐅᖃᐅᓯᖃᖅᐸᑦᑐᑦ 

ᐃᑲᔪᖅᑕᐅᑲᓐᓂᕈᓐᓇᕐᒪᖔᑕ. ᑖᒃᑯᐊ ᔫᓐ 26, 27, 

2014-ᒥ ᑕᐅᕙᓂ ᐳᕆᓐᔅ ᐃᐊᕝᕗᑦ ᐊᐃᓚᓐ-ᒥ 

ᑲᑎᒪᒃᔪᑎᒥᓃᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᖅᑲᓂᒃ 

ᓴᖅᑮᓂᖅ. ᒥᔅ ᐃᐊᓪ.  

 

ᓴᖅᑭᑕᐅᔪᖅ ᑎᑎᖅᑲᒃ 077 - 4(2): 2013-

2014 ᐊᕐᕌᖑᑕᒫᑦ ᐅᓂᒃᑳᖓᑦ 

ᐋᓐᓂᐊᖅᑐᓕᕆᓂᕐᒧᑦ ᐸᕐᓇᐅᑎᐅᑉ 

ᐊᐅᓚᑕᐅᓂᖓᓂᒃ (ᐃᐊᓪ) 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐅᖃᖅᑎᑦᑎᔩ. 

ᓵᓐᓅᓐᓂᐊᓕᕐᒥᔭᕋ ᑖᓐᓇ ᐊᕐᕌᒍᒥᒃ 2013-14 

ᑐᓴᒐᒃᓴᐅᔪᖅ ᐊᕐᕌᒍᑕᒫᖅ ᐊᐅᓚᒃᔪᓯᖏᓐᓂᒃ 

ᐊᑎᓖᑦ, Medical Care Plan. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᖅᑲᓂᒃ 

ᓴᖅᑮᓂᖅ. ᒥᔅ ᐅᒡᔪᒃ.  

 

ᓴᖅᑭᑕᐅᔪᖅ ᑎᑎᖅᑲᒃ 078 - 4(2): 2013-

2014 ᐃᓄᓕᕆᔨᒃᑯᑦ ᐊᕐᕌᒍᑕᒫᑦ ᐅᓂᒃᑳᖓᑦ 

(ᐅᒡᔪᒃ) 

ᐊᖓᔪᖅᑳᖅ ᔩᓂ ᐅᒡᔪᖅ (ᑐᓵᔨᑎᒍ): ᖁᔭᓐᓇᒦᒃ, 

ᐅᖃᖅᑎ. ᐅᖃᖅᑏ, ᖁᕕᐊᓱᑉᐳᖓ ᓴᖅᑮᒋᐊᔅᓴᖅ 

ᓱᕈᓯᕐᓄᑦ ᐃᓄᓕᕆᔨᒃᑯᓪᓗ ᐊᕐᕌᒍᑕᒫᖅᓯᐅᖅ 

ᐅᓂᒃᑳᖏᑦ 2013-14-ᒧᑦ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᑎᑎᖅᑲᑎᒍᑦ ᓴᖅᑭᑕᐅᓂᖏᑦ. 

ᒥᔅᑕ ᐲᑕᓴᓐ.  

 

ᓴᖅᑭᑕᐅᔪᖅ ᑎᑎᖅᑲᒃ 079 - 4(2): 2013-

2014 ᓄᓇᕗᒻᒥ ᐃᒥᐊᓗᓕᕆᔨᒃᑯᑦ 

ᐊᕐᕌᒍᑕᒫᑦ ᐅᓂᒃᑳᖓᑦ (ᐲᑕᓴᓐ) 

 

ᓴᖅᑭᑕᐅᔪᖅ ᑎᑎᖅᑲᒃ 080 - 4(2): 2013-

2014 ᐃᖅᑲᓇᐃᔭᖅᑎᓄᑦ 

ᐋᓐᓂᖅᑐᓕᕆᔨᒃᑯᑦ 2013-ᒧᑦ ᐊᕐᕌᒍᑕᒫᑦ 

ᐅᓂᒃᑳᖓᑦ (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᕕᐊᓱᑉᐳᖓ 2013-14 

ᐃᒥᐊᓗᓕᕆᔨᒃᑯᑦ ᐅᓂᒃᑳᓕᐊᒥᓂᖓ 

ᐊᕐᕌᒍᑕᒫᖅᓯᐅᑏᑦ. 

 

ᐊᒻᒪᑦᑕᐅᖅ ᐃᖅᑲᓇᐃᔭᖅᑏᑦ ᐊᑦᑕᓇᖅᑐᓕᕆᓂᕐᒧᑦ 

ᑮᓇᐅᔭᖅᑖᕈᑎᒋᓲᖏᓪᓗ ᐋᓐᓂᖅᑐᓄᑦ 2013 

ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᒥᓂᖏᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᖅᑲᐃᑦ 

ᓴᖅᑭᑕᐅᓂᖏᑦ. ᐊᑎᖁᑎᖃᕈᓐᓃᕋᒪ. ᒥᔅᑕ ᓲᔪᖅ.  

 

ᓲᔪᖅ: ᑲᑎᒪᒃᑎᑦᑎᓐᓄᑦ ᓈᓴᐅᑎᒧᑦ 5-ᒧᑦ 

ᐅᑎᕈᒪᒐᓗᐊᖅᑐᖓ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ ᐊᐱᕆᔪᖅ 

ᐅᑎᕆᐊᑲᐃᓐᓇᕈᒪᓪᓗᓂ ᑲᑎᒪᒃᔪᑎᔅᓴᖅ 5-ᒧᑦ. 

ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓄᑦ ᒪᓕᒐᓕᐅᕐᕕᒻᒧᑦ. 

ᐋᒡᒑᖅᑕᐅᕚ? ᐋᒡᒑᖅᑐᒥᒃ ᑐᓴᓐᖏᓐᓇᒪ 

ᑲᔪᓯᑐᐃᓐᓇᕆᑦ ᒥᔅᑕ ᓲᔪᖅ.  

 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5-ᒧᑦ: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ 

ᐃᓕᓴᖅᓯᔪᒪᒐᒪ ᑕᒪᐅᓐᖓᕐᒪᑦ ᖁᕕᐊᓱᑉᐳᖓ 

ᐸᓂᒐᓗ ᓄᓕᐊᕋᓗ ᑕᒪᐅᓐᖓᕐᒪᑎᒃ. ᐃᓅᔭ ᓲᔪᖅ 

ᓇᖏᖅᓯᔪᓐᓇᕈᓂ ᓇᖏᖅᓯᓕ.  

 

>>ᐸᑦᑕᑐᖅᑐᑦ 

 

ᐊᒻᒪᓗ, ᐸᓂᒐ ᐊᖏᔪᖅᖠᖅᐹᖁᑎᑯᓗᒐ 

ᐊᔪᓐᖏᕐᔪᐊᖅᑐᓂ ᐃᖅᑲᓇᐃᔭᖅᑎᐅᒻᒪᑦ ᑕᕝᕙᓂᓗ 

ᐃᖃᓗᐃᑦ ᓄᓇᖓᓐᓂ ᐃᖅᑲᓇᐃᔭᖅᑎᐅᓪᓗᓂ 

ᑭᓯᐊᓂ ᐊᑎᖃᓕᕐᒪᑦ ᐅᕉᑎ ᐊᕐᓇᐅᔪᒪᔪᖅ 

ᐅᐱᒍᓱᑉᐳᖓ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

ᐅᖃᖅᑎ: ᒪᓕᒐᓕᐅᕐᕕᒻᒧᑦ ᐳᓛᕆᐊᖅᓯᒪᔪᓯᒍᑦ 

ᑐᓐᖓᓱᑦᑎᐊᕆᑦᑎ. (ᑐᓵᔨᑎᒎᕈᓐᓃᖅᑐᖅ) 14. 

ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ. 15. 

ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ 

ᐅᖃᓕᒫᖅᑕᐅᓂᖏᓐᓄᑦ ᓯᕗᓪᓕᖅᐹᖓᓂ. 16. 

ᐱᖁᔨᕗᖔᕈᑏᑦ. ᒥᔅᑕ ᒥᑭᓐᖑᐊᖅ. ᒪᒥᐊᓇᖅ. 17. 

ᓯᕗᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᔅᑕ 

ᐅᑲᓕᖅ.  

 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 11 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᑎᒍᔭᐅᓯᒪᔪᓕᕆᔨᒃᑯᓐᓄᑦ ᒪᓕᒐᖅ - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᓅᑦᑎᒋᐊᖅᐳᖓ, 

ᐊᐃᑉᐱᖅᑕᐅᓪᓗᖓ ᑭᒡᒐᑐᖅᑐᒧᑦ ᐃᖃᓗᐃᑦ-

ᒪᓂᕋᔭᒻᒧᑦ, ᑖᓐᓇ ᐱᖁᔭᔅᓴᖅ 11, ᐋᖅᑭᒋᐊᕈᑎᒃ 

ᒪᓕᒐᖅ ᒪᓕᒐᕐᒧᑦ ᑎᒍᔭᐅᖅᑲᓲᓄᑦ, ᑖᓐᓇ  

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᑦ 

ᓈᒻᒪᑉᐳᖅ. ᓈᒻᒪᓴᖅᑐᓕᒫᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ. (ᑐᓵᔨᑎᒍᑦ) ᓈᒻᒪᓴᓐᖏᑦᑐᑦ. 

(ᑐᓵᔨᑎᒍᕈᓐᓃᖅᑐᖅ) ᖁᔭᓐᓇᒦᒃ. (ᑐᓵᔨᑎᒍᑦ) 

ᐱᖁᔨᕗᖔᕈᑦ ᑲᔪᓯᕗᖅ ᐊᒻᒪᓗ ᒪᓕᒐᒃᓴᖅ 11 

ᓯᕗᓪᓕᖅᐹᖓᓂᒃ ᐅᖃᓕᒫᖅᑕᐅᕗᖅ. 17. 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᔅᑕ ᐲᑕᓴᓐ. 

 

ᒪᓕᒐᒃᓴᖅ 12 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᑐᕝᕚᑲᓄᑦ ᑖᒃᓰᔭᐅᑎᓄᑦ ᒪᓕᒐᖅ - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 

ᐸᓐᓂᖅᑑᒧᑦ ᒪᓕᒐᓕᐅᖅᑎ, ᒪᓕᒐᒃᓴᖅ 12, ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᑐᕝᕚᑲᓄᑦ ᑖᒃᓰᔭᐅᑎᓄᑦ 

ᒪᓕᒐᖅ, ᓯᕗᓪᓕᖅᐹᖓᓂᒃ 

ᐅᖃᓕᒫᖅᑕᐅᓂᖃᖁᓪᓗᒍ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᑦ 

ᓈᒻᒪᑉᐳᖅ. ᓈᒻᒪᓴᖅᑐᓕᒫᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ. 

(ᑐᓵᔨᑎᒍᑦ) ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ 

ᐊᒻᒪᓗ ᒪᓕᒐᒃᓴᖅ 12 ᐅᖃᓕᒫᖅᑕᐅᓂᖃᓯᕗᖅ 

ᓯᕗᓪᓕᖅᐹᖓᓂᒃ. 17. ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᔅ ᐃᐊᓪ. 

 

ᒪᓕᒐᒃᓴᖅ 13 - ᒪᓕᒐᖅ ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᓈᓴᐅᓯᕆᓂᕐᒧᑦ 

ᒪᓕᒐᖅ - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᓅᑦᑎᒋᐊᖅᐳᖓ, ᐊᐃᑉᐱᖅᑕᐅᓪᓗᖓ 

ᑖᔅᓱᒧᖓ ᒪᓕᒐᓕᐅᖅᑎᐅᖃᑎᓐᓄᑦ ᓇᑦᑎᓕᒃ 

ᑭᒡᒐᖅᑐᕐᕕᖓᓄᑦ, ᑖᓐᓇ ᒪᓕᒐᒃᓴᖅ 13, 

ᐱᖁᔭᐅᔪᖅ ᐋᖅᑭᒋᐊᖅᑐᓂ ᑖᔅᓱᒥᖓ Vital 

Statistics Act-ᖑᓇᕋᖅᑕᐅᔪᒥᒃ, ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᑦ 

ᓈᒻᒪᑉᐳᖅ. ᓈᒻᒪᓴᖅᑐᓕᒫᑦ. (ᑐᓵᔨᒃᑰᖏᑦᑐᖅ) 

ᖁᔭᓐᓇᒦᒃ. (ᑐᓵᔨᑎᒍᑦ) ᓈᒻᒪᓴᓐᖏᑦᑐᑦ. (ᑐᓵᔨᑎᒍᑦ) 

ᐱᖁᔨᕗᖔᕈᑦ ᑲᔪᓯᕗᖅ ᐊᒻᒪᓗ ᒪᓕᒐᒃᓴᖅ 13 

ᐅᖃᓕᒫᖅᑕᐅᓂᖃᓯᕗᖅ ᓯᕗᓪᓕᖅᐹᖓᓂᒃ. 

 

17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

18. ᑐᓪᓕᐊᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

19. ᐃᓱᒪᖅᓴᖅᓯᐅᕐᓂᖏᑦ ᑲᑎᒪᑐᐃᓐᓇᖅᑎᓪᓗᒋᑦ 

ᒪᓕᒐᒃᓴᓂᒃ ᐊᓯᖏᓐᓂᓪᓗ. ᒪᓕᒐᒃᓴᐃᑦ 4, 5, 6, 7 

ᐊᒻᒪᓗ 9, ᒥᔅᑕ ᐋᑯᐊᖅ ᐃᒃᓯᕙᐅᑕᐅᓗᓂ. 

 

ᑲᔪᓯᒋᐊᓚᐅᓐᖏᓂᑦᑎᓐᓂ ᑲᑎᒪᓂᑐᐃᓐᓇᕐᒧᑦ 

ᓄᖅᑲᖔᑲᐃᓐᓇᕐᓂᐊᖅᑐᒍᑦ 20 ᒥᓇᓂᒃ. 

 

ᐃᖅᓱᒃᑏ. 

 

>>ᓄᖅᑲᑲᐃᓐᓇᖅᑐᐃᑦ 15:37ᒥ ᑲᔪᓯᒃᑲᓂᖅᑐᑎᓪᓗ 

ᑲᑎᒪᑐᐃᓐᓇᓂᕐᒧᑦ 16:03ᒥ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐋᑯᐊᖅ): ᐅᓐᓄᓴᒃᑯᑦ ᐃᓄᐃᑦ, 

ᓄᓇᕗᒥᐅᑦ. (ᑐᓵᔨᑎᒍᑦ) ᑲᑎᒪᓯᒋᐊᖁᔨᓕᕋᒪ  

ᑲᑎᒪᑐᐃᓐᓇᕐᓂᕐᒥᒃ. ᑲᑎᒪᑐᐃᓐᓇᕐᓂᑦᑎᓐᓂ 

ᐅᑯᓂᖓ ᐱᓕᕆᐊᒃᓴᖃᕐᓂᐊᖅᐳᒍᑦ, ᒪᓕᒐᒃᓴᐃᑦ 4, 

5, 6, 7 ᐊᒻᒪᓗ 9. ᑲᑎᒪᔩᑦ ᖃᓄᐃᓘᕈᒪᕙᑦ? 

ᑭᒡᒐᖅᑐᖅᑐᖅ ᑕᓯᐅᔭᕐᔪᐊᒧᑦ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐅᓐᓄᓴᒃᑯᑦ. ᐃᒃᓯᕙᐅᑖᖅ, ᐱᒋᐊᕈᒪᔪᒍᑦ ᕿᒥᕐᕈᓗᒍ 

ᒪᓕᒐᒃᓴᖅ 4-ᒥᒃ, 5-ᒥᒃ, 6-ᒥᒃ, 7-ᒥᒃ ᐊᒻᒪᓗ 9-ᒥᒃ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᕋᒻᐴᑦ. 

ᑲᑎᒪᔩᑦ ᐊᖏᖅᐹᑦ ᐱᓕᕆᐊᕆᓂᐊᕐᓗᑎᒃᑯᑦ 

ᒪᓕᒐᒃᓴᖅ 4-ᒥᒃ, ᑮᓇᐅᔭᓂᒃ ᐃᓚᒋᐊᕈᑎᒃ 

(ᐊᐅᓚᔾᔪᑎᓄᑦ ᐋᖅᑭᐅᒪᒍᑎᓄᓪᓗ) ᒪᓕᒐᒃᓴᖅ, 

ᓈᓴᐅᑖ 4, 2013-2014? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 04 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑎᓄᑦ ᐋᖅᑭᐅᒪᒍᑎᓄᓪᓗ) ᒪᓕᒐᖅ, 

ᓈᓴᐅᑖ 4, 2013-2014 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐲᑕᓴᓐ, ᐃᖅᑲᓇᐃᔭᖅᑎᓐᓂᒃ 

ᐊᐱᖅᓱᖅᑕᐅᕕᖕᒦᖃᑎᖃᕈᒪᕖᑦ? 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐄ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᐹᑦ 

ᐃᖅᑲᓇᐃᔭᖅᑎᖏᑦ 

ᐊᐱᖅᓱᖅᑕᐅᕕᖕᒧᐊᖃᑕᐅᔪᓐᓇᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᒃᑏ, 

ᐃᖅᑲᓇᐃᔭᖅᑎᖏᑦ ᐃᓯᖅᑎᑲᐃᓐᓇᓚᐅᒃᑭᑦ, 

ᐃᑲᔪᓚᐅᕐᒥᒃᑭᑦ. 

 

ᑎᑎᕋᖅᑕᐅᓯᒪᓂᐊᕐᒪᑕ ᒥᔅᑕ ᐲᑕᓴᓐ ᑖᒃᑯᐊ 

ᑭᒃᑰᖕᒪᖔᖏᑦ ᓇᓗᓇᐃᑲᐃᓐᓇᒃᑭᑦ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐃᒃᓯᕙᐅᑖᖅ, 

ᑕᓕᖅᐱᓐᓂ ᑯᕆᔅ ᑕᐅᓯ, ᑮᓇᐅᔭᓕᕆᔨᒃᑯᑦ 

ᑐᖏᓕᐊ ᐊᒻᒪᓗ ᐲᑕ ᑖᒧᓪᑎ ᑐᖏᓕᕆᔭᐅᔪᖅ 

ᑮᓇᐅᔭᓕᕆᔨᒃᑯᓐᓄᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐲᑕᓴᓐ. ᐊᑏᒃ ᒪᑐᐃᖅᓯᔾᔪᑎᑎᑦ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓴᖅᑭᑦᑎᔪᒪᔪᖓ ᒪᓕᒐᒃᓴᖅ 4 

ᑮᓇᐅᔭᑦ ᐃᓚᒋᐊᕈᖏᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ 

ᓈᓴᐅᑎᓕᒃ 4 2013-14. ᒪᓕᒐᒃᓴᖅ 14 ᑮᓇᐅᔭᑦ 

ᐊᑐᖅᑕᐅᔪᒫᕐᓂᐊᖅᑐᑦ ᐊᐅᓚᔾᔪᑎᓄᑦ ᒪᑭᒪᐅᑏᑦ 

ᑭᓇᐅᔭᖁᑎᖏᑦᑕ ᐃᓚᒋᐊᕈᑎᖏᑦ, 2013-14 

ᑲᑎᖦᖢᒋ $4,099,000.  

 

ᑖᒃᑯᐊᓕᒫᑦ ᒪᓕᒐᒃᓴᑦ ᐃᓗᖏᓐᓃᑦᑐᑦ ᐱᓕᕆᕝᕕᑦ 

ᐊᑮᑦᑐᖏᓐᓄᑦ ᐱᔾᔪᑎᓖᑦ ᐅᑯᐊᖑᓪᓗᑎᒃ: 

 

 $433,000 ᑮᓇᐅᔭᓕᕆᔨᒃᑯᓐᓄᑦ 

ᐊᑐᕈᒫᕐᓂᐊᖅᑐᓂᒃ ᑐᖓᐅᑦᑎᓯᒪᖕᒪᑕ 

ᖃᐅᔨᓴᖅᑎᓄᑦ 

ᐋᖅᑭᒋᐊᖅᑕᐅᓚᐅᖅᑎᓪᓗᒋᑦ ᑮᓇᐅᔭᑦ 

ᑎᑎᕋᖏᑦ 

 $707,000 ᒪᓕᒐᓕᕆᔨᒃᑯᓐᓄᑦ 

ᐊᑐᕋᒫᕐᓂᐊᖅᑐᓂᒃ ᑐᖓᐅᑦᑎᓯᒪᖕᒪᑕ 

ᐊᕐᕌᓂᐅᓚᐅᖅᑐᖅ ᑮᓇᐅᔭᖅᑐᕈᑎᖏᒃᑎᒍᑦ 

ᐸᓖᓯᓄ ᑳᓐᑐᕌᑦ ᐱᔾᔪᑎᒋᓪᓗᒍ  

 $642,000 ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᐊᑐᕈᒫᕐᓂᐊᖅᑐᓂᒃ ᑐᖓᐅᑦᑎᓯᒪᖕᒪᑕ 

ᖃᐅᔨᓴᖅᑏᑦ ᐋᖅᑭᒋᐊᖅᓯᓚᐅᕐᓗᒋᑦ 

ᓈᓴᐅᑎᓂᒃ 

 $2,270,000 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 

ᐊᑐᕈᒫᕐᓂᐊᖅᑐᖅ 

ᑐᖓᐅᑦᑎᔾᔪᑕᐅᓚᐅᖅᑎᓪᓗᒋᑦ 

ᑮᓇᐅᔭᖅᑐᕈᑏᑦ 

ᐅᖓᑕᐅᑎᓗᐊᓚᐅᖅᑎᓪᓗᒋᑦ ᐊᒻᒪᓗ 

ᐋᖅᑭᒋᐊᕈᑎᓄᑦ 

 $9,000 ᐊᕙᑎᓕᕆᔨᒃᑯᓐᓄᑦ 

ᑐᖓᐅᑦᑎᓯᒪᓂᖏᑦ ᐱᔾᔪᑎᒋᓪᓗᒋᑦ 

ᓈᓴᐅᑏᑦ ᐋᖅᑭᒋᐊᖅᑕᐅᓚᐅᖅᑎᓪᓗᒋᑦ 

ᐊᒻᒪᓗ 

 $38,000 ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔾᔪᑎᓕᕆᔨᒃᑯᓐᓄᑦ 

ᑐᖓᐅᑦᑎᓚᐅᖅᑎᓪᓗᒋᑦ ᓈᓴᐅᑎᖏᑦ 

ᐋᖅᑭᒋᐊᖅᑕᐅᓯᒪᓕᖅᑎᓪᓗᒋᑦ 

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒃᓴᖃᕈᔅᓯ 

ᑭᐅᓇᓱᒍᓐᓇᕐᓂᐊᖅᑐᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐲᑕᓴᓐ. ᐃᓱᒪᒋᑦᑎᐊᕐᓂᐊᖅᐸᓯ ᑐᓵᔨᑎᑦ. 

ᑭᓱᑐᐃᓐᓇᕐᓄᑦ ᑐᕌᖓᔪᓂᒃ ᐊᐱᖅᑯᑎᒃᓴᐃᑦ. 

ᐊᑎᖁᑎᖃᓐᖏᓐᓇᒪ, ᑕᐃᓐᓇ ᐊᐱᖅᑯᑎᒃᓴᓄᑦ 

ᒪᒃᐱᒐᖅ 4 ᐱᒋᐊᕈᑎᒋᓗᒍ ᖃᓪᓗᓈᑎᑐᑦ ᐊᒻᒪᓗ 

ᐃᓄᒃᑎᑐᑦ. ᐊᐅᓚᔾᔪᑏᑦ ᒪᑭᒪᐅᑏᓪᓗ, ᓯᕗᕐᖓᓂ 

ᐊᖏᖅᑕᐅᓯᒪᓐᖏᑦᑐᑦ ᑲᑎᓕᒫᕐᓗᒋᑦ ᐊᐅᓚᑕᐅᔪᑦ 

$433,000. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᖅ ᐊᐱᖅᑯᑎᒃᓴᕋ ᐅᓇ ᒪᓕᒐᒃᓴᖅ 4 6 

ᒐᕙᒪᒃᑯᑦ ᐱᓕᕆᕝᕕᖏᑦ ᑮᓇᐅᔭᓂᒃ ᐃᓚᒋᐊᕈᑎᓂᒃ  

ᑐᒃᓯᕋᕐᒪᑕ, ᐊᒥᐊᒃᑯ…ᑖᒃᑯᐊ 

ᐊᑮᑦᑐᖅᑖᖅᓯᒪᓕᖅᑎᓪᓗᒋᑦ ᓱᓕ 

ᐊᒥᐊᒃᑯᖃᕐᓂᐊᕋᓗᐊᖅᐱᑖ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᒥᔅᑕ ᕼᐃᒃᔅ. ᐄ. ᐄ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐲᑕᓴᓐ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖅ 4, 

ᓄᓇᕗᒻᒥ ᐃᖅᑲᓇᐃᔭᖅᑏᑦ ᐊᓯᐊᓄᑦ 

ᓄᒃᑎᖅᑕᐅᓂᖏᑦ. ᑖᓐᓇᖃᐃ 

ᓇᓗᓇᐃᒃᑲᓐᓂᕈᓐᓇᕐᓂᐊᖅᐹ ᑮᓇᐅᔭᑦ 

ᐃᓚᒋᐊᕈᑎᓂᒃ ᑐᒃᓯᕌᕆᔭᖏᑦ $433,000 

ᖃᔅᓯᓂᒃᑯᐊ ᒪᐅᓐᖓᖅᑕᐅᓂᐊᕐᒪᑕ ᐊᒻᒪᓗ ᖃᔅᓯᑦ  

ᐊᐅᓪᓚᖅᐸᓪᓕᐊᓂᐊᕐᒪᑕ ᒐᕙᒪᒃᑯᓄᑦ 

ᐃᖅᑲᓇᐃᔭᖅᑐᑦ ᒫᓐᓇ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᒻᒪᓗ ᖁᔭᓐᓇᒦᖅᖢᒍ ᒥᔅᑕ ᕼᐃᒃᔅ 

ᐊᐱᖅᑯᑎᖃᕐᒪᑦ. ᐋᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐲᑕᓴᓐ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓗᓕᑯᓘᔭᖏᓐᓂᒃ ᓇᓗᓇᐃᖅᓯᒃᑲᓐᓂᖅᐲᑦ ᑖᒃᑯᐊ 

ᓇᑭᓐᖔᕐᒪᖔᖓ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᒥᔅᑕ ᕼᐃᒃᔅ  

ᐊᐱᕆᖕᒪᑦ. ᐃᒃᓯᕙᐅᑖᖅ, ᐊᕐᕌᒍᑦ ᐃᓱᓕᑎᓪᓗᒍ 

ᖃᐅᔨᓴᖅᑕᐅᓚᐅᖅᑎᓐᓇᑕ ᓱᓕ 

ᐊᒥᐊᒃᑯᖃᕐᓂᐊᕋᓱᒋᓚᐅᕋᓗᐊᕋᑦᑕ ᓈᓴᐅᑏᑦ, ᐃᓛᒃ 

ᖃᐅᔨᓴᖅᑏᑦ ᑕᒪᐅᓐᖓᕋᒥᒃ ᖃᐅᔨᓴᐃᒐᒥᒃ 

ᓈᓴᐅᑎᑦᑎᓐᓂᒃ. ᑕᐃᒃᑯᐊᓗ ᒪᐅᖓ 

ᐃᖅᑲᓇᐃᔭᕆᐊᖅᖢᑎᒃ ᑎᑭᑎᑕᐅᖃᑦᑕᕐᒪᑕ 

ᒐᕙᒪᒃᑯᓐᓄᑦ ᐊᑭᓕᖅᓱᖅᑕᐅᓪᓗᑎᒃ ᓅᑕᐅᑎᖏᑦ 

ᐱᓕᕆᕝᕕᑎᓐᓄᓪᓗ. ᑕᐃᒃᑯᐊ ᓈᓴᐅᑎᕗᑦ 

ᐊᑦᑎᓗᐊᕐᓂᕐᒪᑕ. ᐊᑦᑎᓗᐊᕐᓂᖏᓐᓄᑦ 

ᖃᐅᔨᓴᖅᑎᓄᑦ ᐋᖅᑭᒋᐊᖅᑕᕕᓃᑦ ᓈᓴᐅᑏᑦ ᐊᕐᕌᒍ 

ᐃᓱᓕᑎᓪᓗᒍ. ᑕᐃᒪᐃᓐᓂᖓᓄᑦ ᐊᑭᓕᒃᓴᒧᑦ 

ᑎᑭᓚᐅᖅᑐᒍᑦ ᐊᒻᒪᓗ ᑕᐃᒃᑯᐊ ᖃᐅᔨᓴᐃᔨᑦ 

ᓇᐃᓴᐅᑎᖏᑦ ᐊᑭᓕᒃᓴᓐᖑᖅᑎᖦᖢᒋᑦ ᐅᑯᓄᖓ 

ᐃᓕᒐᑦᑎᒃᑯᑦ. ᐋᖅᑭᒋᐊᕈᑎᒃᓴᓂᒃ ᐱᔾᔪᑎᒋᓪᓗᒍ 

ᑮᓇᐅᔭᑦ ᐃᓚᒋᐊᕈᑎᖏᓐᓂᒃ ᑐᒃᓯᕌᖃᓕᓚᐅᖅᑐᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᐊᑎᖁᑎᖃᕈᓐᓃᕋᒪ. ᖁᔭᓐᓇᒦᒃ. ᒪᒃᐱᒐᖅ 

4, ᑮᓇᐅᔭᑦ ᐊᐅᓚᑕᐅᓂᖏᑦ ᒪᑭᒪᐅᑎᖏᓪᓗ.  



ᐱᖓᑦᓯᖅ, ᓄᕕᐱᕆ 5, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓯᕗᕐᖓᓂ ᐊᖏᖅᑕᐅᓯᒪᖏᑦᑐᑦ ᑲᑎᓕᒫᖅᖢᒋᑦ 

ᐊᐅᓚᑕᐅᔪᑦ ᑮᓇᐅᔭᑦ, $433,000. ᑲᑎᓕᒫᖅᖢᒋᑦ 

ᐱᓕᕆᕝᕕᖕᒧᑦ, ᓯᕗᕐᖓᓂᒃ 

ᐊᖏᖅᑕᐅᖅᑳᖅᓯᒪᖏᑦᑐᑦ, $433,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖅ 5. 

ᒪᓕᒐᓕᕆᔨᒃᑯᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ ᓯᕗᕐᖓᓂ 

ᐊᖏᖅᑕᐅᖅᑳᖅᓯᒪᖏᑦᑐᑦ ᑲᑎᓕᒫᖅᖢᒋᑦ 

ᐸᓖᓯᒃᑯᓐᓄᑦ ᑐᕌᖓᔪᑦ, $707,000. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᕆᒋᐊᕈᒪᑐᐃᓐᓇᖅᖢᖓ. ᑖᓐᓇ 

ᐊᒃᑐᐊᓂᖃᕐᒪᖔᑦ ᖃᐅᔨᒪᓪᓗᖓ, ᑐᑭᓯᐅᒪᓪᓗᖓᓗ 

ᓄᓇᕗᑦᒥ ᐸᓖᓯᒃᑯᓐᓄᑦ, ᑳᓐᑐᓛᒃᓯᒪᖃᑦᑕᕐᒪᑕ 

ᓄᓇᕗᑦ ᒐᕙᒪᒃᑯᑦ. ᑖᓐᓇ ᑖᔅᓱᒧᖓ 

ᐊᒃᑐᐊᓂᖃᕐᒪᖔᓪᓘᓐᓃᑦ ᐅᕝᕙᓗ ᐊᓯᒋᒻᒪᖔᒍ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ, ᑖᓐᓇ 

ᐊᐱᖅᑯᑎᒋᖕᒪᒍ. ᐄ, ᑕᒪᑐᒧᖓ ᐊᑐᖅᑐᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐲᑕᓴᓐ. ᐃᓄᒃ. 

 

ᐃᓄᒃ: ᖁᔭᓐᓇᒦᒃ. ᑐᑭᓯᑎᑕᐅᒋᐊᕈᓐᓇᖅᐱᑖ 

ᖃᓄᐃᒻᒪᑦ $707,000 ᑖᓐᓇ ᑮᓇᐅᔭᑲᓪᓛᓘᖕᒪᑦ, 

ᐸᓖᓯᒋᔭᕗᑦ ᐃᓚᒋᐊᕆᐊᖃᓚᐅᕐᒪᑕ ᐅᕝᕙᓘᓐᓃᑦ 

ᑭᓱᒥᒃ ᓂᕆᐅᒋᓐᖏᑕᑦᑎᓐᓂᒃ ᐱᑕᖃᓗᐊᓚᐅᕐᒪᑦ 

ᐅᓂᒃᑲᐅᔾᔭᐅᒃᑲᓐᓂᖦᖤᕈᑦᑕᓘᓐᓃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓴᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ  

ᐊᐱᖅᑯᑎᒋᔭᕐᓂᒃ. ᑐᑭᓯᐅᒪᓂᕋ ᒪᓕᒃᖢᒍ 

ᐸᓖᓯᒃᑯᓐᓂᒃᑯᐊ ᑲᓇᑕᒥ ᐊᑦᑕᕐᓇᔾᔭᐃᖅᓯᒪᓂᕐᒧᑦ 

ᐱᓕᕆᐊᖃᖃᑦᑕᕐᒪᑕ. ᐊᕐᕌᒍ ᐃᓱᓕᑎᓪᓗᒍ ᓄᑖᕐᓗ 

ᐊᑐᓕᖅᑎᓪᓗᒍ ᓇᓕᖅᑲᓂᒃ, ᐊᑭᓕᒃᓴᐃᑦ 

ᓇᓕᖅᑲᖏᓐᓂᒃ ᖃᐃᑦᑎᔭᐅᓚᐅᖅᓯᒪᒐᑦᑕ. 

ᑕᐃᒃᑯᐊᓗ ᐊᑭᓕᕆᐊᖃᓚᐅᖅᓯᒪᓪᓗᑎᒃᑯᑦ 

ᑮᓇᐅᔭᖁᑎᑦᑕ ᐃᓗᓕᖏᓐᓃᑦᑐᑦ ᐊᑐᖅᖢᒋᑦ 

ᐊᒥᐊᒃᑯᓪᓗ ᐅᕗᓐᖓᖅᖢᒋᑦ. ᐃᓘᓐᓇᖓ ᑕᐃᓐᓇ 

ᐊᑭᓕᕈᓐᓇᓚᐅᖏᓐᓇᑦᑎᒍᑦ. ᑐᒃᓯᕌᖃᒃᑲᓐᓂᖅᑐᒍ 

$707,000-ᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᐊᑎᖁᑎᖃᕈᓐᓃᕋᒪ. ᒪᒃᐱᒐᖅ 5, 

ᒪᓕᒐᓕᕆᔨᒃᑯᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ 

ᓯᕗᕐᖓᓂᒃ ᐊᖏᖅᑕᐅᖅᑳᖅᓯᒪᖏᑦᑐᑦ 

ᑲᑎᓕᒫᖅᖢᒋᑦ ᐸᓖᓯᒃᑯᓐᓄᑦ, $707,000. 

ᑲᑎᓕᒫᖅᖢᒋᑦ ᐱᓕᕆᕝᕕᖕᒧᑦ ᓯᕗᕐᖓᓂ 

ᐊᖏᖅᑕᐅᖅᑳᖅᓯᒪᖏᑦᑐᑦ, 707,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖅ 6. 

ᐃᓕᓐᓂᐊᖅᑐᓕᕆᔨᒃᑯᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ 

ᓯᕗᕐᖓᓂ ᐊᖏᖅᑕᐅᖅᑳᖅᓯᒪᖏᑦᑐᑦ, 

ᑲᑎᓕᒫᖅᖢᒋᑦ ᑐᑦᑕᕐᕕᖓᓐᓂ $642,000. ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ 

ᑐᓐᖓᓱᓪᓕ ᒥᓂᔅᑕ, ᐃᖅᑲᓇᐃᔭᖅᑎᖏᓪᓗ. 

ᑐᑭᓯᒋᐊᕈᒪᑐᐃᓐᓇᖅᑐᖓ, ᐃᓛᒃ, 

ᑐᑭᓯᑎᑕᐅᒋᐊᕈᓐᓇᕈᑦᑕ ᓱᒻᒪᑦ ᑖᓐᓇ ᐃᓚᒋᐊᕈᑎᓂ 

75 ᐳᓴᓗᐊᑲᓴᒻᒥᓘᓐᓃᑦ ᐃᓚᒋᐊᖅᑕᐅᒍᒪᓯᒪᒻᒪᑦ. 

ᑖᓐᓇ ᐊᐱᖅᑯᑎᑐᐊᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᔪᐊᓇᓯ. ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐱᑕᓴᓐ (ᑐᓴᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᖅᑐᒍ ᒥᔅᑕ ᔪᐊᓇᓯ 

ᑕᒪᑐᒥᖓ ᐊᐱᖅᑯᑎᖃᕐᒪᑦ. ᑕᐃᒫᑐᐃᓐᓇᖅ ᑕᐃᓐᓇ 

ᖃᐅᔨᓴᖅᑎᐅᑉ ᓈᓴᐅᑏᑦ ᐋᖅᑭᒋᐊᕐᒪᒋᑦ, ᔪᓚᐃᒥ 

ᐊᕐᕌᒍ ᐃᓱᓕᓯᒫᓂᓕᖅᑎᓪᓗᒍ ᑕᐃᒪᑐᐃᓐᓇᖅ 

ᑮᓇᐅᔭᖁᑎᑦᑎᓐᓂᒃ ᑕᐃᒃᑯᐊ  



ᐱᖓᑦᓯᖅ, ᓄᕕᐱᕆ 5, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖓᑕᐅᑎᓗᐊᖅᓯᒪᔪᑦ ᐊᑭᓕᕋᓱᓚᐅᖅᑐᑎᒃᑯ 

ᑐᖓᐅᑦᑎᒻᒪᑕ ᑐᔅᓯᕌᖃᑲᓐᓂᖅᓯᒪᓕᖅᑐᒍ 

ᑕᒫᓂᖃᐃ $642,000. ᑲᑎᓕᒫᖅᑐᒋᑦ ᑕᐃᒃᑯᐊ 

$183,589,000. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐲᑕᓴᓐ. ᐊᑎᖁᑎᖃᕈᓐᓃᕋᒪ. ᒪᑉᐱᒐᖅ 6, 

ᐃᓕᓐᓂᐊᖅᑐᓕᕆᔨᒃᑯᑦ ᐊᐅᓚᒃᔪᑏᑦ ᒪᑭᒪᐅᑏᓪᓗ 

ᓯᕗᕐᖓᓂᒃ ᐊᖏᖅᑕᐅᖅᑳᖅᓯᒪᓐᖏᑦᑐᑦ, 

ᑲᑎᓕᒫᖅᑐᒋᑦ ᑐᑦᑕᕐᕕᒻᒥ $642,000, 

ᑲᑎᒪᓕᒫᖅᑐᒋᑦ ᓯᕗᕐᖓᓂ 

ᐊᖏᖅᑕᐅᖅᑳᖅᓯᒪᓐᖏᑦᑐᑦ $642,000. 

ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖅ 7, 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᐅᓚᒃᔪᑏᑦ, 

ᒪᑭᒪᐅᑏᓪᓗ ᓯᕗᕐᖓᓂ ᐊᖏᖅᑕᐅᖅᑳᖅᓯᒪᓐᖏᑦᑐᑦ. 

ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᑕᒪᑐᒪᓂ ᐊᕐᕌᒍ 

ᐱᒋᐊᓕᓵᖅᑲᐅᑎᓪᓗᒍ $26 ᒥᓕᐊᓂᒃ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑐᒃᓯᕋᓚᐅᖅᓯᒪᒻᒪᑕ 

ᐊᒻᒪᓗ ᑕᐃᔅᓱᒪᓂ ᓱᑯᓇᒐᓚᒻᒪᕆᓚᐅᖅᓯᒪᒐᒃᑭᑦ, 

ᐅᖓᑕᐅᑎᓗᐊᖅᑐᕕᓂᐊᓘᒻᒪᑕ. ᐃᓱᖅᑲᔮᕐᓇᖏᒻᒪᑦ 

ᑕᐃᒫᑎᒋᐊᓗᒃ ᐅᓄᖅᑐᐊᓗᓐᓂᒃ ᑐᒃᓯᕋᕐᕕᐅᓪᓗᓂ 

ᐅᕝᕙᓘᓐᓃᑦ ᐊᖏᕆᐊᖃᖅᑰᔨᓪᓗᒍ ᑕᐃᒪᓐᓇ 

ᐃᓱᖅᑲᔮᖃᑦᑕᖏᓐᓇᒪ. ᐊᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐊᑭᓕᖅᓱᐃᒋᐊᖃᓲᖑᒻᒪᑕ ᑕᒪᒃᑯᓄᖓ 

ᐃᓅᓕᓴᖅᑕᐅᔭᕆᐊᖃᖅᑐᓄᑦ. 

 

ᐃᖅᑲᓇᐃᔭᑦᑎᐊᖅᑰᔨᓇᔭᖏᑦᑐᖓᓕ 

ᐅᖃᒃᑲᓂᓐᖏᒃᑯᒪ ᐅᖃᐅᓯᕆᑲᓂᖏᓐᓂᕈᒃᑯ 

ᐃᓱᒫᓗᑎᒋᔭᕋ. ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐱᐅᖅᓱᐊᕐᔫᒥᔭᕆᐊᓖᑦ ᑮᓇᐅᔭᖁᑎᒥᖕᓂᒃ 

ᐊᑐᕈᒫᕐᓂᐊᖅᑐᓪᓗ ᐅᖓᑕᐅᓯᖃᑦᑕᖏᓪᓗᒋᑦ  

ᐃᓚᒋᐊᕈᑎᓂ. ᑮᓇᐅᔭ ᐃᓚᒋᐊᕈᑎᓂᒃ 

ᐊᕐᕌᒍᑕᒫᕌᓗᒃ ᑐᒃᓯᕋᕆᐊᖃᔾᔮᓐᖏᓐᓇᑦᑕ.  

 

ᐃᓚᖓ ᑐᑭᓯᓯᒪᒐᓗᐊᖅᑐᒍ 

ᐊᐱᖅᑯᑎᒃᓴᖃᒃᑲᓐᓂᖅᑐᖓ, ᖃᐅᔨᒪᓪᓗᖓᓪᓗ 

ᐃᓅᓕᓴᖅᑕᐅᔭᕆᐊᓖᑦ ᒪᑯᐊᓗ 

ᖃᖓᑦᑕᐅᓯᖅᑕᐅᔭᕆᐊᓖᑦ ᖃᐅᔨᓴᖅᑎᓄᓪᓗ 

ᓈᓴᐅᑎᐊ ᐊᓯᔾᔨᖅᑕᐅᓂᖏᑦ. 

ᑕᒪᒃᑯᐊᕈᓘᔭᐅᒐᓗᐊᖅᑎᓪᓗᒋᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓ 

ᐅᖃᐅᑎᔪᒪᔭᕋ, ᐅᔾᔨᖅᓱᖅᑎᐊᕐᓂᐊᖅᐳᑎᑦ ᐅᑯᐊ 

ᐊᔅᓱᐊᓗᒃ ᑕᑯᓐᓇᕋᑦᑎᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᑭᐅᔪᒪᒍᕕᑦ ᒥᔅᑕ ᕼᐃᒃᔅᒧᑦ, ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ. 

ᓇᐃᓈᕐᓗᒍ, ᐱᔭᕐᓂᖏᑦᑐᕈᓘᒻᒪᑦ ᐱᓕᕆᕕᒻᒧᑦ 

ᑖᒃᑯᐊ ᑲᒪᒋᔭᐅᓇᓱᒃᑎᓪᓗᒋᑦ ᒪᓕᑦᑐᒋᑦ 

ᐱᓕᕆᐊᔅᓴᕆᔭᖏᑦ ᐱᔨᒃᑎᕋᓱᒍᑎᖃᖅᑎᓪᓗᒋᑦ 

ᐃᓅᓕᓴᐃᓐᓂᕐᒥᑦ, ᐋᓐᓂᐊᖅᑐᓕᕆᓂᕐᒥᓪᓗ. 

ᐊᒻᒪᓗᑦᑕᐅᖅ ᑕᒪᒃᑯᐊ ᐊᑐᖃᑦᑕᖅᑕᖏᑦ 

ᒥᔅᓴᐅᓴᒃᑕᐅᓯᒪᖃᑦᑕᑐᐃᓐᓇᕐᒪᑕ ᐊᑐᕈᒫᖅᑕᖏᑦ 

ᓄᓇᕗᑦᓕᒫᒧᓪᓗ ᑕᒪᒃᑯᐊ ᐊᑭᑐᔪᐊᓘᖃᑦᑕᕐᒪᑕ 

ᐱᔭᕐᓂᖃᑦᑕᖏᒻᒪᑕ ᒥᔅᓴᐅᓴᒋᐊᔅᓴᖅ ᖃᓄᑎᒋ 

ᐊᑐᕈᒫᕐᒪᖔᑕ, ᑭᓯᐊᓂ ᑮᓇᐅᔭᖅᑐᕈᑎᒃᓴᐃᑦ  

ᐊᕐᕌᒍᐊ ᐃᓱᓕᒃᑕᕌᖓ. 

 

ᑕᐃᒃᑯᐊ ᓇᓕᖅᑲᖏᑦ ᐊᑭᓕᕆᐊᖃᖃᑦᑕᕐᒪᑕ 

ᖃᐃᑕᐅᑕᐃᓐᓇᖅᑐᑎᒃ $26 ᒥᓕᐊᓂᒃ. ᒫᓯ 31, 

2014 ᐊᓂᒍᖅᓯᒪᓕᖅᑎᓪᓗᒍ $2,200,000 

ᐊᒥᒐᖅᓯᓚᐅᖅᑐᑦ ᑖᒃᑯᐊ. ᐱᔭᕐᓂᖏᑦᑐᑦ 

ᑕᐃᒃᑯᓄᖓ ᓱᖅᑯᐃᖅᑕᒃᑲ ᑕᐃᒃᑯᐊ ᑲᑎᒪᔨᖏᓐᓄᑦ 

ᑮᓇᐅᔭᓕᕆᔨᒃᑯᑦ ᑎᓕᔭᐅᖃᑦᑕᖅᑐᑦ 

ᐃᖅᑲᓇᐃᔭᖅᑎᕗᓪᓗ ᑕᒪᒃᑯᐊ 

ᐱᓕᕆᖃᑎᖃᖃᑦᑕᖅᑐᑦ ᑐᖏᓕᖓᓗ ᒥᓂᔅᑕᐅᑉ 

ᓄᑖᖅ ᑕᐃᓐᓇ ᐅᐸᓗᖓᐃᔭᐅᑎᓂᒃ ᓴᓇᖁᓪᓗᑎᒍ. 

ᑭᐅᓂᐊᕐᒪᑦ ᑕᒪᒃᑯᓂᖓ ᐊᑐᕈᒫᖅᑐᓄᑦ 

ᐱᔾᔪᑕᐅᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖ.ᖅ  

 

ᐃᒃᓯᕙᐅᑕᑦ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. 

ᐊᑎᖁᑎᖃᕈᓐᓃᕋᒪ. ᒪᑉᐱᒐᖅ 7, 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᐅᓚᔾᔪᑎᖏᑦ  



ᐱᖓᑦᓯᖅ, ᓄᕕᐱᕆ 5, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᑭᒪᐅᑎᖏᓪᓗ ᓯᕗᕐᖓᒍᑦ ᐊᖏᖅᑕᐅᓯᒪᓐᖏᑦᑐᑦ, 

ᑲᑎᑦᑐᒋᑦ ᐃᓅᓕᓴᖅᑕᐅᔾᔪᑏᑦ $2,270,000. 

ᑲᑎᑦᑐᒋᑦ ᐱᓕᕆᕕᓕᒫᓄᑦ ᐊᑐᕐᓂᐊᖅᑐᑦ 

ᓯᕗᕐᖓᒍᑦ ᐊᖏᖅᑕᐅᓯᒪᓐᖏᑦᑐᑦ, $2,270,000. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖅ 8-

ᒧᐊᕐᓗᒍ. ᐊᕙᑎᓕᕆᔨᒃᑯᑦ ᐱᓕᕆᕕᖓᑦ, 

ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᑦ ᒪᑭᒪᐅᑏᑦ 

ᓯᕗᕐᖓᒍᑦ ᐊᖏᖅᑕᐅᓚᐅᓐᖏᑦᑐᑦ. ᑲᑎᑦᑐᒋᑦ 

ᐱᓕᕆᔪᑏᑦ ᒥᐊᓂᕆᔭᐅᓂᖏᑦ $9,000. ᑲᑎᑦᑐᒋᑦ 

ᐱᓕᕆᕕᓕᒫᓄᑦ ᑐᕌᖓᔪᑦ, ᓯᕗᕐᖓᒍᑦ 

ᐊᖏᖅᑕᐅᖅᑳᖅᓯᒪᓐᖏᑦᑐᑦ $9,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐱᕙᓪᓕᐊᔪᓕᕆᔨᒃᑯᑦ 

ᐱᓕᕆᕕᖓᑦ, ᓄᑦᑕᐅᓯᕆᔨᒃᑯᑦ, 

ᐃᖏᕐᕋᔾᔪᑎᓕᕆᔨᒃᑯᑦ ᐊᐅᓚᔾᔪᑎᖏᑦ ᓯᕗᕐᖓᒍᑦ 

ᐊᖏᖅᑕᐅᖅᑳᖅᓯᒪᓐᖏᑦᑐᑦ ᑲᑎᑦᑐᒋᑦ 

ᑮᓇᐅᔭᓕᕆᔨᖏᑕ ᐱᓕᕆᕕᐅᑉ ᐃᓗᐊᓂ $38,000. 

ᑲᑎᑦᑐᒋᑦ ᐱᓕᕆᕕᓕᒫᒧᑦ ᑐᕌᖓᔪᑦ, ᓯᕗᕐᖓᒍᑦ 

ᐊᖏᖅᑕᐅᖅᑳᖅᓯᒪᓐᖏᑦᑐᑦ $38,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᐃᒍᖓᓄᐊᕐᓗᓯ 

ᒪᑉᐱᒐᖅ 2-ᖓᓄᑦ, ᒪᑉᐱᒐᖅ 2-ᒧᐊᕐᓗᓯ. ᐅᐃᒍᖓ 

1, ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᑦ, 

ᑮᓇᐅᔭᖅᑐᕈᑎᒃᓴᖏᑦ $4,099,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᓕᒐᒃᓴᖅ 4-ᒧᐊᕐᓗᓯ, 

ᖃᐅᕐᓗᖅᑕᓂᖅ ᑕᐃᑲᓂ ᐱᖁᔭᒃᓴᓕᕆᒃᔪᑎᒃᓴᓯᓐᓂ 

ᐃᔾᔪᔪᖁᑎᔅᓯᓐᓂᑦ. ᖁᔭᓐᓇᒦᒃ. ᒪᓕᒐᒃᓴᖅ 4, 

ᐃᓚᒋᐊᕈᑏᑦ ᑮᓇᐅᔭᖅᑐᕈᑎᒃᓴᖏᓐᓄᑦ ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᑦ. ᐱᖁᔭᕐᔪᐊᖅ, ᓈᓴᐅᑎᖓ 4 

2013-14-ᒧᑦ, ᓈᓴᐅᑎᖓ 1. ᐊᖏᖅᐱᓰ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑎᑎᕋᖅᓯᒪᓂᖓ 2. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 3. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᐃᒍᖓᓄᐊᕐᓗᓯ 

ᒪᑉᐱᒐᖅ 2-ᒧᑦ ᑕᕝᕗᖓ. ᐃᓚᒋᐊᕈᑏᑦ 

ᑮᓇᐅᔭᖅᑐᕈᑎᔅᓴᐃᑦ ᑐᓂᔭᐅᔪᑦ ᑮᓇᐅᔭᓕᕆᓐᓇᐅᑉ 

ᐃᓱᐊᓄᑦ ᑎᑭᓪᓗᒍ ᒫᔅᓯ 31, 2014-ᒧᑦ, ᑲᑎᑦᑐᒋᑦ 

ᑖᒃᑯᐊ ᐃᓚᒋᐊᕈᑏᑦ ᑮᓇᐅᔭᖅᑐᕈᑎᒃᓴᓄᑦ 

$4,099,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᐅᑎᕐᒥᓗᓯ ᒪᑉᐱᒐᖅ 1-ᒧᑦ. 

ᑎᑎᕋᖅᓯᒪᓂᖓ 4. ᒪᓕᒐᒃᓴᖅ. 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 5. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 6. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᑎᑎᕋᖅᓯᒪᓂᖓ 7. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐃᓘᓐᓇᖏᑦ 

ᒪᓕᒐᓕᐅᖅᑏᑦ ᒪᓕᒐᒃᓴᖅ 4 ᐃᓗᐃᑦᑑᓈᕐᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪᓕ 

ᑲᑎᒪᔩᑦ ᒪᓕᑦᑐᒍ 62(2), ᒪᓕᒐᒃᓴᖅ 4 

ᐃᕐᖑᐃᓐᓇᖅ ᐃᓕᔭᐅᔪᓐᓇᖅᓯᒻᒪᑦ 

ᑲᑎᒪᔾᔪᑎᒃᓴᖅᑎᓐᓄᑦ ᐱᖓᔪᖓᓐᓂ 

ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ.  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑐᒋᐊᕈᑏᑦ 

ᐅᖃᐅᓯᒃᓴᑎᑦ, ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑲᑎᒪᔨᕋᓛᑦ  



ᐱᖓᑦᓯᖅ, ᓄᕕᐱᕆ 5, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᓲᑎᖃᖃᑦᑕᕐᒪᑕ ᒪᓕᒐᒃᓴᖅ 4-ᒥᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ, ᐊᑏ ᐅᖃᐅᓯᔅᓴᑎᑦ ᒪᓕᒐᒃᓴᖅ 5-ᒧᑦ 

ᒪᑐᐃᕆᐊᕈᑎᑦ ᐱᔪᓐᓇᖅᓯᕙᑎᑦ.  

 

ᒪᓕᒐᒃᓴᖅ 05 - ᖁᔭᓈᖅᓯᓂᖅ ᐱᖁᑎᓂᒃ 

ᒪᓕᒐᖅ, ᓈᓴᐅᑖ 1, 2013-2014 - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒫᓂ ᓴᖅᑭᑎᔭᖅᑐᖅᖢᖓ ᒪᓕᒐᒃᓴᖅ 

5-ᒥ, ᑎᑎᕋᖅᓯᒪᔪᓂᒃ ᐲᖅᑕᐅᓂᖏᑦ ᐱᖁᑏᑦ 

ᐱᖁᔭᕐᔪᐊᖏᑦ 2013-14. ᒪᓕᒐᒃᓴᖅ 5, ᑭᐅᓯᔪᖅ 

ᑎᑎᕋᖅᓯᒪᔪᓂᒃ ᐲᖅᑕᐅᓂᖏᓐᓂᒃ ᒐᕙᒪᒃᑯᑦ 

ᐱᖁᑎᒋᔭᖏᑦ ᐅᑯᐊᖑᔪᑦ: 

 

 $287,317.40 ᑕᒪᒃᑯᓄᖓ ᐅᖅᓱᐊᓗᓐᓄᑦ 

ᑎᔾᔪᒃᐸᓪᓕᐊᓂᖏᓐᓄᑦ 

ᓄᖑᑉᐸᓪᓕᐊᓂᖏᓐᓄᓪᓗ ᐱᔾᔪᑎᐅᔪᖅ  

ᐱᓕᕆᕕᖓᓄᑦ ᓄᓇᓕᓐᓄᑦ ᒐᕙᒪᒃᑯᓄᓪᓗ 

ᐱᔨᑦᑎᖅᑎᒃᑯᑦ ᐊᑐᖅᑕᐅᕙᓚᐅᖅᑐᑦ; 

 

 $277,071.43 ᑎᑎᕋᖅᓯᒪᔪᓂᒃ ᐲᖅᑕᐅᔪᑦ 8-

ᖑᔪᑦ ᐃᒡᓗᐃᑦ ᑮᓇᐅᔭᑎᒍᑦ ᐊᑭᖃᕈᓐᓃᖅᑐᑦ, 

ᐃᓚᖓᑦ ᐃᒡᓗ ᓱᕋᒃᓯᒪᓗᐊᒧᑦ 

ᓴᓇᔭᐅᔪᓐᓇᐃᓕᒻᒪᑦ ᑕᐃᒃᑯᐊᓗ 7-ᖑᔪᑦ 

ᐃᒡᓗᐃᑦ ᐃᑯᐊᓚᔪᒧᑦ ᓱᕋᑦᑕᐅᓪᓗᑎᑦ; ᐊᒻᒪᓗ 

 

 $199,309.03 ᐃᒡᓘᒃ ᒪᕐᕉᒃ ᑎᑎᕋᖅᓯᒪᔪᓂᒃ 

ᐲᖅᑕᐅᔪᑦ ᐃᑯᐊᓪᓚᑦᑐᕕᓂᐅᒻᒪᑎᒃ. 

 

ᐃᒃᓯᕙᐅᑖᖅ, ᑕᕝᕙ ᐃᓱᓕᑉᐳᑦ ᒪᑐᐃᕆᐊᕈᑎᒃᑲ. 

ᐊᐱᖅᑯᑎᔅᓴᖃᕈᔅᓯ ᑭᐅᓇᓱᓐᓂᐊᕆᕗᒍᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐲᑕᓴᓐ. ᐃᒃᓯᕙᐅᑕᖓᑦ ᑲᑎᒪᔨᕋᓛᑦ ᒪᑐᐃᕈᑎᔅᓴᓂᑦ  

ᐅᖃᐅᓯᔅᓴᖃᖅᐹ, ᑲᑎᒪᔨᕋᓛᖏᓐᓄᑦ ᒪᓕᒐᒃᓴᖅ? 

ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᕆᔭᐅᓪᓗᖓ ᑲᑎᒪᔨᕋᓛᖏᓐᓄᑦ 

ᒪᓕᒐᒃᓴᓕᕆᓂᕐᒧᑦ ᖁᕕᐊᓱᑦᑐᖓ ᒪᑐᐃᕈᑎᔅᓴᓂᒃ 

ᐅᖃᐅᓯᖃᕆᐊᔅᓴᖅ ᓇᐃᑦᑑᒐᓗᐊᓂᒃ. 

ᑲᑎᒪᑐᐃᓐᓇᖅᑎᓪᓗᑕ ᑲᑎᒪᔾᔪᑎᖃᕐᓂᐊᓕᖅᑎᓪᓗᑕ 

ᒪᓕᒐᒃᓴᖅ 5-ᒥ, ᑎᑎᕋᖅᓯᒪᔪᓂᒃ ᐲᖅᓯᓂᖅ 

ᐱᖁᑎᓂᒃ ᒪᓕᒐᖓ, 2013-2014-ᒧᑦ.  

 

ᑲᑎᒪᔨᕋᓛᑦ ᐊᑭᕋᖅᑐᐃᓂᖃᓐᖏᑦᑎᐊᖅᑐᑦ 

ᑖᔅᓱᒧᖓ ᐱᔾᔪᑎᒋᔭᖏᓐᓄᑦ 

ᐱᖁᔭᒃᓴᓕᐊᕆᔭᐅᔪᒪᔫᑉ. ᑖᓐᓇ ᑎᑎᕋᖅᓯᒪᔪᓂᒃ 

ᐲᖅᓯᔪᒪᓪᓗᑎᑦ ᐅᖅᓱᐋᓗᓐᓂᒃ ᐊᓯᐅᔨᔭᐅᓂᑯᓂᒃ 

ᑎᔾᔪᖅᑐᓄᑦ ᐊᒻᒪ ᐸᓂᖅᐸᓪᓕᐊᓂᖏᓐᓄᑦ ᐊᒻᒪ 

ᐃᓚᒋᓪᓗᓂᐅᒃ ᑎᑎᕋᖅᓯᒪᔪᓂᒃ ᐲᖅᑕᐅᖁᓪᓗᒋᑦ 

ᐱᖁᑎᒋᔭᖏᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᐃᑯᐊᓪᓚᓐᓂᑯᐃᑦ ᐅᕝᕙᓘᓐᓃᑦ ᓱᕋᓐᓂᑯᐃᑦ 

ᐃᑯᐊᓪᓚᑦᑐᕕᓂᕐᒧᑦ. 

 

ᐃᒃᓯᕙᐅᑖᖅ, ᒫᓐᓇᕋᑖᖑᓚᐅᖅᑐᖅ ᒪᓕᒐᒃᓴᖅ ᑖᓐᓇ 

ᐃᓱᒪᔅᓴᖅᓯᐅᕈᑕᐅᓯᒪᓪᓗᓂ ᐊᓂᒍᖅᑎᑕᐅᓯᒪᔪᖅ 

ᒪᓕᒐᓕᐅᖅᑏᑦ ᑲᑎᒪᔨᖏᓐᓄᑦ ᒪᓕᒐᒃᓴᖅ 56, 

ᑎᑎᕋᖅᓯᒪᔪᓂᒃ ᐲᖅᓯᓂᖅ ᐱᖁᑎᖏᓐᓂᒃ ᒪᓕᒐᖅ,  

ᓈᓴᐅᑎᖓ 1, 2011-2012. ᑖᓐᓇ 

ᐱᓐᖑᖅᑎᑕᐅᓚᐅᖅᓯᒪᔪᖅ ᒫᑦᓯ 2013-ᖑᑎᓪᓗᒍ.  

 

ᑕᐃᔅᓱᒪᓂ ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ 

ᓵᖓᓄᐊᖅᑎᓪᓗᒍ ᑲᑎᒪᔨᕋᓛᑦ ᕿᒥᕐᕈᓇᖅᑎᓪᓗᒋᑦ 

ᐱᖁᔭᕐᔪᐊᖅ ᓈᓴᐅᑎᖏᓐᓂᒃ ᕿᒥᕐᕈᓇᖅᖢᑎᑦ 

ᒪᓕᒐᒃᓴᖅ 5-ᒥ, ᐅᖃᓚᐅᖅᓯᒪᒻᒪᑦ ᒪᓕᒐᒃᓴᖅ ᑖᓐᓇ 

ᑎᑎᕋᖅᓯᒪᔪᓂᒃ ᐲᖅᓯᓂᖅ ᐊᓯᐅᔨᔭᐅᓚᐅᖅᑐᓂᒃ 

2012-13 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ 

ᓴᖅᑭᑕᐅᓂᐊᕐᒪᑦ ᒪᓕᒐᓕᐅᕐᕕᒻᒥ ᐊᒡᒋᖅᑐᒥ 

ᐅᑭᐅᒃᑯᑦ 2015-ᒥ ᑲᑎᒪᕐᔪᐊᓕᕈᑦᑕ.  

 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐅᔾᔨᕈᓱᑉᐳᑦ 

ᑭᖑᓂᑦᑎᓐᓂ ᐊᕐᕌᒍᓂ ᐊᓂᒍᖅᑐᓂᒃ 

ᐱᖁᔭᒃᓴᓕᐅᖃᑦᑕᖅᓯᒪᔫᒐᓗᐊᑦ 

ᑕᐃᓯᖃᑦᑕᓚᐅᖅᑑᒐᓗᐊᑦ ᑎᔾᔪᖅᐸᓪᓕᐊᓂᖏᓐᓄᑦ 

ᓄᖑᑉᐸᓪᓕᐊᓂᖏᓐᓄᑦ ᐅᖅᓱᐋᓗᐃᑦ. ᒪᓕᒐᒃᓴᖅ 5 

ᐅᖃᐅᓯᖃᕐᒪᑦ ᓄᖑᑉᐸᓪᓕᐊᓂᖏᓐᓄᑦ 

ᑎᔾᔪᖅᐸᓪᓕᐊᓂᖏᓐᓄᑦ. ᑲᑎᒪᔨᕋᓛᑦ ᓱᖅᑯᐃᖅᓯᔪᑦ 

ᐅᖅᓱᐋᓗᓕᕆᔨᒃᑯᑦ ᐱᓕᕆᕕᖓᑦ ᓄᓇᓕᓐᓄᑦ 

ᒐᕙᒪᒃᑯᓄᓪᓗ ᐱᔨᑦᓯᖅᑎᒃᑯᑦ ᐱᓕᕆᕕᐊᑕ ᐃᓗᐊᓂ 

ᐃᓱᒪᓕᐅᓚᐅᕐᒪᑕ ᐊᑐᕈᒪᓪᓗᑎᑦ ᑕᐃᒎᓯᕐᒥᒃ  



ᐱᖓᑦᓯᖅ, ᓄᕕᐱᕆ 5, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑕᐅᓯᕐᒥᑦ ᐱᖃᓯᐅᔾᔨᓂᐊᕐᒪᑕ ᐃᓘᓐᓇᖏᓐᓄᑦ 

ᐅᖅᓱᐋᓗᓐᓄᑦ ᐊᓯᐅᔨᔭᐅᔪᓄᑦ.  

 

ᑐᓴᒐᒃᓴᐃᑦ ᑐᓂᔭᐅᔪᑦ ᒐᕙᒪᒃᑯᓃᖔᖅᑐᑦ 

ᑲᑎᒪᔨᕋᓛᓄᐊᖅᑐᑦ ᐅᖃᖅᓯᒪᒻᒪᑕ ᐅᓄᕐᓂᕆᔭᖏᑦ 

ᐅᖅᓱᐋᓗᐃᑦ ᐊᓯᐅᔨᔭᐅᓚᐅᖅᑐᑦ 

ᑎᔾᔪᖅᐸᓪᓕᐊᓂᖏᓐᓄᑦ ᐊᒻᒪ 

ᒥᒃᖠᕙᓪᓕᐊᓂᖏᓐᓄᑦ ᑕᒪᒃᑯᐊ 

ᐃᓄᐃᓴᓪᓕᕙᓪᓕᐊᓯᒪᔪᑦ ᐊᕐᕌᒍᓂᒃ ᐊᓂᒍᖅᑐᓂᒃ. 

ᑖᓐᓇ ᓇᓛᒎᖅᖢᓂ ᐱᕙᓪᓕᐊᓂᖃᖅᑐᖅ. 

ᑲᑎᒪᔨᕋᓛᑦ ᑎᓕᐅᕆᕗᑦ ᒥᓂᔅᑕᖓᓄᑦ ᓄᓇᓕᓐᓄᑦ 

ᒐᕙᒪᒃᑯᓄᓪᓗ ᐅᓂᒃᑳᓕᐅᖃᑦᑕᖁᓪᓗᒍ ᐊᕐᕌᒍᑕᒫᑦ 

ᒪᓕᒐᓕᐅᕐᕕᒻᒥ ᐊᐅᓚᑕᐅᓂᕆᔭᖏᓐᓄᑦ 

ᐅᖅᓱᐋᓗᓕᕆᔨᒃᑯᑦ ᐱᓕᕆᕕᖓᓐᓂ ᑖᒃᑯᐊ ᐊᒻᒪᓗ 

ᑖᒃᑯᐊ ᐅᓂᒃᑳᑦ  ᐃᓗᓕᖃᕐᓗᑎᒃ 

ᓇᓗᓇᐃᖅᑐᖅᓯᒪᔪᓂᒃ ᖃᓄᑎᒋᑦ 

ᑎᔾᔪᖅᐸᓪᓕᐊᒻᒪᖔᑕ ᓄᖑᑉᐸᓪᓕᐊᖕᒪᖔᑕ 

ᑯᕕᖃᑦᑕᕐᒪᖔᑕᓗ ᐊᔾᔨᒌᓐᖏᑦᑐᓂᒃ ᓄᓇᓕᖕᓂᑦ 

ᐅᖅᓱᐊᓗᐃᑦ ᐊᔾᔨᒌᓐᖏᑦᑐᑦ. ᐊᒻᒪᓗᑦᑕᐅᖅ 

ᑐᓴᒐᒃᓴᖃᕐᓗᑎᒃ ᐱᔾᔪᑎᖃᖅᑐᓂᒃ ᐱᓕᕆᕕᐅᑉ 

ᓈᓴᖅᓯᒪᔭᖏᓐᓂᒃ ᒥᐊᓂᖅᓯᔾᔪᓯᕆᖃᑦᑕᖅᑕᖏᑦ  

ᐱᖁᑎᒋᔭᖏᓐᓄᑦ. ᑖᒃᑯᐊ ᑐᓴᒐᒃᓴᐃᑦ 

ᐊᑑᑎᖃᓪᓚᕆᒃᑲᔭᕐᒪᑕ ᒪᓕᒐᓕᐅᖅᑎᓕᒫᓄᑦ 

ᐅᔾᔨᖅᓱᖅᑎᓪᓗᒋᑦ ᐅᖅᓱᐊᓗᖕᓂᑦ 

ᐊᓯᐅᔨᓴᐅᕙᒃᑐᓂᒃ ᐊᑐᖅᑕᐅᒐᔪᓐᖏᑦᑐᓄᑦ 

ᑯᕕᔭᐅᔪᕕᓂᕐᓄᓪᓘᓐᓃᑦ. 

 

ᑲᑎᒪᔨᕋᓛᑦ ᐅᔾᔨᖅᓱᕆᕗᑦ 2015-16 

ᐊᑭᑐᔪᖅᑐᕈᑎᒃᓴᓄᑦ ᒥᒃᓴᐅᓴᒃᓯᒪᔭᖏᑦ 

ᐱᓕᕆᕕᖓᑦᑕ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ. 

ᐱᔨᔅᓯᖅᑎᒃᑯᑦ ᐱᖃᐅᔾᔨᓯᒪᖕᒪᑕ $1,500,000 

ᑮᓇᐅᔭᖅᑐᕈᑎᒃᓴᓂᒃ ᐅᐊᔭᒨᖅᑐᒧᑦ 

ᐊᑐᖃᑦᑕᕐᓂᐊᓕᖅᖢᑎᒃ ᐅᖅᓱᐊᓗᖕᓂᒃ 

ᓂᐅᕐᕈᑎᖃᖅᑎᓪᓗᒋᑦ ᖃᕋᓴᐅᔭᒃᑯᓪᓗ 

ᐊᑐᖅᑕᐅᓂᐊᖅᑐᓂᒃ ᐅᖅᓱᐊᓗᓕᕆᔨᒃᑯᓐᓄᑦ 

ᐱᓕᕆᕕᖓᓐᓄᑦ. 

 

ᐃᒃᓯᕙᐅᑖᖅ, ᒥᓂᔅᑕ ᓵᖓᓄᐊᖅᑎᓪᓗᒍ 

ᑲᒪᑎᔨᕋᓛᑦ, ᑲᑎᒪᔩᑦ ᐅᔾᔨᕈᓱᓚᐅᖅᑐᑦ ᓈᓴᐅᑎᖓ 

24 ᐊᒻᒪᓗ 82 ᑮᓇᐅᔭᐃᑦ ᐊᐅᓚᑕᐅᓂᖏᓐᓄᑦ 

ᐱᖁᔭᕐᔪᐊᖅ ᐱᕕᖃᖅᑎᒃᑎᖕᒪᑦ ᐱᖁᑎᒋᔭᐅᔪᑦ 

ᐊᑭᓕᒃᓴᕆᔭᐅᔪᓪᓗ, ᐊᑭᓕᖅᓴᕆᔭᐅᔪᑦ 

ᐅᖓᑖᓄᐊᕆᖃᓐᖏᒻᒪᑕ $20,000 ᑎᑎᕋᖅᓯᒪᔪᓂᒃ  

ᐲᖅᑕᐅᓚᐅᕐᓗᑎᒃ ᑭᓯᐊᓂ ᐱᖁᔭᕐᔪᐊᖅᑎᒍᑦ 

ᐊᖏᖅᑕᐅᓯᒪᓗᑎᒃ ᐱᖁᔭᕐᔪᐊᖏᑎᒍᑦ 

ᑎᑎᕋᖅᓯᒪᔪᓂᒃ ᐲᖅᓯᓂᕐᒧᑦ ᑲᑎᒪᔨᕋᓛᑦ 

ᓵᖓᓃᑦᑎᓪᓗᒍ ᒥᓂᔅᑕ ᑲᑎᒪᔩᑦ 

ᓴᖅᑭᑦᑎᖃᑦᑕᓚᐅᕐᒪᑕ ᒫᓐᓇ ᓈᒻᒪᒃᑲᓗᐊᕐᒪᖔᖅ 

ᑭᒡᓕᓕᐊᕆᔭᐅᔪᖅ.  

 

ᐃᒃᓯᕙᐅᑖᖅ, ᑕᕝᕙ ᐃᓱᓕᒃᐳᑦ ᒪᑐᐃᕆᐊᕈᑎᒃᑲ. 

ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᒪᓕᒐᒃᓴᖅ 5 

ᐊᓂᒍᖅᑎᑕᐅᖁᓪᓗᒍ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇ 

ᒪᑐᐃᖓᓕᕐᒥᔪᖅ ᐅᖃᐅᓯᔅᓴᑐᐃᓐᓇᕐᓄᑦ 

ᐅᖃᐅᔅᓴᖃᕈᔅᓯ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᓱᕐᓇᖅᓯᑉᐸᑦ 

ᐊᐱᖅᑯᑎᒃᓴᖃᕈᒪᖅᑲᐅᔪᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᕐᓂᑦ 

ᖃᐃᑦᑎᔪᖃᖏᒻᒪᑦ. ᐅᖃᑐᐃᓐᓇᕈᒪᔪᓄᑦ 

ᐅᖃᐅᓯᔅᓴᑐᐃᓐᓇᓕᓐᓄᑦ ᐅᖃᐅᓯᐅᕋᑖᖅᑐᑦ 

ᒥᔅᓵᓄᑦ. ᑕᕝᕗᖓ ᒪᓕᒐᒃᓴᖅ 5, ᐸᐃᑉᐹᖁᑎᔅᓯᓐᓂ 

ᐃᔾᔪᔪᖁᑎᔅᓯᓐᓂ, ᒪᓕᒐᒃᓴᖅ 5 

ᑮᓇᐅᔭᓕᕆᔨᔾᔪᑎᓄᑦ ᐲᖅᑕᐅᓂᖏᑦ ᐱᖁᑏᑦ 

2013-14. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᓇᓂ ᐃᓛᒃ 

ᐊᐱᖅᑯᑎᒃᓴᐅᓪᓗᐊᖏᑦᑐ ᑐᑭᓯᒋᐊᕈᒪᑐᐃᓐᓇᖅᖢᖓ 

ᐊᒻᒪᓗ ᓄᓇᕗᒻᒥᐅᖑᖃᑎᕗᑦ 

ᑐᑭᓯᐅᒪᑦᑎᐊᕐᓂᐊᕐᒪᑕᑦᑕᐅᖅ ᐅᑯᐊ 

ᐊᑐᕈᓐᓃᖅᑎᑕᐅᔪᑦ ᒥᒃᓵᓄᑦ.  

 

ᐅᑯᐊ ᓇᓗᓇᓐᖏᒻᒪᑕ ᑎᑎᕋᖅᓯᒪᔪᓂᒃ ᑕᐃᒃᑯᐊᒎᑦ 

$277,000 ᑮᓇᐅᔭᑦ ᐊᑭᓪᓗᐊᕆᔭᐅᔪᑦ 

ᐊᑐᕈᓐᓃᖅᑎᑕᐅᓂᐊᕐᒪᑕ ᐃᒡᓗᓄᑦ 8-ᓄᑦ 

ᐊᑑᑎᖃᕈᓐᓃᕐᒪᑕ ᐃᑯᒪᒧᑦ ᓱᕋᖕᓂᑯᐃᑦ. 

ᐊᑎᑦᑎᐊᖓᓃᑦᑐᖅ ᐅᓇ $199,309 

ᐃᓄᒃᑎᑑᖓᔪᑦ ᐅᖃᓕᒫᕐᓂᐊᖅᑕᕋ. ᐊᑭᖏᑎᒍᑦ 

ᒥᒃᖠᒋᐊᖅᑕᐅᖁᓪᓗᒋᑦ ᒪᕐᕉᒃ ᐃᒡᓘᒃ, ᓱᕋᒃᓯᒪᔫᒃ 

ᐃᑯᐊᓪᓚᖕᒧᑦ, ᐃᑭᓐᓂᕐᒧᖅᑲᐃ. 

 

ᓄᓇᕗᒻᒥᐅᑎᒍᑦ ᑐᑭᓯᑎᑕᐅᓚᐅᖅᑕ ᖃᓄᖅ ᑖᒃᑯᐊ 

ᐊᔾᔨᒌᓐᖏᒻᒪᑎᒃ, ᐅᓇ ᐅᖃᓕᒫᕋᑖᖅᑕᕋ $199,000 

ᐅᖃᖅᑑᒃ ᑖᒃᑯᐊ ᐃᑭᓐᓂᑰᒐᓗᐊᒃ ᓱᓕ 

ᐊᑐᒐᒃᓴᐅᓪᓗᑎᒃ? ᑭᓯᐊᓂ ᐊᑭᒋᒐᔭᓚᐅᖅᑕᖓᑕ 

ᑐᖔᓃᓕᕋᔭᖅᖢᑎᒃ, ᑐᑭᓯᑦᑎᐊᕈᒪᑐᐃᓐᓇᖅᑐᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᑕ ᐃᓄᒃ 

ᐊᐱᕆᒐᕕᑦ. ᑖᓐᓇ $271,710.43 ᐃᓪᓗᑦ ᑖᒃᑯᐊ 

ᐃᑭᓪᓚᕆᑦᑐᒥᓃᑦ ᐊᑐᕋᔅᓴᐅᒍᓐᓃᖅᑐᑦ, 

ᓇᔪᕋᔅᓴᐅᒍᓐᓃᖅᑐᖅ. 

 

ᑕᐃᒃᑯᐊᓕ ᒪᕐᕉᒃ ᐊᑭᑭᓪᓕᒋᐊᖅᑕᐅᓂᐊᖅᑑᒃ 

ᐃᑭᓐᓂᒧᑦᑕᐅᖅ ᓱᕋᓐᓂᑰᒃ ᐃᓪᓗᓕᕆᔨᕐᔪᐊᒃᑯᑦ 

ᐃᖅᑲᓇᐃᔭᖅᑎᖏᓐᓄᑦ ᖃᐅᔨᓴᕆᐊᖅᑕᒥᓃᒃ ᐊᒻᒪ 

ᐊᑭᒋᒐᔭᖅᑕᖓ ᐊᑭᑭᓪᓕᒋᐊᖅᑕᒥᓂᐅᓪᓗᓂ ᓱᓕ. 

ᐊᑑᑎᔅᓴᖃᕐᖓᑎᒃ ᓄᓇᕗᑦᒥ 

ᐃᓪᓗᓕᕆᔨᕐᔪᐊᒃᑯᓐᓄᑦ. ᐃᓪᓗᓕᕆᔨᕐᔪᐊᒃᑯᓂᓛᒃ, 

ᐃᓪᓗᓕᕆᔨᕐᔪᐊᑯᓐᓄᑦ 

ᐃᖅᑲᓇᐃᔭᖅᑎᐅᖏᒃᑲᓗᐊᖅᑐᖓ ᑭᓯᐊᓂᓕ 

ᑮᓇᐅᔭᓕᐅᕈᑎᔅᓴᐅᑲᓐᓂᒍᓐᓇᕐᖓᑎᒡᒎᖅ 

ᓴᓇᒋᐊᖅᑕᐅᓚᐅᕐᓗᑎᒃ ᓇᔪᖅᑕᐅᑲᓐᓂᕈᓐᓇᖅᑑᒃ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᓇᒧᒃᑭᐊᖅ 

ᐊᐱᕆᓂᐊᖅᑐᖓ, ᐃᓕᖕᓄᓪᓗᑭᐊᖅ. 

ᒥᓂᔅᑕᒧᓪᓗᑭᐊᖅ. ᐊᐱᕆᔪᓐᓇᖅᑰᖏᓐᓇᒪ 

ᐃᒡᓗᓕᕆᔨᒃᑯᑦ ᒥᓂᔅᑕᖓᓐ ᐅᕙᓃᒃᑲᓗᐊᖅᑎᓪᓗᒍ. 

ᓲᕐᓗ ᑕᐃᒪᐃᑦᑐᑦ ᐃᒡᓗᑦ ᐃᓄᖃᖅᑎᑕᐅᔪᓐᓇᖅᐸ 

ᓱᓖ ᑕᐃᒪᐃᑦᑑᓕᕋᓗᐊᖅᑎᓪᓗᒋᑦ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒥᔅᑕ ᐃᓄᒃᑕᐅᖅ ᖁᔭᓐᓇᒦᒃ 

ᐊᐱᕆᒐᕕᑦ. ᐅᖃᖅᑲᐅᒻᒥᒐᒪᐃᓛᒃ ᐃᓪᓗᑦ ᑖᒃᑯᐊ 

ᓱᕋᔅᓯᒪᔪᒐᓗᐊᑦ ᑕᐃᑲᓂᑦᑕᐅᖅ ᐃᖃᓗᒃᑑᑦᑎᐊᕐᒥ 

ᐃᓪᓗᒥᒃ ᓱᕋᑦᑕᐅᔪᖃᕋᐃᒻᒪᑦ ᐃᑭᓐᓂᕐᒧᑦ 

ᐃᓄᖃᕈᓐᓇᖏᑲᐃᓐᓇᓲᑦ ᐃᓪᓗᓕᕆᔨᕐᔪᐊᑯᓐᓄᑦ  

ᐅᕝᕙᓗᓐᓃᑦ ᑳᑦᑐᓛᒃᓯᒪᔭᖏᓐᓄᑦ 

ᓴᓇᔭᐅᓚᐅᖅᑎᓐᓇᒍ. ᐅᕝᕙᓗᓐᓃᑦ ᓇᒻᒥᓂᖅ 

ᐃᓪᓗᓕᕆᔨᒃᑯᓐᓄᑦ ᓴᓇᔭᐅᓚᐅᖅᑎᓐᓇᒍ. ᑕᐃᒪ 

ᓇᔪᕋᔅᓴᕈᒃᑲᓂᑦᑕᖅᑯᒃ ᑭᖑᓂᐊᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᕙᓃᑦᑐᒍᑦ ᒪᓕᒐᒃᓴᖅ 

5, ᐲᔭᖅᑕᐅᓂᖏᑦ ᐱᖁᑏᑦ ᒪᓕᒐᖓ 2013. ᒥᔅᑕ 

ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐅᖃᕋᑖᕐᖓᑦ ᐃᓪᓗᑕᖃᓐᖓᑦ 

ᐊᑐᕋᔅᓴᐅᒍᓐᓃᖅᑐᓂᒃ, 

ᑮᓇᐅᔭᓕᐅᕈᑎᔅᓴᐅᒍᓐᓃᖅᑐᓂᒃ ᐊᒻᒪᑦᑕᐅᖅ 

ᐊᐱᖅᓱᖃᑦᑕᖅᓯᒪᒐᒪ ᒥᓂᔅᑕᕆᔭᐅᔪᒥᒃ 

ᐃᓪᓗᓕᕆᔨᕐᔪᐊᑯᓐᓄᑦ ᐱᔾᔪᑎᖃᑦᑐᖓ 

ᐃᓪᓗᓕᕆᔨᒃᑯᑦ ᐃᓪᓗᖁᑎᒋᔭᖓᓂᒃ ᓄᓇᑦᑎᓐᓂ. 

ᑖᓐᓇ ᐅᖃᐅᓯᐅᕈᓗᔭᕕᐅᑎᖃᑦᑕᖅᓯᒪᒻᒪᑦ 

ᓄᓇᖅᑲᑎᒌᓄᑦ. ᒐᕙᒪᒃᑯᑦ ᐃᓱᒪᖃᕆᐊᕈᓐᓇᖅᑳ 

ᑖᓐᓇ ᐲᔭᑦᑕᐅᑦᑎᐊᕐᒪᕆᒍᓐᓇᕐᒪᖔᑦ 

ᓄᓇᖅᑲᑎᒌᓄᑦ ᐃᓅᖃᑎᒌᓐᓄᑦ 

ᐊᑑᑎᖃᕈᓐᓃᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᔪᐊᓇᓯ. ᑖᓐᓇ ᒪᓕᒐᒃᓴᖅ 5-ᒥᒃ 

ᐱᔾᔪᑎᖃᓗᐊᖏᑦᑑᒐᓗᐊᖅ ᑭᓯᐊᓂ ᒥᔅᑕ ᐲᑕᓴᓐ 

ᑭᐅᔪᒪᑉᐸᒍ ᑭᐅᔪᓐᓇᖅᑕᖓ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ, ᖁᔭᓐᓇᒦᑦᑕᐅᖅ ᒥᔅᑕ ᔪᐊᓇᓯ. ᑖᓐᓇ 

ᑐᓴᐅᒪᓐᖏᓇᒃᑯ ᒫᓐᓇᓕ ᑖᒃᑯᓂᖓ 8-ᓂᒃ ᐃᓪᓗᓂᒃ 

ᐃᑭᑦᑐᒥᓂᕐᓂᒃ ᐅᖃᐅᓯᖃᑦᑐᒍᑦ 

ᐃᓪᓗᓕᕆᔨᕐᔪᐊᑯᓐᓄᑦ ᖃᐅᔨᓴᖅᑕᐅᓚᐅᖅᑐᓂᒃ 

ᖃᐃᑕᐅᓚᐅᖅᑐᐃᑦ ᐲᔭᖅᑕᐅᖁᔭᐅᓕᖅᑐᑎᒃ 

ᑮᓇᐅᔭᓕᕆᔾᔪᑎᓂ. 

ᐊᓯᖏᓐᓂ ᐃᓪᓗᓂᒃ ᐅᖃᐅᓯᖃᕐᓂᐊᖅᑲᑕ ᓄᓇᕗᑦᒥ 

ᐃᓪᓗᓕᕆᔨᕐᔪᐊᑯᓐᓄᑦ ᖃᐅᔨᓴᖅᑕᐅᓚᐅᕐᓗᓂ 

ᑮᓇᐅᔭᓕᐅᕈᑎᔅᓴᐅᓂᐊᕐᒪᖔᑦ ᓱᓕ ᐅᕝᕙᓘᓐᓃᑦ 

ᐲᖅᑕᐅᑎᐊᒻᒪᕆᒋᐊᖃᒻᒪᖔᑦ ᖃᐃᑕᐅᒐᔭᖅᑐᐃᑦ 

ᑕᐃᒃᑯᓇᓐᖓᑦ ᐃᓪᓗᓕᕆᔨᕐᔪᐊᑯᓐᓂᑦ 

ᑮᓇᐅᔭᓕᕆᔨᒃᑯᑦ ᑲᑎᒪᔨᕋᓛᖏᓐᓄᑦ. ᑕᐃᒪᓕ 

ᑲᑎᒪᔨᕋᓛᑦ ᓵᖓᓅᕐᓗᑕ ᐃᓱᒪᑖᖁᔨᓕᕋᔭᕐᒥᔪᒍᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓴᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᔅᓴᖃᑐᐃᓐᓇᖅᑐᖓ ᑕᐃᒃᑯᐊ 

ᐊᑭᑭᓪᓗᒋᐊᖅᑕᐅᓯᒪᔪᐃᑦ ᐱᖁᑏᑦ ᑕᕝᕙᓂ 

ᑎᑎᖅᑲᐅᓯᓐᓂ ᐅᖃᐅᓯᕆᖅᑲᐅᔭᕗᑦ ᒪᕐᕉᒃ ᑕᐃᒃᑯᐊ 

ᐃᓪᓘ.ᒃ ᐃᒃᑯᐊ ᑲᑎᓐᖓᔪᒥᓂᒃ A-ᖑᓪᓗᓂ ᐊᐃᑉᐹ 

B-ᖑᓪᓗᓂ ᐊᐃᑉᐹ. ᐊᑕᐅᓯᖅ $82,000-

ᕌᕋᔭᓕᓐᖑᐊᖅᑐᓂ ᐊᒻᒪ ᐊᐃᑉᐹ ᑲᑎᓐᖓᔭᖓ 

$117,000-ᕌᕋᔭᓐᖑᐊᓕᖅᑐᓂ. ᖃᓄᖅ 

ᑲᑎᓐᖓᑉᐸᑏᒃ ᒫᕐᕉᒃ. ᓱᒻᒪᑦ ᐊᐃᑉᐹ ᐊᑭᑐᓂᖅᓴᐅᕙ 

ᐊᐃᑉᐹᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓴᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. 

ᓇᓗᓇᐃᖅᑕᐅᖁᓚᐅᕐᒥᔭᕋᓗᐊᕗᑦᑕᐅᖅ ᑖᓐᓇ 

ᑖᒃᑯᐊ ᑲᑎᓐᖓᕙᓗᒃᑑᖏᓛᒃ. 

ᑭᐅᔭᐅᓚᐅᖏᒻᒥᒐᑦᑕᑦᑕᐅᖅ ᑭᓯᐊᓂ, ᐃᒃᓯᕙᐅᑖᖅ, 

ᑖᒃᑯᐊ ᐃᑭᑦᑐᒥᓂᐅᓂᕋᖅᑕᐅᓪᓗᑎᒃ 

ᑕᐃᔭᐅᓯᒪᑐᐃᓐᓇᖅᑑᒃ ᐃᑭᓯᒪᓕᖅᑑᒃ. 

ᐊᑐᕈᓐᓃᖅᑑᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐲᑕᓴᓐ. ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᓪᓗᓕᕆᔨᕐᔪᐊᒃᑯᑦ ᐊᐱᕆᒐᕕᑦ 

ᑭᐅᔭᐅᓐᓂᖏᓐᓇᕕᑦ, ᒥᓂᔅᑕᓪᓚᕆᖓᓄᑦ 

ᐊᐱᕆᑦᑎᐊᒻᒪᕆᒃᑯᕕᖅᑲᐃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ, ᒥᔅᑕ ᕼᐃᒃᔅ. 

ᑖᓐᓇᖃᐃ ᑐᓂᖔᕆᐊᖓ ᐃᓪᓗᓕᕆᔨᕐᔪᐊᒃᑯᓐᓄᑦ 

ᒥᓂᔅᑕᒧᑦ, ᖃᐅᔨᒪᓐᖏᑦᑐᖓ ᑕᐃᒪᐃᒍᓐᓇᕐᒪᖔᑕ. 

ᒥᓂᔅᑕᖏᓛᒃ ᖃᐃᑦᑎᖐᓐᓇᖏᑦᑑᓚᐅᓐᖏᒻᒪᑦ 

ᐃᖅᑲᓇᐃᔭᖅᑎᖔᖏᑦ ᖃᐃᑦᑎᓚᐅᓐᖏᒻᒪᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐲᑕᓴᓐ. ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑐᑭᓯᑦᑕᐅᑎᒋᔭᓐᖏᓇᒃᑯᐃᓛᒃ, ᒪᕐᕉᒃ 

ᑲᑎᓐᖓᒐᐃᒻᒪᑎᒃ ᐊᔾᔨᒌᓲᖑᒻᒪᑎᒃ. ᐊᐃᑉᐹᓕ 50-

ᐳᓴᒥᑦ ᐊᑭᑐᓂᖅᓴᐅᑎᑕᐅᑎᓪᓗᒍ ᑐᑭᓯᓐᖏᓇᒃᑯ, 

ᑐᑭᓯᑦᑎᐊᕐᓂᐊᕈᒃᑯᓕ. ᖃᓄᖅ ᑖᓐᓇ 

ᐊᑭᑭᓪᓕᒋᐊᕆᐊᖃᕐᒪᖔᑦᑎᒍᑦ  

ᑭᐅᔭᐅᖅᑳᕈᒪᒐᔭᖅᑐᖓᓕ, ᐊᐱᖅᑯᑎᒋᕋᑖᖅᑕᕋ 

ᑭᐅᔭᐅᖅᑳᖁᒐᔭᖅᑕᕋ ᐃᓱᒪᑖᓚᐅᓐᖏᓂᓐᓂᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᔅᑕ ᕼᐃᒃᔅ, 

ᐃᓱᒫᓘᑎᑎᑦ ᐅᖃᐅᓯᕆᒐᕕᒋᑦ. ᐃᒃᓯᕙᐅᑖᖅ,  

ᒪᓕᑦᑐᒋᑦ ᑐᓴᐅᒪᔭᕗᑦ, ᑐᑭᓯᓯᒪᔭᕗᑦ ᒪᕐᕉᒻᒪᑎᒃ 

ᑲᑎᓐᖓᒻᒪᖔᑎᒃ ᑐᑭᓯᓯᒪᓪᓚᕆᓐᖏᒻᒥᔪᒍᑦ. 6-ᓄᑦ 

ᑎᓴᒪᓄᓪᓘᓐᓃᑦ ᐃᓪᓗᓄᑦ ᑲᑎᓐᖓᔪᓄᑦ 

ᐃᓚᒋᔭᐅᑐᐃᓐᓇᕆᐊᖃᕐᒥᔪᑦ. ᑕᐃᒫᒃ 137A, 137B-

ᖑᒐᓗᐊᖅᑎᓪᓗᒋᑦ 137C, D, E, F, G-

ᖃᕈᓐᓇᕐᒥᒻᒪᑕ ᐊᓪᓛᑦ 9-ᖑᕙᓕᕐᖓᑕ 

ᑲᑎᓐᖓᐅᖅᑐᑦ ᓄᓇᑦᑎᓐᓂ. ᖃᐅᔨᒪᓪᓚᕆᓐᖏᑦᑐᒍᑦ 

ᒪᕐᕉᒃ ᑲᑎᓐᖓᒻᒪᖔᑎᒃ ᑖᒃᑯᐊ ᐃᓪᓘᒃ. ᐊᒻᒪᓗ 

ᐊᑭᑭᓪᓕᕙᓪᓕᐊᓯᒪᔭᕆᐊᖃᕆᓪᓗᑎᒃ 

ᐱᑐᖃᕈᖅᐸᓪᓕᐊᓂᖓ ᒪᓕᑦᑐᒍ. ᓄᓇᕗᒻᒥ 

ᐃᓪᓗᓕᕆᔨᕐᔪᐊᒃᑯᓐᓄᑦ ᐅᖃᐅᓯᐅᓯᒪᔫᒃ 

ᐲᖅᑕᐅᖁᔭᐅᓪᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐲᑕᓴᓐ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 

ᑎᑎᕋᖃᑦᑕᖅᑐᔅᓴᐅᒐᓗᐊᖅᑯᑦ ᐅᕙᖓ 

ᐊᐱᖅᑯᑎᒋᖃᑦᑕᕋᑖᖅᑕᖏᓐᓂᑦ, 

ᑐᑭᓯᒋᐊᕐᕕᒋᒃᑲᓐᓂᓛᕋᒃᑯ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕼᐃᒃᔅ. 

ᐊᑎᖁᑎᖃᕈᓐᓃᕋᒪ. ᒪᓕᒐᒃᓴᖅ 5-ᒦᑦᑐᒍᑦ. 

ᐲᔭᖅᑕᐅᓂᖏᑦ ᐱᖁᑏᑦ ᐱᖁᔭᖓᑦ. 2013-14 

ᐃᓗᓕᖓ 1. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ 

ᒪᒃᐱᒐᖅ 2-ᒨᕈᑦᑕ,  

1 ᐅᖅᓱᐊᓗᐃᑦ ᐊᓯᔾᔨᕐᓂᕐᒧᑦ ᐊᓯᐅᔪᒥᓃᒡᒎᖅ, 

ᑲᑎᑦᑐᒋᑦ $287,317.40. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 2. 

ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᒻᒪᓗ 

ᑕᕝᕗᖓ 2-ᖓᓅᕐᓗᓯ ᐊᒻᒪᓗ 2-ᖓᓄᒃᑲᓐᓂᖅ 

ᐃᓗᓕᖓᓂ. 8 ᐃᒡᓗᐃᒡᒎᖅ $277,071.44. 

ᐊᖏᖅᑭᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 3. 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ 

ᐱᖓᔪᐊᓐᓄᑦ, 2-ᖓᓅᕐᒥᓗᓯ ᐃᓗᓕᖓᓄᑦ. 3-

ᓚᔪᒧᑦ, ᑖᒃᑯᐊᒎᖅ ᒪᕐᕉᒃ ᐃᓪᓘᒃ, ᐊᖏᕐᕋᕆᔭᐅᔫᒃ 

ᐃᓪᓘᒃ $199,309.03. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᒪᓕᒐᒃᓴᖅ 

5-ᒧᑦ ᐃᓗᐃᑦᑑᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᓰ, 

ᒪᓕᑦᑐᒍ ᒪᓕᒐᖅ 62(2), ᑖᓐᓇ ᒪᓕᒐᒃᓴᖅ 5 

ᑲᑎᒪᔾᔪᑎᔅᓴᓅᖅᑕᐅᑦᑕᐅᑎᒋᔪᓐᓇᓕᕐᓗᓂ 

ᐱᖓᔪᐊᓂ ᐅᖃᓕᒫᖅᑕᐅᓂᖓᓄᑦ? ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑐᓯᔾᔪᑎᓂᒃ 

ᐅᖃᐅᓯᒃᓴᖃᖅᑮᑦ, ᒥᔅᑕ ᐲᑕᓴᓐ? 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐄ, 

ᐅᖃᒃᑲᓐᓂᑐᐃᓐᓇᕐᓗᖓ, ᖁᔭᓐᓇᒦᒃᑲᓐᓂᖅ 

ᐃᓱᒪᔅᓴᖅᓯᐅᕈᑎᖃᕈᓐᓇᕋᑦᓯ ᒪᓕᒐᔅᓴᖅ 5-ᒥᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᑲᔪᓯᒋᐊᑐᐃᓐᓇᕆᑦ ᒪᑐᐃᖅᓯᒍᑎᔅᓴᓐᓄᑦ 

ᒪᓕᒐᔅᓴᖅ 6 ᐱᓪᓗᒍ.  

ᒪᓕᒐᒃᓴᖅ 06 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᓄᑦ) ᒪᓕᒐᖅ, ᓈᓴᐅᑖ 2, 

2014-2015 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑕᕝᕙᓃᓕᕐᒥᔪᖓ ᓴᖅᑮᓗᖓ 

ᒪᓕᒐᔅᓴᖅ 6-ᒥᑦ, ᐃᓚᒋᐊᖅᓯᒍᑎᔅᓴᖅ 

ᐊᑭᑐᔪᖅᑐᕈᑎᔅᓴᓄᑦ ᓇᒻᒪ 2-ᖓ, 2014-2015. 

 

ᒪᓕᒐᔅᓴᖅ 6, ᑖᓐᓇ ᐊᑭᑐᔪᓄᑦ ᐃᓚᒋᐊᖅᓯᒍᑎᔅᓴᖅ 

2014-15-ᒧᑦ ᑲᑎᑦᑐᒍ, $34,524,000. ᑖᓐᓇ 

ᐋᖅᑭᒋᐊᕈᑎᔅᓴᐅᓂᐊᖅᑐᖅ ᐊᑭᑐᔪᓄᑦ ᐊᕐᕌᓂᓴᕐᓄᑦ 

ᑕᕝᕗᖓ ᐊᐅᓪᓛᖅᑕᒥᓂᕐᓄᑦ 

ᐊᖏᖅᑕᐅᓚᐅᖅᓯᒪᔪᓄᑦ 2013-14 ᐊᕐᕌᒍᖓᓂ 

ᑕᕝᕗᖓᖔᕐᓗᒋᑦ 2014-15 ᐊᕐᕌᒍᖓᓄᑦ ᐊᒻᒪᓗ 

ᐱᖓᓱᒃᑲᓂᕐᓂᒃ ᓄᑖᓂᒃ ᑮᓇᐅᔭᓄᑦ 

ᑐᒃᓯᕌᖅᓴᖃᕆᓪᓗᑕ. 

 

ᐅᑯᐊ ᑕᕝᕙ ᐊᒡᒍᖅᑕᐅᔪᓐᓇᖅᑐᑦ 

ᐊᑭᑐᔪᖅᑐᕈᑎᔅᓴᐃᑦ ᑐᒃᓯᕌᕗᑦ: 

 

 $469,000 ᒐᕙᒪᐅᖃᑎᒌᑦᑐᓕᕆᔨᒃᑯᑦ 

ᐱᓕᕆᔨᖏᓐᓄᑦ. ᑖᒃᑯᐊ ᑲᔪᓯᑎᑦᑎᓂᐊᕐᓗᑎᒃ 

2013-14 ᓂᕈᐊᖅᑐᑦ ᑮᓇᐅᔭᖁᑎᔅᓴᖏᓐᓂᒃ, 

ᒥᕝᕕᓕᕆᔨᐅᑉ ᓴᓇᒋᐊᖅᑕᐅᒍᑎᔅᓴᖏᓐᓂᒃ. 

 

 $43,000 ᑮᓇᐅᔭᓕᕆᔨᒃᑯᓐᓄᑦ ᑖᓐᓇ 

ᐃᓚᖃᑦᑐᓂ $85,000-ᓂᒃ ᐃᓚᒋᐊᖅᓯᔾᔪᑎᓂᒃ 

ᐊᑭᑐᔪᖅᑐᕈᑎᔅᓴᓂᒃ ᐊᓪᓚᕕᒻᒥ 

ᓴᓇᒋᐊᖅᓯᒍᑎᔅᓴᖏᓐᓂᒃ ᕼᐃᐊᓚᓐ ᒪᑉᓴᒑᑉ 

ᐃᓪᓗᖓᓂᒃ ᐃᖃᓗᒃᑑᑦᑎᐊᕐᒥ. $41,000-ᓂᒃ 

ᐃᓚᓐᖓᖅᑕᐅᓗᑎᒃ ᐊᑭᑐᔪᖅᑐᕈᑎᔅᓴᐃᑦ 

ᐊᐅᓛᖅᑕᐅᔪᑦ ᐅᖁᒪᐃᑦᑐᓄᒃ ᐊᖁᒋᐅᔅᓴᐅᒻᒥᒃ 

ᑲᖏᖅᖠᓂᕐᒥ ᐊᒻᒪᑦᑕᐅᖅ $1,000.-ᒥᒃ 

ᐊᑭᑭᓪᓕᒋᐊᕆᓪᓗᑎᒃ ᐊᑭᑐᔪᕋᓛᓄᑦ 

ᑮᓇᐅᔭᖁᑎᔅᓴᖏᑦ ᓯᓚᑦᑐᖅᓴᕐᕕᐅᑉ.  

 

 -$64,000 ᐋᖅᑭᒋᐊᕆᔪᑦ ᐊᑭᔪᖅᑐᕈᑎᔅᓴᓂᒃ 

ᐊᕐᕌᓂᓴᕐᓂᒃ ᐊᐅᓛᕆᔪᑦ ᒪᕐᕉᓐᓂᒃ 

ᐱᓕᕆᐊᔅᓵᓐᓄᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ. 

$63,000 ᒥᑭᓪᓕᒋᐊᕆᓪᓗᑎᒃ ᖃᕆᓴᐅᔭᒃᑯᑦ  

ᓴᖅᑭᑎᑦᑎᒍᑎᓂᒃ ᐊᒻᒪ $1,000-ᒥᒃ 

ᐃᓚᓐᖓᐃᒋᓪᓗᑎᒃ ᐃᓕᓐᓂᐊᖅᑐᓕᕆᓂᕐᒧᑦ 

ᓇᑎᓕᕆᔾᔪᑎᔅᓴᓂᒃ.  

 

 $11,134,000. ᐊᔾᔨᒌᖏᑦᑐᕈᓗᔭᕐᓂᒃ 

ᐱᓕᕆᔾᔪᑎᐅᓛᕐᓗᓂ 

ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ. ᐃᓚᖃᑦᑐᓂ 

ᐊᕐᕌᓂᓴᕐᓂᒃ ᑮᓇᐅᔭᓂᒃ ᐊᐅᓪᓛᖅᑕᐅᔪᓂᒃ 

$942,000-ᓂᒃ ᑕᓗᕐᔪᐊᑉ ᐋᓐᓂᐊᕕᖓᓄᑦ. 

ᐊᒻᒪ $10,266,000 ᓄᑖᓂᒃ ᑮᓇᐅᔭᓂᒃ 

ᕿᑭᖅᑕᓂ ᐋᓐᓂᐊᕕᖓᑕ 

ᓴᓇᒋᐊᖅᑕᐅᓂᖓᓄᑦ. ᑕᐃᒪ ᐊᒻᒪᑦᑕᐅᖅ 

$22,000-ᒥᒃ ᐃᓚᓐᖓᕆᐊᖅᑕᐅᒋᓪᓗᑎᒃ 

ᐃᓪᓗᓯᐅᑎᔅᓴᖏᓐᓄᑦ ᓱᓇᒃᑯᑖᔅᓴᖏᓐᓄᓪᓗ 

ᐊᐅᓛᖅᑕᒥᓃᑦ. $49,000-ᓂᒃ 

ᐃᓚᓐᖓᖅᑕᐅᒋᓪᓗᑎᒃ ᑕᐃᒃᑯᐊ ᐊᕐᕌᓂᓕᓴᐃᑦ 

ᐊᐅᓛᖅᑕᒥᓃᑦ ᖃᐅᔨᓴᕈᑎᓄᑦ ᐋᓐᓂᐊᓂᒃ 

ᖃᐅᔨᓴᕈᑎᓄᑦ. $3,000-ᓂᒃ 

ᐃᓚᓐᖓᖅᑕᐅᒋᓪᓗᑎᒃ ᐊᕐᕌᓂᓴᓂᒃ ᓅᑕᒥᓃᑦ 

ᓄᑭᓪᓚᐅᑎᕆᔾᔪᑎᔅᓴᐃᑦ ᐅᖄᓚᐅᑎᓂᒃ 

ᓴᓇᒋᐊᖅᓯᒍᑎᔅᓴᐃᑦ  

 

 -$9,000 ᓄᓇᓕᓐᓄᑦ ᒐᕙᒪᒃᑯᓄᓪᓗ 

ᐱᔨᑦᑎᕋᖅᑎᑯᓐᓄᑦ ᐊᑭᑐᔪᓄᑦ ᐊᒻᒪ 

ᐊᐅᓛᖅᓯᒍᑎᔅᓴᐃᑦ ᐊᕐᕌᓂᓴᕐᓂᒃ ᑕᕝᕗᖓ 

ᐊᕐᕌᒎᒧᑦ ᐸᕐᓇᐃᕕᒻᒧᑦ 

ᓄᑭᓪᓚᐅᓯᔅᓯᒍᑎᔅᓴᖏᑦ  

 

 $22,951,000 ᐊᔾᔨᒌᖏᑦᑐᕈᓗᔭᕐᓄᑦ 

ᐊᑐᖅᑕᐅᒐᔭᖅᑐᑦ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓄᓪᓗ ᐊᒻᒪ ᐃᓚᖃᑦᑐᑎᒃ 

$690,000-ᓂᒃ ᒥᑭᓪᓕᒋᐊᕆᓂᐅᔪᓂᒃ 

ᐊᑭᑐᔪᖅᑐᕈᑎᔅᓴᓂᒃ ᐊᕐᕌᓂᓴᕐᓂᒃ ᒥᕝᕕᓐᓂᒃ 

ᐋᖅᑭᒋᐊᕈᑎᔅᓴᓂᒃ ᖃᐅᓱᐃᑦᑐᕐᒥ, ᓇᐅᔮᒥ, 

ᐃᓪᓗᓕᒑᕐᔪᒻᒥ ᐊᒻᒪ ᐃᖃᓗᓐᓂ, 

ᖃᒪᓂᑦᑐᐊᕐᒥ, ᑲᖏᖅᖠᓂᕐᒥᓪᓗᑦᑕᐅᖅ. 

ᐊᒻᒪᑦᑕᐅᖅ ᐃᓚᒋᐊᕆᒋᓪᓗᑎᒃ 

$23,641,000-ᓂᒃ ᐃᖃᓗᓐᓂ 

ᐊᐅᓚᕆᐊᖅᑐᕐᕕᓕᐅᕈᑎᔅᓴᐅᔪᓂᒃ. ᑖᒃᑯᐊ 

ᑮᓇᐅᔭᓕᕆᔾᔪᑎᖏᑦ 

ᒪᓕᒃᓴᑦᑎᐊᕈᓐᓇᓂᐊᕐᖓᑕ ᓄᓇᕗᑦ 

ᑮᓇᐅᔭᓕᕆᔾᔪᑎᒋᖃᑦᑕᖅᑕᖏᓐᓂᒃ.  

ᖁᔭᓐᓇᒦᒃ. ᐊᒻᒪ ᐊᐱᖅᑯᑎᔅᓴᖅᑕᖃᑉᐸᑦ 

ᒪᑐᐃᖓᑦᑎᐊᖅᐳᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖅ 4. ᒪᓕᒐᔅᓴᖅ 

6, ᒐᕙᒪᐅᖃᑎᒌᑦ ᓯᕗᕐᖓᓂ 

ᐊᖏᖅᑕᐅᖄᖅᓯᒪᖏᑦᑐᑦ. ᑲᑎᓕᒫᕐᓗᒋᑦ 

$469,000.00. ᑲᑎᓕᒫᕐᓗᒋᑦ ᐱᓕᕆᕝᕕᖓᑦ 

$469,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᖅ 5 

ᑮᓇᐅᔭᓕᕆᔨᒃᑯᑦ ᐊᑭᑐᔪᖅᑐᕈᑎᒃᓴᐃᑦ ᓯᕗᕐᖓᓂ 

ᐊᖏᖅᑕᐅᖅᑳᖅᓯᒪᓐᖏᑦᑐᑦ ᑲᑎᓕᒫᕐᓗᒋᑦ 

ᑮᓇᐅᔭᓕᕆᕕᒃ $85,000. ᑲᑎᒪᓕᒫᕐᓗᒋᑦ 

ᑐᑦᑕᕐᕕᖕᒥ ᐊᐅᓚᑕᑦ ᑮᓇᐅᔭᑦ ᐊᑭᓕᒃᓴᖅ 

$42,000. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ 

ᐅᖃᖅᓯᒪᔪᓂ…ᓇᓕᐊᖑᕋᑖᖅᑐᕐᖑᓇ, $42,000 

ᐊᑎᑦᑎᐊᖓᓂ ᓯᓚᑦᑐᖅᓴᕐᕕᖕᒧᒡᒎᖅ ᑲᖏᖅᖠᓂᕐᒥ 

$41,000 ᐊᖁᓕᒻᒪᒃᓴᕐᓂᕐᒧᑦ 

ᐃᓕᓐᓂᐊᕐᕕᖕᓅᖅᑰᖅᑐᖅ ᑐᑭᓯᔪᒪᑐᐃᓐᓇᖅᖢᖓ 

ᑭᖑᕙᕆᐊᖅᑕᐅᓯᒪᑐᐃᓐᓇᒪᖔᑦ ᖃᓄᐃᒻᒪᑦ 

ᑕᐃᒪᐃᓕᖓᖕᒪᖔᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᒥᔅᑕ ᐃᓄᒃ. ᐅᑯᐊ 

ᑮᓇᐅᔭᓕᕆᕝᕕᖕᒥ ᐸᐃᑉᐹᓕᕆᓂᕐᒧᑦ ᑐᕌᖓᔪᑦ 

ᐊᖅᑭᒋᐊᖅᑕᐅᑲᑕᓯᒪᖕᒪᑕ ᑕᐃᒃᑯᐊ ᓈᓴᐅᑏᑦ. 

ᐊᕐᕌᓂᓂᓴᕐᓂᒃ ᑮᓇᐅᔭᓂᒃ 

ᐊᑐᖅᑐᒃᓴᒫᖑᔪᕕᓂᐅᒐᓗᐊᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᖅ 5-ᒦᑦᑐᒍᑦ 

ᑮᓇᐅᔭᓕᕆᔨᒃᑯᑦ ᐊᑐᖅᑐᕈᑎᒃᓴᐃᑦ ᓯᕗᕐᖓᓂ  

ᐊᖏᖅᑕᐅᖅᑳᖅᓯᒪᖏᑦᑐᑦ ᑲᑎᓕᒫᕐᓗᒋᑦ 

ᑮᓇᐅᔭᓕᕆᕝᕕᖕᒦᑦᑐᑦ $85,000. ᑲᑎᓕᒫᕐᓗᒋᑦ 

ᑐᑦᑕᕐᕕᖕᒥ ᐊᐅᓚᑕᑦ ᐊᑭᓕᒃᓴᑦ $42,000.  

ᑲᑎᓕᒫᕐᓗᒋᑦ ᐱᓕᕆᕕᒃ ᓯᕗᕐᖓᓂ 

ᐊᖏᖅᑕᐅᖅᑳᓯᒪᓐᖏᑦᑐᑦ $43,000, ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖅ 6 

ᐃᓕᓐᓂᐊᖅᑐᓕᕆᔨᒃᑯᑦ ᐊᑭᑐᔪᖅᑐᕈᑎᒃᓴᑦ 

ᓯᕗᕐᖓᓂ ᐊᖏᖅᑕᐅᖅᑳᖅᓯᒪᖏᑦᑐᑦ 

ᑮᓇᐅᔭᓕᕆᓂᕐᒧᑦ ᐱᔨᑦᑎᕈᑏᑦ. ᒥᔅᑕ ᐃᓄᒃ. 
 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᑦᑕᐅᖅ 

ᐊᐱᖅᑯᑎᒃᓴᕋ $63,000 ᐊᑐᖅᑕᐅᔾᔮᔪᓐᓃᖅᑐᖅ. 

ᐅᑯᐊ ᐃᓄᒃᑎᑑᖓᔪᑦ ᐅᖃᖅᓯᒪᓪᓗᑎᒃ $63,000 

ᒥᒃᖠᒋᐊᖅᑕᐅᓗᑎᒃ ᐃᑭᐊᖅᑭᕕᒃᑰᕈᑎᓂᒃ 

ᐋᖅᑭᒃᓱᐃᓂᖏᑦ. ᐅᓇ ᐃᓄᐃᑦ ᐅᖃᐅᓯᑐᖃᖓᑦ 

ᒪᓕᒡᓗᒍᑦ ᖃᕋᓴᐅᔭᒃᑰᖅᑐᑦ ᑕᐃᒪᐃᑦᑐᓕᕆᖅᑰᕐᒪᑦ. 

ᐊᐱᕆᔪᒪᑐᐃᓐᓇᖅᑐᖓ ᐃᒃᓯᕙᐅᑖᖅ, 

ᑕᐃᒪᓐᓇᑦᑕᐅᖃᐃ ᒥᓂᔅᑕ ᐲᑕᓴᓐ 

ᐅᖃᐅᓯᕆᖅᑲᐅᔭᖓ ᐊᑭᓖᓂᕐᒧᑦ 

ᐋᖅᑭᒃᓯᒪᑐᐃᓐᓇᖅᑐᑦ, ᑲᔪᓯᓂᐊᖅᑑᒐᓗᐊᑦ ᑭᓯᐊᓂ 

ᐸᐃᑉᐹᑎᒍᑦ ᐋᖅᑭᒃᓯᒪᓂᑐᐃᓐᓇᖓᓄᑦ 

ᑕᐃᒪᐃᑦᑑᕚ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᔅᑕ ᐲᑕᓴᓐ. 
 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᒥᔅᑕ ᐃᓄᒃ ᑕᒪᓐᓇ 

ᐊᐱᖅᑐᑎᒋᓵᕋᖕᓂ. ᐄ, ᑕᐃᒪᐃᑦᑐᖅ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖅ 6 

ᐃᓕᓐᓂᐊᖅᑐᓕᕆᔨᒃᑯᑦ ᐊᑭᑐᔪᖅᑐᕈᑎᒃᓴᖏᑦ 

ᓯᕗᕐᖓᓂ ᐊᖏᖅᑕᐅᖅᑳᖅᓯᒪᓐᖏᑦᑐᑦ 

ᑲᑎᓕᒫᕐᓗᒋᑦ ᑮᓇᐅᔭᓕᕆᓂᕐᒧᑦ ᐱᔨᑦᑎᕈᑏᑦ, 

ᐊᑭᓕᒃᓴᖅ $64,000. ᑲᑎᓕᒫᕐᓗᒍᑦ ᐱᓕᕆᕝᕕᒃ 

ᓯᕗᕐᖓᓂ ᐊᖏᖅᑕᐅᖅᑳᖅᓯᒪᓐᖏᑦᑐᑦ ᐊᑭᓕᒃᓴᑦ -

$64,000, ᐊᖏᖅᐱᓰ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᖅ 7, 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓯᕗᕐᖓᓂ 

ᐊᖏᖅᑕᐅᖅᑳᖅᓯᒪᓐᖏᑦᑐᑦ ᑲᑎᓪᓗᒍ ᑐᑦᑕᕐᕕᖓᑦ  

$11,134,000 ᑲᑎᓕᒫᕐᓗᒍ ᐱᓕᕆᕕᒃ ᓯᕗᕐᖓᓂ 

ᐊᖏᖅᑕᐅᖅᑳᖅᓯᒪᓐᖏᑦᑐᑦ $11,134,00 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖅ 8. 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ. 

ᐊᑭᑐᔪᖅᑐᕈᑎᒃᓴᑦ ᓯᕗᕐᖓᓂ  

ᐊᖏᖅᑕᐅᖅᑳᖅᓯᒪᓐᖏᑦᑐᑦ. ᑲᑎᓪᓗᒋᑦ 

ᐊᑭᑐᔪᖅᑐᕈᑎᒃᓴᓄᑦ ᐸᕐᓇᐅᑏᑦ, ᐊᑭᓕᒃᓴᑦ -

$9,000. ᑲᑎᓪᓗᒍ ᐱᓕᕆᕝᕕᒃ ᓯᕗᕐᖓᓂ 

ᐊᖏᖅᑕᐅᖄᖅᓯᒪᓐᖏᑦᑐᑦ, ᐊᑭᓕᒃᓴᑦ -$9,000. 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᖅ 9. 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᕐᔪᑎᓕᕆᓂᕐᒧᓪᓗ 

ᐊᑭᑐᔪᖅᑐᕈᑎᒃᓴᐃᑦ ᓯᕗᕐᖓᓂ 

ᐊᖏᖅᑕᐅᖅᑳᖅᓯᒪᓐᖏᑦᑐᑦ. ᑲᑎᓕᒫᕐᓗᒋᑦ 

ᐃᖏᕐᕋᔾᔪᑎᓕᕆᓂᕐᒧᑦ. ᒥᔅᑕ ᕋᒻᐴᑦ, ᒪᒥᐊᓇᖅ.  

 

>>ᐃᓪᓚᖅᑐᑦ 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᒪᒃᐱᒐᖅ 9-ᒥ ᐅᖃᖅᓯᒪᖕᒪᑦ 

$22,951,000 ᑮᓇᐅᔭᓕᕆᔾᔪᑏᑦ ᐃᖃᓗᖕᓂ 

ᒥᕝᕕᖕᒧᑦ ᑐᕌᖓᔪᑦ ᐊᖑᒻᒪᑎᓂᐊᕐᒪᑕ 

ᐅᓪᓗᒥᐅᓕᖅᑐᖅ ᑮᓇᐅᔭᓕᕆᔾᔪᓯᕐᓄᑦ. 

 

ᐅᓇ ᑕᑯᓪᓗᒍ ᓲᕐᓗ ᐅᓄᒃᑲᓐᓂᖅᑐᐊᓗᖕᓂᒃ 

ᑮᓇᐅᔭᓂᑦ ᐃᓕᓯᓇᓱᒃᑐᒍᑦ ᐃᖃᓗᐃᑦ ᒥᕝᕕᖓᓄᑦ 

ᑮᓇᐅᔭᓕᕆᔾᔪᓯᓄᓄᑯᐊ ᐋᖅᑭᒋᐊᕈᑎᒃᓴᑐᐃᓐᓇᐃᑦ 

ᑳᓐᑐᕌᒃᓯᖃᑦᑕᕐᓂᖅ ᐱᔾᔪᑎᒋᓪᓗᒍ. 

 

ᐃᒻᒪᖃ ᑖᒃᑯᐊ ᑖᓐᓇ ᒥᓂᔅᑕᕆᔭᐅᔪᖅ ᓯᐊᓛᖏᓪᓗ 

ᓇᓗᓇᐃᔭᐃᔪᓐᓇᖅᐳᑦ ᖃᓄᖅ ᑕᕝᕗᖓ ᓈᓴᐅᒻᒧᑦ 

ᑎᑭᖅᑲᐅᖕᒪᖔᖏᑦ ᐊᒻᒪᓗ ᓱᖕᒪᑦ ᑕᐃᒪᐃᓐᓇ 

ᐋᖅᑭᒃᓯᒪᖕᒪᖔᖅᑲᐃ 

ᐅᓂᒃᑲᐅᓯᕆᒃᑲᓐᓂᕈᓐᓇᕐᓂᐊᖅᐳᖅ 

ᑐᑭᓯᑦᑎᐊᕐᓂᐊᕋᑦᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᐊᒻᒪᓗ ᒥᔅᑕ ᕋᒻᐴᑦ ᑕᒪᓐᓇ 

ᐊᐱᖅᑯᑎᒋᔭᕐᓂ. ᐄ, ᓱᓕᑦᑎᐊᖅᑐᖅ.  

ᐱᕙᓪᓕᐊᔪᓕᕆᔨᒃᑯᓂᒃᑯᐊ ᐅᖃᖅᓯᒪᖃᑦᑕᕐᒪᑕ 

ᐊᑐᕈᒫᕐᓂᐊᖅᑐᒡᒎᖅ ᐊᑭᑦᑐᑲᓪᓚᒃᑐᐊᓘᖕᒪᑕ 

ᐃᖃᓗᐃᓪᓗ ᒥᕝᕕᖓᓄᑦ ᑕᐃᒪᐃᓕᐅᓚᐅᖅᓯᒪᖕᒪᑕ. 

ᑖᓐᓇ ᐱᕙᓪᓕᐊᔪᓕᕆᔩᑦ ᑎᑎᕋᖅᐸᒃᑐᖅ  

ᐊᐱᖅᑯᑎᒃᓴᖃᕈᓂ ᐄ ᐊᐱᖅᓱᕈᓐᓇᑦᑎᐊᖅᑐᖅ 

ᐅᕙᑦᑎᓐᓂᒃ.  

 

ᐃᖃᓗᖕᓂ ᒥᕝᕕᖕᒥ ᐊᑭᒧᑦ ᐊᑐᖅᑐᒃᓴᐃᑦ 

ᐊᑭᑐᔪᖅᑐᕈᑎᒃᓴᐃᑦ 

ᐃᓗᓕᖏᓐᓃᖃᑕᐅᔭᕆᐊᖃᓚᐅᕐᒪᑕ ᑕᐃᒃᑯᐊ 

ᑮᓇᐅᔭᓕᕆᔨᒃᑯᑦ ᑕᒻᒪᖅᓯᒪᔪᖅᓯᐅᖅᑎᐅᓪᓗ 

ᑎᑎᕋᕐᕕᖓᑦ. ᑮᓇᐅᔭᓕᕆᔨᐅᓐᖏᑦᑐᖓᐅᒐᓗᐊᖅ 

ᑭᓯᐊᓂ ᐱᕙᓪᓕᐊᔾᔪᓯᖏᓐᓂᒃ ᑐᑭᓯᐅᒪᑦᑎᐊᖅᑐᖓ. 

ᐃᓗᓕᑯᓘᔭᖏᓐᓂᒃ ᐱᔪᒪᒍᔅᓯ ᑕᐃᔅᓱᒪᓕ 

ᐅᓂᒃᑲᐅᓯᕆᑦᑎᐊᕈᓐᓇᖅᑕᖏᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐲᑕᓴᓐ. ᒥᔅᑕ ᑖᓯ.  

 

ᑖᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑭᑐᔪᖅᑐᕈᑎᒃᓴᐃᑦ ᐱᕙᓪᓕᐊᔾᔪᓯᖏᑦ 

ᐊᑐᖅᑲᐅᔭᕗᑦ ᐱᓪᓗᒋᑦ ᓴᓂᕐᕙᐃᖃᑦᑕᖅᑐᒍᑦ 

ᑮᓇᐅᔭᖅᑐᕈᑎᒋᓂᐊᖅᑕᑦᑎᓐᓂᑦ ᐊᕐᕌᒍᒧᑦ 

ᐊᑕᐅᓯᕐᒧᑦ. $100-ᑐᖅᐸᑦ ᐱᓕᕆᐊᕆᔪᒪᔭᕗᑦ 

ᓴᓂᕐᕙᐃᓐᓇᔭᖅᑐᒍᑦ $100-ᓂᑦ. ᓯᕗᓪᓕᖅᐹᑦᑎᐊᕐᒥ 

ᓄᓇᕗᑦ ᒐᕙᒪᒃᑯᑦ ᒫᓐᓇ ᐊᑭᓕᒃᓴᖅᑖᖅᖢᑎᑦ 

ᐱᓕᕆᓇᓱᒃᑐᑦ ᓴᓂᕐᕙᐃᓚᐅᕐᓇᑕᓗ ᑮᓇᐅᔭᓂᑦ 

ᐊᑐᖅᑐᒃᓴᒫᓐᖑᖅᑎᑕᐅᓯᒪᔪᓂᒃ ᑲᒻᐸᓂᐅᔪᖅ ᑕᐃᓐᓇ 

ᓴᓇᔨᒋᔭᕗᑦ. 

 

ᐄ, ᐊᑕᐅᓯᐅᓐᖏᑦᑐᓂᒃ ᑮᓇᐅᔭᓕᕆᔨᓂᒃ 

ᐅᖃᖃᑎᖃᖃᑦᑕᖅᓯᒪᔪᒍᑦ ᑮᓇᐅᔭᓂᑦ 

ᓴᓂᕐᕙᐃᕙᓪᓕᐊᓂᐊᕐᒪᖔᑕ ᐊᕐᕌᒍᑦ 30 

ᓈᓐᓇᓱᖕᓂᖏᓐᓂᒃ ᐅᕝᕙᓘᓐᓃᑦ ᐃᓚᒋᐊᕈᑎᓂᑦ 

ᑐᒃᓯᕌᖃᕐᓗᑕ ᖃᔅᓯᑖᓚ ᐃᓕᓚᐅᖅᑕᕗᑦ ᑕᐃᒃᑯᐊ  

ᐅᓪᓗᒥᒧᑦ ᑎᑭᓪᓗᒋᑦ ᓈᒻᒪᖅᓯᓕᖅᓯᒪᓗᒋᑦ 

ᑕᐃᒃᑯᓄᖓ ᐊᒻᒪᓗ ᑲᒻᐸᓂᐅᔫᑉ ᑕᕝᕗᖓ ᑮᓇᐅᔭᑦ 

ᓴᓂᕐᕙᓚᐅᖅᑕᖏᑦᑕ ᐅᓄᕐᓂᖏᓐᓄᑦ 

ᓈᒻᒪᒃᓯᓕᕐᓗᒋᑦ. ᐱᐅᓂᖅᓴᐅᓚᐅᖅᑐᖅ ᖃᔅᓯᑖᓚᓂᒃ  

ᐊᑐᓚᐅᕐᒪᖔᑦ ᐱᓕᕆᐊᕆᔭᑦᑎᓐᓄᑦ. ᐅᕙᒍᑦ 

ᐊᑐᓚᐅᖅᑕᕗᑦ ᑕᐃᒃᑯᓄᖓᓗ ᑲᒻᐸᓂᐅᔪᓄᑦ 

ᓴᓇᔭᐅᔪᓄᑦ ᑐᑭᓯᐅᒪᓂᐊᕋᑦᑕ ᖃᔅᓯᑖᓚᓂᑦ 

ᐊᑐᖅᓯᒪᓕᕐᒪᖔᑦ ᐃᖃᓗᐃᑦ ᒥᕝᕕᖓᓄᑦ 

ᓴᓇᔭᐅᕙᓪᓕᐊᑎᓪᓗᒍ.  

ᑕᐃᒪᐃᓕᐅᕐᓂᐊᕈᑦᑕ ᒫᓐᓇ 

ᐊᑭᓕᒃᓴᓐᖑᑐᐃᓐᓇᕆᐊᓕᖕᓂᒃ ᓴᓂᕐᕙᐃᓯᒪᔪᒍᑦ 

$23,641,000 ᐊᒻᒪᓗ ᒥᓂᔅᑕ ᐊᒻᒪᓗ 

ᒪᓕᒐᓕᐅᖅᑎ ᐅᖃᖅᑲᐅᖕᒪᑦ ᓇᐅᒃ ᑳᓐᑐᕌᒃ 

ᐊᑭᓪᓗᐊᖓ ᒥᕝᕕᒡᓗ ᐊᑭᖏᑦ ᓱᕐᕋᖏᑦᑐᑦ. ᐅᑯᐊ 

ᑎᑎᕋᖅᑕᐅᓯᒪᔾᔪᓯᖏᓐᓄᑦ 

ᐊᖑᒻᒪᑎᒋᐊᖅᓯᒪᑐᐃᓐᓇᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑖᓯ. 

ᒪᒃᐱᒐᖅ 9, ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ ᐊᑭᑐᔪᖅᑐᕈᑎᒃᓴᐃᑦ 

ᓯᕗᕐᖓᓂ ᐊᖏᖅᑕᐅᓯᒪᓐᖏᑦᑐᑦ. ᑲᑎᓕᒫᖅᖢᒋᑦ 

ᐃᖏᕐᕋᔾᔪᑎᓕᕆᔨᒃᑯᑦ $22,951,000. 

ᑲᑎᓕᒫᖅᑐᒋᑦ ᐱᓕᕆᕕᒃ ᓯᕗᕐᖓᓂ 

ᐊᖏᖅᑕᐅᖅᑳᖅᓯᒪᓐᖏᑦᑐᑦ $22,951,000. 

ᐊᖏᖅᐱᓰ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑉᐱᒐᖅ 2-ᒧᑦ, 

ᓈᓴᐅᑎᓕᒃ 1 ᐊᑭᑐᔪᖅᑐᕈᑎᒃᓴᐃᑦ. ᑮᓇᐅᔭᑦ 

ᐃᓚᒋᐊᕈᑎᖏᑦ $34,524,000. ᐊᖏᖅᐱᓰ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖅ 6, 

ᐃᔾᔪᔪᖁᑎᔅᓯᓐᓂᑦ ᖃᑯᖅᑕᖁᑎᔅᓯᓐᓂᑦ. ᒪᓕᒐᒃᓴᖅ 

6, ᑮᓇᐅᔭᐃᑦ ᐃᓚᒋᐊᕈᑎᖏᑦ ᐊᑭᑐᔪᖅᑐᕈᑎᒃᓴᐃᑦ, 

ᒪᓕᒐᖅ, ᓈᓴᐅᑎᓕ 2, 2014-15. ᑎᑎᕋᖅᓯᒪᓂᖓ 

1. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑎᑎᕋᖅᓯᒪᓂᖓ 2. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑎᑎᕋᖅᓯᒪᓂᖓ 3. 

ᐊᖏᖅᐱᓯᐅᒃ? 
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᐃᒍᖓ ᒪᑉᐱᒐᖅ 3, 

ᑮᓇᐅᔭᑦ ᐃᓚᒋᐊᕈᑦ ᓴᓂᕐᕙᖅᑕᐅᓯᒪᔪᑦ 

ᑮᓇᐅᔭᓕᕆᓂᐅᑉ ᐊᕐᕌᒍᐊ ᐃᓱᓕᑦᑐᒍ ᒫᔅᓯ 31, 

2015-ᒧᑦ ᑲᑎᓕᒫᕐᓗᒋᑦ ᐃᓚᒋᐊᕈᑏᑦ 

$34,524,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᑎᑎᕋᖅᓯᒪᓂᖓ 4. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑎᑎᕋᖅᓯᒪᓂᖓ 5. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

  

ᐃᒃᓯᕙᐅᑕᖅ: ᖁᔭᓐᓇᒦᒃ. ᑎᑎᕋᖅᓯᒪᓂᖓ 6. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᑎᑎᕋᖅᓯᒪᓂᖓ 7. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖅᐱᓰ ᒪᓕᒐᒃᓴᖅ 6 

ᐃᓕᑲᐅᑎᒋᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᖅᐱᓰ ᒪᓕᒐᖅ 

62(2) ᑖᓐᓇ ᒪᓕᒐᒃᓴᖅ 6 ᐱᖓᔪᐊᓂ 

ᐅᖃᓕᒫᖅᑕᐅᓂᐊᖅᑐᓄᑦ ᐃᓕᔭᐅᑕᐅᑎᒋᖁᓪᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒪᑐᓯᔾᔪᑏᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃᑲᓂᖅᑐᒋᑦ ᑖᒃᑯᐊ  

ᑲᑎᒪᑐᐃᓐᓇᖅᑎᓪᓗᒋᑦ ᑲᑎᒪᔩᑦ 

ᐃᓱᒪᒃᓴᖅᓯᐅᕈᑎᒋᔭᐅᑎᓪᓗᒍ ᒪᓕᒐᒃᓴᖅ 6, ᐊᒻᒪᓗ 

ᑲᓐᖑᓇᖅᑑᑎᑕᐅᑎᓪᓗᒋᑦ 

ᐅᖃᐅᓯᕆᔭᐅᓚᐅᖅᑎᓪᓗᒋᑦ ᑕᒪᓐᓇ 

ᖁᕕᐊᓇᓚᐅᕐᒪᑦ ᑲᑎᒪᒃᔪᑕᐅᑎᓪᓗᒍ. ᖁᔭᓐᓇᒦᕌᓗᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. 

ᒪᑐᐃᖅᓯᔾᔪᑎᑎᑦ ᐱᒋᐊᕈᑎᒋᔪᓐᓇᖅᓯᔭᑎᑦ 

ᒪᓕᒐᒃᓴᖅ 7-ᓕᕆᔪᑦ, ᒥᔅᑕ ᐲᑕᓴᓐ. 

 

ᒪᓕᒐᒃᓴᖅ 07 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑎᓄᑦ ᐋᖅᑭᐅᒪᒍᑎᓄᓪᓗ) ᒪᓕᒐᖅ, 

ᓈᓴᐅᑖ 1, 2014-2015 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒫᓃᑦᑐᖓ ᓴᖅᑭᑦᑎᔭᖅᑐᖅᑐᖓ 

ᒪᓕᒐᒃᓴᖅ 7-ᒥᒃ, ᐃᓚᒋᐊᕈᑏᑦ 

ᑮᓇᐅᔭᖅᑐᕈᑎᒃᓴᓄᑦ, ᐊᐅᓚᔾᔪᑏᑦ 

ᑮᓇᐅᔭᖅᑐᕈᑎᒃᓴᓄᑦ ᒪᓕᒐᖅ ᓈᓴᐅᑎᖓ 1, 

2014-15. 

 

ᒪᓕᒐᒃᓴᖅ 7, ᐊᐅᓚᑦᑎᔾᔪᑎᔅᓴᓄᑦ 

ᐋᖅᑭᐅᒪᐃᓐᓇᕈᑎᖏᓐᓄᑦ ᐃᓚᒋᐊᕈᑏᑦ 

ᑮᓇᐅᔭᖅᑐᕈᑎᒃᓴᐃᑦ 2014-15-ᒥ, ᑎᑭᑦᑐᒍ 

$7,329,000 ᐊᑭᖃᖅᑎᒋᔪᑦ ᐅᑯᓄᖓ 

ᐱᓕᕆᔨᐅᖃᑎᑎᑦ: 
 

ᓄᑦᑎᖅᑕᖏᑦ ᑮᓇᐅᔭᓕᕆᔨᒃᑯᓐᓂᑦ 

ᐃᓄᓕᕆᔨᒃᑯᓐᓂᑦ $247,000 ᓄᑦᑎᖅᑕᐅᓪᓗᑎᒃ 

ᐱᖓᓱᐃᑦ ᐃᖅᑲᓇᐃᔮᒃᓴᐃᑦ 

ᑮᓇᐅᔭᖅᑐᕈᑎᒃᓴᖏᓐᓄᑦ; 
 

 ᐱᓕᕆᕕᒻᒥ ᓄᑦᑎᖅᑕᐅᔪᑦ ᓄᓇᓕᓐᓄ 

ᒐᕙᒪᒃᑯᓄᓪᓗ ᐱᔨᑦᑎᖅᑎᒃᑯᓐᓄᑦ 

ᐃᓄᓕᕆᔨᒃᑯᓐᓄᑦ $20,000 

ᑮᓇᐅᔭᖃᖅᑎᑦᑎᓗᑎᒃ YWCA-ᑯᓐᓄᑦ 

ᐊᖏᖃᑎᒌᒍᑎᖓ ᒪᓕᓪᓗᒍ; 

 

 ᐊᒻᒪᓗᑦᑕᐅᖅ $1,100,000 ᐱᓕᕆᕕᖓᓐᓄᑦ 

ᐃᓄᓕᕆᔨᒃᑯᑦ, ᑮᓇᐅᔭᖃᖅᑎᑦᑎᓂᐊᕐᒪᑕ 

ᑕᒪᒃᑯᓄᖓ ᑎᒥᒥᒍᑦ ᐊᔪᕈᑎᖃᖅᑐᓂᒃ 

ᐃᖅᑲᓇᐃᔭᖅᑎᑦᑎᓂᕐᒧᑦ ᐊᖏᕈᑎᓂᒃ; 

 

 $3,585,000 ᐃᓕᓐᓂᐊᖅᑐᓕᕆᔨᒃᑯᓐᓄᑦ, 

ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᑕ  

ᐊᖏᖃᑎᒌᒍᑎᖏᓐᓄᑦ ᐊᑭᑦᑐᕆᐊᕈᑏᑦ; 

 $6,000 ᓄᓇᕗᒻᒥ ᓯᓚᑦᑐᓴᕐᕕᒻᒥ ᑕᐃᒃᑯᐊ 

ᐊᑭᑦᑐᕆᐊᕐᒥᒻᒪᑕ ᐃᖅᑲᓇᐃᔭᖅᑎᑦ 

ᑲᑐᔾᔨᖃᑎᒌᖏᑦ; 

 

 $2,138,000 ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ 

ᐃᓱᒪᓕᕆᔨᓂᑦ ᐊᒻᒪᓗ ᑎᒥᒥᑦ 

ᐊᔪᓕᕈᑎᖃᖃᑦᑕᖅᑐᓄᑦ ᐊᑐᖅᑕᐅᓂᐊᖅᑐᓂᒃ; 

ᐊᒻᒪᓗ 

 

 $350,000 ᐊᕙᑎᓕᕆᔨᒃᑯᓐᓂᑦ 

ᑮᓇᐅᔭᖅᑐᖅᑎᑦᑎᔾᔪᑕᐅᓂᐊᖅᑐᑦ 

ᖃᐅᔨᓴᐅᑎᓪᓗᒋᑦ ᓄᓇᓂᑦ ᓱᕈᖅᓯᒪᔪᓄᑦ, 

ᐃᓚᒋᓪᓗᒍ $150,000 ᓴᓇᓂᐊᕐᒪᑕ ᓯᓚᒥ 

ᐊᓂᖅᓵᖅᑐᒐᐅᔪᑦ ᐱᐅᒐᓗᐊᕐᒪᖔᑕ. 

 

ᐊᐱᖅᓱᕈᓐᓇᖅᓯᕗᓯ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐲᑕᓴᓐ. ᒪᓕᒐᔅᓴᖅ 7-ᒥ. ᑎᓴᒪᖓᓐ ᒪᑉᐱᒐᖅ, 

ᑮᓇᐅᔭᓕᕆᔨᒃᑯᑦ ᐊᐅᓚᔾᔪᑎᔅᓴᖏᑦ. ᓯᕗᕐᖓᒍᑦ 

ᐊᖏᖅᑕᐅᓯᒪᖏᑦᑐᑦ. ᒥᔅᑕ ᐃᓄᒃ. 

 

ᐃᓄᒃ: ᑕᕝᕙᓃᖅᑰᕋᑦᑕ ᒪᑉᐱᖅᑐᕋᖓ 4. ᑖᓐᓇ 

ᓯᕗᓪᓕᖅᐹᖅ ᓅᑦᑎᒍᒪᓂᖅ ᑮᓇᐅᔭᓂᒃ ᑖᒃᑯᓄᖓ 

ᐃᓄᓕᕆᔨᒃᑯᓐᓄᑦ ᐃᖅᑲᓇᐃᔭᖅᑎᓴᒃᑲᓂᕐᓄᒡᒎᖅ. 

 

ᓄᓇᕗᑦᒥᐅᑦ ᖃᐅᔨᒪᔪᐃᓐᓇᐅᒻᒪᑕ 

ᖃᐅᔨᓚᐅᖅᖢᑎᓪᓗ ᑖᒃᑯᐊ ᐃᓄᓕᕆᔨᒃᑯᓪᓗ 

ᖃᓂᒪᖃᓐᓇᖏᑦᑐᓕᕆᔨᒃᑯᓪᓗ ᐊᕕᑦᑕᐅᑎᓪᓗᒋᑦ 

ᐊᖏᖃᑎᒌᓚᐅᖅᓯᒪᒐᑦᑕ ᐅᑉᐱᕈᓱᓕᖅᑎᑕᐅᓪᓗᑕᓗ 

ᐃᖅᑲᓇᐃᔭᖅᑎᓂᒎᖅ ᓄᑖᓂᒃ ᓴᖅᑭᑦᑐᖃᔾᔮᖏᒻᒪᑦ. 

 

ᑖᓐᓇ ᐊᐱᖅᑯᑎᒋᔪᒪᑐᐃᓐᓇᖅᑕᕋ 

ᓄᑖᖑᓕᓐᖏᑦᑑᒐᓗᐊᖑᓈ ᐅᑯᐊ ᐃᖅᑲᓇᐃᔮᑦ 

ᐱᑕᖃᐃᓐᓇᖅᑐᑦ ᑕᕝᕙᓃᓐᖏᓐᓇᖅᑐᑦ 

ᓅᑕᐅᑐᐃᓐᓇᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ, ᖁᔭᓐᓇᒦᑦᑕᐅᖅ, ᒥᔅᑕ ᐃᓄᒃ. ᐄ,  

ᐃᒃᓯᕙᐅᑖᖅ, ᑖᒃᑯᐊ ᐃᖅᑲᓇᐃᔮᒃᓴᐃᑦ 

ᑮᓇᐅᔭᓕᕆᔨᒃᑯᓃᓚᐅᖅᑑᒐᓗᐊᑦ  

ᓄᑦᑎᖅᑕᐅᑐᐃᓐᓇᖅᑐᑦ ᐃᓄᓕᕆᔨᒃᑯᑦ  

ᐱᓕᕆᕕᖓᓐᓄᑦ ᑮᓇᐅᔭᓕᕆᕕᒃᑯᓃᓐᖔᖅᓯᒪᔪᑦ. 

ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 

ᐃᓄᒃ, ᐱᔭᕇᖅᐲᓐ? 

 

ᐃᓄᒃ (ᑐᓵᔨᑎᒍᑦ): ᓇᓗᔪᖓ. 

 

>>ᐃᓪᓚᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᓄᒃ. 
 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓱᒪᔭᕇᓐᖏᓗᐊᖅᑎᓪᓗᖓ ᐊᐱᕆᒐᕕᖓ. 

 

ᐃᒪᓐᓇᖃᐃ ᐊᐱᕆᒍᒪ, ᑖᒃᑯᐊ ᑮᓇᐅᔭᓕᕆᔨᒃᑯᓐᓂᑦ 

ᑮᓇᐅᔭᓕᕆᔨᒃᑯᓃᖅᑰᕐᒪᑎᒃ ᑖᒃᑯᐊ 

ᐃᖅᑲᓇᐃᔮᕆᔭᐅᔫᒃ ᒫᓐᓇ. ᐊᒻᒪᓗ 

ᑕᒻᒪᑐᐃᓐᓇᕆᐊᖃᖅᑐᖓ 

ᑐᑭᓯᐅᒪᑦᑎᐊᓐᖏᑐᐃᓐᓇᕆᐊᖃᖅᑐᖓ. 

ᑮᓇᐅᔭᓕᕆᔨᒃᑯᓃᖅᑰᕐᒪᑕ ᑖᒃᑯᐊ ᐃᖅᑲᓇᐃᔮᑦ 

ᓅᑕᐅᓇᓱᒃᑐᑦ. ᖃᐅᔨᒪᔪᖓ 

ᐱᔾᔪᑎᖃᑦᑎᐊᓪᓚᕆᒃᖢᑎᒃ ᓅᑕᐅᓇᓱᖕᒪᑕ ᑭᓯᐊᓂ. 

ᖃᓄᐃᒻᒪᑦ ᓅᑕᐅᔭᕆᐊᖃᖅᐸᑦ? 

ᐊᑲᐅᓂᖅᓴᐅᓂᐊᕐᒫᑦ ᐱᔨᑦᑎᓂᕐᒧᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᐲᑕᓴᓐ. 
 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᑕ ᐃᓄᒃ 

ᐊᐱᕆᒐᕕᓐ. ᑖᒃᑯᐊ ᐃᖅᑲᓇᐃᔭᕋᔅᓴᐃᑦ 

ᑮᓇᐅᔭᓕᕆᔨᒃᑯᓃᑦᑐᑦ ᑖᒃᑯᐊᓗ 

ᓇᓗᓇᐃᖅᑕᐅᓚᐅᖅᖢᑎᒃ 

ᐃᖅᑲᓇᐃᔭᖅᑐᓕᕆᔨᒃᑯᓃᓐᖔᖅᑐᑦ ᑕᐃᒃᑯᐊ 

ᐱᓕᕆᕕᑦᑎᓐᓂᒋᐊᑐᒍᓐᓃᕐᖓᑕ 

ᐅᖃᖃᑎᒋᓚᐅᖅᑕᕗᑦ ᑖᓐᓇ ᐃᓄᓕᕆᔨᒃᑯᑦ 

ᒥᓂᔅᑕᖓᓐ ᐃᑲᔪᖅᑕᐅᔭᕆᐊᖃᒻᒪᑕ 

ᑮᓇᐅᔭᓕᕆᔨᖁᑎᖏᑦ ᑕᐃᑲᓂ ᐃᓄᓕᕆᔨᒃᑯᓐᓂ 

ᑕᐃᒃᑯᐊ ᐊᑐᕆᐊᖃᕈᓐᓃᖅᑕᑎᓐᓂᒃ ᓄᑦᑎᕆᓪᓗᑕ  

ᐱᓕᕆᕕᖓᓄᑦ ᑕᐃᒃᑯᓄᖓ. 

ᑮᓇᐅᔭᓕᕆᔨᖁᑎᒋᔭᖓ ᓄᑦᑎᖅᑕᐅᑐᐃᓐᓇᖅᑐᑦ 

ᐃᓄᓕᕆᔨᒃᑯᓐᓄᑦ ᑮᓇᐅᔭᓕᕆᔨᒃᑯᑦ 

ᐱᓕᕆᕕᖓᓐᓂᑦ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒪᑉᐱᒐᖅ 4-ᒦᑦᑐᒍᑦ. ᑮᓇᐅᔭᓕᕆᔩᑦ 

ᐊᐅᓚᑕᐅᓂᖏᓐᓄᑦ ᐋᖅᑭᐅᒪᐃᓐᓇᕈᑎᖏᓪᓗ 

ᓯᕗᕐᖓᒍᑦ ᐊᖏᖅᑕᐅᓯᒪᖏᑦᑐᑦ. ᑲᑎᓪᓗᒋᑦ 

ᐊᖏᔪᖅᑳᖃᕝᕕᒻᒥ ᐊᑭᓕᒃᓴᖅ $195,000. 

ᑲᑎᒃᖢᒋᑦ ᐊᑐᐊᒐᓐᓄ ᐸᕐᓇᐃᓂᕐᒧᑦ ᑮᓇᐅᔭᐃᑦ 

ᒥᐊᓂᕆᔭᐅᓂᖏᓐᓄᑦ ᐊᑭᓕᒃᓴᖅ, $52,000. 

ᑲᑎᒃᖣᒋᑦ ᐱᓕᕆᕕᖓᓐ ᑑᕌᖓᔪᑦ ᓯᕗᕐᖓᒍᑦ 

ᐊᖏᖅᑕᐅᓚᐅᖏᑐᑦ ᓱᓕ ᐊᑭᓕᒃᓴᖅ, -$247,000. 

ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖅ 5, 

ᑕᓕᒪᖓᓄᐊᕐᓗᑎᒃ ᐃᓄᓕᕆᔨᒃᑯᑦ ᐱᓕᕆᕕᖓᓐ. 

ᐊᐅᓚᔾᔪᑎᖏᓐᓄᑦ ᐋᖅᑭᐅᒪᐃᓐᓇᕈᑎᖏᓐᓄᓪᓗ. 

ᒥᓯᔅ ᐊᖕᓇᑲᖅ. 

 

ᐊᖕᓇᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᔅᓴᖃᕋᒪ ᑕᐃᒃᑯᐊ ᐊᖏᖃᑎᒌᒍᑏᑦ 

ᑎᒥᒥᒍᑦ ᐊᔪᕈᑎᖃᑦᑐᓄᑦ 

ᐃᖅᑲᓇᐃᔭᖅᑎᑕᐅᓂᖏᓐᓄᑦ. 

ᐅᓂᒃᑳᒐᓛᑲᐃᓐᓇᕈᓐᓇᖅᐲᑦ ᑭᓱᓕᕆᔨᐅᒻᒪᖔᑕ 

ᑖᒃᑯᐊ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖕᓇᑲᖅ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐅᑯᐊ ᕿᓂᐊᓚᓚᒃᑲᐃ ᑎᑎᕋᖁᑎᒃᑲ. 

 

ᐃᓄᓕᕆᔨᒃᑯᑦ ᐊᖏᖃᑎᒌᓂᒃ ᐊᑎᓕᐅᓚᐅᕐᒪᑕ 

ᑲᓇᑕᐅᑉ ᒐᕙᒪᒃᑯᖏᓐᓂᒃ ᐊᕐᕌᒍᓄᑦ ᑎᓴᒪᓄᑦ 

ᐊᖏᖃᑎᒌᒍᑎᖃᒃᖣᑎᒃ $1,100,000. ᐅᕙᒍᑦᑕᐅ 

ᓄᓇᕗᑦ ᒐᕙᒪᒃᑯᖏᑦ ᐊᑭᓖᓂᐊᕆᓪᓗᑕ 

ᐊᔾᔨᑦᑎᐊᖓᓂᒃ $1.1 ᒥᓕᐊᓐᓂᒃ. 

 

ᑖᒃᑯᐊ ᐊᑐᖅᑕᐅᓂᐊᖅᑐᑦ ᐊᖏᖃᑎᒌᒍᑏᑦ 

ᐊᑐᖅᑕᐅᓗᑎᒃ ᑮᓇᐅᔭᐃᑦ ᑕᒪᒃᑯᓂᖓ 

ᐊᑐᖅᑕᐅᓂᐊᖅᑐᑦ ᐃᖅᑲᓇᐃᔭᖅᑎᑕᐅᓇᓱᒡᓗᑎᒃ 

ᑎᑎᒥᒍᑦ ᐊᔪᕈᑎᖃᖅᑐᑦ ᐃᓕᓐᓂᐊᕈᑎᒃᓴᖏᓐᓄᑦ  



ᐱᖓᑦᓯᖅ, ᓄᕕᐱᕆ 5, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᖕᒪᒃᓴᖅᑕᐅᓗᑎᒃ 

ᐃᖅᑲᓇᐃᔭᓕᖕᒪᒃᓴᑦᑕᐅᓗᑎᒡᓗ ᑎᑎᒥᒍᑦ 

ᐊᔪᕈᑎᖃᖅᑐᑦ ᐃᓕᓐᓂᐊᕈᑎᒃᓴᖏᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅᑕ ᕼᐃᒃᔅ. ᐃᓄᓕᕆᔨᒃᑯᑦ ᐊᐅᓚᔾᔪᑎᖏᑦ 

ᐋᖅᑭᐅᒪᓐᓇᕈᑎᖏᓪᓗ ᓯᕗᕐᖓᓂ 

ᐊᖏᖅᑕᐅᖅᑳᖅᓯᒪᓐᖏᑦᑐᑦ ᓱᓕ, ᑲᑎᓪᓗᒋᑦ ᑖᒃᑯᐊ 

ᐱᓕᕆᕕᖓᓐᓄᑦ ᑮᓇᐅᔭᓕᕆᔩᑦ $88,000, 

ᑲᑎᓪᓗᒋᑦ ᓱᕈᓯᕐᓄᑦ ᐃᓄᓕᕆᔨᒃᑯᓐᓄ ᐃᓚᒌᓪᓗ 

ᐱᔨᔅᓯᕈᑎᖏᓐᓄᑦ $179,000. ᑲᑎᒃᖢᒋᑦ 

ᐃᖅᑲᓇᐃᔭᓕᖕᒪᒃᓴᐅᑏᑦ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ ᐅᓇ 

$159,000 ᓅᑕᐅᔪᒪᔪᕉᖅ ᑮᓇᐅᔭᓕᕆᔨᒃᑯᓐᓂᑦ 

ᐃᓄᓕᕆᔨᒃᑯᓐᓄᑦ ᐸᖅᑭᓂᕐᒧᑦ ᐊᑐᖅᑕᐅᓂᐊᖅᑐᓂᒃ.  

ᑐᑭᓯᒋᐊᕈᒪᑐᐃᓐᓇᖅᑐᖓ ᑖᓐᓇ ᑐᑭᖃᓪᓚᑦᑖᕐᒪᖔᑦ 

ᐸᖅᑭᒃᓯᓂᕐᒧᑦ ᐊᑐᖅᑕᐅᓂᐊᖅᑐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᑦ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃᑕᐅᖅ ᒥᔅᑕ ᐃᓄᒃ. 

ᐃᓄᓕᕆᔨᒃᑯᑦ ᑖᒃᑯᐊ ᑮᓇᐅᔭᓂᒃ 

ᐱᒃᑲᓐᓂᕆᐊᖃᓚᐅᕐᒪᑕ ᑕᐃᒃᑯᓄᖓ 

ᐸᖅᑭᔭᐅᖏᓐᓇᕆᐊᖃᖅᑐᓄᑦ, ᑕᕝᕙ ᑖᔅᓱᒧᖓ 

ᐊᑐᖅᑕᐅᓂᐊᖅᑐᑦ ᓄᒃᑎᖅᑕᐅᔪᑦ ᑕᕝᕗᖓ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᐲᑕᓴᓐ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒐᓗᐊᖅᑐᖓ 

ᑕᐃᒪᐃᑦᑐᒧᑦ ᐊᑐᖅᑕᐅᓂᐊᖅᑐᖅ 

ᐅᓂᒃᑲᐅᔾᔭᐅᔪᒪᕋᑖᕋᓗᐊᖅᑐᖓ ᖃᓄᖅ 

ᑐᑭᖃᕐᒪᖔᑦ, ᑭᓱᓕᕆᔨᐅᓂᐊᖅᑐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᖏᓕᕋ 

ᑐᑭᓯᒋᐊᕐᕕᒋᓇᓱᑐᐃᓐᓇᖃᑖᖅᑕᕋ. 

 

ᑖᓐᓇ ᐃᖅᑲᓇᐃᔮᒃᓴᖅ ᐃᓄᒃᓯᒪᓐᖏᑦᑐᖅ 

ᐱᓕᕆᕕᖓᓐᓂᒃ ᑮᓇᐅᔭᓕᕆᔨᒃᑯᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓕ ᐊᐱᖅᑯᑎᒐ 

ᑖᓐᓇ $159,000 ᑮᓇᐅᔭᕉᖅ ᓅᑕᐅᓂᐊᖅᑐᖅ 

ᐃᑲᔫᑕᐅᓂᐊᕐᒪᒡᒎᖅ (ᑐᓵᔨᑎᒍᑦ) 

ᐸᖅᑭᔭᐅᖏᓐᓇᕆᐊᓕᖕᓄᑦ (ᑐᓵᔨᑎᒎᕈᓐᓃᖅᑐᖅ) 

ᐃᓄᒃᑎᑑᖓᔪᓂᐅᓇ ᑕᑯᓚᐅᓐᖏᐅᔭᕋᒃᑯ. 

ᑖᓐᓇᑐᐊᑯᓗᖑᓇ ᑐᑭᓯᔪᒪᔭᕋᓗᐊᕋ ᑭᓲᕙ 

ᐸᖅᑭᔭᐅᖏᓐᓇᕆᐊᓕᖕᓄᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒻᒪᖄ ᓱᖅᑯᐃᑦᑎᐊᖏᓐᓇᒃᑯᑦ ᒥᔅᑕ 

ᐃᓄᒃ ᐅᖃᐅᓯᕆᔭᖓ ᐅᖃᒃᑲᓐᓂᓚᕐᓕ 

ᐊᐱᖅᑯᒋᔭᒥᓂᒃ. ᒪᒥᐊᓇᖅ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ. 

 

ᐃᓄᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒎᕈᓐᓃᖅᑐᖅ) ᖃᓄᖅᑐᖅ 

ᐊᐱᕆᑦᑎᐊᓚᐅᕐᓚᒍ. ᐃᓄᒃᑎᑑᖓᔪᓂᒃ 

ᑕᑯᓇᓱᖅᑲᐅᒐᒪ ᑐᑭᖃᕐᓂᖅᓴᐅᒐᔭᖅᑲᐅᒐᓗᐊᖅᑐᖓ 

ᐊᔾᔨᒌᒃᐳᖑᑯᐊᒃ ᒪᒃᐱᖅᑐᕋᖓ 

ᑕᑯᒋᐊᑲᐃᓐᓇᓚᐅᕐᓚᒍᐊᐃ ᐃᒃᓯᕙᐅᑖᖅ, 

ᐃᓄᒃᑎᑑᖓᔪᓂᖃᐃ ᐅᖃᓕᒫᕈᒪ, 

ᐃᓄᒃᑎᑑᖓᔪᓂᖓᐃᑦ ᐅᖃᓕᒫᓚᐅᕐᓚᖓ 

ᑐᑭᓯᓇᑦᑎᐊᕐᓂᐊᕋᒪ, ᐊᔾᔨᒋᓐᓂᖅᐸᒍ.  

 

$159,000 ᐅᓇ ᐅᖃᖅᓯᒪᖕᒪᑦ ᐃᓱᖅᐸᓯᐊᓂᒃ  

ᐅᖃᓕᒫᕐᓗᒍᐊᐃᑦ, ᐃᓚᒃᑲᓐᓂᖏᑦ 

ᑮᓇᐅᔭᕆᔭᐅᓂᐊᖅᑐᓂᒃ ᐱᓯᒪᓯᒪᖕᒪᑦ 

ᐊᖏᕐᕋᖃᖅᑎᑦᑎᕕᖕᒧᑦ, ᑐᑭᓯᓇᖅᑰᖦᖤᕐᒪᑦ. 

ᑭᓯᓱᓕᕆᔨᐅᔪᓄᑦ, ᐃᖅᑲᓇᐃᔭᖅᑎᓅᑦ, 

ᓂᕿᓕᐅᖅᑎᓅᑦ, ᐃᓱᒪᓕᕆᔨᒧᑦ, ᓴᓂᖅᑎᒧᑦ, 

ᑭᓱᓕᕆᔨᒧᑦ? ᑕᒡᕙᓂ ᑐᑭᓯᓇᖅᑰᕋᓗᐊᖅᑐᖓ 

ᐱᔨᑦᑎᕐᕕᐅᑉ ᐃᓗᐊᓃᓐᓂᐊᖅᑐᑦ ᑭᓯᐊᓂ 

ᑭᓱᓕᕆᓂᕐᒧᑦ? ᐃᓄᒃᑎᑑᕋᒪᖃᐃ 

ᑐᑭᓯᓇᖅᓯᕚᓪᓕᖅᐳᖅ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒪᒥᐊᓇᖅ ᒥᔅᑕ ᐃᓄᒻᒧᑦ ᒪᒥᐊᑉᐳᖓ. 

ᑕᐃᒪᓐᓇᐃᑎᒋᔪᓂᒃ ᓇᓗᓇᐃᖅᓯᒪᑎᒋᔪᓂᒃ 

ᐱᓯᒪᓐᖏᓇᑦᑕ ᑭᓱᓕᕆᔨᓪᓚᑦᑖᖑᒻᒪᑕ 

ᐊᖏᕐᕋᕆᔭᐅᔪᓂᒃ ᐸᖅᑭᖠᔾᔪᑎᑦ. ᐃᖅᑲᓇᐃᔭᖅᑏᑦ 

ᐊᕐᕌᒍᓕᒫᒧᑦ ᑖᓐᓇ ᓄᑦᑎᖅᑕᐅᔪᖅ 

ᐃᓄᓕᕆᔨᒃᑯᓐᓄᑦ ᐊᒻᒪᓗᑦᑕᐅᖅ ᓄᑦᑎᖅᑕᐅᓪᓗᓂ 

ᑕᕝᕗᖓ ᐃᖅᑲᓇᐃᔮᔅᓴᖅ ᐃᓄᓕᕆᔨᒃᑯᓐᓄᑦ 

ᑮᓇᐅᔭᓕᕆᔨᒃᑯᓐᓂᒃ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᓪᓚᑦᑖᖅ 

ᒪᓕᒐᖏᓐᓂᒃ ᓇᓗᖃᑦᑕᕐᒥᒐᒪ ᐆᒪ ᐃᒡᓘᑉ ᐃᓗᐊᓂ. 

ᐃᓕᒃᑯᑦᑐᖅ ᐊᐱᕆᔪᓐᓇᕈᒪ ᐊᐱᕆᖁᓚᐅᕐᓚᒋᑦ 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ ᐊᐱᕆᔪᓐᓇᕐᒪᖔᑦ 

ᐃᓄᓕᕆᔨᒃᑯᑦ ᒥᓂᔅᑕᖓᑦ ᑖᔅᓱᒧᖓ 

ᑭᐅᔪᓐᓇᕐᒪᖔᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᒪᒥᐊᓇᖅ, 

ᐃᒃᓯᕙᐅᑖᖅ. ᐃᓗᓕᑯᓘᔭᖏᓐᓂᒃ ᐱᓯᒪᓐᖏᓐᓇᒪ 

ᒥᓂᔅᑕ ᕿᕕᐊᕋᑖᕋᓗᐊᕋᒃᑯ ᐃᓄᓕᕆᔨᒃᑯᓐᓄᑦ 

ᐱᓯᒪᓐᖏᒻᒪᑦ ᐃᓗᓕᖏᓐᓂᒃ ᑐᓴᒐᒃᓴᓂᒃ 

ᐱᓯᒪᓐᖏᑕᖏᒡᒎᖅ ᐅᓪᓗᒥ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᐱᔭᕇᖅᐲᑦ? ᒥᔅᑕ ᐃᓄᒃ.  

 

ᐃᓄᒃ: ᓇᓗᓕᕆᔪᑳᓪᓚᒃᖢᖓ 

ᖃᓄᐃᓕᑦᑎᐊᕐᓂᐊᕆᐊᒃᓴᖅ. ᑮᓇᐅᔭᕐᔪᐊᕌᓗᖕᓂᒃ 

ᐊᑐᕋᓱᖕᓂᐊᕈᒪ ᒪᓕᒐᓕᐅᖅᑎᓄᓪᓗ 

ᐊᖏᖅᑕᐅᓇᓱᖕᓂᐊᕈᒪ 

ᐱᓯᒪᓇᓱᒡᔫᒥᓐᖑᐊᕋᔭᖅᑰᔨᒐᓗᐊᕋᒪ 

ᐊᐱᕆᔭᐅᑳᓪᓚᖦᖤᕐᓂᐊᕋᒪ,  ᐱᑕᖃᕋᓂᓗᒎᖅ. 

ᖃᓄᐃᒻᒪᒃᑭᐊᖅ? 

 

ᐃᒻᒪᖃ, ᐃᒃᓯᕙᐅᑖᖅ, ᐊᐱᕆᒍᒪ ᐃᓗᐊᕋᔭᖅᐸ 

ᑖᓐᓇ Defer-ᑎᐊᒻᒪᕆᒃᑯᑦᑎᒍᑦ ᑭᐅᔭᐅᔪᓐᓇᖅᓯᒍᑦᑕ 

ᐅᑎᕐᕕᒋᓛᕐᓗᑎᒍᑦ? 

ᐊᖏᑐᐃᓐᓇᖃᑦᑕᕆᐊᖃᓐᖏᒃᑲᓗᐊᕋᑦᑕ, 

“ᐅᕝᕙᐅᑯᐊ ᐱᔪᒪᔭᕗᑦ ᐊᖏᓕᖅᓯᐅᒃ” 

ᑕᐃᒪᐃᖃᑦᑕᕆᐊᖃᓐᖏᒃᑲᓗᐊᕋᑦᑕ. ᐃᒃᓯᕙᐅᑖᖅ, 

ᑕᕝᕗᖓ ᕿᒪᓚᐅᑲᒡᓚᒍ 

ᐃᓱᒪᒃᓴᖅᓯᐅᒃᑲᓐᓂᓚᐅᑲᒡᓗᖓ ᐊᓯᓐᓂᒃ 

ᐊᐱᖅᑯᑎᒃᓴᖃᖅᑐᖃᖅᐸᓪᓘᓐᓃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᓚᖓᑦ ᑲᑎᒪᔨ: ᐄᓛᒃ, ᐄᓛᒃ! 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᓪᓚᕆᐅᓐᖏᑦᑐᖅ. ᐃᓗᓕᖏᓐᓂᒃ ᑭᓯᐊᓂ 

ᖃᓄᖅ ᐱᓕᕆᐊᖑᓐᓂᕐᒪᖔᑕ? ᖃᖓᑐᐃᓐᓇᒃᑯᑦ 

ᒐᕙᒪᒃᑯᓐᓂ ᑮᓇᐅᔭᔅᓴᖏᓐᓂᒃ ᖃᐃᑕᐅᒐᐃᒻᒪᑕ  

ᓇᓗᓇᐃᖅᑐᕈᑎᓄᑦ ᒪᓕᑦᑎᖃᕐᓂᐅᓴᑐᐃᓐᓇᓲᖑᒻᒪᑕ 

ᓱᒻᒪᑦ ᑕᐃᒪᐃᓕᖓᖁᔭᐅᒻᒪᖔᑕ ᓇᓗᓇᐃᖅᓯᒪᔪᓂᒃ. 

ᐊᐱᕆᖃᑦᑕᖅᓯᒪᒻᒥᒐᒪ, “ᓱᒻᒪᓄᑯᐊ ᒐᕙᒪᒃᑯᑦ 

ᖃᐃᑦᑎᖃᓯᐅᔾᔨᒍᓐᓇᐸᓐᖏᓚᑦ 

ᐃᓚᒋᐊᖅᓯᒍᒪᔾᔪᑎᓂᒃ ᖃᐃᑦᑎᓕᕋᐃᒐᒥ, ᓱᒻᒪᑦ 

ᓇᓗᓇᐃᖅᓯᒍᒪᒻᒪᖔᑕ ᓇᓗᓇᐃᖅᓯᒍᒪᔪᓂᒃ?” 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᒥᓂᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᔅᑕ ᕋᒻᐴᑦ. 

ᐅᖃᐅᓯᑦᑎᐊᕚᓗᐃᑦ ᑖᓐᓇ ᐱᐅᔪᖅ. 

ᑲᑎᒪᔨᕋᓛᖁᑎᒃᑲ ᐊᐱᕆᒍᓐᓇᑕᒃᑲ 

ᑕᐃᒪᐃᒍᓐᓇᕐᒪᖔᑕ. ᓇᒻᒥᓂᕐᓕ 

ᐃᓱᒪᒋᑐᐃᓐᓇᖅᑐᒍ  

ᑕᐃᒪᐃᖏᔾᔪᑎᔅᓴᖃᖅᑑᔮᓐᖏᑦᑐᒍᑦ ᑖᒃᑯᐊ 

ᑐᑭᓯᒃᑲᓐᓂᕈᑎᔅᓴᕗᑦ 

ᓇᓗᓇᐃᖅᑐᖅᓯᒪᑦᑎᐊᖃᑦᑕᕐᖓᑕ ᐅᕝᕙᐅᑯᐊ 

ᐃᓚᐃᓐᓇᑯᓗᖓ ᐅᑯᐊ ᐃᔾᔪᔪᐋᓘᕗᑦ ᐱᓯᒪᔭᒃᑲ. ᐄ,  

ᒪᑐᐃᖓᑦᑎᐊᖅᑐᒍᑦ ᖃᓄᖔᖅ ᐱᖃᑦᑕᖁᔨᒍᔅᓯ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅᑕ ᕋᒻᐴᑦ.  

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᖅᑲᐅᒻᒥᒐᒪ ᐊᕐᕌᓂᑦᑕᐅᖅ ᑕᐃᒫᒃ 

ᐅᖃᓚᐅᖅᓯᒪᒐᓗᐊᕐᒥᒐᒪ. ᖃᓄᐃᓐᖏᑦᑐᑦ ᑖᒃᑯᐊ 

ᐸᐃᑉᐹᖁᑎᓯ ᐃᔾᔪᓯᕙᓪᓕᐊᑕᖅᐸᑉᐸᑕ 

ᐃᔾᔪᓯᕙᓪᓕᐊᖃᑦᑕᑕᕐᓕᑦ ᑐᑭᓯᔭᔅᓴᓂᒃ 

ᐃᓗᓕᖃᒃᑲᓂᕐᔫᒥᖃᑦᑕᓂᐊᕐᖓᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᔅᓴᑐᐃᓐᓇᖅ 

ᑖᓐᓇ. ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᓯᒃᓴᑐᐃᓐᓇᑦᑕᐅᖅ. ᑕᕝᕙ ᒪᕐᕈᐊᖅᑎᓕᖅᑐᒍᑦ 

ᐊᐱᖅᓱᖅᑐᑕ ᑮᓇᐅᔭᓂᒃ ᐊᖏᖁᔭᐅᔪᓂᒃ 

ᐅᕙᑦᑎᓐᓅᑦ ᑐᑭᓯᒃᑲᓂᕈᑎᔅᓴᖃᕋᑎᓪᓗ. 

 

ᒥᓂᔅᑕ ᐃᑉᐱᒋᔭᕋᓗᐊᕋ ᑐᒃᓯᕋᐅᑎᓐᓂᒃ 

ᐸᐃᑉᐹᖃᕐᕕᒻᒥᒃ ᐅᖁᒪᐃᓐᓂᖅᓴᖃᕋᕕᑦ, ᑭᓯᐊᓂ 

ᒥᓂᔅᑕᐅᖃᑎᑎᑦ ᐃᓗᓐᓄᑦ 

ᐅᖃᐅᓯᒃᓴᓕᐅᖅᓯᒪᒍᓐᓇᖅᑰᖅᑐᒥᓃᑦ. 

 

ᐃᓛᒃ ᐅᖃᓪᓚᕆᒐᓱᑉᐸᓚᐅᕋᓗᐊᕐᒥᔪᖓ 

ᐸᕐᓇᐃᑎᐊᕐᔫᒥᖃᑦᑕᓚᐅᕆᑦ ᐅᖁᒪᐃᓐᓂᖅᓴᓂᒃ 

ᓇᔅᓴᖃᑦᑕᕐᓗᑎᑦ ᐸᐃᑉᐹᖁᑎᓂᒃ ᐊᒻᒪᓗ  

ᐃᖅᑲᓇᐃᔭᖅᑎᑎᑦ ᑐᑭᓯᓇᕐᔫᒥᔪᓂᒃ 

ᓇᓗᓇᐃᖅᑐᐃᓯᒪᑎᖃᑦᑕᕐᓗᒋᑦ. ᐊᐃᑉᐱᕐᒧᑦ 

ᐊᐱᖅᓱᖅᑐᑕ ᑕᐃᒫᒃ ᑮᓇᐅᔭᐃᑦ ᐋᖅᑭᒃᓯᒪᓂᖓᑕ 

ᒥᒃᓵᓄᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ Hᐃᒃᔅ. 

ᒥᓂᔅᑕ ᐲᑕᓴᓐ ᓂᓪᓕᕐᕕᒋᔪᒪᔭᐃᑦ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓴᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ, ᓇᒻᒥᓂᕐᓕ ᖃᓄᐃᒋᖏᑎᐊᖅᑕᕋ 

ᐅᖁᒪᐃᑦᑐᐊᓗᓐᓂᒃ ᐊᔾᔭᖅᓯᖃᑦᑕᕈᒪ 70-80  

ᐸᐅᓐᔅᓂᒃ ᐊᔾᔭᖅᓯᒍᓐᓇᕋᒪ. ᖃᓄᖅ ᐴᖅᑲᖅᓯᒪᓗᒋᑦ 

ᑭᓯᐊᓂᖃᐃ ᓇᒻᒪᒧᓪᓗᓐᓃᑦ. 

 

ᓯᕗᓂᐊᒍᑦ ᐃᓱᒪᓯᒪᔮᕋᓱᒋᐊᔅᓴᖅ ᐱᔭᕆᐊᑐᓲᖑᒻᒪᑦ 

ᑭᓱᓂᒃ ᑕᑯᔪᒪᓛᕐᒪᖔᑦᓯ. ᑕᒪᔾᔭᑦᑕᐅᖅ ᐃᓚᖏᑦ 

ᑎᑎᖅᑲᐃᑦ ᐱᕙᑦᑕᕗᑦ 

ᓈᒻᒪᓈᑦᑎᐊᖅᓯᒪᕙᖏᒥᒻᒪᑦᑕᑦᑕᐅᖅ. ᑕᐃᒫᒃ ᐅᕙᓂ 

ᐃᓕᒃᓯ ᓵᖓᓃᑦᑐᐊᓗᓕᖅᑎᓪᓗᑕ 

ᐊᑐᐃᓐᓇᖃᖏᓚᐅᓲᖑᒐᑦᑕ ᐃᓛᓐᓂᒃᑯᑦ. ᑕᐃᒫᒃ 

ᖃᓄᖅ ᐊᐱᕆᓂᐊᕐᒪᖔᔅᓰᓛᒃ 

ᖃᐅᔨᒪᑦᑕᐅᑎᒋᕕᔅᓴᐅᕙᓐᖏᒻᒪᑦ ᐃᓗᓐᓇᖏᓐᓂᒃ. 

 

ᒪᒥᐊᒃᑲᓗᐊᖅᑐᖓ ᑕᐃᒃᑯᐊ 

ᐱᓯᒪᒋᐊᖃᑉᐸᓚᐃᖅᑲᐅᔭᕋᓗᐊᒃᑲ 

ᐱᓯᒪᒋᐊᖃᑦᑐᒋᔭᑎᓐ ᑮᓇᐅᔭᓕᕆᔨᐅᓪᓗᖓᑦᑕᐅᖅ 

ᒥᓂᔅᑕᐅᓪᓗᖓ ᑐᑭᓯᒃᑲᓐᓂᕈᑎᓕᒫᕌᓗᖏᓐᓂᒃ 

ᐃᓗᓕᓕᒫᕌᓗᖏᓐᓂᒃ ᐱᔨᑕᐅᕙᖏᒻᒥᒐᑦᑕ. ᑕᐃᒃᑯᐊ 

ᐱᓕᕆᕖᑦ ᑐᑭᓯᓯᒪᓪᓚᕆᓐᓂᖅᓴᐅᕙᑦᑑᒐᓗᐊᓪᓕ. 

 

ᖃᓄᐃᔅᓴᖏᒃᑯᕕᑦ, ᐃᒃᓯᕙᐅᑖᖅ, ᑐᖏᓕᕋ 

ᓂᓪᓕᖁᔭᕋᓗᐊᕋ ᑕᒪᑐᒧᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅᑕ ᑖᓯ. 

 

ᑖᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᖅᓯᖃᑦᑕᖅᑐᒍᑦ ᑮᓇᐅᔭᓕᕆᔨᒃᑰᓪᓗᑕ 

ᑖᓐᓇ ᐃᖅᑲᓇᐃᔮᖅ ᐊᐅᓛᖅᑕᒥᓂᖅ 

ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ 

ᐃᖅᑲᓇᐃᔭᖅᑎᒋᒋᐊᖃᕈᓐᓃᔪᒐᑦᑎᒍ ᐊᒻᒪᓗ ᑕᐃᓐᓇ 

ᐃᖅᑲᓇᐃᔮᖏᓛᖅ ᐱᑕᖃᕆᐊᖃᕈᓐᓃᔪᒻᒪᑦ.  



ᐱᖓᑦᓯᖅ, ᓄᕕᐱᕆ 5, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓄᖃᓐᖏᑎᐊᒻᒪᕆᓕᓚᐅᖅᓯᒪᒻᒪᑦ ᐊᒻᒪᓗ ᐊᓯᐊᓄᑦ 

ᒐᕙᒪᒃᑯᑦ ᐃᖅᑲᓇᐃᔮᕐᕕᖓᓄᑦ ᐊᐅᓛᖅᓯᒪᓐᓂᕐᖓᑦ 

ᐃᖅᑲᓇᐃᔭᖅᑎᖓᓐ. 

 

ᐃᓄᓕᕆᔨᒃᑯᑦ ᕿᒥᕐᕈᐊᓚᐅᖅᑐᑎᒍ ᖃᐅᔨᔪᒐᑦᑕ 

ᐊᐅᓛᖅᑎᕆᒋᐊᖃᓐᓂᐊᕐᒥᒐᑦᑕᑦᑕᐅᖅ ᖁᓕᓂᒃ  

ᐊᕐᕙᒥᓪᓗ ᐃᖅᑲᓇᐃᔮᓂᒃ. ᒪᕐᕉᓐᓂᒃ 

ᐊᐅᓚᖅᓯᑦᑕᔪᕗᒍᑦ ᐃᓄᖃᑦᑕᐅᑎᒋᔫᓐᓂᒃ 

ᐃᓄᓕᕆᔨᒃᑯᓅᓐᓂᐊᖅᑐᑎᒃ. 

 

ᐅᑯᐊᓕ ᑮᓇᐅᔭᑐᐃᓐᓇᓪᓚᕇᑦ. ᑕᕝᕙᓂ 

ᑮᓇᐅᔾᔭᔅᓵᔅᓇᓃᖃᑕᐅᕙᓚᐅᖅᑐᑦ ᐃᓄᓕᕆᔨᒃᑯᑦ 

ᐊᑐᖃᑦᑕᖅᓯᒪᔭᖓᓐ. ᑮᓇᐅᔭᓕᕆᔾᔪᑎᖏᓐᓂ 

ᐸᖅᑭᔭᐅᔾᔪᑎᔅᓴᖏᓐᓄᑦ ᐃᓚᒋᔭᐅᓪᓗᓂ. ᑕᐃᒃᑯᐊᓕ 

ᐊᐱᕆᓚᐅᖏᑕᕗᑦ ᑭᓱᒧᑦ ᐊᑐᖅᑕᐅᓂᐊᕐᒪᖔᑕ 

ᑮᓇᐅᔭᑦ ᑖᒃᑯᐊ ᑭᓯᐊᓂ ᖃᐅᔨᒪᓚᐅᖅᑕᕗᑦ 

ᐊᑐᖅᑕᐅᒐᔭᓐᖓᑕ ᐸᖅᑭᔾᔪᑎᒋᖃᑦᑕᖅᑕᖏᓐᓂ. 

ᑕᐃᒫᑐᐊᖅ ᓇᓗᓇᐃᕈᓐᓇᖅᑕᕋ. ᐃᒃᓯᕙᐅᑖᖅ, 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑖᖅᓯ. 

ᒥᔅᑕ ᕼᐃᒃᔅ ᓈᒻᒪᒋᓕᖅᑭᐅᒃ? ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 

ᑮᓇᐅᔭᑲᓪᓛᓘᖕᒪᑦ ᐅᕙᓐᓄᓪᓕ. $1.00-ᐅᑉ  

ᐅᖓᑖᓃᓕᑐᐊᕌᖓᓪᓕ ᑮᓇᐅᔭᑲᓪᓛᓗᒋᒐᒃᑯ. ᑖᓐᓇ 

ᐃᓄᓕᕆᔨᒃᑯᓐᓂᑦ ᐱᔪᒪᔭᐅᓇᓱᑦᑎᓪᓗᒍ 

ᐱᔾᔪᑎᒋᔭᖏᑦ ᑎᑎᕋᖅᓯᒪᓚᐅᖅᑐᔅᓴᐅᕗᑦ, 

ᑕᑯᓚᐅᖅᑕᔅᓴᕆᕙᓯᐅᒃ. ᒫᓐᓇᓗ 

ᐱᓯᒪᖏᓐᓂᕋᖅᖢᓯᐅᒃ 

ᖃᐅᔨᒪᓪᓗᐊᖅᑰᔨᒐᓗᐊᖅᑐᓯᐅᒃ. ᐅᕙᒍᓪᓗ 

ᐊᖏᓕᕆᑦᑏᖅᑕᐅᑐᐃᓐᓇᓕᖅᖢᑖᓯᑦ 

ᐃᓗᓕᖏᓐᓂᒎᖅ ᑐᓴᓐᖏᒃᑲᓗᐊᕈᑦᑕ ᐱᑕᖃᖏᒻᒪᑦ. 

ᑕᐃᒪᓐᓇᐅᖏᒃᑲᓗᐊᕐᒪᓇᐃᑦ. 

ᖃᐅᔨᒪᓪᓗᐊᕋᓗᐊᕋᔅᓯᐅᒃ ᐃᓗᓕᖏᑦ. 

 

ᐃᒃᓯᕙᐅᑖᖅ, ᐊᐱᕆᔪᒪᔪᖓ ᐃᒻᒪᖃ 

ᑮᓇᐅᔭᓕᕆᔨᒃᑯᑦ ᒥᓂᔅᑐᖓᓐᓄᑦ, 

ᐊᖅᑯᑎᒋᓗᒍᓘᓐᓃᑦ ᐃᓄᓕᕆᔨᒃᑯᑦ ᒥᓂᔅᑐᖓᓐᓄᑦ, 

15 ᒥᓇᒥᓪᓘᓐᓃᑦ ᓄᖅᑲᓚᐅᑲᒃᑯᑦᑕ ᑖᔅᓱᒪ 

ᐅᓂᒃᑲᐅᑎᖏᑦ ᐱᔪᓐᓇᖅᓯᔪᓐᓇᖅᐸᕘᑦ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᐃᓄᒃ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᔅᑕ ᐃᓄᒃ 

ᐊᐱᖅᑯᑎᖓᓄᑦ. ᐊᐱᕆᔭᕆᐊᖃᕐᓂᐊᖅᑕᕋ ᒥᓂᔅᑕ 

ᐃᓄᓕᕆᔨᒃᑯᓐᓄᑦ ᑖᒃᑯᐊ ᓈᒻᒪᓐᓂᐊᕋᓗᐊᖅᐹᑦ 15 

ᒥᓇᐃᑦ ᐃᖅᑲᓇᐃᔭᖅᑎᖁᑎᒥᓂᒃ ᑐᓴᕈᑎᓂᑦ 

ᑭᐅᔪᓐᓇᖁᓪᓗᒍ ᒥᔅᑕ ᐃᓅᑉ ᐊᐱᖅᑯᑎᖓᓄᑦ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᓐᓇ ᓇᓗᓇᐃᖅᑕᐅᓇᓱᐊᕐᒪᑦ 

ᖃᐅᔨᒪᕐᓚᖅᑰᖅᑕᕋᓗᐊᕋ ᑕᒪᐅᓐᖓᐃᓐᓇ 

ᑕᐃᔪᒪᓐᖏᓇᑉᑯ ᕼᐅᓇᒧᒻᒪᕆᒃ ᐊᑐᖅᑕᐅᔪᒪᔭᕆᐊᒃᓵ 

ᑮᓇᐅᔭᖅ. ᐃᓄᓕᕆᔨᒃᑯᑦ ᐱᒋᐊᒻᒪᑕ ᕼᐊᓇᔨᖏᑦ 

ᐊᒥᒐᖅᓴᕐᓂᖏᓐᓄᑦ ᕼᐊᓇᔨᒃᓴᓄᑦ ᑐᕌᖓᔪᓂᒃ 

ᑮᓇᐅᔭᓂᒃ ᓅᑎᕆᒻᒪᑕ. ᑖᒻᓇ ᑎᑎᕋᖅᑎᒐ 

ᑐᑭᕼᐃᓇᓱᐊᒻᒪᑦ ᓄᖅᑲᖓᑲᐃᓐᓇᕈᑉᑕ 

ᑐᑭᓯᑦᑎᐊᕐᓂᐊᖅᑐᖅ ᑖᒻᓇ ᐱᒻᒪᕆᐅᒻᒪᑦ 

ᓇᔭᒃᑕᐅᖃᑦᑕᖅᑐᓄᑦ ᑐᕌᖓᓂᐊᒻᒪᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ 

ᐃᓄᓕᕆᔨᒃᑯᑦ ᒥᓂᔅᑐᖓᑦᑕ ᐱᔪᒪᓚᐅᕐᒪᒍ ᑮᓇᐅᔭᖅ  

ᐊᑐᕈᒪᓚᐅᕐᒪᒍ. ᖃᐅᔨᒪᑲᐅᑎᒋᓪᓗᐊᕋᓗᐊᕐᒪᒍ 

ᑭᓱᒨᖕᒪᖔᑦ, ᓲᖃᐃᒻᒪ ᐸᐃᑉᐹᖅ ᑕᐃᓐᓇ 

ᐊᑎᓕᐅᓚᐅᕐᒪᒍ ᒥᓂᔅᑐ ᐱᔪᒪᔾᔪᑎ. 

ᖃᐅᔨᒪᑲᐅᑎᒋᓪᓗᐊᕋᓗᐊᕐᒪᒍ. ᑭᓯᐊᓂ ᐅᖃᕐᒪᑦ 

ᖃᐅᔨᔪᓐᓇᕐᒪᑕᒎᖅ ᓄᖅᑲᖓᓚᐅᑲᒃᑯᑦᑕ. 

ᐊᐱᕆᒐᓗᐊᖅᑐᖓ, ᐃᒃᓯᕙᐅᑖᖅ, 15 ᒥᓇᒥᓪᓘᓐᓃᑦ 

ᓄᖅᑲᖓᓚᐅᑲᒍᓐᓇᕐᒪᖔᑦᑕ ᑖᓐᓇ 

ᖃᐅᔨᔭᐅᓇᓱᖕᓂᖓᓂ. ᖁᔭᓐᓇᒦᒃ ᐃᒃᓯᕙᐅᑖᖅ. 

 



ᐱᖓᑦᓯᖅ, ᓄᕕᐱᕆ 5, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᓄᖅᑲᖓᑲᐃᓐᓇᓚᐅᕐᒥᑕ 15 ᒥᓇᒥᒃ. 

 

>>ᓄᖅᑲᑲᐃᓐᓇᖅᑐᐃᑦ 17:28ᒥ ᑲᔪᓯᒃᑲᓂᖅᑐᑎᓪᓗ 

17:43ᒥ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᓕᐊᓇᐃᑦ 

ᐅᑎᕐᒥᒐᔅᓯ. ᑭᐅᔭᐅᖁᓪᓗᒍ ᐊᐱᖅᑯᑕᐅᖅᑲᐅᔪᖅ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᒥᓂᔅᑕ ᐅᒡᔪᒃ ᑭᐅᓂᐊᖅᑐᖅ 

ᐊᐱᖅᑯᑎᒧᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐲᑕᓴᓐ. ᒥᓂᔅᑕ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐃᒃᓯᕙᐅᑖᖅ. 

ᐅᑭᐅᑕᒫᑦ ᑐᑭᑦᑐᐹᓪᓕᖃᑦᑕᕋᑦᑕ ᑮᓇᐅᔭᓂᒃ 

ᑖᒃᑯᓄᖓ ᐊᑭᓕᐅᑎᐅᔪᒃᓴᓂᒃ ᓄᓇᕗᑦ 

ᐃᓗᐊᓃᓐᖏᑦᑐᓂᒃ ᐱᓯᒪᔭᐅᖃᑦᑕᖅᑐᓂᒃ. ᑖᒻᓇ 

ᑮᓇᐅᔭᖅ ᑮᓇᐅᔭᓕᕆᔨᒃᑯᓐᓃᖔᕐᓗᓂ 

ᐊᑭᓕᐅᑕᐅᕚᓪᓕᕐᓂᐊᑦ ᓄᓇᕗᑦ ᐊᓯᐊᓂ 

ᓄᓇᖃᖃᑦᑕᖅᑐᑦ ᐱᓯᒪᔭᐅᓂᖏᓐᓄᑦ 

ᐊᑭᓕᐅᑕᐅᓂᐊᕐᒪᑦ. ᑐᑭᓯᓇᖅᑐᒃᓴᐅᕗᖅ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ 

ᐅᒡᔪᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑐᑭᓯᑦᑎᐊᖏᓐᓇᒪ. 

ᑖᓐᓇ ᑮᓇᐅᔭᕐᔪᐊᖅ ᑮᓇᐅᔭᓕᕆᔨᒃᑯᓐᓂᒃ 

ᐃᓄᓕᕆᔨᒃᑯᓐᓄᑦ ᑐᓂᔭᐅᔪᒪᔪᖅ 

ᓄᓇᕗᒻᒥᐅᖏᑦᑐᖅ ᐸᖅᑭᔭᐅᔭᕆᐊᖃᖅᑐᓄᑦ. 

ᑕᐃᒪᓐᓇ ᑐᑭᓯᖅᑰᖦᖤᕋᒪ, ᑐᑭᓯᑦᑎᐊᕐᓂᕈᒪ.  

ᑖᓐᓇᓕ $159,000 ᑮᓇᐅᔭᓕᕆᔨᒃᑯᑦ 

ᑮᓇᐅᔭᖁᑎᒋᓚᐅᕋᓗᐊᕐᒪᔾᔪᒃ ᑭᓱᒥᒡᓕ 

ᐲᖅᓯᖔᖅᖢᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᒥᔅᑕ ᐃᓄᒃ ᐊᒻᒪ ᐃᒃᓯᕙᐅᑖᖅᑕᐅᖅ. 

ᑮᓇᐅᔭᓕᕆᔨᒃᑯᓐᓄᑦ ᑖᓐᓇ ᐃᖅᑲᓇᐃᔮᖅ 

ᐅᕙᑦᑎᓃᑉᐸᔪᔫᒐᓗᐊᖅ ᐲᖅᑕᐅᔪᔪᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᑦᑎᐊᕈᒪ 

ᐅᓇᒎᖅ $159,000 ᐃᖅᑲᓇᐃᔮᖑᓚᐅᖅᑑᒐᓗᐊᖅ 

ᑕᐃᒪᐃᓕᕋᑖᕐᒪ ᖃᓪᓗᓈᑎᑐᑦ, 

ᐃᖅᑲᓇᐃᔮᖑᓚᐅᖅᑑᒐᓗᐊᖅ. 

ᐃᖅᑲᓇᐃᔮᖑᔪᓐᓃᖅᖢᓂ ᐱᔨᑦᑎᕈᑎᓄᑦ 

ᐃᓚᓕᐅᔾᔭᐅᑐᐃᓐᓇᖅᑐᖅ, ᐃᖅᑲᓇᐃᔮᒥᒃ 

ᐊᓯᐅᑎᑦᑎᖔᖅᖢᑎᒃ. ᑕᐃᒪᓐᓇ ᑐᑭᓯᑦᑎᐊᖅᐳᖔ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐄ, ᑖᓐᓇ 

ᓱᓕᔪᖅ, ᑖᒃᑯᐊ ᒪᕐᕉᒃ ᐃᖅᑲᓇᐃᔮᖑᔪᔫᒃ 

ᐃᓄᖃᔪᔫᒃ, ᐃᖅᑲᓇᐃᔮᖑᔪᔫᒃ ᐊᐃᑉᐹ 

ᐃᖅᑲᓇᐃᔮᔅᓴᑐᐃᓐᓇᐅᔪᔪᖅ ᐃᓐᓄᔅᓯᒪᔪᖏᑦᑐᖅ. 

ᑕᐃᒪᐃᑦᑐᒥᒃ ᐊᑐᕆᐊᖃᔪᖏᑦᑕ. ᑕᒪᓐᓇ 

ᐸᖅᑭᕆᔨᐅᓂᖅ ᐱᓯᒪᑦᑎᔨᐅᓂᖅ 

ᑮᓇᐅᔭᖃᓪᓗᐊᑲᓪᓚᑦᑐᐊᓘᒋᐊᖃᓲᖑᒻᒪᑦ  

ᖃᓪᓗᓈᓄᑦ ᐊᐅᓪᓚᖅᑐᒐᓚᐅᖃᑦᑕᖓᑕ  



ᐱᖓᑦᓯᖅ, ᓄᕕᐱᕆ 5, 2014 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓯᒪᔨᐅᔭᖅᑐᖅᑐᑦ ᑕᐅᓇᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᖢᒍ 

ᒥᓂᔅᑕ ᑐᑭᓯᐊᒃᑲᓐᓂᓚᐅᕐᓚᖓ ᑖᔅᓱᒥᖓ ᐅᓇ 

ᐱᔨᑦᑎᕈᑎᓅᖓᖅᑰᔨᖕᒪᑦ residential care  

ᐃᖅᑲᓇᐃᔮᒃᓴᓅᖏᑦᑐᖅ. ᑖᓐᓇ $159,000 

ᐅᓄᖅᑐᕐᔪᐊᕌᓘᖕᒪᑦ ᐅᕙᓐᓄᓪᓕ. ᐅᓇ ᑐᑭᖃᖅᑐᖅ 

ᓄᓇᕗᑦ ᐊᓯᐊᓄᑦ 

ᐅᐊᓪᓚᖅᑎᑦᑎᖃᑦᑕᕆᐊᖃᖅᑐᑯᓗᐊᐱᐅᔪᒍᑦ 

ᐅᐊᓪᓚᖅᑎᑦᑎᕙᓪᓕᐊᔪᒪᔪᑯᓗᐊᐱᐅᔪᒍᑦ ᑖᒃᑯᓂᖓ 

ᑮᓇᐅᔭᕐᔪᐊᕌᓗᖕᓂᑦ ᐱᒃᑲᓐᓂᕆᐊᖃᓕᕐᒥᔪᑦ, 

ᑕᐃᒪᓐᓇ ᑐᑭᖃᖅᐹ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᔅᑕ ᐃᓄᒃ ᑕᐃᒫᒃ 

ᐊᐱᕆᒻᒪᑦ. ᐄ, ᑭᐅᓪᓗᑎ. ᐃᖅᑲᓇᐃᔮᓂᒃ 

ᐱᖅᓯᔪᖏᑯᑦᑕ ᑮᓇᐅᔭᑦ ᐊᐅᓪᓛᕐᓗᑎᒃ ᑕᐃᒃᑯᐊ 

ᐱᓯᒪᔭᐅᔭᕆᐊᓕᐅᒐᓗᐊᑦ ᓯᓚᑖᓂ 

ᐱᓯᒪᔭᐅᔪᒍᓐᓇᕋᔭᓚᐅᖏᒻᒪᑕ ᖄᖓᒍᒃᑲᓐᓂᖅ 

ᐃᓚᒋᐊᕈᑎᔅᓴᓂᒃ 

ᑐᔅᓯᕋᕈᑎᒋᓂᐅᓴᑐᐃᓐᓇᓚᐅᖅᑕᕗᑦ ᑕᕝᕙᓐᖓ 

ᑐᔅᓯᕋᖏᒃᑲᓗᐊᕈᑦᑕ. 

 

ᓄᓇᕗᒻᒥᐅᑕᐃᑦ ᐃᑲᔪᖅᑕᐅᔭᕆᐊᖃᓲᖑᒻᒪᑕ 

ᓄᓇᕘᑦ ᐃᓗᐊᓂ ᐃᑲᔪᖅᑕᐅᒍᑎᔅᓴᖃᖏᑦᑐᓂᒃ, 

ᑕᐃᒫᓪᓗ ᐃᑲᔪᖅᑕᐅᑎᖃᑦᑕᓲᕆᔭᕗᑦ ᑕᐅᓇᓂᖔᖅ 

ᐊᑭᑐᔪᕕᔾᔪᐊᕌᓘᓪᓗᓂᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ $159,000 

ᐸᖅᑭᔭᐅᔾᔪᑎᒃᓴᓄᒡᒎᓚᖅᑰᔨᖕᒪᑦ, ᓲᕐᓗ ᑭᒃᑯᑦ ᓱᕈᓰᑦ, 

ᐋᓐᓂᐊᕕᖕᒦᑦᑐᑦ, ᑭᒃᑯᑦ ᐸᖅᑭᔭᐅᔾᔪᑎᒃᓴᖏᓐᓄᑦ, 

ᑎᒍᐊᓐᖑᐊᖑᔫᑦ, ᐅᓂᒃᑲᐅᔾᔭᐅᕌᕐᔪᒍᓐᓇᖅᐱᑕ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓗᓕᑯᓘᔭᖏᓐᓂᑦ ᓇᓗᒐᒪ ᑖᓐᓇ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑦ 

ᐅᓂᒃᑳᓕᕐᒪᑦ ᒪᑯᓄᖓ ᓱᕈᓯᕐᓄᑦ ᖃᓪᓗᓈᑦ 

ᓄᓇᖏᓐᓄᑦ ᑲᒪᒋᔭᐅᔭᖅᑐᖅᑐᓄᑦ ᐃᓚᖏᓪᓗ 

ᐊᐅᓪᓚᖅᑎᑕᐅᖃᑦᑕᖅᖢᑎᑦ. ᐅᑯᐊ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓄᑯᐊ 

ᓂᒐᕕᑎᓐᓂᐅᓴᑐᐃᓐᓇᖃᑦᑕᕋᒃᑭᑦ. 

ᐃᓄᓕᕆᔨᒃᑯᖏᒃᑯᐊ ᖃᓪᓗᓈᑦ ᓄᓇᖏᓐᓄᑦ 

ᐊᐅᓪᓚᖅᑎᑦᑎᖃᑦᑕᕆᕗᑦ. 

 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑎᒍᓪᓗ 

ᑕᐅᓄᓐᖓᖅᑕᐅᖃᑦᑕᕆᓪᓗᑎᑦ ᑲᒪᒋᔭᐅᕕᖕᓄᑦ 

ᐊᐅᓪᓚᖅᑎᑕᐅᔭᕆᐊᓖᑦ. ᐆᒃᑑᑎᒋᓪᓗᒍ ᓯᐅᑰᑦ-ᒥ 

ᐅᐃᓂᐸᐃᒡ-ᒥ ᑕᐃᒃᑯᐊ ᑲᒪᒋᔭᐅᔭᖅᑐᖃᑦᑕᖅᑐᑦ 

ᑕᐅᓇᓃᑦᑐᑦ ᐊᒻᒪᓗ ᐊᓯᖏᑦ ᓇᒥᕈᓘᔮᖅᖢᑎᑦ 

ᖃᓪᓗᓈᑦ ᓄᓇᖏᓐᓂ. ᐃᓄᓕᕆᔨᒃᑯᑦ ᐊᒻᒪ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᖕᓂᒃ ᑕᐅᓄᖓ 

ᐊᐅᓪᓚᖅᑎᑦᑎᖃᑦᑕᕆᐊᖃᖅᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

ᐊᖅᑯᑎᒋᓗᑎᑦ, ᒥᓂᔅᑕ ᐊᖅᑯᑎᒋᓗᒍᓗ, 

ᓇᓗᓇᕐᓚᖕᓂᕋᕋᑖᕐᒪᑦ ᐊᐱᕆᔭᐅᖁᒐᓗᐊᖅᖢᒍ 

ᐃᓄᓕᕆᔨᒃᑯᑦ ᒥᓂᔅᑕᖓᑦ ᑖᓐᓇ ᑭᓱᒧᓪᓚᑦᑖᖅ  

ᑭᒃᑯᑦ ᐸᖅᑭᔭᐅᔾᔪᑎᒃᓴᖏᓐᓄᑦ ᑐᕌᖓᖕᒪᖔᖅ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

ᒥᔅᑕ ᐲᑕᓴᓐ. ᑖᓐᓇ ᐊᐱᖅᑯᑦ ᑕᐃᔅᓱᒧᖓᖔᖅ 

ᒥᓂᔅᑕᒧᑦ ᑐᕌᖅᑎᖁᕕᐅᒃ?  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᔅᑕ ᐃᓄᒃ 

ᐊᐱᖅᑯᑎᒋᔭᓐᓂ. ᑖᓐᓇ ᐃᓄᓕᕆᔨᒃᑯᑦ 

ᒥᓂᔅᑕᖓᓐᓄᑦ ᓵᑎᖔᖅᐸᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐲᑕᓴᓐ. ᒥᓂᔅᑕ ᐅᒡᔪᖅ.  

 

ᐊᖓᔪᖅᑳᖅ ᔩᓂ ᐅᒡᔪᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᐅᒃᑯᕐᓗᓐᓇᕐᒪᑦ ᑭᒃᑯᒻᒪᕆᖕᓄᑦ 

ᑎᑎᕋᖅᓯᒪᓐᖏᒻᒪᑦ. ᑭᓯᐊᓂ ᑐᑭᖅᑑᑎᒃᑯᑦ 

ᑎᑎᕋᖅᓯᒪᒻᒪᑕ ᑖᒃᑯᓂᖓ ᑮᓇᐅᔭᓕᕆᔨᒃᑯᓐᓂ 

ᑮᓇᐅᔭᐃᑦ ᓅᑕᐅᓪᓗᑎᑦ ᐊᑭᓕᐅᑎᕚᓪᓕᕐᓂᐊᖅᑐᑦ 

ᑖᑉᑯᓄᖓ ᓄᓇᕗᑦ ᐊᓯᐊᓂ ᐱᓯᒪᔭᐅᔪᓄᑦ. 

ᑕᐃᒪᓐᓇ ᑎᑎᕋᖅᓯᒪᖏᓐᓇᕐᒪᑦ. ᖃᐅᔨᒪᔪᒍᑦ 

ᓄᑕᕋᓐᓄᐃᑦ ᑕᐅᓇᓃᑦᑐᑦ ᖃᐅᔨᒪᔪᒍᓪᓗ ᐃᓚᐃᑦ 

ᐃᓄᖕᓂᒃ ᑕᐅᓇᓃᑦᑐᑦ ᐃᓅᓱᒃᑐᓐᓄᐃᓪᓗ. 

ᑭᒃᑯᓐᓄᒻᒪᕆᒃ ᑐᕌᖓᒋᐊᔅᓴᖅ ᑎᑎᕋᖅᓯᒪᖏᒻᒪᑦ. 

ᑭᓯᐊᓂ ᐊᑭᓕᐅᑕᐅᕚᓪᓕᕐᓂᐊᖅᑐᖅ 

ᑐᑭᓕᐅᖅᓯᒪᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᐅᒡᔪᖅ. ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᐱᖁᔨᕗᖔᓕᐅᕈᒪᓕᖅᑐᖓ 

ᓄᖅᑲᕈᒪᓕᖅᖢᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᖁᔨᕗᖔᖅᑕᖃᕐᒪᑦ ᓄᖅᑲᕈᒪᔪᖅᑕᖃᓕᖅᖢᓂ 

ᐊᒻᒪᓗ ᑖᓐᓇ ᐊᐃᕙᐅᑕᐅᔪᓐᓇᖏᑦᑐᖅ. ᑕᐃᒃᑯᐊ 

ᐊᖏᖅᑐᐃᓐᓇᐃᑦ ᐱᖁᔨᕗᖔᕐᒧᑦ? ᐊᑭᕋᖅᑐᖅᑐᑦ? 

ᐱᖁᔨᕗᖔᕈᑦ ᑲᔪᓯᕗᖅ. ᓇᖏᖅᓯᓂᐊᓕᕋᒪ 

ᓄᖅᑲᖅᐸᓪᓕᐊᓂᐊᓕᕋᑦᑕ. 

 

ᐃᖅᓱᒃᑏ, ᐃᒃᑯᐊ ᓵᖓᓐᓃᑦᑐᖅ ᐊᓂᑎᓚᐅᕐᒥᒃᑭᑦ.   

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 20. ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐅᓂᒃᑳᖓᑦ. ᒥᔅᑕ ᐋᑯᐊᖅ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐋᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᑲᑎᒪᔨᖁᑎᑎᑦ ᐱᓕᕆᐊᖃᕋᑖᕐᒪᑕ ᒪᓕᒐᒃᓴᖅ 4, 5,  

ᐊᒻᒪᓗ 6 ᐊᒻᒪᓗ ᐅᓂᒃᑳᕈᒪᓪᓗᑎᒃ ᒪᓕᒐᒃᓴᖅ 4, 

5, ᐊᒻᒪᓗ 6 ᐅᖃᓕᒫᖅᑕᐅᔪᓐᓇᖅᓯᖕᒪᑦ 

ᐱᖓᔪᒃᓵᓂᒃ. ᐊᒻᒪᑦᑕᐅᖅ ᐅᖃᖅᑏ, 

ᐱᒋᐊᖅᑎᑦᑎᕗᖓ ᑖᒃᑯᐊ ᑲᑎᒪᔨᑐᐃᓐᓇᐃᑦ 

ᐅᓂᒃᑳᖏᑦ ᓈᒻᒪᒋᔭᐅᖁᓪᓗᒋᑦ. ᖁᐊᓇᖅ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐱᖁᔨᕗᖔᕈᑎᑕᖃᓐᖓᑦ ᐊᐃᑉᐱᖅᑕᐅᕚ? ᒥᔅᑕ 

ᐃᓄᒃ. ᐱᖁᔨᕗᖔᕈᑎᒃ ᓈᒻᒪᑦᑐᖅ. ᓈᒻᒪᓴᖅᑐᐃᑦ. 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ. (ᑐᓵᔨᑎᒍᑦ) 

ᐊᑭᕋᖅᑐᖅᑐᑦ. ᐱᖁᔨᕗᖔᕈᑎᒃ ᑲᔪᓯᔪᖅ. 

 

21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᔅᑕ ᐲᑕᓴᓐ.  

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 04 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑎᓄᑦ ᐋᖅᑭᐅᒪᒍᑎᓄᓪᓗ) ᒪᓕᒐᖅ, 

ᓈᓴᐅᑖ 4, 2013-2014 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐅᖃᖅᑏ, 

ᐱᒋᐊᖅᑎᑦᑎᕗᖓ ᐊᐃᑉᐲᓪᓗᓂ ᒪᓕᒐᓕᐅᖅᑎ 

ᐸᓐᓂᖅᑑᒧᑦ ᒪᓕᒐᒃᓴᖅ 4, ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑎᓄᑦ ᐋᖅᑭᐅᒪᒍᑎᓄᓪᓗ) ᒪᓕᒐᖅ, 

ᓈᓴᐅᑖ 4, 2013-2014, ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖃᖁᓗᓪᒍ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᑦ 

ᓈᒻᒪᒻᒪᑦ. ᓈᒻᒪᓴᖅᑐᓕᒫᑦ. ᓈᒻᒪᓴᓐᖏᑦᑐᑦ. 

ᐱᖁᔨᕗᖔᕈᑦ ᑲᔪᓯᕗᖅ ᐊᒻᒪᓗ ᒪᓕᒐᒃᓴᖅ 4  

1581 

ᐊᖏᖅᑕᐅᔪᓐᓇᖅᓯᕗᖅ. 21. ᐱᖓᔪᐊᓐᓂ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ 

ᑮᓇᐅᔭᓕᕆᓂᕐᒧᑦ, ᒥᔅᑕ ᐲᑕᓴᓐ.  

 

ᒪᓕᒐᒃᓴᖅ 05 - ᖁᔭᓈᖅᓯᓂᖅ ᐱᖁᑎᓂᒃ 

ᒪᓕᒐᖅ, ᓈᓴᐅᑖ 1, 2013-2014 - 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐅᖃᖅᑏ, 

ᐱᒋᐊᖅᑎᑦᑎᕗᖓ ᐊᐃᑉᐲᓪᓗᓂ ᒪᓕᒐᓕᐅᖅᑎ 

ᐸᓐᓂᖅᑑᒧᑦ ᒪᓕᒐᒃᓴᖅ 5, ᖁᔭᓈᖅᓯᓂᖅ  

ᐱᖁᑎᓂᒃ ᒪᓕᒐᖅ, ᓈᓴᐅᑖ 1, 2013-2014, 

ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖃᖁᓗᓪᒍ. ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᑦ 

ᓈᒻᒪᒻᒪᑦ. ᓈᒻᒪᓴᖅᑐᓕᒫᑦ. ᓈᒻᒪᓴᓐᖏᑦᑐᑦ. 

ᐱᖁᔨᕗᖔᕈᑦ ᑲᔪᓯᕗᖅ ᐊᒻᒪᓗ ᒪᓕᒐᒃᓴᖅ 5 

ᐊᖏᖅᑕᐅᔪᓐᓇᖅᓯᕗᖅ. 

 

21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᔅᑕ ᐲᑕᓴᓐ.  

 

ᒪᓕᒐᒃᓴᖅ 06 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᓄᑦ) ᒪᓕᒐᖅ, ᓈᓴᐅᑖ 2, 

2014-2015 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᐅᖃᖅᑏ, 

ᐱᒋᐊᖅᑎᑦᑎᕗᖓ ᐊᐃᑉᐲᓪᓗᓂ ᒪᓕᒐᓕᐅᖅᑎ 

ᐸᓐᓂᖅᑑᒧᑦ ᒪᓕᒐᒃᓴᖅ 6, ᑮᓇᐅᔭᓂᒃ ᐃᓚᒋᐊᕈᑦ 

(ᐊᑭᑐᔪᖅᑐᕈᑎᓄᑦ) ᒪᓕᒐᖅ, ᓈᓴᐅᑖ 2, 2014-

2015, ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖃᖁᓗᓪᒍ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᑦ 

ᓈᒻᒪᒻᒪᑦ. ᓈᒻᒪᓴᖅᑐᓕᒫᑦ. ᓈᒻᒪᓴᓐᖏᑦᑐᑦ. 

ᐱᖁᔨᕗᖔᕈᑦ ᑲᔪᓯᕗᖅ ᐊᒻᒪᓗ ᒪᓕᒐᒃᓴᖅ 6 

ᐊᖏᖅᑕᐅᔪᓐᓇᖅᓯᕗᖅ. 21. ᐱᖓᔪᐊᓐᓂ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 22. 

ᑲᑎᒪᔾᔪᑎᔅᓴᑦ. ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐃᖅᑲᐃᑎᑦᑐᒪᓪᓗᓯ ᑲᑎᒪᓛᕐᒪᑕ ᑲᑎᒪᔨᕋᓛᑦ 

ᕿᒥᕐᕈᔨᓂᑦ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᒥᒃ 

ᖃᐅᑉᐸᑦ 9:00-ᒧᐊᖅᐸᑦ ᐅᓪᓛᒥ ᑐᒃᑐ ᑲᑎᒪᕕᐊᓂ. 

 

ᑲᑎᒪᔾᔪᑎᔅᓴᑦ ᓅᕖᕝᕙ 6-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᒥᓂᕐᓄᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

 ᐱᒋᐊᖅᑎᑕᖅ 14-4(2) 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

 ᒪᓕᒐᒃᓴᖅ 11 

 ᒪᓕᒐᒃᓴᖅ 12 

 ᒪᓕᒐᒃᓴᖅ 13 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

 ᒪᓕᒐᒃᓴᖅ 7 

 ᒪᓕᒐᒃᓴᖅ 9 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᓄᖅᑲᖔᑲᐃᓐᓇᕐᓂᐊᓕᕐᒥᔪᒍᑦ 

ᕿᑎᖅᑰᓐᖑᕋᓱᓐᓂᖓᓄᑦ, ᓄᕕᐱᕆ 6-

ᖑᒐᓱᓐᓂᖓᓂ, 1:30 ᐅᓐᓄᓴᒃᑯᑦ. 

 

(ᑐᓵᔨᒃᑰᖏᑦᑐᖅ) ᐃᖅᓱᒃᑏ.  

 

>>ᑲᑎᒪᓂᖅ ᓄᖅᑲᖅᑐᖅ 17:59-ᒧᐊᖅᑎᓪᓗ



 

 

 


